
Naalakkersuisut matumuuna aalajangiiffigisassatut siunnersuut Inatsisartut suleriaasianni § 33, 
immik. 6, nr. 4 naapertorlugu saqqummiuppaat: 

Uunga siunnersuut: Angajoqqaatut akisussaassuseqarneq pillugu Inatsit Kalaallit Nunaani 
atuutilersinneqarnissaa pillugu Namminersorlutik Oqartussanit akuersaarneqarnissaa 
pillugu inatsisartut aalajangiiffigissagaat, Angajoqqaatut akisussaassuseqarneq pillugu inatsit 
Kalaallit Nunaanni atuutilersinneqarnera pillugu peqqussut, Angajoqqaatut 
oqartussaassuseqarneq pillugu aalajangiisarnernik il.il. nunani tamalaani 
naammassinnittarnerit pillugit inatsit. Kalaallit Nuunaanni Inersimasuunermik inatsisip 
allanngortinneqarnissaa pillugu inatsit,  aappariinnerup inatsisitigut sunniutai pillugit 
inatsisip Kalaallit Nunaanni atuutilersinneqarnissaanik inatsit, Kalaallit Nunaanni 
eqqartuussiveqarneq pillugu inatsit aamma Kalaallit Nunaanni pinerluttulerinermik inatsisit, 
Eqqartuussiveqarneq pillugu inatsisip allanngortinneqarnissaa pillugu inatsit, 
aappariilersarnerup aappariikkunnaartarnerullu inatsisip allanngortinneranut inatsit kiisalu 
inatsisit allat atuutilersinneqarnissaat pillugu peqqussut 
 
(Naalakkersuisut siulittaasuat) 

Tunngavilersuut 

Aalajangiiffigisassatut siunnersuutip Kalaallit Nunaanni ilaqutaqarnermut inatsisip 
nutarterneqarneranut attuumassuteqarpoq. Aalajangiiffigisassatut siunnersuut akuerineqarpat 
ilaqutariinnermut inatsiseqarnermi allannguutit arlaqartut atuutilersinneqassapput, ilaatigut 
makkuninnga imaqartut 

- Nunat tamalaat akornanni angajoqqaatut oqartussaaffimmik aalajangiiffiginninnerup il.il. 
naammassineqarnissaanut inatsit (nunat tamalaat akornanni meeqqanik aallarussisarneq), 
 

- Angajoqqaatut akisussaaffik pillugu inatsit Forældreansvarslovgivningen (angajoqqaatut 
akisussaaffik pillugu inatsit aamma meeqqanik aallarussisarneq pillugu inatsit il.il.) aamma   
 

- Suiaaqatigiit akornanni aappariilersarnermik inatsit.  

Angajoqqaatut akisussaaffik pillugu inatsisip atuutilersinneqarnissaata nassatarissavaa Kalallit 
Nunaanni inatsisit allat allanngortiterneqarnissaat. Ingammik Kalaallit Nunanni 
inersimasunngornermik inatsimmi aamma Kalaallit Nunaanni eqqartuussiveqarneq pillugu 
inatsimmi. 
 
Siunnersuutip imaa 
 
Angajoqqaatut akisussaaffik pillugu inatsisip atuutilersinneqarnissaanut missingersuut inatsisinik 
makkuninnga allannguiffiussaaq: 

Meeqqat pilersorneqarnerat pillugu inatsisip, aappariinnerup inatsisitigut sunniutai pillugit 
inatsisip, aappariilersarneq aappariigunnaartarnerlu pillugit inatsisip aamma angajoqqaat 
akisussaanerat pillugu inatsisip allanngortinnera pillugu inatsit nr. 349, 6. maj 2009-meersoq 

(Aningaasatigut paasissutissanut qarasaasiakkut pissarsisinnaaneq, 
naammagittaalliuuteqarnissamut piffissaq killiliussaq il.il.). 
 
Qitornavissiartaartarnermut inatsisip aamma inatsisit allat assigiinngitsut 
allanngortinneqarneri pillugit inatsit nr. 494, 12. juni 2009-meersoq 
(Akuersinertaqanngitsumik qitornavissiartaarneq, nalunaarsukkamik inooqatigiit 
meeraannik inunngorneraniit qitornassamik qitornavissiartaarneq il.il.). 
  
Angajoqqaat akisussaanerannik inatsisip, eqqartuussiveqarneq pillugu inatsisip aamma 
Qitiusumik Inuit Nalunaarsuiffiat pillugu inatsisip allanngortinnera pillugu inatsit nr. 600, 
18. juni 2012-meersoq (Angajoqqaat akisussaanerannik inatsimmik nalilersuinerup 
malitsigisaanik allannguinerit). 
  

Inatsisit taakku Kalaallit Nunaannut atuutilersinneqarput Kalaallit Nunaanni pissutsinut 
naapertuuttunik allannguuteqartillugit. 
  
Angajoqqaatut akisussaaffik pillugu inatsisip atuutilersinneqarnerata ilaatigut nassatarissavaa 
meeraq marlunnik angajoqqaaqarnissamut pisinnaatitaaffeqalissasoq, tamannalu qitiusumik 
tunngaviussaaq angajoqqaatut akisussaaffimmut tunngassutilinni aalajangiisarnermi aammattaaq 
meeraq tamatigut suliani akuutinneqartassaaq. 

Angajoqqaatut ataatsimoorussamik oqartussaassuseqarnerup aallaaviunera immikkorluinnaq 
pisoqartillugu aatsaat atorunnaarsinneqarsinnaavoq, tamanna aatsaat meeqqamut 
pitsaanerpaassappat. Naveersisinnaatitaaneq atorunnaarsinneqassaaq. Angajoqqaap aappaa 
angajoqqaatut oqartussaaffeqartitaanngitsoq pissutsinik meeqqamut tunngasunik 
ilisimatinneqarnissaminut pisinnaatitaaffeqalissaaq. Angajoqqaat marluullutik akisussaaffigissavaat 
angajoqqaap meeqqap angerlarsimaffiginngisaata meeqqamit najorneqartarsinnaanerata 
aalajangiifiginissaa aamma pissutsini immikkut ittuni aalajangiisoqartarsinnaavoq meeqqap 
angajoqqaarinngisamini najorteqartarsinnaaneranut, assersuutigalugu aanaakkumini/aataakkumini. 

Inatsisip atuutilersinneqarnissaanut missingersuusiaq aamma eqikkagaq ilanngunneqartoq 
innersuussutigineqarput. 

Nunat tamalaat akornanni angajoqqaatut oqartussaaffimmik aalajangiiffiginninnerup il.il. 
naammassineqarnissaanut inatsisissap atuutilersinneqarnissaanut missingersuut tassaavoq 
angajoqqaatut oqartussaassuseqarneq pillugu aalajangiisarnerit akuerinissaat aamma meeqqap sumi 
najugaqarnissaa kikkunnillu najorteqarnissaa pillugit nunani tamalaani naammassinnittarnerit 
naalagaaffinni Europarådimi isumaqatigiissut 1980-imeersoq naapertorlugu Kalaallit Nunaata 
suleqatigisaannut ilaasoq. 

Missingersuuttaaq atuutissaaq inatsisinik unioqqutitsinikkut meeqqap Kalaallit 
Nunaaliaanneqarsimasup tassaniluunniit inatsisinik unioqqutitsinikkut tigummigallagaasup 
utertinneqarnissaanik meeraq Haagimi isumaqatigiissut 1980-imeersoq malillugu naalagaaffimmi 
Kalaallit Nunaata isumaqatigiissuteqarfigisaani najugaqarsimappat. Missingersuutip imaraattaaq 
eqqartuussiviit pineqartumik suliarinnittarnissaannut malittarisassaat. 

Tamakku saniatigut missingersuutip imarai meeqqat Kalaallit Nunaanniit nunanut allanut 
aallarunneqarsimasut. Missingersuut meeqqanut 16 inorlugit ukiulinnut atuuppoq. 
 
Peqqussutip atuutilersinneqarnissaanut missingersuusiaq aamma eqikkakkat ilanngunneqartut 
innersuussutigineqarput. 

Kalaallit Nunaanni  inersimasunngornermik Inatsisip allanngortinneqarnissaanut siunnersuut, 
aappariilernerup aappariikkunnaartarnerlu pillugit Kalaallit Nunaanni inatsit, Kalaallit Nunaanni 
eqqartuussisarnermik inatsit inatsisillu allat allanngortinnissaat pissuteqarput inatsisinut atuuttunut 
allanut nalimmassaaniartoqarmat, suiaaqatigiissut katittarnissaat eqqunneqartussanngormat aamma 
angajoqqaatut akisussaaffik pillugu inatsit eqqunneqartussanngormat. 

Suiaaqatigiissut katissinnaalernissaata eqqunneqarnissaanut suliarineqarlutik piareersarneqarput 
ulloq 1. april 2015 atuutsilertussanngorlugu.  Allannguutit  angajoqqaatut akisussaaffik pillugu 
inatsisip atuutsilersinneqarnissaanut malitsigitillugu atuutsilersinneqassaaq ulloq 1. juli 2015.  

Inatsisip atuutilersinneqarnissaanut missingersuusiaq taassumalu oqaasertai aamma eqikkagaq 
ilanngunneqartoq innersuussutigineqarput. 

Inatsisit allanngortinneqartut uku Kalaallit Nunaannut maannakkut atuutilersinneqanngillat, 
pingaartumik maannakkut Kalaallit Nunaannut atuutilersinneqanngitsunik inatsisinik imaqarmata, 
imaluunniit Kalaallit Nunaannut attuumassuteqanngitsunik inatsisinik imaqarmata: 

 
Isumaginninnermi kiffartuussineq pillugu inatsisip, inatsisikkut isumannaatsuuneq pillugu 
inatsisip aamma isumaginninnermut tunngasuni aqutsineq kiisalu angajoqqaat 
akisussaanerannut inatsisip allanngortinneqarneri pillugit inatsit nr. 628, 11. juni 2010-
meersoq (Meeraq pillugu iluarsartuussineq). 
 
Meeqqanut inatsisip, qitornavissiartaarneq pillugu inatsisip, eqqartuussisarnermik inatsisip 
aamma inatsisinik allanik assigiinngitsunik allannguineq pillugu inatsit nr. 652, 12. juni 
2013-meersoq (Anaanaassuseqataaneq il.il.). Europarådimi isumaqatigiissutip imaraa 
angajoqqaatut oqartussaaffeqarnermik nunani allani aalajangerneqarnerisa 
akuerineqarnissaat naammassineqarnissaallu, Haagerimi isumaqatigiissutip imaralugu 
meeqqat aallarunneqarsimasut utertinneqarnissaat. 

 

Aningaasaqarnikkut kingunissai 

Soqanngilaq. 

 

Tusarniaaneq 

Naalagaaffiup oqartussaasuisa peqqussutissamut siunnersuut tusarniaassutigereerpaat. 

 





Meeqqanut, Naligiissitaanermut, Akuliutitaanermut Isumaginninnermullu 
Ministereqarfik 
Ilaqutariit Inatsiseqartitaanerat pillugu Allaffeqarfik 
J.nr. 2012-5209 / 1th 
25. juni 2014  
 
 


MISSINGIUT 
 


Angajoqqaat akisussaanerannik inatsisp Kalaallit Nunaannut 
atuutilersinnera pillugu peqqussutip eqikkarnera 


 
 


1. Aallaqqaasiut 
 
Namminersorlutik Oqartussat qinnutigisaattut Kalaallit Nunaanni ilaqutariinnut 
inatsiseqartitsinermik naleqqussaasoqarneranut atatillugu angajoqqaat akisussaanerat pillugu inatsit 
Kalaallit Nunaannut atuutilersinneqarpoq. 
 
Taamaattumik angajoqqaat akisussaanerat pillugu inatsit Kalaallit Nunaannut 
atuutilersinneqarnissaa pillugu peqqussutissatut missingersuusiortoqarpoq. Peqqussummut 
missingiutikkut angajoqqaat akisussaanerat pillugu inatsit Kalaallit Nunaannut atuutilersinneqarpoq, 
inatsisini ukunani allannguisoqarnerata malitsigisaanik allannguuteqartoq: 


 Meeqqat pilersorneqarnerat pillugu inatsisip, aappariinnerup inatsisitigut sunniutai pillugit 
inatsisip, aappariilersarneq aappariigunnaartarnerlu pillugit inatsisip aamma angajoqqaat 
akisussaanerat pillugu inatsisip allanngortinnera pillugu inatsit nr. 349, 6. maj 2009-meersoq 
(Aningaasatigut paasissutissanut qaraasiakkut pissarsisinnaaneq, 
naammagittaalliuuteqarnissamut piffissaq il.il.) 


 Qitornavissiartaartarnermut inatsisip aamma inatsisit allat assigiinngitsut 
allanngortinneqarneri pillugit inatsit nr. 494, 12. juni 2009-meersoq 
(Akuersinertaqanngitsumik qitornavissiartaarneq, nalunaarsukkamik inooqatigiit 
meeraannik inunngorneraniit qitornassamik qitornavissiartaarneq il.il.) 


 Angajoqqaat akisussaanerannik inatsisip, eqqartuussisarnermik inatsisip aamma Qitiusumik 
Inuit Nalunaarsuiffiat pillugu inatsisip allanngortinnera pillugu inatsit nr. 600, 18. juni 2012-
meersoq (Angajoqqaat akisussaanerannik inatsimmik nalilersuinerup malitsigisaanik 
allannguinerit). 


 
Inatsisit taakku Kalaallit Nunaannut atuutilersinneqarput kalaallit nunaanni pissutsinut 
naapertuuttunik allannguuteqartillugit. 
 
Inatsisit allanngortinneqartut uku Kalaallit Nunaannut maannakkut atuutilersinneqanngillat, 
pingaartumik maannakkut Kalaallit Nunaannut atuutilersinneqanngitsunik inatsisinik imaqarmata, 
imaluunniit Kalaallit Nunaannut attuumassuteqanngitsunik inatsisinik imaqarmata: 


 Isumaginninnermi kiffartuussineq pillugu inatsisip, inatsisikkut isumannaatsuuneq pillugu 
inatsisip aamma isumaginninnermut tunngasuni aqutsineq kiisalu angajoqqaat 
akisussaanerannut inatsisip allanngortinneqarneri pillugit inatsit nr. 628, 11. juni 2010-
meersoq (Meeraq pillugu iluarsartuussineq). 







 Meeqqanut inatsisip, qitornavissiartaarneq pillugu inatsisip, eqqartuussisarnermik inatsisip 
aamma inatsisinik allanik assigiinngitsunik allannguineq pillugu inatsit nr. 652, 12. juni 
2013-meersoq (Anaanaassuseqataaneq il.il.). 
 Pisortat oqartussaasuinut qinnuteqaatit, nalunaarutiginninnerit, nalunaarutit, 
kissaateqarnerit uppernarsaatillu pillugit inatsisitigut aalajanagerakkat assigiinngitsut 
allannguutaat pillugit inatsit nr. 552, 2. juni 2014-imeersoq (sanaartornissamik 
akuerineqarnissaq pillugu qinnuteqaatinut, angajoqqaatut oqartussaassuseqalernissaq pillugu 
qinnuteqaatinut, meeqqap najugaa, meeqqamik najorteqarsinnaaneq il.il. qinnuteqaatinut, 
averusernissamik avinnissamillu qinnuteqaatinut, meeqqanut aappaasumullu akilersuutit 
pillugit qinnuteqaatinut, najugallit aallarniutitut akiliutissaannut taarsigassarsinissamik 
qinnuteqaatinut, biilit uninngaartarfiannitsitsinissamut akuersissutit pillugit qinnuteqaatinut 
aamma Inunnik Qitiusumik Nalunaarsuiffik il.il. pillugit inatsit malillugu uppernarsaalluni 
atsiortarnerit pillugit kissaateqarnertarnermut tunngatillugu qarasaasiakkut pinngitsoorani 
imminut sullittalernissamut ikaarsaariarneq). 
 


Angajoqqaat akisussaanerannut inatsisip atuutilersinneratigut meeqqanik illersuineq pillugu 
Haagimi isumaqatigiissut pillugu inatsit nr. 434, 8. maj 2006-meersoq aamma angajoqqaatut 
oqartussaassuseqarnermik aalajangiisarnernik nunani tamalaani akuersisarneq 
naammassinnittarnerlu pillugit inatsit, inatsimmik nalunaarut nr. 375, 6. april 2010-meersoq 
naapertorlugu, tassungalu atasut isumaqatigiissutit Kalaallit Nunaannut atuutilersinneqarput, 
immikkut peqqussutinik eqqikkaanerit naapertorlugit. 
 
Aammattaaq angajoqqaatut oqartussaassuseqarneq aamma meeqqamik najorteqarneq pillugu 
Kalaallit Nunaannut maleruagassat nammineersinnaassuseqannnginneq aamma 
sernissuisussaataaneq pillugu inatsimmi (namminersorsinnaanermik inatsit) peqqussut nr. 306, 14. 
maj 1993-meersukkut Kalaallit Nunannut atuutilersinneqartumi aalajangersakkat 
atorunnaarsinneqarput (matuma kingorna namminersorsinnaanermik peqqussut), peqatigisaanilu 
aappariilersarneq aappariigunnaartarnerlu pillugit inatsimmi (peqqussut nr. 307, 14. maj 1993-ikkut 
Kalaallit Nunaannut atuutilersinneqartumi, averusernermi avivinnermilu angajoqqaatut 
oqartussaassuseqarnermut pinngitsoorani isummertarnissaq pillugu aalajangersakkat 
atorunnaarsinneqarput. Kalaallit Nunaanni ilaqutariit inatsiseqartitaaneranni inatsisit assigiinngitsut 
allanngortinnissaannik inatsisissutut siunnersuut innersuussutigineqarpoq (matuma kingorna 
Inatsisissatut siunnersuut) (angajoqqatut akisussaassuseqarneq pillugu inatsisip aamma inuit marluk 
suiaassuseqatigiit aappariilertarnerannik inatsisip Kalaallit Nunaanni atuutilersinneqarnerisa 
kingunerisaanik allannguutit). 
 
2. Inatsisit atuuttut 
 
Angajoqqaatut oqartussaassuseqarneq aamma meeqqamik najorteqarneq pillugu maleruagassat 
Kalaallit Nunaannut atuuttut oqartussaassuseqarnermik inatsimmi kapitali 2-mi 
nassaarineqarsinnaapput. 
 
2.1. Angajoqqaatut oqartussaassuseqarneq 
 
Peqqussutip malitsigisaanik meeqqap angajoqqaavi ataatsimoorlutik angajoqqaatut 
oqartussaassuseqarput, meeqqap inunngornerani katissigimagunik imaluunniit kingusinnerusukkut 
aappariilersimagunik. Meeqqap inunngornerani angajoqqaat averusersimappata anaanaasoq 
kisimiilluni angajoqqaatut oqartussaassuseqarpoq, aappariit inooqatigeeqqilersimanngippata. 







Angajoqqaat katissimanngippata anaanaasoq kisimiilluni angajoqqaatut oqartussaassuseqarpoq. 
Angajoqqaat, imminnut katissimanngitsut, imaluunniit averusersimasut, eqqartuussisup 
akuersineratigut isumaqatigiissinnaapput ataatsimoorlutik angajoqqaatut 
oqartussaassuseqalerniarlutik. 
 
Angajoqqaat ataatsimoorlutik angajoqqaatut oqartussaassuseqartut  inooqatigiinngippata, 
imaluunniit taakku arlaata inooqatigiinneq atorunnaarsikkusuppagu, taakku arlaata 
piumasarisinnaavaa ataatsimoorluni angajoqqaatut oqartussaassuseqarneq atorunnaarsinneqassasoq. 
Angajoqqaat eqqartuussiviup akuersineratigut isumaqatigiissinnaapput taakkunani arlaat kina 
angajoqqaatut kisimiilluni oqartussaassuseqassanersoq. Angajoqqaat isumaqatigiinngippata, 
imaluunniit isumaqatigiissutertik akueriumanngippassuk, meeqqamut suna iluaqutaanerunersoq 
immikkut eqqarsaatigalugu angajoqqaat arlaat kina kisimiillu angajoqqaatut 
oqartussaassuseqassanersoq eqqartuussivimmit aalajangerneqassaaq. 
 
Averusernermi imaluunniit avivinnermi angajoqqaatut kina oqartussaassuseqassanersoq 
isummerfigineqassaaq. Angajoqqaat Naalagaaffiup Sinnisuata imaluunniit eqqartuussiviup 
akuersineratigut isumaqatigiissuteqarsinnaapput ataatsimoorlutik angajoqqaatut 
oqartussaassuseqarneq ingerlatiinnarniarlugu, imaluunniit taakku arlaat ataaseq kisimiilluni 
angajoqqaatut oqartussaassuseqassasoq. Angajoqqaat isumaqatigiinngippata, imaluunniit 
isumaqatigiissutertik akueriumanngippassuk, meeqqamut iluaqutaanerusussaq eqqarsaatigalugu 
angajoqqaat arlaat kina kisimiillu angajoqqaatut oqartussaassuseqassanersoq eqqartuussivimmit 
aalajangerneqassaaq. 
 
Angajoqqaatut oqartussaassuseqarneq eqqartuussisup akuersineratigut angajoqqaamut, 
angajoqqaatut oqartussaassuseqanngitsumut, imaluunniit allanut nuussinnaavaa. Isumaqatigiissut 
akuerineqassaaq, meeqqamut iluaqutaanerusussaq eqqarsaatigalugu tamanna akerliunngippat. 
 
Angajoqqaat katissimanngitsut ataatsimoorlutik angajoqqaatut oqartussaassuseqanngippata 
angajoqqaatut oqartussaassuseqarneq anaanaasumiit ataataasumut taamaallaat eqqartuussiviup 
nuussinnaavaa. Aalajangiinermi manna tikillugu ataataasup meeqqamut atassuteqarnera 
eqqarsaatigineqassaaq. 
 
Angajoqqaat ataatsimoorlutik angajoqqaatut oqartussaassuseqarpata, aappaalu toquppat, 
angajoqqaatut oqartussaassuseqarneq angajoqqaap aappaaniiginnassaaq. Toqusoqarnerani meeraq 
suli inuusumi najugaqanngippat toqusoqarneranut atatillugu allap angajoqqaatut 
oqartussaassuseqarnissaq qinnutigisinnaavaa. Qinnuteqaat taamaallat akuerineqarsinnaavoq 
meeqqamut pitsaanerpaasumut eqqarsaatiginninneq angajoqqaatut oqartussaassuseqarneq 
angajoqqaap aappaaniiginnarnissaanut akerliuppat. Angajoqqaat arlaat kisimiillu angajoqqaatut 
oqartussaassuseqarpat, taannalu toquppat, imaluunniit allatigut toqusoqarneranik kinguneqarluni 
arlaannaalluunniit angajoqqaatut oqartussaassuseqarnani, meeqqamut iluaqutaanerusussaq 
eqqarsaatigalugu kina angajoqqaatut oqartussaassuseqassaanersoq aalajangiisoqassaaq. 
Angajoqqaat aappaat angajoqqaatut oqartussaassuseqarnissaq qinnutigippagu qinnutigineqartoq 
akuerineqassaaq, meeqqamut iluaqutaanerusussaq tamatumunnga akerliunngippat. Tamanna pillugu 
aalajangiinerit eqqartuussivimmit aalajangerneqassapput. 
 
2.2. Meeqqamik najorteqarneq 
 







Meeqqap angajoqqaanut marlunnut atassuteqarnera allanngortinnginniarneqassaaq angajoqqaap 
angajoqqaatut oqartussaassuseqanngitsup meeqqamik najorteqarnissamut 
pisinnaatitaaffeqarneratigut. Meeqqamik najorteqarneq pillugu aalajangiinerit eqqartuussivimmit 
aalajangerneqassapput, meeqqamik najorteqarnerup aalajangersarnissaanut itigartitsisinnaasoq 
imaluunniit meeqqamik najorteqarneq pillugu aalajangiineq isumaqatigiissuteqarnerluunniit 
atorunnaarsinnaallugu, meeqqamut pitsaanerpaasussamut eqqarsaatiginninneq tapertaappat. 
Aalajangiinermi pingaartumik meeqqamut manna tikillugu angajoqqaap najorneqartup 
atassuteqarnera eqqarsaatigineqassaaq. 
 
2.3. Meeqqamik tusarniaaneq 
 
Meeraq aqqaneq marlunnik ukioqalersimappat, angajoqqaatut oqartussaassuseqarneq imaluunniit 
meeqqamik najorteqarneq pillugu suliami aalajangiisoqartinnagu aallaqqaammut meeqqamik 
oqaloqatiginnittoqassaaq.  
 
2.4. Angajoqqaatut oqartussaassuseq aamma meeqqamik najorteqarneq pillugu sulianik 
eqqartuussisup suliarinninnera 
 
Angajoqqaatut oqartussaassuseqarneq aamma meeqqamik najorteqarneq pillugu eqqartuussisup 
aalajangiineri tunngaviatigut eqqartuussutikkut aalajangiiffigineqassapput, Kalaallit Nunaannut 
eqqartuussisarnermik inatsit malillugu Nunatta eqqartuussivianut 
suliareqqitassanngortinneqarsinnaasut. Angajoqqaatut oqartussaassuseqarneq pillugu 
isumaqatigiissutip akuerineqarnissaa pillugu aalajangiigallarnerit aamma itigartitsinerit 
eqqartuussutikkut aalajangiiffigineqassanngillat, taamatulli aalajangiinerit nunatta 
eqqartuussisuanut suliassanngortinneqarsinnaallutik. 
 
2.5. Sulinissaq pillugu isumaqatigiissutit 
 
Anagajoqqaatut oqartussaassuseqartup meeqqap soqutigisai pisariaqartitaalu aallaavigalugit 
meeqqap inuttut atugai pillugit aalajangiisinnaanera meeqqap nammineq sulinissaq pillugu 
isumaqatigiissuteqarsinnaaneranut tamakkiisumik atuutinngilaq.  
 
Inersimasuunngitsoq, aappariilersimasoq, taamaalilluni sulinissaq pillugu isumaqatigiissummik 
isumaqatigiissuteqarnissamik atorunnaarsitsinissamullu nammineq aalajangiisinnaavoq. 
Inersimasuunngitsoq angajoqqaatut oqartussaassuseqartumiit akuerineqarsimasoq nammineq 
suliffissarsisimappat, taamaalilluni imminut nammineq pilersorsinnaalerluni, inersimasuunngitsoq, 
15-nik ukioqartoq, isumaqatigiissut naammineq aallaaviatigut atorunnaarsisinnaavaa assingusumilu 
sulilersinnaalluni. 
 
Inersimasuunngitsup nammineerluni isumaqatigiissutigisimasaa sulinissaq pillugu isumaqatigiissut 
angajoqqaatut oqartussaassuseqartumit atorunnaarsinneqarsinnaavoq, inersimasuunngitsup 
perorsarnerata eqqarsaatigineqarnera imaluunnit atugarissaarnerata tamanna pisariaqartippagu. 
 
Kiisalu namminersorsinnaanermut peqqussummi sulinissaq pillugu isumaqatigiissutit pillugit 
maleruagassat atuutinngillat, ilinniartuunermut tunngasut pillugit immikkut maleruagassani allanik 
malitseqanngippata. 
 







2.6. Angajoqqaatut oqartussaassuseqarneq aamma meeqqamik najorteqarneq pillugu nunani 
tamalaani isumaqatigiissutit 
 
Peqqussut malillugu Danmarkimi naalakkersuisut angajoqqaatut oqartussaassuseqarneq aamma 
meeqqamik najorteqarneq pillugu danskit aamma nunani allani eqqartuussiviit maleruagassaasa 
akornanni pissutsit pillugit naalagaaffinnik allanik isumaqatigiissuteqarsinnaapput. Isumaqatigiissut 
Lovtidendemi nalunaarut malillugu Kalaallit Nunaanni atorneqarsinnaavoq. Aammattaaq 
isumaginninnermut, meeqqanut aamma akuliutitaanermut ministeri angajoqqaatut 
oqartussaassuseqarneq aamma meeqqamik najorteqarneq pillugu danskit aamma nunani 
avannarlerni maleruagassat akornanni pissutsit pillugit maleruagassanik aalajangersaasinnaavoq. 
 
3. Angajoqqaat akisussaanerannik inatsisip atuutilersinnera pillugu peqqussummut 
missingiut 
 
Kalaallit Nunaanni angajoqqaat akisussaaneq pillugu inatsisip atuutilersinnerani inatsit Kalaallit 
Nunaanni pissutsinut ataasiakkaatigut naleqqussarneqarpoq. Tassani pingaartumik uku pineqarput: 


 Aaqqissuussineq atuuttoq, taanna malillugu angajoqqaatut oqartussaassuseqarneq aamma 
meeqqamik najorteqarneq pillugu isumaqatigiinngissutini Kalaallit Nunaanni eqqartuussiviit 
aalajangiisarneri, allanngortinneqanngilaq. Kalaallit Nunaanni eqqartuussisarnermik 
inatsimmi § 55-mut innersuussisoqarpoq, taanna malillugu suliani taakkunani eqqartuussivik 
oqartussaasoqarfinni siulliulluni. Aaqqissuussinerli annertusineqarpoq, taamaalilluni 
eqqartuussiviit piginnaatitaaffiat aamma meeqqap najugaqarfia, allamut atassuteqarneq 
aamma nunanut allanut angalanermut akuersineq pillugu suliat ilanngunneqarlutik. 
Peqatigisaanik angajoqqaatut oqartussaassuseqarneq pillugu isumaqatigiissutit pillugit 
sulianik Naalagaaffiup Sinniisaata suliarinnissinnaaneranut piginnaatitaaneranut 
isumaqatigiissutini pissutsit tamarmik ilaalerlutik, tassunga ilanngullugu aamma 
angajoqqaatut oqartussaassuseqarnerup inummut allamut nuunneqarnera. Aammattaaq 
ilisimatitsinissamut pisinnaatitaaffimmik arsaarinninneq pillugu suliani Naalagaaffiup 
Sinniisaa aalajangiinissamut piginnaatitaalerpoq. Taamatut Kalaallit Nunaanni 
eqqartuussiviit aamma Naalagaaffiup Sinniisuata akornanni piginnaatitaanernik 
agguaanerup kingunerisaanik angajoqqaatut akisussaaneq pillugu suliat tamarmik 
allaffeqarfikkut oqartussani – naalagaaffimmi ingerlatsivimmi – aallartinneqartarnissaat 
pillugu angajoqqaat akisussaanerannut inatsimmi aalajangersakkat Kalaallit Nunaannut 
atuutilersinneqanngillat. 


 Meeqqamut ataataassutsip akuerineqarneranut atatillugu ”isumassuinissamut 
akisussaanermillu nalunaarutikkut” ataatsimoorluni angajoqqaatut oqartussaassuseqarnissap 
isumaqatigiissutigineqarsinnaanera periarfissaq maannakkuugallartoq 
atuutilersinneqarsinnaanngilaq, tassa nalunaarut meeqqanut inatsit malillugu 
ataataassutsimik nalunaarsuinermut atatillugu atorneqartarmat (inatsimmik nalunaarut nr. 
1047, 8. november 2012-meersoq kingusinnerusukkut allannguutilik), maanna suli Kalaallit 
Nunaannut atuutilersinneqanngitsoq. 


 Eqqartuussiviit aamma Naalagaaffiup Sinniisua meeqqanik paasisimasalimmik imaluunniit 
akerleriittunik isumaqatigiissitsiniaasumik neqerooruteqarnissamut periarfissaqassapput – 
kisiannili pisussaaffiginagu. Tamatumunnga pissutaavoq inuiaqatigiit kalaallit neqeroorutip 
pinngitsuugassanngitsunngortinnissaanut piginnaasanik pisariaqartunik peqannginnerat. 
Tamanna aamma pissutigalugu angajoqqaap, meeqqap najugaqarfigisaa, meeqqamik 
najorteqarneq pillugu angajoqqaap aappaata aggersarnissaa pillugu naalagaaffimmi 
ingerlatsivimmut qinnuteqarsinnaanera, aamma angajoqqaatut oqartussaassuseqarneq, 







meeqqap najugaa imaluunniit meeqqamik najorteqarnissaq pillugu ataatsimiinnissamut 
angajoqqaat aggersarneqarnissaat pillugu meeqqap naalagaaffimmi ingerlatsivimmut 
qinnuteqarsinnaanera pillugu maleruagassat atuutilersinneqanngillat. 


 Meeqqap qitornavissianngortinneqarsimasup aamma meeqqap qaniginerpaavisa akornanni 
najorteqarneq imaluunniit allatigut atassuteqarneq pillugu angajoqqaat akisussaanerannik 
inatsimmi § 20 a-mi aalajangersagaq Kalaallit Nunaanni Naalakkersuisut 
kissaateqarnerisigut Kalaallit Nunaanni meeravissiartaarnermi immikkut ileqqunut 
naleqqussarneqassaaq. Kalaallit Nunaanni Naalagaaffiup Sinniisaa tassunga atatillugu 
ilisimatitsivoq Kalaallit Nunaanni ilaqutariinni qitornavissiartaartarnerit Danmarkimi 
ilaqutariinni qitornavissiartaartarnerniit allaanerusut, tassa Kalaallit Nunaanni ileqquummat 
meeqqat inoorlaat ilaqutariit iluanni aappariinnut nammineq meerartaarsinnaanngitsunut 
tunniunneqartarneri. Meeqqat taakku, aappariit meeraqanngitsunit qitornavissiarineqartut, 
taaneqartarput ”meeqqat tunissutit”. Taamatut ”meeqqanik tunissutinik 
qitornavissiartaarneq” tassaavoq qitornavissiartaarnerit ”ammasut”, meeraq alliartornermini 
aamma angajoqqaavimminut taakkulu qanigisaannut aamma atassuteqartarluni, tassunga 
aamma ilanngullugit angajoqqaaviit meerarisinnaasaat allat. § 20 a-p atuutilersinneratigut 
aalajangersagaq nutaaq ilanngunneqarpoq, tamatuma kingorna qanigisani 
meeravissiartaarnermi imaluunniit meeravissiartaartup aamma meeqqap imaluunniit 
taassuma angajoqqaavisa akornanni immikkut attuumassuteqartuni (ilaqutariit 
qitornavisiartaarnerannik taaneqartartuni) meeqqap aallaqqaammut qanigisaaniit 
noqqaassuteqartoqarneratigut immikkut pisuni meeqqamik najorteqarneq allatigulluunniit 
atassuteqarnissaq aalajangersarneqarsinnaalluni (assersuutigalugu oqarasuaatikkut 
oqaloqateqartarneq, allaqatigiittarneq il.il.). 


 
 
3.1. Angajoqqaatut oqartussaassuseq meeqqamullu iluaqutaanerusussaq 
Meeqqat inuusuttullu 18-it inorlugit ukiullit angajoqqaanit oqartussaaffigineqarput, taakku 
aappariilersimanngippata. 
 
Angajoqqaatut oqartussaassuseqartoq meeqqamik isumassuissaaq aamma meeqqap soqutigisai 
pisariaqartitaalu aallaavigalugit meeqqap inuttut atugai pillugit aalajangiissalluni. Meeraq 
isumassorneqarnissamut toqqissisimanissamullu pisinnaatitaaffeqarpoq. Tamanna inuttaa 
ataqqillugu pissaaq aamma timaatigut pillaasoqartussaanani allatigulluunniit 
innarliisoqartussaanani. Taamaalilluni Kalaallit Nunaanni angajoqqaat meeqqaminnik timaatigut 
pillaasarnernik sunilluunniit atuisinnaanerat atorunnaarsinneqarpoq, soorlu tamanna Danmarkimi 
inatsit nr. 416, 10. juni 1997-ikkut pisoq. Tamatuma kingorna angajoqqaat meeqqaminnut 
timaatigut pillaasinnaanngillat, tamanna Kalaallit Nunaanni pinerluttulerinermi inatsit malillugu 
pineqaatissiinermik kinguneqartinneqarsinnaalluni. Taamaalilluni inatsimmi § 88, oqaaseqatigiinni 
siullerni atuarneqarsinnaavoq, nakuusenermut eqqartuunneqassaaq piaaraluni inuup allap timaanik 
innarliisoq imaluunniit ajoqusiisoq. 
 
Angajoqqaat ataatsimoorlutik angajoqqaatut oqartussaassuseqarpata meeqqap atugaanut 
tunngatillugu aalajangiinerit pingaaruteqartut angajoqqaat akornanni isumaqatigiissutiginissaat 
pisariaqarpoq. Angajoqqaarli meeqqaminik najugaqartitsisoq meeqqap ulluinnarni inuunerani 
pingaarnertigut atugai pillugit aalajangiisinnaavoq, tassunga ilanngullugu nunami sumi 
najugaqassanersoq. 
 







Angajoqqaat ataatsimoorlutik angajoqqaatut oqartussaassuseqarpata, angajoqqaatut 
oqartussaassuseqarneq pillugu isumaqatigiinngippata, meeqqap Danmarkimi imaluunniit 
Savalimmiuni isumaqatigiissutaasoq qaangerlugu sivitsorlugu nunamik qimatsinissaanut 
marluullutik akuersissapput, tassunga ilanngullugu Danmarkimut imaluunniit Savalimmiunut 
aallarneq, imaluunniit meeqqap nunami allamiinissaa, meeqqap najugaa imaluunniit nunanut allanut 
angalanissaanut akuersineq pillugu aalajangiisoqarsimanngippat. 
 
Peqqussut malillugu aalajangiinerit meeqqamut iluqutaanerusussaq aallaavigalugu 
aalajangerneqassapput, aamma meeqqamut tunngatillugu pissutsini tamani ukiui perorsimassusialu 
apeqqutaatillugu meeqqap nammineq isumaa eqqarsaatigineqassalluni. 
 
3.2. Angajoqqaatut oqartussaassuseqartut 
 
Meeqqap inunngornerani angajoqqaat  katissimappata, imaluunniit kingusinnerusukkut 
aappariilersimappata, ataatsimoorlutik angajoqqaatut oqartussaassuseqarput. Meeqqap 
inunngornerani angajoqqaat averusersimappata anaanaasoq kisimiilluni angajoqqaatut 
oqartussaassuseqarpoq, angut averusersimasoq akuersisoqarneratigut imaluunniit eqqartuussutikkut 
meeqqap ataataatut isigineqanngippat. Meeqqap inunngornissaa sioqqullugu qaammatini kingullerni 
qulini angajoqqaat katissimappata ataatsimoorlutik angajoqqaatut oqartussaassuseqarput. 
 
Angajoqqaat katissimanngippata, anaanaasoq kisimiillu angajoqqaatut oqartussaassuseqarpoq, 
ataatsimoorlutik angajoqqaatut oqartussaassuseqarneq pillugu isumaqatigiissuteqarsimanngippata, 
tak. matuma kingulii. Aammattaaq angut akuersineq imaluunniit eqqartuussut malillugu meeqqamut 
ataataasutut isigineqarpat, meeqqap inunngornissaa sioqqullugu qaammatini kingullerni qulini 
angajoqqaat ataatsimoorlutik inuit allattorsimaffiani nalunaarsorneqarsimasumik najugaqarpata 
imaluunniit najugaqarsimappata angajoqqaat ingerlaannartumik ataatsimoorlutik angajoqqaatut 
oqartussaassuseqarput. 
 
Ataatsimoorluni angajoqqaatut oqartussaassuseqarneq ingerlaannassaaq, angajoqqaat 
inooqatiginnertik atorunnaarsikkaluarpassuk imaluunniit averuserpata imaluunniit avivippata. 
 
Angajoqqaat isumaqatigiissuteqarsinnaapput ataatsimoorlutik angajoqqaatut 
oqartussaassuseqassallutik, angajoqqaallu ataatsimoorlutik angajoqqaatut oqartussaassuseqartut, 
inooqatigiinngitsulli, isumaqatigiissinnaapput arlartik ataaseq kisimiilluni angajoqqaatut 
oqartussaassuseqassasoq. Kiisalu angajoqqaat isumaqatigiissuteqarsinnaallutik angajoqqaatut 
oqartussaassuseq angajoqqaap aappaaniit allamut nuunneqassasoq. Taamatut isumaqatigiissutit 
atuutissappata Naalagaaffiup Sinniisaanut nalunaarutigineqassapput. Angajoqqaatut 
oqartussaassuseq pillugu suliaq eqqartuussivimmi suliassanngortinneqarsimappat tassunga 
nalunaaruteqartoqassaaq. 
 
Angajoqqaat, ataatsimoorlutik angajoqqaatut oqartussaassuseqartut, inooqatigiinngitsullu, 
angajoqqaatut oqartussaassuseqarneq pillugu isumaqatigiinngippata, eqqartuussivik aalajangiissaaq 
ataatsimoorluni angajoqqaatut oqartussaassuseqarneq ingerlaannassanersoq, imaluunniit taakku 
arlaat kisimiillu angajoqqaatut oqartussaassuseqassanersoq. Meeqqamut pitsaanerpaamik meeqqap 
atugai pillugit angajoqqaat suleqatigiissinnaanngitsut isumaqartoqarpat aatsaat ataatsimoorluni 
angajoqqaatut oqartussaassuseqarneq eqqartuussivimmit atorunnaarsinneqarsinnaavoq. 
 







Angajoqqaamit angajoqqaatut oqartussaassuseqanngitsumiit noqqaasoqarneratigut eqqartuussivik 
aalajangersinnaavoq ataatsimoorluni angajoqqaatut oqartussaassuseqartoqassasoq, imaluunniit 
angajoqqaatut oqartussaassuseqarneq angajoqqaamut tassunga nuuneqassasoq. 
 
Angajoqqaatut oqaartussaassuseq Naalagaaffiup Sinniisaanit akuerineqartumik 
isumaqatigiissuteqarnikkut angajoqqaajunngitsunut allanut nuunneqarsinnaavoq. Angajoqqaatut 
oqartussaassuseq pillugu suliaq eqqartuussivimmut suliassanngortinneqarsimappat isumaqatigiissut 
eqqartuussivimmit akuerineqassaaq. 
 
Angajoqqaat ataatsimoorlutik angajoqqaatut oqartussaassuseqarpata, angajoqqaallu arlaat toquppat, 
angajoqqaatut oqartussaassuseq angajoqqaap aappaaniiginnassaaq. Toqusoqarnerani meeraq 
angajoqqaap aappaani najugaqarsimanngippat, toqusoqarneranut atatillugu inuk alla angajoqqaatut 
oqartussaassuseqarneq tiguniarluni eqqartuussivik qinnuteqarsinnaavoq. Qinnutigisaq taamaallaat 
akuerineqarsinnaavoq angajoqqaatut oqartussaassuseqarneq angajoqqaat aappaaniiginnarnissaanut 
meeqqamut iluaqutaanerusussaq eqqarsaatigalugu tamanna akerliuppat. Toqusoqarnerani meeraq 
angajoqqaap aappaani najugaqarpat, taannalu angajoqqaatut oqartussaassuseqartumut 
toqutitsisuusimalluni, inuk alla angajoqqaatut oqartussaassuseq piumallugu eqqartuussivimmut 
noqqaasinnaavoq. Qinnutigisaq taamaallaat akuerineqarsinnaavoq meeraq eqqarsaatigalugu 
angajoqqaatut oqartussaassuseqarneq angajoqqaap aappaaniinnginnissaanut tamanna 
aalajangiisuuppat. 
 
Angajoqqaaq kisimiilluni angajoqqaatut oqaartussaassuseqarpat, taannalu toqulluni, imaluunniit 
toqusoqarneratigut arlaannaalluunniit angajoqqaatut oqartussaassuseqarnarni, meeqqamut 
iluaqutaanerusussaq eqqarsaatigalugu kina angajoqqaatut oqartussaassuseqassanersoq 
eqqartuussivimmi aalajangerneqassaaq. Angajoqqaap aappaa angajoqqaatut oqartussaassuseq 
qinnutigippagu noqqaaneq akuerineqassaaq, meeqqamut iluaqutaanerusussaq eqqarsaatigalugu 
tamanna akerliunngippat. 
 
Angajoqqaaq kisimiilluni angajoqqaatut oqartussaassuseqarpat, taannalu angajoqqaamut 
toqutsisuusimalluni inuk alla angajoqqaatut oqartussaassuseq piumallugu eqqartuussivimmut 
noqqaasinnaavoq. Qinnutigisaq taamaallaat akuerineqarsinnaavoq meeraq eqqarsaatigalugu 
angajoqqaatut oqartussaassuseqarneq angajoqqaap aappaaniinnginnissaanut tamanna 
aalajangiisuuppat. 
 
3.3. Meeqqap najugaa siumullu kalerriussineq 
 
Angajoqqaat ataatsimoorlutik angajoqqaatut oqartussaassuseqarpata, meerarli taakku arlaani sumi 
najugassanersoq isumaqatigiissinnaanngippata, tamanna eqqartuussivimmit aalajangerneqassaaq. 
Meeraq angajoqqaamini ataatsimi, nunani allani imaluunniit Danmarkimi imaluunniit Savalimmiuni 
najuaqartumi imaluunnit najugaqarnissamik kissaateqartumi najugaqarnissaa pillugu aalajangiineq 
eqqartuussivimmit aalajangerneqassaaq. 
 
Angajoqqaaq, nunami maani allami imaluunniit nunani allani nammineq imaluunniit meeqqap 
najugaqarneranik allanngortitserusuttoq nuunnissaq sioqqullugu kingusinnerpaamik sapaatit 
akunneri arfinillit sioqqullugit tamanna pillugu angajoqqaap aappaa nalunaarfigissavaa. Siumut 
kalerriinissaq naammassineqanngitsoq pineqaatissiissutaasinnaanngilaq, kisiannili angajoqqaatut 
oqartussaassuseqarneq il.il. pillugu suliami aalajangiiniarnermi pingaaruteqartutut ilaasinnaalluni. 
 







3.4. Meeqqamik najorteqarneq, nunanut allanut angalanissamut akuersineq, 
ilisimatinneqarnissamut pisinnaatitaaffik il.il. 
 
Meeqqamik najorteqarneq allatigullu atassuteqarneq 
 
Meeqqap angajoqqaavinut marlunnut atassuteqarnera meeqqap angajoqqaaminik 
najugaqarfiginngisaminik najorteqarnissamut pisinnaatitaaffeqarneratigut 
allanngortinniarneqanngilaq. Meeqqap angajoqqaaminik najugaqarfiginngisaminik 
najorteqarnissaanut angajoqqaat ataatsimoorlutik akisussaapput. Angajoqqaat marluullutik 
taamaattumik meeqqamik najorteqarnermut atatillugu meeqqap angallanneqarneranut 
ataatsimoorlutik akisussaapput, taamaattumik pisuni aalajangersuinnaq angajoqqaat angalanermut 
akisussaaffiata agguarnera pillugu piumasaqaatinik eqqartuussivik aalajangersaasinnaalluni.  
 
Angajoqqaat arlaat ataaseq imaluunniit angajoqqaat marluullutik toqusimappata, imaluunniit 
angajoqqaajusoq ilisimaneqanngippat, noqqaasoqarneratigut meeqqap atsssuteqarfigisaanut 
meeqqap qaninnerpaamik ilaqutaanik meeqqamik najorteqarnissamut eqqartuussivik 
aalajangersaasinnaavoq. Angajoqqaamik, meeqqap najugaqarfiginngisaanik najorteqanngippat 
imaluunniit killeqarluinnartumik najorteqarpat meeqqap atassuteqarfigisaanut meeqqap 
qaninnerpaamik ilaqutaanik meeqqamik najorteqarnissamut eqqartuussivik aalajangersaasinnaavoq. 
 
Meeraq qitornavissiartaarineqarsimappat, meeqqap ilaqutarpiaasa noqqaasoqarneratigut 
taakkunannga meeqqamik najorteqarnissaq allatigulluunniit atassuteqarnissaq (assersuutigalugu 
oqarasuaatikkut oqaloqatigiinnerit il.il., ataaniittoq naap.) pisuni immikkuullarissuni eqqartuussivik 
aalajangersaasinnaavoq, meeraq qitornavissiartaarnissaq sioqqullugu meeqqamik najorteqarnissap 
il.il. aalajangersarnissaa pillugu noqqaasumut meeqqamik najorteqarsimappat allatigulluunniit 
atassuteqarsimappat. Qitornavissiartaarnermi qitornavissiartaartup aamma meeqqap 
taassumaluunniit angajoqqaavisa akornanni qanittumik ilaqutariittoqarpat allatigulluunniit 
immikkut atassuteqartoqarpat aalajangersagaq immikkut maleruagassaqarpoq, tamatuma kingorna 
meeqqap ilaqutarpiaaniit noqqaasoqarneratigut taakkunannga meeqqamik najoteqarnissamik 
allatigulluunniit atassuteqarnissamik eqqartuussivik aalajangersaasinnaavoq. Maleruagassaq taanna 
pingaartumik ”meeqqanut tunissutitut” taaneqartartunut tunngatinneqarpoq, immikkoortoq 3.2 naap. 
Maleruagassaq malillugu ”immikkut pisoqartillugu” taamaallaat meeqqamik najorteqarnissamik 
aalajangersaasoqarsinnaasoq. Meeqqamik najorteqarnissaq pillugu aalajangersaanerup saniatigut 
meeqqamut pitsaanerpaassaaq (takuuk immikkortoq 3.1), tamatuma pingaartumik kingunerisaanik, 
nalinginnaasumik meeqqamik najorteqarneq il.il. taamaallaat aalajangersaasoqarsinnaalluni, meeraq 
qinnuteqartorlu imminnut atassuteqarsimappata – qitornavissiartaarneq sioqqullugu imaluunniit 
kingorna – atassuteqarnerlu taanna unitsinneqarsimalluni, aamma atassuteqarnerup 
ingerlatiinnarnissaa meeqqamut pingaaruteqarluni. Meeqqap ilaqutaanik amerlanernik 
najorteqarnissaanut aalajangersagaq akornusiinngilaq, eqqarsaatigineqassaarli saniatigut 
meeqqamik najorteqarnikkut aaqqissuussinernik amerlanernik peqarnissaq meeqqamut 
iluaqutaanerpaanersoq. 
 
Meeqqamik najorteqarnerup annertussusia ingerlanneqarneralu pillugu isumaqatigiinngitsoqarpat, 
noqqaasoqarneratigut tamanna pillugu eqqartuussivik aalajangiisinnaavoq tassungalu atatillugu 
aalajangersakkat pisariaqartinneqartut aalajangersarlugit. Meeqqap atugaanik aalajangersimasumik 
nalilersuineq aallaavigalugu meeqqamik najorteqarneq aalajangersarneqassaaq, tassunga 
ilanngullugit meeqqap ukiui ineriartorneralu, meeqqap najorteqarmut isumaa kiisalu 
najorteqarfiusut angajoqqaat aamma meeqqap manna tikillugu atassuteqarnerat. Sapaatip 







akunnerata naaneranut tunngatillugu, ulluinnarnilu meeqqamik najorteqarnerit, sulinngiffeqarnermi 
meeqqamik najorteqarneq kiisalu juullimut ukiortaamullu atatillugu meeqqamik najorteqarnerit 
kiisalu kulturikkut upperisarsiornikkullu pisunut allanut atatillugu aalajangersaasoqarrtarput. 
Meeqqamik najorteqarnermi atugassanik aalajangersaasoqarsinnaavoq, tassunga ilanngullugu 
tamanna nakkutigineqassanersoq assigisaaluunniit. 
 
Meeqqamik najorteqarnerup aalajangersarnissaa eqqartuussiviup itigartissinnaavaa aamma 
meeqqamik najorteqarneq pillugu aalajangiineq aalajangiineq isumaqatigiissulluunniit 
allanngortissinnaallugu atorunnaarsissinnaallugulu. Meeqqamik najorteqarnissamik itigartitsineq 
nalinginnaasumik pisarpoq angagoqqaat najorteqarfiusut meeqqamik persuttaasimappata 
imaluunniit allatigut killissamik qaangiisimappata, angajoqqaat akornanni annertuumik 
akerleriiffiusumik, imaluunniit angajoqqaat najorteqarfiusut atornerluinermik ajornartorsiuteqarpata 
imaluunniit tarnikkut ajornartorsiuteqarpata. Pingaartumik meeqqamik najorteqarnissamik 
itigartitsineq imaluunniit atorunnaarsitsineq pillugu aalajangiinernut atugassamik meeqqamik 
paasisimasaqartumik misissuisoqartitsinissaq tulluarsinnaavoq. 
 
Immikkut pisuni meeqqamik allatigut atassuteqarnissaq pillugu eqqartuussivik 
aalajangersaasinnaavoq soorlu oqarasuaatikkut oqaloqatigiinneq, allaqatigiinneq, elektronikkikkut 
allaqatigiinneq, assilissat assigisaaluunniit. 
 
Isumaginninnermi inatsisini tamanna pillugu maleruagassat malillugit meeraq angerlarsimaffiup 
avataanut inissinneqarsimappat peqqussummi meeqqamik najorteqarneq allatigullu atassuteqarneq 
pillugu aalajangersakkat atorneqassanngillat. 
 
Nunanut allanut angalanissamut akuersineq 
 
Ataatsimoortumik angajoqqaatut oqartussaassuseqartut angajoqqaat akornanni angajoqqaatut 
oqartussaassuseqarneq pillugu isumaqatigiinngitsoqarpat angajoqqaap aappaata meeqqap nunanut 
allanut, Danmarkimut imaluunniit Savalimmiunut piffissami sivikitsumi ilagisinnaagaa pillugu 
eqqartuussivik aalajangiisinnaavoq. 
 


Meeraq pillugu ilisimatitsineq il.il. 
 


Angajoqqaaq, meeqqamut angajoqqaatut oqartussaassuseqanngitsoq, meeqqap atugai pillugit 
atuarfimmiit, meeqqerivinniit, isumaginnittoqarfimmiit peqqinnissaqarfimmiillu kiisalu 
napparsimavinnit namminersortunit, nakorsanit kigutillu nakorsaannit namminersortunit 
ilisimatinneqarnissamut pisinnaatitaaffeqarput. Angajoqqaaq taanna aamma meeqqap atugai pillugit 
allagaatinik paasitinneqarnissamut pisinnaatitaaffeqarpoq, taakku atuarfimmi meeqqerivimmilu 
nassaassaappata. Paasitinneqarnissamut pisinnaatitaaffeqartoqaraluarpalluunniit paasissutissat 
angajoqqaatut oqartussaassusermut tunngasut isertuussat tunniunneqaqqusaanngillat. 
  
Pisortat suliffiutaat il.il. pineqartut meeqqap atugai pillugit paasissutissanik allagaatinillu 
tunniussinissamut itigartitsisinnaapput, tamanna meeqqamut ajoqutaasinnaasoq 
isumaqarfigineqarpat. Tamanna pillugu aalajangiineq Kalaallit Nunaanni Isumaginninnermut 
Naammagittaalliiuuteqartarfimmut nammagittaalliutigineqarsinnaavoq. 
 
Naalagaaffiup Sinniisuata immikkut pisuni angajoqqaatut oqartussaassuseqartumiit imaluunniit 
pisortat suliffeqarfiutaanit il.il. pineqartuniit noqqaasoqarneratigut meeraq pillugu allagaatit pillugit 
ilisimatinneqarnissamut tunniussinissamullu periarfissaqarnermik angajoqqaaq arsaarsinnaavaa.  







 
3.5. Aalajangiigallarnerit 
 
Angajoqqaatut oqartussaassuseqarneq pillugu suliap ingerlanerani noqqaasoqarneratigut 
angajoqqaatut oqartussaassuseqarnermik kina tunigallarneqarsinnaanersoq eqqartuussivik 
aalajangersinnaavoq, imaluunniit angajoqqaat arlaanni sumi meeraq utaqqiisaasumik 
najugaqarsinnaasoq. Meeqqap najugaa pillugu suliap ingerlanerani noqqaasoqarneratigut 
angajoqqaat arlaanni sumi meeraq utaqqiisaasumik najugaqarsinnaasoq eqqartuussivik 
aalajangiisinaavoq. Kiisalu angajoqqaatut oqartussaassuseqarneq, meeqqap najugaa, meeqqamik 
najorteqarneq allatigulluunniit atassuteqarneq pillugu suliap ingerlanerani meeqqamik 
najorteqarneq allatigulluunniit atassuteqarneq pillugu eqqartuussivik utaqqiisaasumik 
aalajangiisinnaavoq. Utaqqiisaasumik aalajangiineq atuuppoq inaarutaasumik 
isumaqatigiissuteqarnissap imaluunniit aalajangiinerup naammassineqarnissaata tungaanut. 
 
Angajoqqaat ataatsimoorlutik angajoqqaatut oqartussaassuseqarpata, aamma arlaata meeraq 
nunamit annissinnaappagu taamaalillunilu angajoqqaatut oqartussaassuseqarneq pillugu 
aalajangiinissaq sioqqullugu, isumaginninnermut, meeqqanut akuliutitaanermullu ministerip  
ministerilluunniit piginnaatitaata, angajoqqaat aappaat utaqqiisaasumik angajoqqaatut kisimiilluni 
oqartussaassuseqartussanngortissinnaavaa. 
 
Angajoqqaatut oqartussaassuseqartoq imaluunniit oqartussaassuseqartut marluullutik meeqqap 
inuttut atugai pillugit aalajangiinissamut akornuserneqarsimappata eqqartuussivik aalajangissaaq 
kina angajoqqaatut oqartussaassuseqassanersoq, akornutaasup atuunnerani. 
 
3.6. Sulianik suliarinninneq 
 
Angajoqqaatut oqartussaassuseqarneq, meeqqap najugaa imaluunniit meeqqamik najorteqarneq 
pillugu isumaqatigiinngitsoqartillugu eqqartuussivik aamma Naalagaaffiup Sinnissua angajoqqaanut 
meeqqanut meeqqanik paasisimalimmik siunnersuisoqarnissaa imaluunniit akerleriinnermi 
isumaqatigiissitsiniartoqarnissaanik neqerooruteqarsinnaapput, aamma meeqqanik paasisimasallit 
misissuinerannik il.il. aallartitsisinnaallutik. 
 
Angajoqqaatut oqartussaassuseqarneq, meeqqap najugaa imaluunnit meeqqamik najorteqarneq 
pillugu suliap ingerlanerani meeraq ilanngutitinneqassaaq, taamaalilluni taassuma isiginninnera 
immaqalu isumaa oqaatigineqarluni. Tamanna pisinnaavoq meeqqamik oqaloqateqarnikkut, 
meeqqanik paasisimasaqartut misissuineratigut allatigulluunniit meeqqap isiginninneranik 
erseqqissaasumik. Tamanna atuutinngilaq, tamanna meeqqamut ajoqutaasinnaasutut 
isumaqarfigineqarpat, imaluunniit suliap qanoq ittuunera malillugu pisariaqanngitsutut 
isigineqarpat. 
 
Meeqqamik najorteqarnermut atatillugu meeqqap angallanneqarnissaanut angajoqqaat 
ataatsimoorlutik akisussaanerat pillugu suliat suliarinerinut atugassamik akileraaruseriffimmi 
peqataasoq pillugu aningaasatigut paasissutissanut pisariaqartinneqartunut iserluni pissarsinissamut 
eqqartuussivik pisinnaatinneqarpoq. Aalajangersagarli taanna maannakkut 
atuutilersinneqarsinnaanngilaq, tassa taamatut iserfissamik pilersitsinissaq suli 
periarfissaanngimmat. 
 







Angajoqqaatut oqartussaassuseqarnerup, meeqqap najugaanik imaluunnit meeqqamik 
najorteqarnerup allatigulluunniit atassuteqarnerup allanngortinnissaa pillugu noqqaassut 
tunngaviatigut itigartinneqarsinnaavoq, pissutsit malunnaatilimmik allanngorsimanngippata. 
Tamatumani siunertaq tassaavoq angajoqqaatut oqartussaassuseqarneq il.il. pillugit suliat 
ingerlaartuarnissaasa pinngitsoortinnissaat, tassa suliani taamatut ittuni ilanngunneqartuarnermikkut 
tamanna meeqqamut ajoqusiisinnaammat. 
 
Angajoqqaatut oqartussaassuseqarneq pillugu isumaqatigiissutit pillugit Naalagaaffiup Sinniisuata 
aalajangiineri isumaginninnermut, meeqqanut akuliutitaanernermullu ministerimut 
naammagittaalliuutigineqarsinnaapput. Ministeri ilaatigut angajoqqaatut oqartussaassuseqarneq 
pillugu sulianik Nalagaaffiup Sinniisaata suliarinninnera pillugu maleruagassanik 
aalajangersaasinnaavoq. 
 
3.7. Sulinissaq pillugu isumaqatigiissutit 
 
Sulinissaq pillugu isumaqatigiissutini maleruagassat angajoqqaat akisussaanerannik 
peqqussummiittut namminersorsinnaanermik peqqussummi maleruagassanut naapertuupput, imm. 
2.5 naap. 
 
3.8. Nunani tamalaani isumaqatigiissutit aamma nunat tamalaat piginnaatitaaneri 
 
Angajoqqaatut oqartussaassuseqarneq, najugaqarneq, meeqqamik najorteqarneq allatigullu 
atassuteqarneq pillugu danskit inatsisaasa aamma nunat allamiut inatsisaasa akornanni pissutsit 
pillugit naalagaaffinnik allanik naalakkersuisut isumaqatigiissuteqarsinnaapput. Aammattaaq 
isumaginninnermut, meeqqanut akuliutitaanernermullu ministeri angajoqqaatut 
oqartussaassuseqarneq, najugaqarneq, meeqqamik anjorteqarneq allatigullu atassuteqarneq pillugu 
danskit aamma nunani avannarlerni nunani allani maleruagassat akornanni pissutsit pillugit 
maleruagassanik aalajangersaasinnaalluni. 
 
Angajoqqaat akisussaanerannut aamma meeqqanik illersuinermut iliuusissanut tunngasutigut 
piginnaatitsineq, inatsisinik toqqaaneq, akuersineq, naammassinninneq aamma suleqatigiinneq 
pillugu Haagimi isumaqatigissummut 19. oktober 1996-imeersumut ilaasunut inatsimmi matumani 
sulianik suliarinninneq pillugu ministeri aamma maleruagassanik aalajangersaasinnaavoq1.  
 
Angajoqqaatut oqartussaassuseqarneq pillugu sulianik suliarinninnissamut Naalagaaffiup Sinniisua 
nunani tamalaani piginnaatitaavoq, Kalaallit Nunaanni eqqartuussisarnermik inatsimmi § 283, imm. 
2-mi piumasaqaatit naammassineqarsimappata. Inatsisissatut siunnersuummut innersuussisoqarpoq. 
 
3.9. Atuutilersinnera il.il. 
 


Angajoqqaat akisussaanerannut inatsisip Kalaallit Nunaannut atuutilersinnera pillugu peqqussut 
Inatsisissatut siunnersuummut ulloq 1. juli 2015-mi atuutilersinneqartussatut 
siunnersuutigineqartumut atalluinnarpoq. Taamaattorli isumaginninnermut, meeqqanut 
akuliutitaanermullu ministeri qarasaasiakkut pissarsisinnaanermut maleruagassat 
atuutilersinnissaannut piffissamik aalajangiissaaq. 
 


                                                            
1 Immikkut naalisagaq takujuk. 







Peqqussut meeqqanut taanna sioqqullugu inunngorsimasunut aamma atuuppoq, aamma 
angajoqqaatut oqartussaassuseqarneq aamma meeqqamik najorteqarneq pillugu suliani 
ingerlanneqartuni atorneqassalluni. 
 
Angajoqqaat akisussaanerannut peqqussummi angajoqqaatut oqartussaassuseq pillugu 
aalajangersakkat marluk taamaattoq meeqqanut, ulloq 1. juli 2015-mi kingusinnerusukkuulluunniit 
inunngorsimasunut taamaallaat atorput. Tassani pineqarput ataatsimoortumik angajoqqaatut 
oqartussaassuseqarnermik ingerlaannartumik pilersitsineq, meeqqap inunngornera  sioqqullugu 
qaammatini kingullerni qulini katissimasimappata, imaluunniit akuersineq imaluunniit eqqartuussut 
malillugu angut ataaseq meeqqamut ataataasutut isigineqarpat, aamma angajoqqaat meeqqap 
inunngornissaa kingusinnerpaamik qaammatit qulit iluanni angajoqqaat inuit allattorsimaffiat 
naapertorlugu ataatsimoorlutik najugaqarpata imaluunniit najugaqarsimappata. 
 
4. Tusarniaaneq 
 
Inatsisissamut siunnersuummut innersuussisoqarpoq. 

MISSINGIUT 


Angajoqqaatut akisussaassuseqarneq pillugu inatsisip Kalaallit Nunaanni 


atuutilersinneqarnera pillugu peqqussut 


 


UAGUT MARGRETHE AAPPAAT, Guutip Saammaassineragut Danmarkip 


Dronningia nalunaarpugut: 


Angajoqqaatut oqartussaassuseqarneq pillugu inatsimmi § 491 naapertorlugu, tak. 


inatsit nr. 499, 6. juni 2007-meersoq, § 6, imm. 2, 2 meqqat pilersorneqarnissaat pillugu 


inatsisip allanngortinneqarnera pillugu inatsimmi nr. 349-mi, 6. maj 2009-meersumi,  


aappariilersarneq pillugu inatsisip sunniutai pillugu inatsit, aappariilersarneq 


aappariigunnaartarnerlu aamma angajoqqaatut oqartussaassuseqarneq pillugu inatsit 


(aningaasaqarniarneq pillugu paasissutissat, naammagittaalliornissamut 


piffissarititaasoq il.il. pillugit qarasaasiakkut paasiniaasinnaaaneq), 


qitornavissiartaartarneq pillugu inatsisip inatsisillu allat (akuersinertaqanngitsumik 


qitornavissiartaarneq, nalunaarsugaanikkut aapparisap meeraata inunngorneraniit 


qitornavissiartaarineqartarnera il.il. pillugit) allanngortinneqarnerat pillugu inatsimmi 


nr. 494-imi, 12. juni 2009-meersumi § 8, imm.2, 3 aamma angajoqqaatut 


oqartussaassuseqarneq pillugu inatsisip, eqqartuussisarnermik inatsisip aamma Det 


Centrale Personregister allanngortinneqarnerat pillugu inatsimmi nr. 600-mi, 18. juni 


                                                            
1 Aalajangersagaq imaattunik oqaasertaqarpoq: “Inatsit Savalimmiuni Kalaallillu Nunaanni atuutsinngilaq, Kunngillu 
peqqussuteqarneratigut tamakkiisumik ilaannakortumilluunniit Savalimmiuni Kalaallillu Nunaanni 
atuutsilersinneqarsinnaalluni immikkut isigisariaqakkat Savalimmiuni Kalaallillu Nunaanni pissutsit immikkut ittutut 
atuuttut ilanngullugit.” 
2 Aalajangersagaq imaattunik oqaasertaqarpoq: ”Inatsit Kungip peqqussuteqarneratigut tamakkiisumik 
ilaannakortumilluunniit Savalimmiuni Kalaallillu Nunaanni atuutsilersinneqarsinnaalluni immikkut isigisariaqakkat 
Savalimmiuni Kalaallillu Nunaanni pissutsit immikkut ittutut atuuttut ilanngullugit.”  
3 Aalajangersagaq imaattunik oqaasertaqarpoq: ”§§ 1 aamma 3 Kunngip peqqussuteqarneratigut tamakkiisumik 
ilaannakortumilluunniit Savalimmiuni Kalaallillu Nunaanni atuutsilersinneqarsinnaapput immikkut isigisariaqakkat 
Savalimmiuni Kalaallillu Nunaanni pissutsit immikkut ittutut atuuttut ilanngullugit.” 







2012-meersumi § 5, imm. 2, 4 (angajoqqaatut oqartussaassuseqarneq pillugu inatsisip 


inernilerneqarnerata malitsigisaanik allannguutit) tunngavigalugit 


aalajangersarneqarpoq angajoqqaatut oqartussaassuseqarneq pillugu inatsit, tak. inatsit 


nr. 499, 6. juni 2007-meersoq, inatsimmi nr. 349-mi, 6. maj 2009-meersumi § 4-kkut, 


inatsimmi nr. 494-imi, 12. juni 2009-meersumi § 3-kkut aamma inatsimmi nr. 600-mi, 


18. juni 2012-meersumi § 1-ikkut allanngortinneqartoq tunngavigalugu Kalaallit 


Nunaanni atuutilersinneqassaaq ima oqaasertaqartillugu: 


 


Kapitali 1 


Aalajangersakkat aallaqqaasiutaasut 


 


§ 1. Meeqqat inuusuttullu 18-it inorlugit ukiullit angajoqqaavisa oqartussaaffigaat, 


katissimallutik aappariilersimanngikkunik. 


 


§ 2. Angajoqqaatut oqartussaassusillip meeqqap isumassorneqarnissaa isumagissavaa, 


meeqqallu soqutigisai pisariaqartitaalu aallaavigalugit meeqqap inuttut atugai pillugit 


aalajangiisinnaalluni. 


Imm. 2. Meeraq isumassorneqarnissamut aamma toqqissisimanissamut 


pisinnaatitaaffeqarpoq. Meeraq inuttut ataqqineqarluni pineqartassaaq aamma timikkut 


annersinneqarnikkut allatulluunniit kanngunarsarneqarnikkut pineqassanani. 


Imm. 3. Angajoqqaat angajoqqaatut oqartussaassusillit meeqqap aningaasarsiai 


meeqqap pilersorneqarneranut naammattumik annertussusilimmik atorsinnaavaat 


aamma namminneq meeqqallu inuttut atukkatik eqqarsaatigalugit. 


 


                                                            
4 Aalajangersagaq imaattunik oqaasertaqarpoq: ”§§ 1 aamma 3 Kunngip peqqussuteqarneratigut tamakkiisumik 
ilaannakortumilluunniit Savalimmiuni Kalaallillu Nunaanni atuutsilersinneqarsinnaapput immikkut isigisariaqakkat 
Savalimmiuni Kalaallillu Nunaanni pissutsit immikkut ittutut atuuttut ilanngullugit.”  







§ 3. Angajoqqaat angajoqqaatut oqartussaassusermik ataatsimoorussamik 


tigumminnippata pissutsit meeqqamut tunngasut pillugit pingaarutilimmik 


aalajangiinerit angajoqqaat akornanni isumaqatigiittoqarnissaa piumasaqaataavoq. 


Angajoqqaap meeqqap najugaqarfigisaata meeqqap ulluinnarni inuunerani pissutsit 


pingaaruteqarnerusut aalajangiiffigisinnaavai, najugaqarfiup nunami pineqartumi 


sumiinnissaa ilanngullugu. 


Imm. 2. Angajoqqaat angajoqqaatut oqartussaassusermik ataatsimoorussamik 


tigumminnippata angajoqqaatullu oqartussaanissaq isumaqatigiingissutigippassuk 


meeqqap nuna najugaqarfik qimanissaa pillugu marluullutik isumaqataanerminnik 


nalunaassapput, matumani Danmarkimut Savalimmiunulluunniit aallarnissaq 


ilanngullugu imaluunniit meeqqap nunami allami, Danmarkimi Savalimmiuniluunniit 


najugaqarnerata, siumoortumik aalajangersimasumilluunniit 


isumaqatigiissutigineqarsimasup saniatigut sivitsorneqarnissaa aamma ilanngullugu,  § 


17, imm. 1, oqaaseqatigiit aappaat imaluunniit § 25 tunngavigalugit 


aalajangiisoqarsimanngippat. 


§ 4. Peqqussut naapertorlugu aalajangiinerit meeqqamut ajunnginnerpaasussaq 


aallaavigalugu aalajangiinerussapput. 


§ 5. Meeraq pillugu pisuni tamani meeqqap ukiui inerissimassusialu malillugit meeqqap 


nammineq isumai ataqqineqassapput. 


 


Kapitali 2 


Angajoqqaatut oqartussaassuseq 


Angajoqqaatut oqartussaanermik tigumminnittut 


§ 6. Angajoqqaat meeqqap inunngornerani katissimappata imaluunniit 


kingusinnerusukkut katippata angajoqqaatut ataatsimoorussamik 


oqartussaassuseqassapput. 


Imm. 2. Taamaattorli angajoqqaat meeqqap inunngornerani averusersimappata meeqqap 


arnaata angajoqqaatut oqartussaassuseq kisimi tigummissavaa 







1) uiusoq averusersimasoq akuersinikkut eqqartuussutikkulluunniit  meeqqap 


angutaatut isigineqanngippat imaluunniit 


2) (Kalaallit Nunaanni atuutsilersinneqassanngilaq) 


Imm. 3. Angajoqqaat meeqqap inunngornissaa sioqqullugu qaammatit qulit siulliit 


ingerlaneranni katissimasimappata angajoqqaatut oqartussaassuseq ataatsimoorullugu 


tigummissavaat. 


§ 7. Angajoqqaat katissimanngitsut angajoqqaatut ataatsimoorussamik 


oqartussaassuseqarput 


1) (Kalaallit Nunaanni atuutsilersinneqassanngilaq) 


2) § 9 tunngavigalugu angajoqqaatut ataatsimoorussamik oqartussaassuseqarnissaq 


pillugu isumaqatigiissuteqarunik. 


Imm. 2. (Kalaallit Nunaanni atuutsilersinneqassanngilaq) 


Imm. 3. Angut akuersinikkut eqqartuussutikkulluunniit meeqqamut ataataasutut 


isigineqarpat angajoqqaat ataatsimoorussamik oqartussaassuseqassapput, meeqqap 


inunngornissaa sioqqullugu qaammatini qulini kingullerni inuit 


nalunaarsorneqarfiatigoortumik adresseqatigiikkunik imaluunniit adresseqarsimagunik. 


Imm. 4. Imm. 1-3-miunngitsuni pisuni allani anaanaasoq angajoqqaatut kisimi 


oqartussaassuseqarpoq. 


§ 8. Angajoqqaat angajoqqaatut ataatsimoorussamik oqartussaassuseqarpata tamanna 


allannguuteqassanngilaq angajoqqaat inooqatigiinnertik 


taamaatissimagaluarunikkuluunniit, averusersimagaluarunilluunniit 


avissimagaluarunilluunniit imaluunniit aappariinnerat 


atorunnaarsinneqarsimagaluarpat. 


§ 9. Angajoqqaat angajoqqaatut ataatsimoorussamik oqartussaassuseqarnissartik 


isumaqatigiissutigisinnaavaat. Isumaqatigiissut atuussinnaassuseqassaguni 


Naalagaaffiup Sinniisuanut nalunaarutigineqassaaq. Suliaq angajoqqaatut 







oqartussaanermut tunngasoq eqqartuussivinnut suliassiissutigineqarsimappat 


nalunaarutiginninneq tassunga pisinnaavoq. 


§ 10. Angajoqqaat angajoqqaatut ataatsimoorussamik oqartussaassuseqartut 


inooqatigiinngitsulli arlaat ataatsip angajoqqaatut kisimi oqartussaassuseqarnissaa 


isumaqatigiissutigisinnaavaat. Isumaqatigiissut atuussinnaassuseqassaguni 


Naalagaaffiup Sinniisuanut nalunaarutigineqassaaq. Suliaq angajoqqaatut 


oqartussaanermut tunngasoq eqqartuussivinnut suliassiissutigineqarsimappat 


nalunaarutiginninneq tassunga pisinnaavoq.  


§ 11. Angajoqqaat angajoqqaatut ataatsimoorussamik oqartussaassuseqartut 


inooqatigiinngitsulli angajoqqaatut oqartussaassuseq pillugu isumaqatigiinngippata 


angajoqqaatut ataatsimoorussamik oqartussaassuseq allannguuteqassannginnersoq 


eqqartuussiviup aalajangissavaa, imaluunniit taakkua arlaata ataatsip angajoqqaatut 


oqartussaassuseq kisimi tigummissaneraa. Eqqartuussiviup angajoqqaatut 


ataatsimoorussamik oqartussaassuseq taamaallaat atorunnaarsissinnaavaa meeqqap 


ajunnginnerpaamik pineqarnissaa pillugu pissutsit meeqqamut tunngasut angajoqqaat 


suleqataaffigisinnaannginnerannik ilimaginninnermik isumaqartoqarpat. 


§ 12. Angajoqqaap aappaata angajoqqaatut oqartussaassusermik kisimi 


tigumminninnissaa pillugu § 10 tunngavigalugu isumaqatigiissuteqartoqarsimappat 


imaluunniit § 11 tunngavigalugu aalajangiisoqarsimappat angajoqqaatut 


ataatsimoorussamik oqartussaassuseq atuuteqqilissaaq angajoqqaat katissimallutik 


aappaariit, aamma averusersimasut, inooqatigeeqqilissappata imaluunniit 


inooqatigiiginnarpata. 


 


Angajoqqaatut oqartussaanerup nuunneqarnera 


§ 13. Angajoqqaatut oqartussaassutsip angajoqqaap aappaanut nuussasoq angajoqqaat 


isumaqatigiissutigisinnaavaat. Isumaqatigiissut Naalagaaffiup Sinniisuutitaanut 


nalunaarutigineqassaaq atuussinnaassuseqassappat. Angajoqqaatut oqartussaassuseq 


pillugu suliaq eqqartuussivimmut suliassiissutigineqarsimappat nalunaarneq tassunga 


pisinnaavoq. 







Imm. 2. Angajoqqaatut oqartussaassuseq isumaqatigiissuteqarnikkut Naalagaaffiup 


Sinniisuuata akuerisimasaatigut inunnut allanut angajoqqaajunngitsunut 


nuunneqarsinnaavoq. Angajoqqaatut oqartussaassuseq aappariiullutik katissimasunut 


peqatigiittumik nuunneqarsinnaavoq, aamma angajoqqaat arlaat taassumalu aappaa 


eqqarsaatigalugit. Angajoqqaatut oqartussaassuseq pillugu suliaq eqqartuussivimmut 


suliassiissutigineqarsimappat isumaqatigiissut eqqartuussivimmit 


akuerineqarsinnaavoq. 


§ 14. Eqqartuussiviup angajoqqaap arlaanit angajoqqaatut oqartussaassusermik 


tigumminninngitsumit akuersisitseqqaarnikkut aalajangersinnaavaa angajoqqaatut 


ataatsimoorussamik oqartussaassuseqartitsisoqassasoq imaluunniit angajoqqaatut 


oqartussaassutsip pineqartumut taassumunnga nuunneqassasoq. 


Imm. 2. Eqqartuussiviup § 13, imm. 2 tunngavigalugu isumaqatigiissut imaluunniit § 15 


tunngavigalugu aalajangiineq allanngortissinnaavaa. 


 


Toqukkut qimagunneq 


§ 15. Angajoqqaat angajoqqaatut ataatsimoorussamik oqartussaassuseqarpata 


angajoqqaallu aappaa toqukkut qimaguppat angajoqqaatut oqartussaassuseq 


aappaaniiginnassaaq. Meeraq toqukkut qimaguttoqartillugu aappariit aappaani 


inuusumi najugaqanngippat inuup allap toqukkut qimaguttoqarneranut atatillugu 


eqqartuussivik qinnuigisinnaavaa angajoqqaatut oqartussaassutsip imminut 


tunniunneqarnissaa. Qinnuteqaat aatsaat akuerineqarsinnaavoq suussutsip meeqqamut 


ajunnginnerpaasussap eqqarsaatigineqartussaanera angajoqqaatut oqartussaassutsip 


aappaasumit inuusumit tigummiinnarneqarnissaanut akerliuppat. Meeraq toqukkut 


qimaguttoqarnerani angajoqqaami inuuginnartumi najugaqarpat aamma taanna 


angajoqqaap angajoqqaatut oqartussaassusermik tigumminnittup aappaata toqukkut 


qimagunneranut pisooqataappat inuup allap eqqartuussivik qinnuigisinnaavaa 


angajoqqaatut oqartussaassuseq imminut tunniuteqqullugu. Angajoqqaap inuusup 


angajoqqaatut oqartussaaneq qinnuteqaatigippagu akuerineqassaaq, meeqqap 


ajunngitsumik pineqarnissaanut tamanna akerliuppat.   







Imm.  2. Angajoqqaap aappaata angajoqqaatut oqartussaassuseq kisimi tigummippagu 


taannalu toqukkut qimaguppat, imaluunniit aamma toqukkut qimaguttoqarneragut 


arlaannaalluunniit angajoqqaatut oqartussaassuseqanngiippat eqqartuussiviup 


meeqqamut ajunnginnerpaasussaq eqqarsaatigalugu angajoqqaatut oqartussaassuseq 


kimit tigummineqassanersoq aalajangissavaa. Angajoqqaajusup aappaata inuuginnartup 


angajoqqaatut oqartussaassutsip tigunissaa qinnuteqaatigippagu qinnuteqaataa 


akuerineqassaaq, angajoqqaatut oqartussaassutsip inuuginnartumiinnginnissaa 


meeqqamut pingaaruteqarluinnarsimappat. 


meeqqamut ajunnginnerusussaq eqqarsaatigalugu tamanna akerliunngippat. 


Imm. 3. Angajoqqaap arlaata ataatsip angajoqqaatut oqartussaassuseq kisimi 


tigummippagu, taannalu angajoqqaap aappaata toqukkut qimagunneranut 


pisuusimappat inuup allap angajoqqaatut oqartussaassutsip imminut tunniunneqarnissaa 


eqqartuussivimmut qinnuteqaatigisinnaavaa. Qinnuteqaat aatsaat akuerineqarsinnaavoq 


meeraq eqqarsaatigalugu angajoqqaatut oqartussaassusutsip aappaasumi 


inuuginnartumiinnginnissaa meeqqamut pingaaruteqarluinnarsimappat. 


§ 16. Angajoqqaatut oqartussaassusermik tigumminnittut oqaatigisinnaavaat 


namminneq toqukkut qimagukkunik angajoqqaatut oqartussaassuseq kia 


tigummisariaqarneraa. Taamaattorli § 15 tunngavigalugu aappaasup inuuginnartup 


salliutinneqartarnera atuuppoq allatut isummertoqarnera apeqqutaatinnagu. 


Kapitali 3 


Meeqqap najugaqarfia siumoortumillu nalunaarutiginninneq 


§ 17. Angajoqqaat angajoqqaatut oqartussaassusermik ataatsimoorullugu 


tigummisaqarunik meeqqallu kia najugaqarfianiissanersoq isumaqatigiinngikkunik 


tamanna eqqartuussivimmit aalajangerneqassaaq. Meeqqap angajoqqaami aappaani 


nunami allami, Danmarkimi Savalimmiuniluunniit najugaqarnissaminik 


kissaateqarsimasumi kissaateqartumiluunniit najugaqarnissaa pillugu eqqartuussivik 


aalajangersinnaavoq. 


Imm. 2. Meeqqap najugaqarfissaa pillugu isumaqatigiissut aalajangiinerluunniit 


eqqartuussiviup allanngortissinnaavaa. 







 


§ 18. Angajoqqaap nammineq meeqqalluunniit najugaqarfia nunami maani allamut 


nunamulluunniit allamut allanngortinniaruniuk tamanna pillugu angajoqaajusup 


aappaanut nalunaaruteqassaaq nuunnissaq sioqqullugu kingusinnerpaamik sapaatit 


akunneri arfinillit qaangiutsinnagit. 


 


Kapitali 4 


Najorteqarneq il.il. 


Angajoqqaanik najorteqarneq 


§ 19. Meeqqap angajoqqaanut marluusunut tamanut attaveqarnera 


attatiinnarniarneqassaaq meeqqap angajoqqaami arlaani najugaqarfiginngisamini 


najorteqarnissaminik pisinnaatitaaffeqarnera tunngavigalugu. 


Imm. 2. Meeqqap angajoqqaamini aappaani najugaqarfiginngisamini 


najorteqartarnissaa pillugu angajoqqaat ataatsimoorussamik akisussaatinneqarput, 


aamma najorteqartarnermut atatillugu meeqqap angalanissaa pillugu. 


Imm. 3. Angajoqqaaq meeqqamit najugaqateqanngitsoq najorteqartarnissaq pillugu 


qinnuteqaateqarsinnaavoq. 


Imm. 4. (Kalaallit Nunaanni atuutsilersinneqassanngilaq) 


Angajoqqaajunngitsunik najorteqarneq 


§ 20. Angajoqqaaq imaluunniit angajoqqaat toqukkut qimagussimappata, imaluunniit 


angajoqqaaq ilisimaneqanngippat meeqqap qaniginerpaasamini 


attaveqarfiginerusaminilu najorteqartarnissaa qinnuteqartoqareerneratigut 


eqqartuussiviup aalajangersarsinnaavaa. 


Imm. 2. Angajoqqaamik meeqqap najugaqarfiginngisaanik meeraq 


najoqateqartoqartanngippat imaluunniit killilerujussuarmik najoqateqartoqartarpat 







meeqqap ilaquttatut qaniginerpaasaanik attaveqarfigilluartagaanillu 


najoqateqartarnissaa qinnuteqartoqareerneratigut eqqartuussiviup aalajangersinnaavaa. 


§ 20 a.  Meeraq qitornavissiartaarineqarsimappat, meeqqap ilaqutarpiarisaasa 


qinnuteqaateqareerneratigut eqqartuussivik immikkut ittumik aalajangersinnaavoq 


ilaquttat meeqqamik najorteqartarnissaannik  allatulluunniit aaqqissuussamik 


attaveqartarnissamik tunngasumik, qitornavissiartaartitsineq sioqqullugu meeraq  


najoqateqartarsimappat imaluunniit najorteqartarnissaq pillugu qinnuteqartumik 


arlaatigut attaveqartarsimappat. 


Imm. 2. Qitornavissiartaartup meeqqallu taassumaluunniit angajoqqaavisa akornanni 


qitornavissianngortitsinerup nalaani qanigisariillutik ilaqutariittoqarpat allatulluunniit 


immikkut ittumik qanigisariittoqarpat eqqartuussiviup immikkut ittumik meeqqallu 


ilaqutarpiarisaannit qinnuteqartoqareerneratigut pineqartunik najorteqartarnissaq 


allatulluunniit aaqqissuussamik attaveqateqartarnissaq aalajangersarsinnaavaa. 


 


Najorteqartarnissaq pillugu aalajangiineq 


§ 21. Najorteqartarnerup qanoq annertutiginera pisarneralu pillugu 


isumaqatigiittoqanngippat  qinnuteqartoqareerneratigullu eqqartuussivik  tamanna 


pillugu aalajangiisinnaavoq tamatumunngalu atatillugu aalajangersagassat pisarialit 


aalajangersarsinnaallugit. 


Imm. 2. Najorteqartarnissaq aalajangersarneqassaaq pissutsinik meeqqamut 


tunngasunik aalajangersimasumik naliliineq aallaavigalugu. 


Imm. 3. Najorteqartarnissamik aalajangersaanissaq itigartinneqarsinnaavoq, aamma 


najorteqartarnissaq pillugu isumaqatigiissut aalajangiinerluunniit 


allanngortinneqarsinnaavoq atorunnaarsinneqarsinnaalluniluunniit. 


 


Allattut ittumik attaveqarneq 


 







§ 22. Immikkut ittumik pisoqartillugu eqqartuussiviup meeqqamik najoqateqartarnissaq 


allatoortunngorlugu aalajangersarsinnaavaa, soorlu oqarasuaatikkut, 


allaffigeqatigiittarnikkut, eletronikkikkut allaffigeqatigiittarnikkut, assit aqqutigalugit 


allatigulluunniit taakkua assigisaatigut. 


Imm. 2. Allatoortumik attaveqatigiittarnissaq  


1) angajoqqaap meeqqap najugaqateqarfiginngisaata, imaluunniit 


2) meeqqap qaniginerpaasaata noqqaassutigisinnaavaat, najoqatigiittarnissaq 


pillugu § 20-mi piumasaqaatinik eqqortitsisoqarpat. 


Imm. 3. § 21, imm. 1 aamma 3 taamaaqataanik atuutissapput. 


 


Meeraq pillugu paasissutissiineq il.il. 


§ 23. Angajoqqaaq angajoqqaatut oqartussaassusermik tigumminninngitsoq meeqqap 


atuarfinni, meeqqerivinni, isumaginninnermi peqqinnissaqarnermillu ingerlatsivinni 


kiisalu napparsimmavinni namminersortut ingerlataanni, nakorsani kigutilerisuni 


namminersortuni atugai pillugit qinnuteqareernikkut paasissutissinneqarnissani 


pisinnaatitaaffigaa. Tamatuma saniatigut angajoqqaap taassuma pissutsit meeqqamut 


tunngasut pillugit allagaatit, atuarfinni meeqqerivinniluunniit pigineqarpata, imminut 


tunniunneqarnissaat pisinnaatitaaffigaa. Angajoqqaatut oqartussaassusermik 


tigumminnittoq pillugu paasissutissanik isertuunneqartussanik tunniussisoqassanngilaq. 


Imm. 2. Suliffeqarfiit il.il. imm. 1-mi taaneqartut pissutsit meeqqamut tunngasut pillugit 


paasissutissanik aalajangersimasunik allagaatinillu tunniussinissaq 


itigartitsissutigisinnaavaat, meeqqamut ajoqusiisinnaasutut isumaqarfigineqarpata. 


Imm. 3. Naalagaaffiup Sinniisuutitaa immikkut ittumik pisoqartillugu aamma 


angajoqqaatut oqartussaassusermik tigumminnittumit imaluunniit suliffeqarfinnit il.il. 


imm. 1-mi taaneqartunit qinnuteqartoqarneratigut angajoqqaap angajoqqaatut 


oqartussaassusermik tigumminninngitsup imm. 1 tunngavigalugu 


paasissutissinneqarnissamut allagaatinillu tunineqarnissamut periarfissaanik 







pinngitsoortitsisinnaavoq. Aalajangiineq atuutissaaq suliffeqarfiup il.il. aalajangiineq 


pillugu nalunaarummik tigusaqarneranit. 


 


Meeqqanik allanut inissitanik najorteqarneq 


§ 24. Peqqussut manna tunngavigalugu najorteqartarneq allatulluunniit 


attaveqatigiittarneq pillugu aalajangersakkat atuutinneqassanngillat meeraq 


isumaginninneq pillugu inatsimmi malittarisassat tunngavigalugit angerlarsimaffiup 


avataanut inissinneqarsimappat. 


 


Nunanut allanut angalasarneq pillugu aalajangiineq 


§ 25. Naak angajoqqaat angajoqqaatut oqartussaassusermik ataatsimoorussamik 


tigumminnittut akornanni angajoqqaatut oqartussaassusermik tigumminninnissaq 


pillugu isumaqatigiinngittoqaraluartoq angajoqqaajusup aappaata meeqqamik nunanut 


allanut, Danmarkimut Savalimmiunulluunniit sivikitsumik ilaqarnissaa pillugu 


eqqartuussivik aalajangiisinnaavoq. 


 


Kapitali 5 


Aalajangiinergaullartut 


Angajoqqaatut oqartussaassuseq meeqqallu najugaqarfia 


§ 26. Angajoqqaatut oqartussaassuseq pillugu suliami eqqartuussiviup 


qinnuteqartoqarneratigut aalajangersinnaavaa angajoqqaatut oqartussaassutsip kimut 


tunniunneqarallassanersoq, imaluunniit angajoqqaami kimi meeraq 


najugaqarallassanersoq. Suliami meeqqap najugaqarfianut tunngasumi eqqartuussiviup 


qinnuteqartoqarneratigut aalajangersinnaaavaa meeraq angajoqqaami kimi 


najugaqarallassanersoq. 







Imm. 2. Imm. 1 tunngavigalugu aalajangiineq atuutissaaq inaarutaasumik 


isumaqatigiissummik aalajangiinermilluunniit naammassineqarsinnaasumik 


peqartoqalernissaata tungaanut. 


Imm. 3. Imm. 1 tunngavigalugu aalajangiineq atorunnaassaaq inooqatigiittoqaqqilerpat. 


§ 27. Angajoqqaat angajoqqaatut oqartussaassusermik ataatsimoorussamik 


tigummisaqarpata taakkualu arlaata meeqqamik nunamut allamut aallarussinissaa 


aarlerinartoqartarpat, taamaalillunilu angajoqqaatut oqartussaassuseq pillugu 


aalajangiinissaq sioqqullugu taamaalioratarsinnaalluni, meeqqanut, naligiissitaanermut, 


akuliutitaanermut isumaginninnermullu ministeri imaluunniit inuup ministerip 


pisinnaatitaata angajoqqaatut oqartussaassuseq angajoqqaap aappaanit kisimi 


tigummineqartussanngorlugu tunniussinnaavaa. 


§ 28. Angajoqqaatut oqartussaassusermik tigumminnittoq imaluunniit marluullutik 


tigumminnittut inuttut pissutsit meeqqamut tunngasut pillugit 


aalajangersinnaanngippata angajoqqaatut oqartussaassuseq kimut tunniunneqassanersoq 


eqqartuussiviup aalajangissavaa aalajangersinnaannginneq taanna suli piutillugu. 


 


Najoqateqarneq il.il. 


§ 29. Suliani angajoqqaatut oqartussaassusermut, meeqqap najugaqarfianut, 


najoqateqartarnermut allatulluunniit attaveqartarnermut tunngasuni eqqartuussivik 


qinnuteqartoqarneratigut najoqateqartoqarallarnissaa allatulluunniit 


attaveqartoqarallarnissaa pillugu aalajangiisinnaavoq. 


Imm. 2. Imm.1 tunngavigalugu aalajangiineq atuutissaaq najoqateqarnissaq pillugu 


inaarutaasumik aalajangiinerup naammassillugu suliarineqarsinnaasup, 


najoqateqarnissaq pillugu isumaqatigiissutip imaluunniit allatut attaveqaqatigiinnissaq 


pillugu isumaqatigiissutip saqqummiunneqarnissaata tunngaanut. 


Imm. 3. Immikkorluinnaq pisoqartillugu meeqqanut, isumaginninnermut, 


akuliutitaanermut isumaginninnermullu ministeri taassumaluunniit pisinnaatitaa imm. 1 


naapertorlugu aalajangiisinnaavoq.  







 


Allanngortitsineq 


§ 30. §§ 26-29 tunngavigalugit aalajangiigallarneq allanngortinneqarsinnaavoq. 


 


Kapitali 6 


Suliamik suliarinninneq 


Suliap aallartinnera 


§ 31. (Kalaallit Nunaanni atuutilersinneqassanngilaq) 


 


Meeqqanut tunngasunik ilisimasalinnit siunnersorneqarneq 


akerleriissuteqartoqarneranilu isumaqatigiissitsiniarneq 


§ 32. Angajoqqaatut oqartussaassuseq, meeqqap najugaqarfissaa imaluunniit 


najoqateqartarnissaq pillugu akerleriissuteqartoqartillugu eqqartuussiviup 


Naalagaaffiullu Sinniisuutitaata meeqqanut tunngasunik ilisimasalinnit 


siunnersorneqarnissaq imaluunniit akerleriissuteqartoqarnerani 


isumaqatigiissitsiniarnissaq angajoqqaanut meeqqanullu neqeroorutigisinnaavaat. 


Imm. 2. (Kalaallit Nunaanni atuutilersinneqassanngilaq) 


Imm. 3. (Kalaallit Nunaanni atuutilersinneqassanngilaq) 


 


Meeqqanut tunngasunik immikkut ilisimasallit misissuinerat 


§ 33. Suliani angajoqqaatut oqartussaassusermut, meeqqap najugaqarfissaanut aamma 


najoqateqartarnermut tunngasuni eqqartuussiviup Naalagaaffiullu Sinniisuutitaata 


meeqqanut tunngasunik immikkut ilisimasallit misissuinissaat aallartissinnaavaat 


aamma angajoqqaat pillugit ilisimasallit nalunaarutaannik pissarsiniarsinnaallutik. 


Imm. 2. (Kalaallit Nunaanni atuutilersinneqassanngilaq) 







 


Meeqqap peqataatinneqarnera 


 


§ 34. Angajoqqaatut oqartussaassuseq, meeqqap najugaqarfia najoqatigiittarnerluunniit 


pillugu suliami meeraq peqataatinneqassaaq, taamaalilluni tamanik 


isiginnissinnaanerminik namminerlu isummersinnaanerminik 


oqaatiginnissinnaaniassammat. Tamanna meeqqanik oqaloqatiginninnikkut, meeqqanut 


tunngasunik immikkut ilisimasallit misissuinerisigut allatulluunniit meeqqap tamanik 


isiginnissinnaassusianik qulaajarneqarsinnaasutigut pisinnaavoq. 


Imm. 2. Meeqqap suliamut toqqaannartumik peqataatinneqarnissaanik pisussaaffik 


atuutissanngilaq tamanna meeqqamut ajoqusiisinnaasutut naatsorsuutigineqarpat, 


imaluunniit suliami pissutsit malillugit pisariaqartutut isigineqarpat. 


 


Meeqqap naalagaaffiup pisortatut ingerlatsivianut saaffiginninnissamik periarfissaa 


§ 35. (Kalaallit Nunaanni atuutilersinneqassanngilaq) 


 


Suliani aalajangersimasuni angajoqqaat nalunaartussaanerat 


§ 36. § 13, imm. 2 naapertorlugu angajoqqaatut oqartussaassuseq pillugu 


isumaqatigiissuteqartoqannginnerani Naalagaaffiup Sinniisuua angajoqqaamit 


angajoqqaatut oqartussaassuseqanngitsumit nalunaaruteqartitsissaaq. 


Imm. 2. § 20, imm. 2 naapertorlugu najorteqartarnissaq pillugu aalajangiinnginnermi  


eqqartuussivik angajoqqaamit meeqqamik najorteqateqartanngitsumit 


killilerujussuarmilluunniit najorteqateqartartumit nalunaaruteqartitsissaaq. 


Imm. 3. Imm. 1 aamma 2 naapertorlugu nalunaaruteqartitsineq 


pinngitsoortinneqarsinnaavoq tamanna meeqqamut ajoqusiisinnaasorinarpat 


imaluunniit suliamik kinguarsaataavallaassangatinneqarpat. 







 


Toqukkut qimaguttoqarnerata kingornatigut angajoqqaatut oqartussaassuseq 


§ 37. (Kalaallit Nunaanni atuutilersinneqassanngilaq) 


 


Aningaasaqarniarnermut tunngasut pillugit paasissutissanik pissarsineq 


§ 38. Meeqqamik najorteqarnermut atatillugu meeqqap angalanissaanik angajoqqaat 


ataatsimoorlutik akisussaaffeqarnerat pillugu suliani atugassatut, matumani angajoqqaat 


tamatumunnga aningaasartuuteqarnissaat ilanngullugu, eqqartuussivik 


akileraartarnermik aqutsisoqarfimmi suliami illua’tungiusoq pillugu paasissutissanik 


aningaasaqarnermut tunngasunik pissarisiniarnermini peqqussut manna naapertorlugu 


qarasaasiakkut paasiniaasinnaavoq. 


 


Allanngortitsinissamik qinnuteqarnernik itigartitsineq 


§ 39. Angajoqqaatut oqartussaassutsip, meeqqap najugaqarfiata, najorteqartarnerup 


allatulluunniit attaveqaqatigiittarnerup allanngortinneqarnissaa pillugu noqqaassut 


itigartinneqarsinnaavoq pissutsit meeqqamut tunngasut annertuumik 


allannguuteqartinneqanngippata. Taamaattorli tamanna § 14, imm. 2 tunngavigalugu 


angajoqqaatut oqartussaassusermik allanngortitsinissaq pillugu noqqaassutit 


atuutinngillat. 


Imm. 2. (Kalaallit Nunaanni atuutilersinneqassanngilaq) 


 


Sulianik suliarinninnermik naammassinninneq eqqartuussivimmilu suliassiissuteqarneq 


§ 40. (Kalaallit Nunaanni atuutilersinneqassanngilaq) 


 


Naammagittaalliorrneq il.il. 







 


§ 41. Peqqussut manna naapertorlugu Naalagaaffiup Sinniisuuata aalajangiineri 


meeqqanut, naligiissitaanermut, akuliutitaanermut isumaginninnermullu ministerimut 


naammagittaalliutigineqarsinnaapput, taamaattorli takuuk imm. 4. 


Imm. 2. (Kalaallit Nunaanni atuutilersinneqassanngilaq) 


Imm. 3. (Kalaallit Nunaanni atuutilersinneqassanngilaq)  


Imm. 4. Angajoqqaap angajoqqaatut oqartussaassusermik tigumminninngitsup § 23, 


imm. 2 tunngavigalugu aalajangiineq Kalaallit Nunaanni Isumaginninnermi 


Naammagittaalliuteqartarfimmut naammagittaalliuutigisinnaavaa. Taamaattorli 


tamanna peqqinnissaqarfiup aalajangiinerinut atuutinngilaq. 


Imm. 5. Peqqussut manna naapertorlugu eqqartuussiviup aalajangiineri 


eqqartuussutikkut aalajangerneqassapput. Taamaattorli §§ 26 aamma 28-30 


naapertorlugit eqqartuussiviup aalajangiineri aalajangernikkut tunngavilersukkakkut 


aalajangernerussapput. Oqaaseqatigiit aappaat tunngavigalugit aalajangiineq Kalaallit 


Nunaanni eqqartuussisarneq pillugu inatsimmi kapitali 43-mi malittarisassat 


tunngavigalugit naammagittaalliuutigineqarsinnaavoq. 


 


Piginnaatitsinerit 


§ 42. Meeqqanut, naligiissitaanermut, akuliutitaanermut isumaginninnermullu ministeri 


makkua pillugit malittarisassanik aalajangersaasinnaavoq 


1) angajoqqaatut oqartussaassusermut tunngasut pillugit sulianik Naalagaaffiup 


Sinniisuutitaata suliarinninnera, 


2) (Kalaallit Nunaanni atuutsilersinneqassanngilaq),  


3) (Kalaallit Nunaanni atuutsilersinneqassanngilaq), 


4) angajoqqaatut oqartuussaassuseq pillugu isumaqatigiissutinik nalunaarutiginninneq, 


5) (Kalaallit Nunaanni atuutilersinneqassanngilaq) aamma 







6) naammagittaalliortup suliarinninnera. 


 


Kapitali 7 


Sulineq pillugu isumaqatigiissutit 


§ 43. Meeraq inuusuttorluunniit angajoqqaatut oqartussaaffigineqartoq, tak. § 1,  


angajoqqaatut oqartussaassuseqartumit akuerineqarluni nammineerluni kiffartortarpat 


allatulluunniit nammineq sulisalersimappat, taamaalillunilu nammineq ulluinnarni 


pisariaqartitaminik isumaginnissinnaalluni, pineqartup 15-nik ukioqalereersimaguni 


isumaqatigiissut nammineerluni atorunnaarsissinnaavaa taaneqartullu assigisaanik 


suliaqalersinnaalluni angajoqqaatut oqartussaassusilik allatut aalajangersimanngippat. 


§ 44. Suliaqarneq allatulluunniit nammineq sulineq pillugu isumaqatigiissut meeqqap 


inuusuttulluunniit nammineerluni isumaqatigiissutigisimasaa angajoqqaatut 


oqartussaassusermik tigumminnittup atorunnaarsissinnaavaa meeqqap 


inuusuttulluunniit perorsarneqarnera inuulluataarneraluunniit asattuunneqarnissaata 


pisariaqartippagu. Taamaattorli atorunnaarsitsineq taanna pissaaq sapinngisamik 


naammaginartumik ilimasaaruteqarnikkut, aamma naammaginartussaq anguniarlugu 


matumani illua’tungiusoq naammaginartumik taarsiiffigineqarsinnaalluni. 


 


Kapitali 8 


Nuna tamani isumaqatigiissutit nunanilu tamani pisinnaatitaaneq 


§ 45.  Naalakkersuisut angajoqqaatut oqartussaassuseq, najugaqarfik, najorteqarneq 


allatulluunniit attaveqaqatigiinneq pillugu danskit inatsiseqartitsinikkut 


malittarisassaasa nunallu allat inatsiseqartitsinikkut malittarisassaasa akornanni 


pissutsit pillugit naalagaaffinnik allanik isumaqatigiissuteqarsinnaapput. 


Isumaqatigiissut Kalaallit Nunaani atuuffeqassaaq Lovtidende-mut 


nalunaaruteqareernikkut. 







Imm. 2. Meeqqanut, naligiissitaanermut, akuliutitaanermut isumaginninnermullu 


ministeri angajoqqaatut oqartussaassuseq, meeqqap najugaqarfia, najorteqartarnera 


allatulluunniit attaveqartarnera pillugu danskit nunanilu avannarlerni malittarisassaasa 


akornanni pissutsit pillugit malittarisassanik aalajangersaasinnaavoq. 


Imm. 3. Angajoqqaat akisussaanerat meeqqallu illersorneqarnissaanik iliuutsit pillugit 


piginnaasaqarneq, inatsisinik toqqaaneq, akuersineq, naammassinninneq 


suleqatigiinnerlu Haager-imi isumaqatigiissummi 19. oktober 1996-meersumi 


taaneqartut tunngavigalugit peqqussut manna naapertorlugu suliassat 


suliarineqartarnerat pillugu meeqqanut, naligiissitaanermut, akuliutitaanermut 


isumaginninnermullu ministeri malittarisassiorsinnaavoq.  


§ 46. Naalagaaffiup Sinniisuutitaa suliamik angajoqqaatut oqartussaassusermut 


tunngasumik suliarinnissinnaavoq Kalaallit Nunaanni eqqartuussisarneq pillugu 


inatsimmi § 283, imm. 2-mi piumasaqaatit eqqortinneqarpata. 


Imm. 2. (Kalaallit Nunaanni atuutilersinneqassanngilaq) 


 


Kapitali 9 


Atuutilersitsineq il.il. 


§ 47. Peqqussut 1. juli 2015-imi atuutilersinneqassaaq, taamaattorli takuuk imm. 3. 


Imm. 2. (Kalaallit Nunaanni atuutilersinneqassanngilaq) 


Imm. 3. § 38-ip piffissaq atuutilersinneqarfissaa pillugu meeqqanut, naligiissitaanermut, 


akuliutitaanermut isumaginninnermullu ministeri aalajangersaassaaq. 


§ 48. § 6, imm. 3, aamma § 7, imm. 3 meeqqanut 1. juli 2015-imi 


kingusinnerusukkulluunniit inunngortunut kisimi atuutissapput. 


§ 49. (Kalaallit Nunaanni atuutilersinneqassanngilaq) 


 







§ 50. Aalajangersakkat angajoqqaatut oqartussaassuseqarneq pillugu inatsit 


naapertorlugu tunniunneqartut Kalaallit Nunaanni atuutissanngillat. 








Meeqqanut, Naligiissitaanermut, Akuliutitaanermut Isumaginninnermullu Ministereq  
arfik 
Ilaqutariit Inatsiseqartitaanerat pillugu Allaffeqarfik 
J.nr. 2012-5209 / 1th 
25. juni 2014  
 
 


MISSILIUUT 
 


 


Angajoqqaatut oqartussaassuseqarneq pillugu aalajangiisarnernik 
il.il. nunani tamalaani naammassinnittarnerit (nunani tamalaani 
meeqqanik aallarussisarneq) pillugit inatsisip Kalaallit Nunaanni 


atuutilersinneqarneranik peqqussut 
pillugu 


eqikkaaneq 
 


 
 


1. Aallaqqaasiut 
 
Kalaallit Nunaanni ilaqutariinnut inatsiseqartitsinerup nalimmassarneqarnissaanik Kalaallit 
Nunaanni Namminersorlutik Oqartussat noqqaassutaannut ilaatillugu nunani tamalaani meeqqanik 
aallarussisarneq (Haagimi nunat tamat isumaqatigiissutaat 1980-imeersoq) pillugu inuinnaat 
saqitsaassutaannut attuumassutit pillugit Haagimi nunat tamat isumaqatigiissutaata 25. oktober 
1980-meersup aamma angajoqqaatut oqartussaassuseqarneq pillugu aalajangiinerit 
akuerineqartarnissaat naammassineqartarnissaallu pillugit Europami isumaqatigiissutip 
(Europarådip isumaqatigiissutaa 1980-imeersup) atuutilersinneqarneranut peqatigitillugu, tak. 
inatsimmik nalunaarut nr. 375, 6. april 2010-meersoq, angajoqqaatut oqartussaassuseqarneq pillugu 
aalajangiisarnerit il.il. (nunani tamalaani meeqqanik aallarussisarnerit) (meeqqanik aallarussisarneq 
pillugu inatsisip) nunami tamalaani naammassineqartarnissaa pillugu inatsit atuutilersinneqarpoq.  . 
 
Taamaattumik angajoqqaatut oqartussaassuseqarneq pillugu aalajangiisarnerit il.il. (nunani 
tamalaani meeqqanik aallarussisarneq) nunami tamalaani naammassineqartarnissaa pillugu inatsisip 
Kalaallit Nunaanni atuutilersinnissaanik peqqussutissatut missiliuussiortoqarpoq. Peqqussutissatut 
missiliuussiornikkut meeqqanik aallarussisarneq pillugu inatsit Kalaallit Nunaanni 
atuutilersinneqassaaq inatsisit allannguutaasa makku kingunerisaanik allannguutitalerlugit: 


 Angajoqqaatut oqartussaassuseqarneq pillugu aalajangiisarnerit il.il. (nunani tamalaani 
meeqqanik aallarussisarneq) nunami tamalaani naammassineqartarnissaat pillugu inatsisip 
allannguutaa pillugu nr. 387, 28. maj 2003-meersoq, danskit innuttaasuisa il.il. passii pillugit 
inatsit, nunat allamiut pillugit inatsit aamma aappariilersarneq aappariigunnaartarnerlu 
pillugu inatsit (meeqqanik aallarussisarnermik suliat il.il. inatsisitigut ikiorserneqartarnermik 
aaqqissuussineq).  


 Meeqqat illersorneqarneqarnissaat pillugu nunat tamat Haagimi isumaqatigiissutaat pillugu 
inatsit nr. 434, 8. maj 2006-imeersoq.  







 Angajoqqaatut oqartussaassuseqarneq pillugu inatsisip kingunerisaanik inatsisitigut 
aalajangersakkat assigiinngitsut allanngortinneqarnissaat pillugu inatsit nr. 500, 6. juni 
2007-imeersoq (angajoqqaatut oqartussaassuseqarneq aamma pinngitsaaliissummik 
naammassinnittarneq pillugit suliat eqqartuussisulersuussutit suliarineqartarnerat). 


 
Pissutsit Kalaallit Nunaanni atuuttut allannguutigititaat allannguutigitillugit inatsisit taakku 
Kalaallit Nunaanni atuutilersinneqarput.  
 
Tamatumunnga peqatigitillugu Haagimi nunat tamat isumaqatigiissutaat 1980-imeersoq aamma 
Europarådip isumaqatigiissutaa 1980-imeersoq Kalaallit Nunaanni atuutilersinneqarpoq, 
pingaartumik takukkit eqikkaassutit. 
 
Meeqqap sumi najugaqarnissaanik meeqqamillu najorteqarsinnaanermik angajoqqaat 
oqartussaanerat pillugu nunat allat aalajangigaasa akuersaarneqartarnissaat 
naammassineqartarnissaallu Europarådip isumaqatigiissutaanni pineqarput. 
 


2. Inatsit atuuttoq 
 


2.1. Aalajangiinerit akuersaarneqartarnissaat naammassineqartarnissaallu 
 
Kalaallit Nunaanni eqqartuussisarneq pillugu inatsimmi § 598, imm. 1, nr. 8 malillugu 
pinngitsaaliissummik naammassinninneq ilaatigut pisinnaavoq nunat tamat isumaqatigiissutaat 
imaluunniit nunat tamat pisussaaffii allat naapertorlugit eqqartuussissutit naalagaaffiup sinnerani 
naammassineqarsinnaasut tunngavigalugit.  Aamma tamanna ilaatigut pisinnaavoq Haagimi 
isumaqatigiissut 1980-imeersoq imaluunniit Europarådip isumaqatigiissutaa 1980-imeersoq 
malillugu aalajangiinerit Danmarkimi naammassineqarsinnaasut aammattaaq nunat tamat 
isumaqatigiissutaat malillugu Kalaallit Nunaanni naammassineqarsinnaanerisigut.    
 
Imaanngilarli nunat tamat isumaqatigiissutaasa ilaat allat Kalaallit Nunaanni atorneqarsinnaasut, 
taamaattumik Kalaallit Nunaanni oqartussat aalajangigaat nunat tamat isumaqatigiissutaat 
tunngavigalugu nunani isumaqatigiissummut ilaasuni naammassineqarsinnaanngillat.  
 


2.2. Nunat tamat pisinnaasaat 
 
Kalaallit Nunaanni eqqartuussisarneq pillugu inatsimmi § 283, imm. 2 malillugu 
aalajangerneqarpoq angajoqqaatut oqartussaaneq pillugu suliaq Danmarkimi eqqartuussisarneq 
pillugu inatsimmi § 448 f malillugu naalagaaffimmi maani (Danmarkimi aamma Kalaallit 
Nunaanni) suliassanngortinneqarsinnaasoq. Aalajangersagaq taanna malillugu Kalaallit Nunaanni 
eqqartuussiveqarfiit – ilaat ilanngunnagit – nunat tamat pisinnaasaat assigalugu meeraq Kalaallit 
Nunaanni najugaqarpat angajoqqaatut oqartussaassuseq pillugu suliat suliarisinnaavaat.  
 


3. Peqqussutissatut missiliuut 
 


3.1. Atuuffia 
 
Imm. 1-imi taaneqartutut meeqqanik aallarussisarneq pillugu inatsimmut peqatigitillugu Haagimi 
isumaqatigiissut 1980-imeersoq aamma Europarådip isumaqatigiissutaa 1980-imeersoq Kalalaallit 







Nunaanni atuutilersinneqassaaq. Nunat tamat isumaqatigiissutaat tunngavigalugit eqikkaassutit 
suliarineqartut innersuussutigineqarput.  
 
Europarådip isumaqatigiissutaa 1980-imeersoq malillugu naalagaaffimmi Kalaallit Nunaata 
suleqatigisaani meeqqap sumi najugaqarnissaanik aamma najorteqarsinnaaneq pillugu 
angajoqqaatut oqartussaassusermik aalajangiinerit Kalaallit Nunaanni akuerineqartarnissaanik 
naammassineqartarnissaannillu suliani peqqussutissatut missiliuut malinneqartassaaq.  
 
Haagimi isumaqatigiissut 1980-imeersoq malillugu naalagaaffimmi Kalaallit Nunaata 
isumaqatigiissuteqarfigisaani meeqqap aallarunneqarnissami tigummigallarneqarnissamiluunniit 
tungaanut najugaani inatsisinik unioqqutitsinikkut Kalaallit Nunaaliaanneqarsimasup tassaniluunniit 
inatsisinik unioqqutitsinikkut tigummigallagaasup utertinneqarnissaanik suliani peqqussutissatut 
missiliuut aammattaaq malinneqassaaq. 
 
Nunat allat aalajangigaanik akuersisarnissamut aamma meeqqat aallarunneqarsimasut 
utertinnissaannut nunat allat aalajangiinerisa akuerineqartarnissaat pillugu nunat tamat 
isumaqatigiissutaanni marluusuni piumasaqaatit peqqussutissatut missiliuummi ilanngullugit 
suliarineqarput, tak. imm. 3.3. aamma 3.4. Missiliuummissaq pineqarput tamanna pillugu 
eqqartuussiviit suliarinnittarnerannik malittarisassat.  
 
Tamatuma saniatigut missiliuummi pineqarput meeqqat Kalaallit Nunaannit nunanut allanut 
aallarunneqarsimasut pillugit sulianik suliarinnittarnermik malittarisassat, tak. 3.7. 
 
Missiliuut meeqqanut 16 inorlugit ukiulinnut atuuppoq, tak. § 1, imm. 2. 
 
3.2. Qitiusumik oqartussat 
 
Missiliuummi § 3 malillugu nunat tamat isumaqatigiissutaat naapertorlugu pingaartumik 
saaffiginnissutinut tunngatillugu qitiusumik oqartussat ingerlatitseqqittartussallu 
toqqarneqartassapput taakkualu suliassaasa ilagaat nunanit allaniit eqqartuussivinnut imaluunniit 
allaffissornikkut oqartussaasunut piginnaatitaasunullu qinnuteqaatinik ingerlatitseqqittarneq. 
Tamatuma saniatigut qitiusumik oqartussat suleqatigisassavaat naalagaaffinni nunat tamat 
isumaqatigiissutaannut ilaasuni allani qitiusumik oqartussat. Nunat tamat isumaqatigiissutaannut 
Danmarkimi qitiusumik oqartussaasutut Isumaginninnermut, Meeqqanut Akuliutitaanermullu 
ministereqarfik toqqarneqarpoq taamatuttaaq ministereqarfik Kalaallit Nunaanni qitiusumik 
oqartussaasussatut toqqagaanissaa naatsorsuutigineqarpoq. 
 
3.3. Europarådip isumaqatigiissutaa 1980-imeersoq malillugu akuersisarneq 
naammassinnittarnerlu 
 


Peqqussutissatut missiliuummi § 4 malillugu meeqqap sumi najugaqarnissaanik imaluunniit 
meeqqamik najorteqarnissamik aalajangiineq naalagaaffimmi Europarådip isumaqatigiissutaanik 
1980-imeersumik akuersisimasumit aalajangigaq Kalaallit Nunaanni akuersaarneqassaaq 
aalajangiinerlu (naalagaaffimmi aalajangeeqqaarfiusumi) aalajangiiffiginissaanut tamanna 
tunngaviusinnaappat aalajangiineq taama ittoq Kalaallit Nunaanni naammassineqarsinnaavoq.  
 
Missiliuummi § 1, imm. 3 malillugu akuersaartarneq naammassinnittarnerlu pisinnaapput 
eqqartuussutit, aalajangiissutit aalajangiinerillu, eqqartuussivimmit aalajangerneqartut imaluunniit 







pisortatut oqartussat aalajangiineri tunngavigalugit aalajangiunneqartut imaluunniit 
isumaqatigiissutit pisortatut oqartussat akuersissutigisaat tunngavigalugit aalajangiunneqartut. 
Unnerluutigineqartoq takkutinngikkaluartorluunniit missiliuummi § 5 malillugu aalajangiineq 
taamaallaat akuersaarneqarsinnaavoq imaluunniit naammassineqarsinnaavoq unnerluutigineqartoq 
aggeqqusissummik assigisaanilluunniit tigusaqarsimasutut nalunaaruteqarsimappat imaluunniit 
allagaammik taamaattumik ima siusitsigisukkut tigusaqarsimappat, soqutigisani 
isumagisinnaasimallugit imaluunniit aggeqqusissut allagaalluunniit assingusoq illuatungiusumut 
nalunaarutigineqarsinnaasimanngippat illuatungiusumilluunniit tiguneqarsinnaasimanngippat 
sumiinnerminik illuatungiusumut isertuusisimanermigut. Aammattaaq aalajangiinermik 
akuersinissamut naammassinninnissamulluunniit oqartussaasut aalajangiisimasut unnerluutigisap 
najugaa, angajoqqaajusut ataatsimut najugaat kingulleq, tassani taakkua arlaata sumi najugaqarnera 
meeqqalluunniit najugaa tunngavigalugit nunani tamalaani atuuttumik suliamik suliarinninnissamut 
pisinnaasaqarnissaat piumasaqaataavoq.  
 
Missiliuummi § 6 malillugu aalajangigaq akuersaarneqarsinnaanngilaq imaluunniit 
naammassineqarsinnaanngilaq aalajangiinerup sunniutai ilaqutariit meeqqallu 
inatsiseqartitaanerannut danskit kalaallillu tunngaviusumik periaasiinut erseqqissumik 
ataatsimoortinneqarsinnaanngippata imaluunniit aalajangigaq pissutsit allanngorsimanerat 
pissutigalugu meeqqamut pitsaanerusussaq eqqarsaatigalugu erseqqissumik 
ataatsimoortinneqarsinnaanngippata.  Aammattaaq aalajangigaq akuersaarneqarsinnaanngilaq 
naammassineqarsinnaannaniluunniit naalagaaffimmi aalajangeeqqaarfiusumi suliap 
aallaartinneqarnerani meeraq danskisut innuttaassuseqarpat imaluunniit naalagaaffimmut 
aalajangeeqqaarfiusumut attuumassuteqanngitsumik naalagaaffimmi maani najugaqarsimappat, 
naalagaaffimmi aalajangeeqqaarfiusumi suliap aallaartinneqarnerani meeraq naalagaaffimmi 
aalajangeeqqaarfiusumi Danmarkimilu innutaassuseqarpat naalagaaffimmilu maani najugaqarpat. 
 
Aamma missiliuummi § 7 malillugu aalajangiineq akuersaarneqarsinnaanngilaq 
naammassineqarsinnaannaniluunniit suliamut naalagaaffimmi maani aalajangerneqartumut 
ataatsimoortinneqarsinnaanngippat suliarlu akuersinissamik naammassinninnissamilluunniit 
qinnuteqannginnermi aallartinneqarsimappat akuersiumannginnerlu meqqaamut pitsaanerusussamut 
naapertuuppat. 
 
3.4. Haagimi nunat tamat isumaqatigiissut 1980-imeersoq malillugu utertitsineq 
 
Peqqussutissatut missiliuummi § 10, imm. 1 malillugu meeqqat inatsisinik unioqqutitsinikkut 
Kalaallit Nunaaliaanneqartut imaluunniit inatsisinik unioqqutitsinikkut tassani 
tigummigallarneqartut qinnuteqaateqarnikkut aallarunneqarfiannut utertinneqassapput, meeraq 
aallarunneqanngitsiarnermini tigummigallarneqanngitsiarnerminiluunniit naalagaaffimmi Haagimi 
nunat tamat isumaqatigiissutaannik 1980-imeersumik akuersisumi najugaqarsimappat. 
 
Missiliuummi § 10, imm. 2 malillugu aallarussineq tigummigallagaqarnerluunniit ilaatigut  
inatsisinik unioqqutitsinerussaaq taamatut iliuuseqarneq angajoqqaatut oqartussaassusillip 
piginnaatitaaffiinut akerliuppat, inuit, suliffeqarfik imaluunniit oqartussaaffeqarfik alla inatsit 
malillugu ataatsimoorussamik kisimiilluniluunniit naalagaaffimmi aallarussineq 
tigummigallagaqarneq sioqqutitsiarlugu najugaani piginnaatitaanersoq apeqqutaatinnagu. 
 
Missiliuummi § 11 malillugu utertitsiumanngittoqarsinnaavoq utertitsinissamik qinnuteqarnerup 
nalaani aallarussineq tigummigallagaqarnerluunniit ukioq ataaseq qaangiutereersimappat meerarlu 







avatangiiserilikkaminut sungiussereersimappat, utertitsinissaq meeqqap anersaakkut timikkullu 
peqqissusianut allatulluunniit sapertariaqanngisaanut ajoqutaassappat, meeraq utertitsinissamut 
pinaaserpat aamma meeraq ima ukioqalersimappat inerissimappallu isumai 
mianerineqartariaqalerlutik, imaluunniit utertitsinissaq inuit kiffaanngissusaasa piginnaatitaaffiisalu 
illersornissaat pillugu tunngaviusumik periaatsinut ataatsimoortinneqarsinnaanngippat. 
 
3.5. Sulianik suliarinnittarneq 
 
Suliat nunat tamat isumaqatigiissutaannit marluusunit pineqartut Kalaallit Nunaanni 
eqqartuussisarneq pillugu inatsimmi kapitali 46 aamma 47-mi malittarisassat malillugit 
suliarineqartarput (§ 18). Nunat tamat isumaqatigiissutaat malillugu suliat aalajangersakkanut 
tapertaasut (kapitali 5) eqqartuussivinni suliarineqartarnerat pillugu aalajangersakkat ilaat 
missiliuummi ilanngunneqarput. 
 
Qinnuteqaat missiliuummi pineqartoq Kalaallit Nunaanni Eqqartuussivimmut tunniunneqartarpoq 
tassanilu aalajangikkap akuersaarneqarnissaa imaluunniit meeqqamik utertitsinissaq 
aalajangiunneqartarpoq. Akuersinissamut utertitsinissamulluunniit piumasaqaatit 
naammassineqarsimagaangata suliaq akiliisitsiniartartumit naammassineqartussanngortillugu 
eqqartuussiviup ingerlateqqittarpaa, tak. Kalaallit Nunaanni eqqartuussisarneq pillugu inatsimmi § 
597, imm. 3 (§ 12).    
 
Suliap suliarineqarnerani Kalaallit Nunaanni eqqartuussisarneq pillugu inatsimmi tamanna pillugu 
malittarisassat malillugit akiliisitsiniartartoq meeqqamik oqaloqateqartussaavoq – 
akiliisitsiniartartullu saqqummiussereerneratigut – najukkami eqqartuussiviup aalajangersinnaavaa 
meeraq angajoqqaat arlaannut imaluunniit pisariaqartinneqarpat isumaginninnermi oqartussat 
sulissutiginninnerisigut sumiiffimmi arlaannaanulluunniit attuumassuteqanngitsumi (§§ 16 aamma 
17). 
 
Qinnuteqaateqartoq eqqartuussivimmi fuldmægtigimik ikiorteqartinneqarsinnaavoq. Taassuma 
aningaasarsiassaa il.il. nammineq aningaasartuutiginagu eqqartuussisulersuussinertulli 
malittarisassat malillugit aalajangerneqassaaq, tak. Kalaallit Nunaanni eqqartuussisarneq pillugu 
kapitali 21 (§ 18).  
 
3.6. Angajoqqaatut oqartussaassuseqarnermik suliat suliarisinnaanerannut killeqartitsineq 
 
Meeqqap utertinneqarnissaanik qinnuteqaateqartoqarpat peqqussutissatut siunnersuummi § 19 
malillugu qinnuteqaat suliarineqareersimatinnagu angajoqqaatut oqartussaaneq imaluunniit 
meeqqap najugaa pillugu Kalaallit Nunaanni aalajangiisoqarsinnaanngilaq.  
 
Aammattaaq meeqqap utertinneqarnissaanik qinnuteqaateqartoqarsimatinnagu meeqqap inatsisinik 
unioqqutitsinikkut Kalaallit Nunaanniinnera pillugu qitiusumik oqartussat 
paasissutissinneqarsimappata angajoqqaatut oqartussaassuseqarneq meeqqallu najugaa pillugu 
eqqartuussivik aalajangiisinnaanngilaq.  Qinnuteqaatilli taama ittup saqqummiunnissaanut 
piffissaqartoqarluarsimappat tamanna atuutissanngilaq. 
 
3.7. Meeqqat Kalaallit Nunaannit nunanut allanut aallarussat 
 







Meeqqap Kalaallit Nunaanni najugallip nunamullu allamut aallarussaasimasup tassaniluunniit 
tigummigallagaasup utertinneqarnissaa pillugu qinnuteqaat qitiusumik oqartussanut 
tunniunneqarsinnaavoq tassanngaaniillu naalagaaffimmi nunat tamat isumaqatigiissutaannut 
ilaasumi iffigisaanut nassiunneqassalluni.  
 
Haagimi nunat tamat isumaqatigiissutaat 1980-imeersoq, Europarådip nunanut tamanut 
tunngatillugu isumaqatigiissutaa 1980-imeersoq imaluunniit pisinnaasat, inatsisinik toqqaaneq, 
akuersineq, naammassinninneq kiisalu angajoqqaatut oqartussaassuseq aamma meeqqat 
illersorneqarnissaannut iliuusissannik (meeqqat illersorneqarnissaannut nunat tamat Haagimi 
isumaqatigiissutaannik) suleqatigiinneq pillugu nunat tamat Haagini isumaqatigiissutaat 19. oktober 
1996-imeersoq aamma nunap pineqartup inatsisai malillugit meeqqap utertinneqarnissaanik apeqqut 
aalajangiiffigineqassaaq. 
 
Meeraq naalagaaffimmut nunat tamat isumaqatigiissutaat malillugit Kalaallit Nunaata 
suleqatiginngisaanut aallarunneqarsimappat, meeqqamik utertitsinissamik suliaq Nunanut allanut 
ministereqarfimmit suliarineqassaaq.  
 
Meeraq Kalaallit Nunaanni najugalik nunanut allanut aamma nunat tamat isumaqatigiissutaat 
malillugu suleqatigiinnermi nunamut suleqataanngitsumut aallarunneqarsimappat 
tigummigallagaasimappalluunniit, tamatuma inatsisinik unioqqutitsinikkut 
iliuuserineqarsimaneranik isumaginninnermut, meeqqanut akuliutitaanermullu ministeri 
aalajangiisinnaavoq. Taamaattorli angajoqqaatut ataatsimut oqartussaassuseerunneq pillugu suliap 
suliarineqarnerani eqqartuussiviit tamatuminnga aalajangiisussaapput (§ 20). 
 
Meeraq inatsisinik unioqqutitsinikkut Kalaallit Nunaannit nunamut allamut aallarussaq imaluunniit 
inatsisinik unioqqutitsinikkut tassani tigummigallagaasoq pillugu angajoqqaatut oqartussaasumut 
isumaginninnermut, meeqqanut akuliutitsinermullu ministeri meeqqap utertinneqarnissa 
siunertaralugu eqqartuussisulersuussinermi inatsisilerituumik ikiorteqartitsinermut 
aningaasartuutinik matussusiisinnaavoq. Tamatuma saniatigut piumasaqaatit (§ 20 a)  
naammassineqarsimanngikkaluartulluunniit immikkut pisoqartillugu eqqartuussisulersuussinermi 
inatsisilerituumik ikiorteqartitsinermut aningaasartuutinik ministeri matussusiisinnaavoq. 
Inatsisilerituumik ikiorteqartitsinermi pingaartumik akilerneqassapput advokatimut, angalanermut 
nutserisitsinermullu aamma suliap nunami allami suliarineqarneranut illuatungiusumut 
illuatungiusumit akileqquneqartunut aningaasartuutit (§ 20 b).  
 
Inatsisilerituumik ikiorteqarnissamik neriorsuut utertinneqassaaq ikiorteqarnissamut tunngaviusut 
tunngavissaajunnaarsimasutut atorunnaarsimasutulluunniit paasineqarpata (§ 20 C).  
 
Eqqartuussisulersuussinermi fuldmægtigit arlallit, meeqqamik aallarussineq pillugu suliami 
atoqqullugit angajoqqaatut oqartussaassusilimmut ministerimit innersuussutigineqartut, 
qinnuigineqarnikkut ministerip toqqartussavai (§ 20 d).  
 
3.8. Meeqqanik aallarussisarneq pillugu inatsisip atuutilersinneqarata kingunerisaanik 
inatsisini allani allannguutit 
 
Meeqqanik aallarussisarneq pillugu inatsisip atuutilersinneqarnerani taamanikkut 
namminersorsinnaatitaaneq pillugu inatsimmi aalajangersagaq ilanngunneqarpoq, tassani 
angajoqqaat marluullutik meeqqap nunamik qimatsinissaa akuersaarsinnaallugu, angajoqqaatut 







ataatsimut oqartussaassuseqarunik aamma kina meeqqamut kisimiilluni oqartussaassuseqassanersoq 
isumaqatigiissutigisinnaanngikkunikku.  Aalajangersagaq angajoqqaat akisussaassuseqarnerat 
pillugu inatsimmi § 3, imm. 2-mi ingerlateqqinneqarpoq Kalaallit Nunaanni ilaqutariinnut 
inatsisiseqartitsinerup nalimmassarneqarneranut ilaatillugu inatsisip Kalaallit Nunaanni 
atuutilersinneqarnerani. 
 
Meeqqanik aallarussisarneq pillugu inatsisip atuutilersinneqarnerani aammattaaq 
pineqaatissiisarneq pillugu inatsimmi § 215 allannguuteqartinneqarpoq, imaalillugu meeqqamik 
inatsisinik unioqqutitsinikkut nunamit qimagutsitsineq pineqaatissiissutissanngortillugu. 
Siunnersuutigineqarpoq aalajangersakkap taamaaqataa Kalaallit Nunaanni pinerluttulerinermik 
inatsimmut ilanngunneqassasoq, tak. § 5.  
 
3.9. Atuutilersitsineq 
 


Meeqqanik aallarussisarneq pillugu inatsit, nunat tamat Haagimi isumaqatigiissutaat 1980-imeersoq 
aamma Europarådip isumaqatigiissutaa 1980-imeersoq annertuutigut ataqatigiissuteqarput  
Kalaallit Nunaanni ilaqutariit inatsiseqatitaaneranni inatsisit il.il. assigiinngitsut 
allanngortinneqarnissaannik inatsisissatut siunnersuummut (Angajoqqaatut oqartussaassuseqarneq 
pillugu inatsisip Kalaallit Nunaanni atuutilersinneqarnerata kingunerisaanik allannguutit inuit 
marluk suiaassuseqatigiit aappariilersarnerat pillugu inatsimmut 1. juli 2015-imi 
atuutilersinneqartussatut siunnersuutigineqartumut. Peqqussut tamatumunnga peqatigitillugu 
atuutilersinneqassaaq).   
 


4. Tusarniaaneq 
 
Inatsisissatut siunnersuut innersuussutigineqarpoq, tak. immikkoortoq 3.9.  

M I S S I L I U U T 
 


Angajoqqaatut oqartussaassuseqarneq pillugu aalajangiisarnernik 
il.il. nunani tamalaani naammassinnittarnerit (nunani tamalaani 
meeqqanik aallarussisarneq) pillugit inatsisip Kalaallit Nunaanni 


atuutilersinneqarneranik peqqussut 
 


UAGUT MARGRETHE AAPPAAT, Guutip saammaanneratigut Danmarkip Dronningia, 
nalunaarpugut: 


 
Angajoqqaatut oqartussaassuseqarneq pillugu aalajangiisarnernik il.il. nunani tamalaani 


naammassinnittarneq (nunani tamalaani meeqqanik aallarussisarneq) pillugu inatsimmi nr. 793, 27. 
november 1990-imeersumi § 24, imm. 3,1, angajoqqaatut oqartussaassusermik aalajangiisarnernik 
il.il. nunani tamalaani naammassinnittarneq (nunani tamalaani meeqqanik aallarussisarneq) pillugu 
inatsisip allanngortinnera pillugu inatsimmi  nr. 387, 28. maj 2003-meersumi § 6, imm. 2,2, danskit 
naalagaaffianni innuttaasunut il.il. passit pillugit inatsit, nunat allamiut pillugit inatsit aamma 
aappariilersarneq aappariigunnaartarnerlu pillugit inatsimmi (meeqqanik aallarussisarneq pillugu 
suliani il.il. inatsisitigut ikiorserneqartarnermik aaqqissuussineq), meeqqat illersorneqarnissaat 
pillugu nunat tamat Haagimi isumaqatigiissutaanni nr. 434, 8. maj 2006-imeerumi  § 16, imm. 2,3 
aamma angajoqqaat akisussaassuseqarnerannik inatsisip (angajoqqaat oqartussaanerat aamma 
pinngitsaaliissummik naammassinnittarneq pillugit eqqartuussivimmi suliassat 
suliarineqartarnerisa) kingunerisaanik inatsisitigut aalajangersakkat assigiinngitsut pillugit 
inatsimmi nr. 500, 6. juni 2007-imersumi § 8, imm. 2,4 naapertorlugit aalajangersarneqarpoq, 
angajoqqaatut oqartussaassusermik aalajangiisarnernik il.il. nunani tamalaani naammassinnittarneq 
(nunani tamalaani meeqqanik aallarussisarneq) pillugu inatsit nr. 793, 27. november 1990-
mmersoq, inatsimmi nr. 387, 28. maj 2003-imersumi § 1-kkut, inatsimmi nr. 434 af 8. maj 2006-
meersumi § 13-kkut aamma inatsimmi nr. 500, 6. juni 2007-imeersumi § 2-kkut 
allanngortinneqartoq imatut oqaasertaqartillugu Kalaallit Nunaanni atuutilersinneqassasoq: 
 


                                                            
1 Aalajangersagaq imatut oqaasertaqarpoq: ”§§ 1-22 kunngip peqqussutaatigut Kalaallit Nunaanni 
atuutilersinneqarsinnaavoq Kalaallit Nunaanni pissutsit immikkut ittut allaassutigisaat atuutillugit.” 
2 Aalajangersagaq imatut oqaasertaqarpoq: ”Inatsit imaluunniit inatsisip ilai kunngip peqqussutaatigut Savalimmiuni 
aamma Kalaallit Nunaanni atuutilersinneqarsinnaavoq Savalimmiuni imaluunniit Kalaallit Nunaanni pissutsit immikkut 
ittut allaassutigisaat atuutillugit.” 
3 Aalajangersagaq imatut oqaasertaqarpoq: ”Inatsimmi §§ 1-8, 13 aamma 14 kunngip peqqussutaatigut Savalimmiuni 
aamma Kalaallit Nunaanni tamakkiisumik ilaannarmilluunniit atuutilersinneqarsinnaapput Savalimmiuni imaluunniit 
Kalaallit Nunaanni pissutsit immikkut ittut allaassutigisaat atuutillugit.” 
4 Aalajangersagaq imatut oqaasertaqarpoq: ”Inatsimmi §§ 1, 2 aamma 5 kunngip peqqussutaatigut Savalimmiuni 
aamma Kalaallit Nunaanni tamakkiisumik ilaannarmilluunniit atuutilersinneqarsinnaapput Savalimmiuni imaluunniit 
Kalaallit Nunaanni pissutsit immikkut ittut allaassutigisaat atuutillugit.” 







Kapitali 1 
 


Peqqussutip atuuffia 
 
§ 1. Peqqussummi pineqarput angajoqqaatut oqartussaassuseqarneq, meeqqat qanoq 


najugaqarnissaat aamma meeqqamik najorteqartarneq pillugit nunat allat aalajangigaannik 
akuersaartarneq naammassinnittarnerlu, tak. kapitali 3. Peqqussummissaaq pineqarput meeqqanik 
inatsisinik unioqqutitsinikkut Kalaallit Nunaanniilersitanik utertitsisarneq imaluunniit inatsisinik 
unioqqutitsinikkut tassani tigummigallagaasut, tak. kapitali 4. Tamagtuma saniatigut peqqussummi 
pineqarpoq meeqqamut inatsisitigut unioqqutitsinikkut Kalaallit Nunaannit nunamut 
allamiilersitamut imaluunniit inatsisinik unioqqutitsinikkut tassani tigummigallarneqartumut 
angajoqqaatut oqartussaassusilimmut inatsisitigut ikiorsiisarneq, tak. kapitali 6 a. 


Imm. 2. Peqqussut atuuppoq meeqqanut 16 inorlugit ukiulinnut. 
Imm. 3. Kapitali 3 malillugu akuersaartarneq naammassinnittarnerlu pisinnaapput eqqartuussutit, 


aalajangiissutit aalajangiinerillu, eqqartuussivimmit aalajangerneqartut imaluunniit pisortatut 
oqartussat aalajangiineri tunngavigalugit aalajangiunneqartut imaluunniit isumaqatigiissutit 
pisortatut oqartussat akuersissutigisaat tunngavigalugit aalajangiunneqartut. 
 


§ 2. §§ 3-9, 12-13, 15, imm. 1, 16-18 aamma 20 atorneqartarput naalagaaffinni, angajoqqaatut 
oqartussaanermik aalajangikkat akuersaarneqartarnerat naammassineqartarnerallu pillugit 
Europarådip isumaqatigiissutaanik 1980-meersumik akuersisimasuni. 


Imm. 2. §§ 3, 10-12 aamma 14-20 atorneqartarput naalagaaffinni nunami tamalaani meeqqanik 
aallarussisarnermi inuit saqitsaassutaannut inatsisit sunniutaat pillugit Haagimi nunat tamat 
isumaqatigiissutaannik 1980-imeersumik akuersisimasuni. 


Imm. 3. §§ 20 a-20 d atorneqartarput inatsisinik unioqqutitsinikkut meeqqap Kalaallit Nunaanniit  
nunanut allanut aallarunneqarsimanera imaluunniit inatsisinik unioqqutitsinikkut tassani 
tigummigallarneqartoq pillugu suliani, nunap nunat tamat isumaqatigiissutaanni taaneqartuni imm. 
1 aamma 2-mik akuersisimanera apeqqutaatinnagu.  


Imm. 4. Malittarisassat allat atuutillugit peqqussut Finlandimi, Islandimi, Norgemi imaluunniit 
Sverigemi atorneqarneq ajorpoq. 


Imm. 5. Nunami Europarådip imaluunniit nunat tamat Haagimi isumaqatigiissutaannik 
akuersisimanngitsumi Europarådip imaluunniit nunat tamat Haagimi isumaqatigiissutaannit 
allaanerusunik imalimmik isumaqatigiissut tunngavigalugu isumaginninnermi, meeqqanut 
akuliutitsinermullu ministerip aalajangersarsinnaavaa peqqussut una allannguutigisariaqakkat 
allannguutigitillugit Kalaallit Nunaata naalagaaffiullu taassuma akornanni pissutsinut 
atorneqassasoq.  
 


Kapitali 2 
 


Qitiusumik oqartussat 
 
§ 3. Qitiusumik oqartussat: 


1) nunat tamat isumaqatigiissutaannut tunngatillugu saaffiginnissutit tigusassavaat 
ingerlateqqittassallugillu, 


2) naalaagaaffinni allani nunat tamat isumaqatigiissutaannik akuersisimasuni qitiusumik 
oqartussaasut suleqatigisassavaat, aamma 


3) nunat tamat isumaqatigiissutaat malillugu suliassat qitiusumik oqartussat akisussaaffigisaat 
suliarisassavaat. 







Imm. 2. Kikkut Kalaallit Nunaanni qitiusumik oqatussaassasut isumaginninnermut, meeqqanut 
akuliutitsinermullu ministerip aalajangissavaa taassumalu suliassai erseqqinnerusumik 
aalajangersagaliortassallugit. 


 
Kapitali 3 


 
Europarådip nunanut tamalaanut isumaqatigiissutaata akuersaarnissaa naammassinissaalu 


 
§ 4. Meeqqap sumi najugaqarnissaanik imaluunniit meeqqamik najorteqarnissamik angajoqqaatut 


oqartussaassuseq pillugu nunap Europarådip nunanut tamalaanut isumatigiissutaanik 
akuersisimasup aalajangiinera Kalaallit Nunaanni akuersaarneqassaaq. 


Imm. 2. Imm. 1-imi taaneqartutut aalajangiineq qinnuigineqarnikkut Kalaallit Nunaanni 
naammassineqarsinnaavoq naalagaaffimmi (aalajangeeqqaarfiusumi) aalajangiinerup 
naammassineqanissaanut tunngavissaqarpat, takukkilli §§ 5-8. 


Imm. 3. Meeqqap nunamut allamut aallarunneqarfiata nalaani naalagaaffimmi nunat tamat 
isumaqatigiissutaannik akuersisimasumi naammassineqarsinnaasumik aalajangiisoqarsimanngippat, 
naalagaaffimmi nunat tamat isumaqatigiissutaannik akuersisisimasumi kingusinnerusukkut 
aalajangiinerit suulluunniit imm. 1 malillugu aalajangiinernut naligiissinneqassapput, aalajangiineq 
inatsisinik unioqqutitsisumik aallarussinermik paasissutissartaqarpat. 
 


§ 5. Unnerluutigineqartoq takkutinngikkaluarpalluunniit § 4 malillugu aalajangiineq taamaallaat 
Kalaallit Nunaanni akuersaarneqarsinnaavoq imaluunniit naammassineqarsinnaavoq: 
1) unnerluutigineqartoq aggeqqusissummik tigusaqarsimasutut nalunaaruteqarsimappat 


imaluunniit allagaammik taamaattumik ima siusitsigisukkut tigusaqarsimappat, soqutigisani 
isumagisinnaasimallugit imaluunniit aggeqqusissut allagaalluunniit assingusoq 
illuatungiusumut nalunaarutigineqarsinnaasimanngippat illuatungiusumilluunniit 
tiguneqarsinnaasimanngippat sumiinnerminik illuatungiusumut isertuusisimanermigut, aamma 


2) oqartussaasut § 4 malillugu aalajangiisimasut unnerluutigisap najugaa, angajoqqaajusut 
ataatsimut najugaat kingulleq, tassani taakkua arlaata suli najugaqarnera meeqqalluunniit 
najugaa tunngavigalugu aalajangiisinnaassuseqarpata.  


 
§ 6. § 4 malillugu aalajangiineq akuersaarneqarsinnaanngilaq 


naammassineqarsinnaannaniluunniit:  
1) aalajangiinerup sunniutai ilaqutariit meeqqalluunniit inatsiseqartitaanerannut kalaallit danskillu 


tunngaviusumik periaasiinut erseqqissumik ataatsimoortinneqarsinnaanngippata, 
2) aalajangiineq pissutsit allanngorsimanerisigut meeqqamut pitsaanerusussamut erseqqisumik 


ataatsimoortinneqarsinnaajunnaarsimappata, 
3) naalagaaffimmi aalajangeeqqaarfiusumi suliap aallaartinneqarnerani meeraq danskisut 


innuttaassuseqarpat imaluunniit naalagaaffimmut aalajangeeqqaarfiusumut 
attuumassuteqanngitsumik naalagaaffimmi maani najugaqarsimappat, 


4) naalagaaffimmi aalajangeeqqaarfiusumi suliap aallaartinneqarnerani meeraq naalagaaffimmi 
aalajangeeqqaarfiusumi Danmarkimilu innutaassuseqarpat naalagaaffimmilu maani 
najugaqarpat, imaluunniit 


5) meeraq inatsit malillugu naalagaaffimmi innuttaaffigisamini najugaqarfigisaminiluunniit sumi 
najugaarnissaminik nammineq aalajangiisinnaatitaappat. 


 







§ 7. § 4 malillugu aalajangiineq Kalaallit Nunaanni akuersaarneqarsinnaanngilaq 
naammassineqarsinnaannaniluunniit suliamut naalagaaffimmi maani aalajangerneqartumut 
ataatsimoortinneqarsinnaanngippat suliarlu akuersinissamik naammassinninnissamilluunniit 
qinnuteqannginnermi aallartinneqarsimappat akuersiumannginnerlu meqqaamut pitsaanerusussamut 
naapertuuppat.  


Imm. 2. Aalajangiineq naalagaaffimmi aalajangeeqqaarfiusumiinnaanngitsoq nunamili allami 
aalajangerneqarsimasoq Kalaallillu Nunaanni naammassineqarsinnaanngitsoq imm. 1 malillugu 
nunami maani aalajangiinermut naligiissinneqassaaq. 


 
§ 8. § 4 malillugu akuersinissamik naammassinninnissamilluunniit suliaq tunngavilersukkamik 


aalajangiinikkut kinguartinneqarsinnaavoq: 
1) qulliunerusumut suliassanngortitsisarneq naammagittaalliutilluunniit pillugit malittarisassat 


nalinginnaasut malillugit aalajangiineq naalagaaffimmi aalajangeeqqaarfiusumi 
qulliunerusumut suliassanngortinneqarsimappat, 


2) suliap naalagaaffimmi aalajangeeqqaarfiusumi aallartinneqannginnerani angajoqqaatut 
oqartussaassusermik imalunniit meeqqamik najorteqarsinnaanermik apeqqut nunami maani 
suliatut aallartinneqareersutut suliarineqarpat, imaluunniit 


3) angajoqqaatut oqartussanermik aalajangiineq alla naammassiniarneqaleruttorpat imaluunniit 
taassuma akuersaarneqarnissaa qinnuteqaatigineqarpat. 


Imm. 2. Imm. 1 malillugu aalajangiineq Kalaallit Nunaanni eqqartuussisarnermik inatsimmi 
kapitali 43-mi malittarisassat malillugit aalajangeqqitassanngortinneqarsinnaavoq. 


 
§ 9. § 4 malillugu meeqqamik najorteqarnissamik aalajangiinerup naammassineqarnissaanut 


atasumik meeqqamik najorteqarnissap annertussusissaa najuinissarlu pillugit najukkami 
eqqartuussivik aalajangiisinnaavoq. 


 
Kapitali 4 


 
 Haagimi nunat tamat isumaqatigiissutaat malillugu utertitsisarneq 


 
§ 10. Meeqqat inatsisinik unioqqutitsinikkut Kalaallit Nunaaliaanneqartut imaluunniit inatsisinik 


unioqqutitsinikkut tassani tigummigallarneqartut qinnuteqaateqarnikkut aallarunneqarfiannut 
utertinneqassapput, meeraq aallarunneqanngitsiarnermini 
tigummigallarneqanngitsiarnerminiluunniit naalagaaffimmi Haagimi nunat tamat 
isumaqatigiissutaannik akuersisumi najugaqarsimappat.  


Stk. 2. Aallarussineq tigummigallagaqarnerluunniit inatsisinik unioqqutitsinerussaaq: 
1) taamatut iliuuseqarneq angajoqqaatut oqartussaassusillip piginnaatitaaffiinut akerliuppat, inuit, 


suliffeqarfik imaluunniit oqartussaaffeqarfik alla inatsit malillugu ataatsimoorussamik 
kisimiilluniluunniit naalagaaffimmi aallarussineq tigummigallagaqarneq sioqqutitsiarlugu 
najugaani piginnaatitaanersoq apeqqutaatinnagu, aamma  


2) meeqqap aallarunneqarfiata tigummigallarneqarnerataluunniit nalaani piginnaatitaasoqarpat 
imaluunniit inatsisinik unioqqutitsinikkut iliuuseqartoqarsimanngikkaluarpalluunniit suli 
piginnaatitsisoqarpat. 


 
§ 11. § 10, imm. 1 malillugu utertitsiumanngittoqarsinnaavoq: 


1) utertitsinissamik Kalaallit Nunaanni Eqqartuussivimmut qinnuteqarnerup nalaani aallarussineq 
tigummigallagaqarnerluunniit ukioq ataaseq qaangiutereersimappat meerarlu 
avatangiiserilikkaminut sungiussereersimappat, 







2) utertitsinissaq meeqqap anersaakkut timikkullu peqqissusianut allatulluunniit 
sapertariaqanngisaanut ajoqutaassappat,  


3) meeraq nammineq utertitsinissamut pinaaserpat aamma meeraq ima ukioqalersimappat 
inerissimappallu isumai mianerineqartariaqalerlutik, imaluunniit 


4)   utertitsinissaq inuit kiffaanngissusaasa piginnaatitaaffiisalu illersornissaat pillugu Kalaallit 
Nunaanni Danmarkimiluunniit tunngaviusumik periaatsinut ataatsimoortinneqarsinnaanngippat. 


 
Kapitali 5 


 
Sulianik suliarinnittarneq 


 
§ 12. Meeqqap sumi najugaqarnissaa imaluunniit § 4 malillugu meeqqamik najorteqarnissaq 


imaluunniit § 10, imm. 1 malillugu meeqqamik utertitsinissaq pillugu angajoqqaatut 
oqartussaassusermik aalajangiinermik akuerseqqusineq naammassinneqqusinerlu Kalaallit Nunaata 
Eqqartuussivianut tunniunneqassaaq, tassanilu tunngavilersukkamik aalajangiinikkut §§ 4-7-imi 
piumasaqaatit naammassineqarsimappata, aalajangiinerup akuersaarneqarnissaanik 
aalajangiisoqassaaq imaluunniit § 10 aamma § 11, nr. 1 aamma 4 naammassineqarsimappata 
meeqqap utertinneqarnissaa pillugu aalajangiisoqassalluni. Aalajangersakkat taakkua malillugit 
akuersinissamut utertitsinissamulluunniit piumasaqaatit naammassineqarsimappata, suliaq 
eqqartuussiviup akiliisitsiniartartumut ingerlateqqissavaa, takuuk naammassinninnissaq 
siunertaralugu Kalaallit Nunaanni eqqartuussisarnermik inatsimmi § 597. Oqaaseqatigiit siulliit 
malillugit aalajangigaq Kalaallit Nunaanni eqqartuussisarneq pillugu inatsimmi kapitali 43-mi 
malittarisassat malillugit suliareqqitassanngortinneqarsinnaavoq. 


Imm. 2. Kalaallit Nunaanni Eqqartuussivimmut imaluunniit akiliisitsiniartartumut qinnuteqaat 
qallunaatut kalaallisulluunniit oqaasertalersugaassaaq imaluunniit qallunaatut kalaallisulluunniit 
nutsikkamik ilaqartinneqassalluni. Nunat allat oqaasiinik allagaatit ilanngunneqartussat qallunaatut 
kalaallisulluunniit nutserneqarsimassapput, tamanna pisariaqanngitsutut eqqartuussiviup 
isiginngippagu. 


 
§ 13. § 4 malillugu aalajangikkamik naammassinneqqusineq meeqqap Kalaallit Nunaanni 


sumiissangatinneqarneranik paasissutissartaqartinneqassaaq aamma meeqqap angajoqqaatut 
oqartussaassusilimmut qanoq ilillugu utertinneqarsinnaaneranik siunnersuummik 
ilaqartinneqassalluni.  


Imm. 2. Qinnuteqaat aalajangiinerup allagartaanik uppernarsakkamik § 5 malillugu 
akuersinissamut naammassinninnissamullu piumasaqaatit naammassineqarsimannerannik aamma 
naalagaaffimmi aalajangeeqqaarfiusumi naammassinninnissamut tunngaviusinnaasumik 
aalajangiinermut uppernarsaatinik ilaqartinneqassaaq.  


 
§ 14. § 10, imm. 1 malillugu meeqqamik uterteqqusissut, qinnuteqaateqartoq pillugu 


paasissutissanik, meeraq pillugu aamma meeqqamik peersisoq tigummittorluunniit kiisalu meeqqap 
inuuia pillugu paasissutissanik ilaqartinneqassaaq. Taanna utertitsinissamik piumasaqaammut 
tunngavilersuummik meeqqallu Kalaallit Nunaata suaniissinnaaneranik paasissutissamik 
ilaqartinneqassaaq.  


Imm. 2. Qinnuteqaat allagaatinik maalaarutaasunik ilaqartinneqassaaq. 
Imm. 3. § 10, imm. 1 malillugu utertitsinissamik suliap suliarineqarnerani, nunami meeqqap 


aallarunneqannginnermini tigummigallagaannginnerminiluunniit najugaani, aallarussinermik 
tigummigallagaqarnermilluunniit unioqqutitsineragaasumi oqartussat aalajangiinerat 
saqqummiunneqassasoq Kalaallit Nunaanni Eqqartuussiviup aalajangersinnaavaa.    







 
§ 15. § 4 malillugu aalajangikkap naammassineqarnissanik suliat aamma § 10, imm. 1 malillugu 


utertitsinissamik suliat piaarnerpaamik salliutinniarneqassapput. 
Imm. 2. § 10, imm. 1 malillugu suliaq, utertitsinissamik qinnuteqaatip Kalaallit Nunaanni 


Eqqartuussivimmut tunniunneqareernerani sapaatit akunneri 6 qaangiutinnginneranni 
aalajangiiffigineqanngippat, qinnuigineqarnikkut tamatumunnga pissutaasoq pillugu eqqartuussivik 
akiliisitsiniartartorluunniit nassuiaateqassaaq. 


 
§ 16. § 4 malillugu aalajangiinerup naammassineqarnissaanik imaluunniit § 10, imm. 1 malillugu 


meeqqap utertinneqarnissaanik suliat pillugit Kalaallit Nunaanni eqqartuussisarnermik inatsimmi § 
631, imm. 4-mi malittarisassat malillugit akiliisitsiniartartoq meeqqamik oqaloqateqartassaaq.   


 
§ 17. § 4 malillugu aalajangiinerup naammassineqarnissaanik imaluunniit § 10, imm. 1 malillugu 


meeqqap utertinneqarnissaanik suliap suliarinerata nalaani qinnuigineqarnikkut najukkami 
eqqartuussiviup aalajangersinnaavaa suliap suliarineqarnerata nalaani meeraq pisariaqarsorineqarpat 
angajoqqaajusut arlaannut  imaluunniit isumaginninnermi oqartussat sulissuteqarnerisigut 
sumiiffimmi kikkunnulluunniit attuumassuteqanngitsumi inissinneqassasoq. 


Imm. 2. Suliap inaarutaasumik aalajangiiffigineqarnissaata tungaanut tunngavilersukkamik 
aalajangiineq atuutissaaq. Kalaallit Nunaanni eqqartuussisarneq pillugu inatsimmi kapitali 43-mi 
malittarisassat malillugit aalajangiineq suliareqqitassanngortinneqarsinnaavoq. 


 
§ 18. Kalaallit Nunaanni eqqartuussisarneq pillugu inatsimmi kapitali 46-47-mi malittarisassat 


malillugit suliat aamma suliarineqartassapput. 
Imm. 2. Kalaallit Nunaanni Eqqartuussivik eqqartuussinermi fuldmægtigimik 


qinnuteqaateqartumut ikiortissarsissaaq. Eqqartuussinermi fuldmægtigip aningaasarsiassaanut 
akiliussigallarnissaq eqqarsaatigalugu nammineq aningaasartuutiginngisamik 
eqqartuussisulersuussisarnertulli malittarisassat malinneqassapput.  


 
§ 18 a. Isumaginninnermut, meeqqanut akuliunneqarnermullu ministeri qinnuigineqarnikkut 


eqqartuussinermi fuldmægtiginik § 18, imm. 2 malillugu suliani ikiortissatut immikkut 
piukkunnaatilinnik arlalinnik toqqaassaaq.  


 
Kapitali 6 


 
Angajoqqaatut oqartussaassuseqarnermik aalajangiisarnerit 


 
§ 19. § 10, imm. 1 malillugu meeqqamik uterteqqusisoqartillugu,qinnuteqaatip 


suliarineqannginnerani, angajoqqaatut oqartussaassuseqarnermik meeqqalluunniit Kalaallit 
Nunaanni  najugaanik suliami aalajangiisoqarsinnaanngilaq.  


Imm. 2. Angajoqqaatut oqartussaassuseqarnermik imaluunniit nunami maani meeqqap 
najugaqarneranik suliap suliarineqarnerata nalaani qitiusumik oqartussanit 
paasissutissiissutigineqarpat meeraq inatsisinik unioqqutitsinikkut nunami maani najugaqartoq, tak. 
§ 10, imm. 2, aamma § 10, imm. 1 malillugu meeqqap utertinneqarnissaanik 
qinnuteqaateqartoqarsimanngippat, taamatut qinnuteqaateqarnissamut naammaginartumik 
piffissaqartoqarsimanngippat, angajoqqaatut oqartussaanermik meeqqallu najugaanik 
eqqartuussivik aalajangiisinnaanngilaq.  
 







§ 20. Meeraq Kalaallit Nunaanni najugalik nunamut allamut aallarunneqarsimappat 
tassaniluunniit tigummigallagaappat, angajoqqaatut oqartussaassusillip qinnuteqarneratigut, iliuuseq 
inatsisinik unioqqutitsinerusoq, isumaginninnermut, meeqqanut akuliutitsinermullu ministeri 
imaluunniit alla tamatumunnga piginnaatitaasoq, aalajangiisinnaavoq. 


Imm. 2. Ataatsimut angajoqqaatut oqartussaassuseqarnerup atorunnaarsimaneranik suliap 
suliarineqarnerata nalaani taamaaneraareernikkut eqqartuussivik aalajangersinnaavoq, meeraq 
inatsisinik unioqqutitsinikkut Kalaallit Nunaannit qimagussimappat, tak. Kalaallit Nunaanni 
angajoqqaatut oqartussaanermik inatsimmi § 3, imm. 2.  


Imm. 3. Suliami unnerluunneqartup sumiissusia ilisimaneqanngippat tamannalu pillugu 
paasissutissiisoqarsinnaanngippat, imm. 1 aamma 2 malillugit aalajangiisoqarsinnaavoq, pineqartoq 
aggeqqusissummik imaluunniit suliami allagaammik taamaaqataanik 
nalunaaruteqarsimannginnersoq apeqqutaatinnagu. 


 
Kapitali 6 a 


 
Eqqartuussinermi inatsisilerituumik ikiorserneqarneq 


 
§ 20 a. Meeraq inatsisinik unioqqutitsinikkut Kalaallit Nunaannit nunamut allamut aallarussaq 


imaluunniit inatsisinik unioqqutitsinikkut tassani tigummigallagaasoq pillugu angajoqqaatut 
oqartussaasup qinnuteqarneratigut isumaginninnermut, meeqqanut akuliutitsinermullu ministeri 
meeqqap utertinneqarnissa siunertaralugu eqqartuussisulersuussinermi inatsisilerituumik 
ikiorteqartitsinermut aningaasartuutinik matussusiisinnaavoq.  


Imm. 2. Eqqartuussisulersuussinermi inatsisilerituumik taamaallaat ikiorteqartitsisoqarsinnaavoq 
meeraq inatsisinik unioqqutitsinikkut aallarunneqartoq tigummigallarneqartorluunniit Kalaallit 
Nunaanni najugaqarsimappat. 


Imm. 3. Imm. 1 aamma 2-mi piumasaqaatit naammassineqarsimanngikkaluartulluunniit immikkut 
pisoqartillugu eqqartuussisulersuussinermi inatsisilerituumik ikiorteqartitsinermut 
aningaasartuutinik isumaginninnermut, meeqqanut akuliutitsinermullu ministeri 
matussusiisinnaavoq.   


Stk. 4. Aaqqissuussinerup allaffissuutigineqarneranut inatsisilerituumillu ikiorteqarnissamut 
qinnuteqaatip imai pillugit isumaginninnermut, meeqqanut akuliutitsinermullu ministeri 
erseqqinnerusunik malittarisassiorsinnaavoq. 


 
§ 20 b. Inatsisilerituumik ikiorteqartitsinermut naalagaaffiup karsianiit makku 


aningaasarsiaritinneqarsinnaapput 
1) advokatimut aningaasartuutit naammaginartut, 
2) eqqartuussisulersuussinermi aningaasartuutit allat pisariallit naammaginartut, ilanngullugit 


angalanermi aningaasartuutit kiisalu nutsertinnerannut inatsisinillu malitsitsilernernut 
allagaatinut aningaasartuutit.  


3) suliap suliarineqarneranut aningaasartuutit, eqqartuussivimmit pineqartumut akileqquneqartut. 
Imm. 2. Inatsisilerituumik ikiorteqartitsinermi aningaasartuutit aalajangersimasunut 


killilerneqarsinnaapput. Aammattaaq aningaasarsiarititassat killilerneqarsinnaapput, pisariaqarpat 
aningaasartuutinut aalajangersimasunut agguataarnilerlugit. 


Imm 3. Inatsisilerituumik ikiorteqartitsinermi taamaallaat pineqarput aningaasartuutit nunami 
meeqqap aallarunneqarfigisaani malittarisassat malillugit nammineq aningaasartuutiginagu 
eqqartuussisulersuussinermi assigisaaniluunniit akilersinneqarsinnaanngitsut aamma 
inatsisilerituumik ikiorteqarnissamut qinnuteqaateqartup sillimmasiissutaannit 
matussuserneqartussaanngitsut.  







Imm. 4. Aningaasartuutit inatsisilerituumik ikiorteqartitsinermit akilerneqartut aallarussisumut 
allamulluunniit ikiorserneqartumit taarsiissuteqarfigeqquneqartut naalagaaffiup pisassarissavai. 


 
§ 20 c. Inatsisilerituumik ikiorteqarnissamik neriorsuut utertinneqassaaq ikiorteqarnissamut 


tunngaviusut tunngavissaajunnaarsimasutut atorunnaarsimasutulluunniit paasineqarpata. 
 
§ 20 d. Eqqartuussisulersuussinermi fuldmægtigit arlallit, meeqqamik aallarussineq pillugu 


suliami atoqqullugit angajoqqaatut oqartussaassusilimmut ministerimit innersuussutigineqartut, 
qinnuigineqarnikkut ministerip toqqartussavai.  


 
Kapitali 8 


 
Atuutilersitsineq il.il. 


 
§ 21. Peqqussut atuutilersinneqarpoq ulloq 1. juli 2015.  
Imm. 2. § 10 taamaallaat atuutissaaq peqqussutip atuutilereerneratigut inatsisinik 


unioqqutitsinikkut aallarussinermi tigummigallagaqarnermiluunniit naalagaaffimi meeqqap 
allarunneqanngitsiarnermini tigummigallagaannginnerminiluunniit najugaani 
najugaqarallarfigisaaniluunniit. 
 


§ 22. Angajaqqaatut oqartussaassuseq pillugu aalajangiinerit il.il. (nunani tamalaani meeqqanik 
aallarussisarnerit eqqarsaatigalugit) nunat tamat naammassinninnissaannik inatsit naapertorlugu 
peqqussutaalersinneqartut Kalaallit Nunaanni atuutinngillat.   

Siunnersuummik 
Eqikkaaneq  


Kalaallit Nunaanni namminersorsinnaanermik inatsisip allannguutaa pillugu inatsit, 
aappariinnerup inatsisitigut sunniutai pillugit inatsisip Kalaallit Nunaanni 


atuutilersinneqarnissaanik inatsit,  Kalaallit Nunaanni eqqartuussisarneq pillugu inatsit 
aamma Kalaallit Nunaanni pinerluttulerineq pillugu inatsit 


(Angajoqqaattut akisussaassuseqarneq pillugu inatsisip aamma inuit marluk 
suiaassuseqatigiit aappariilersarneri pillugit inatsisip peqqussutitallit) 


 
Kalaallit Nunaanni ilaqutariit inatsisitigut illersugaanerat pillugu inatsit naleqqussarneqassasoq 
Namminersorlutik Oqartussat qinnutigaat. Naleqqussaanermut tassunga atatillugu angajoqqaat 
akisussaanerat pillugu inatsit atuutilersinneqarpoq. Tassani pineqarput angajoqqaat 
akisussaanerannik inatsit, meeqqanik aallarussisarnernut inatsit aamma meeqqat illersorneqarnerat 
pillugu Haagimi isumaqatigiissut pillugu inatsit tamatumunnga tunngasunik 
isumaqatigiissutertallit. 
 
Naleqqussaanermut atasumik aammattaaq inuit marluk suiaassuseqatigiit aappariilersarneri pillugit 
inatsit Kalaallit Nunaannut atuutilersinneqarpoq.  
 
Angajoqqaat akisussaanerannik inatsit kunngip peqqussutaatigut Kalaallit Nunaannut 
atuutilersinneqarpoq. Aammattaaq angajoqqaat akisussaanerannik inatsisip atuutilersinneratigut  
Kalaallit Nunaanni inatsisit allanngortinnissaat piumasaqaataavoq, pingaartumik Kalaallit 
Nunaanni namminersornersinnaanermik inatsit aamma Kalaallit Nunaanni eqqartuussisarnermik 
inatsit.  
 
Inuit marluk suiaassuseqatigiit aappariilersarnerat pillugu inatsit kunngip peqqussutaatigut 
Kalaallit Nunaanni atuutilersinneqarpoq. Aammattaaq inatsisip atuutilersinneratigut inatsisit 
sunniutaat pillugit Kalaallit Nunaanni inatsisimmi inatsisip ataatsip allanngortinnissaa 
piumasaqaataavoq. 
 
Inatsisissatut siunnersuummi inatsisitigut allannguutit uku pineqarput. 
 
Kalaallit Nunaanni angajoqqaat akisussaaneranik inatsisip atuutilersinnerata ilaatigut kinguneraa: 


 Angajoqqaat meeqqamut pisinnaatitaaffeqarnerat pinnani meeqqap angajoqqaanut 
marlunnut pisinnaatitaaffeqarnera angajoqqaat akisussaanerat pillugu aalajangiinernut 
tamanut aalajangiisuussasoq aamma meeqqamut pitsaanerpaasoq aallaavigalugu 
aalajangiisoqartassasoq. Meeqqap ukiui apeqqutaatinnagit meeraq suliami 
ilanngutitinneqartassaaq, taamaalilluni meeqqap isiginninnera erseqqissarneqarsinnaalluni. 


 Angajoqqaat aallaaviatigut ataatsimoorlutik angajoqqaatut oqartussaassuseqarput, 
tamannalu taamaallaat atorunnaarsinneqarsinnaalluni meeqqamut pitsaanerpaasumut 
pissutsit pillugit angajoqqaat suleqatigiissinnaanngitsut tunngavissaqarsorinarpat. 


 Meeqqaminnik timikkut pillaasarnernik angajoqqaat atuisinnaanerat atorunnaarsinneqarpoq 







(”naveersisinnaatitaanerup” atorunnaarsinneqarnera). 
 Angajoqqaaq, angajoqqaatut oqartussaassuseqanngitsoq, meeqqamut pissutsit pillugit 


meeqqerivimmiit, atuarfimmiit, isumaginnittoqarfimmiit aamma peqqinnissaqarfimmiit 
il.il. ilisimatinneqarnissamut pisinnaatitaaffeqarpoq. 


 Meeqqap angajoqqaaminik najugaqarfiginngisaminik najorteqarnissaanut aamma 
meeqqamik najorteqarnermut atatillugu assartuinermut angajoqqaat ataatsimoorlutik 
akisussaapput. Meeqqamik najorteqarneq imatut aalajangersarneqarsinnaavoq meeraq 
naligiissumik angajoqqaamini marlunni najuisinnaalluni (avitseqatigiinneq), aamma 
meeqqamik najorteqarneq killeqartinneqarsinnaalluni imaluunniit 
atorunnaarsinneqarsinnaalluni, tamanna meeqqamut pitsaanerpaappat. 


 Immikkut pisoqartillugu aalajangerneqarsinnaavoq angajoqqaarinngisaminik allanik 
najorteqarnissamik meeraq pisinnaatitaaffeqartoq, assersuutigalugu aataakkumini 
aanaakkumini imaluunniit angajoqqaavimi ilaqutaani, meeraq 
meeravissiartaarineqarsimappat. 


 Angajoqqaat akisussaanerat il.il. pillugu sulianik eqqartuussiviit suliarinnittarnerat pillugu 
Kalaallit Nunaanni eqqartuussisarnermik inatsimmi maleruagassat Kalaallit Nunaannut 
atuutilersinneqartumi angajoqqaat akisussaanerannik inatsimmi maleruagassanut 
naleqqussarneqarput, tassunga ilanngullugu sulianik suliarinninnermi meeqqap 
ilanngutitinneqartarnerata nukittorsarnissaa aamma meeqqap isiginninneranik 
erseqqissaanissaq siunertaralugu. 


 Kalaallit Nunaat siunissami angajoqqaat akisussaanerat pillugu nunani tamalaani 
suleqatigiinnermi ilaalissaaq, tassunga ilanngullugu nunani tamalaani meeqqanik 
aallarussisarnerit pillugit. Tassunga atatillugu pinerluttulerinermi inatsit imatut 
allanngortinneqarpoq naalagaaffimmiit meeqqamik inatsisit unioqqullugit annissisoq 
pineqaatissinneqarsinnaalluni. 


  
Inuit marluk suiaassuseqatigiit aappariilersarnerat pillugu maleruagassat Kalaallit Nunaannut 
atuutilersinnerisa kingunerisaanik ilaatigut Kalaallit Nunaanni inuit marluk suiaassuseqatigiit 
nalunaarsukkamik inooqatigiinnermut taarsiullugu inuit marluk suiaassuseqatigiinngitsut 
aappariilersimasut assigalugit aappariilersinnaapput taamaaqataanillu inatsisitigut sunniutai 
atuutilerlutik, tassunga ilanngullugu oqaluffimmi imaluunniit pisortanit katitinneqarneq. 

MISSINGIUT 


 
Siunnersuut 


 
Namminersorsinnaanermik inatsisip, aappariinnerup inatsisitigut sunniutai 


pillugit inatsisip Kalaallit Nunaanni atuutilersinneqarnissaanik inatsisip, 
Kalaallit Nunaanni eqqartuussisarneq pillugu inaatsisip aamma Kalaallit 


Nunaanni pinerluttulerinermik inatsisip allannguutaat pillugit inatsit 
 (Angajoqqaat akisussaassuseqarnerat pillugu inatsisip aamma inuit marluk 


suiaassuseqatigiit aappariilerneri pillugit inatsisip Kalaallit Nunaanni 
atuutilerisinneqarneratigut allannguutit) 


 
 


§ 1 
 
Namminersorsinnaanermik inatsimmi peqqussutikkut nr. 306, 14. maj 1993-meersukkut Kalaallit 
Nunannut atuutilersinneqartumi imatut allannguisoqarpoq: 
Meeqqanut, Naligiissitaanermut, Akuliutitaanermut Isumaginninnermullu 
Ministereqarfik 
 
1. Kapitali 2 atorunnaarsinneqarpoq. 
 
2. §§ 33-35 atorunnaarsinneqarput. 
 
3. § 63, imm. 1, atorunnaarsinneqarpoq. Kingorna imm. 2, imm. 1-nngorpoq. 
 
4. § 63, imm. 2, 1. aamma oqaaseqatigiit siulliat aappaallu, imaalersut imm. 1, oqaaseqatigiit 
siulliat aapaallu atorunnaarsinneqarput. 
 
5. § 68, imm. 1 aamma 2-mi, peerneqarput: ”, angajoqqaatut oqartussaassuseqarneq aamma 
meeqqamik najorteqarsinnaatitaaneq”. 
 


§ 2 


Aappariinnerup inatsisitigut sunniutai pillugit inatsimmi nr. 150, 31. marts 1993-meersumi, imatut 
allannguisoqarpoq: 


 
1. § 63-mi nr. 20-sut ikkunneqassaaq: 







 ”20. § 53-ip § 63-isiliulersup kingorna ikkunneqassaaq: 


    ”§ 64. Inatsimmi aalajangersakkat, aappaasup suiaassusianik aalajangerneqartumik aappariilernermi 
peqataasup aappaa pillugu immikkut maleruagassanik imaqartut, inuit marluk suiaassuseqatigiit 
aappariilertuni atorneqassanngillat. 


    Imm. 2. Nunani tamalaani isumaqatigiissutini aalajangersakkat inuit marluk suiaassuseqatigiit 
aappariilernerini atuutinngillat, isumaqatigiissummut peqataasut tassunga tapersersuinngippata.” 


§ 3 


Kalaallit Nunaanni eqqartuussisarnermik inatsimmi, inatsit nr. 305, 30. april 2008-meersumi, inatsisikkut nr. 
1388, 23. december 2012-meersukkut allanngortinneqartumi aamma inatsimmi nr. 740, 25. juni 2014-
imeersumi  imatut allannguisoqarpoq: 


1. § 279, imm. 1, oqaaseqatigiit siulliit, imatut oqaasertalerneqassapput: 


    ”Meeqqamut akilersuutit averuserneq imaluunniit avivinneq pillugu eqqartuussummut atatillugu 
imaluunniit meeraq pillugu angajoqqaatut oqartussaassuseq pillugu imaluunniut meeqqap najugaa pillugu 
eqqaartuussummut atatillugu eqqartuussivimmi aalajangersarneqarsinnaapput.” 


 
2. § 280, nr. 2-6, imatut oqaasertalerneqassaaq: 
 
”2) angajoqqaatut oqartussaassuseqarneq pillugu suliat, 
3) meeqqap najugaa pillugu suliat, 
4) meeqqamik najorteqarneq pillugu suliat, 
5) allatut atassuteqarneq pillugu suliat, 
6) nunanut allanut angalanissamut akuersineq pillugu suliat,”. 
 
3. § 283, imm. 2-mi, ”angajoqqaatut oqartussaassuseqarneq”-p kingorna ikkunneqassaaq: ”meeqqap 
najugaa, meeqqamik najorteqartarneq, allatigut atassuteqarneq imaluunniit nunanut allanut 
angalanissamut akuersineq”. 
 
4. § 284, imm. 1-imi, ”Suliaq” siorna ilanngunneqassapput: ”Aappariinneq pillugu”. 
 
5. § 284-mi imm. 1-ip kingorna immikkoortoq nutaaq ilanngunneqassaaq: 
 
”Imm. 2. Angajoqqaatut oqatussaassuseqarneq, meeqqap najugaa, meeqqamik najorteqartarneq, 
allatut atassuteqarneq imaluunniit nunanut allanut angalanissamut akuersineq pillugu suliaq 
meeqqap najugaqarfigisaani eqqartuussivimmi suliassanngortinneqassaaq. Meeraq naalagaaffimmi 
maani najugaqanngippat, imm. 1, 3 aamma 4 taamaaqataanik atuutissapput.” 
Imm. 2 aamma 3 tamatuma kingorna imm. 3 aamma 4-nngorput. 
 
6. § 286-mi ”imaluunniit angajoqqaatut oqartussaassuseqarneq” imatut allanngortinneqarpoq: ”, 
angajoqqaatut oqartussaassuseqarneq, meeqqap najugaa, meeqqamik najorteqartarneq, allatigut 
atassuteqarneq imaluunniit nunanut allanut angalanissamut akuersineq”. 
 
7. § 287, oqaaseqatigiit siuliit, imatut oqaasertalerneqarput: 







 
”§ Eqqartuussivik aalajangersinnaavoq meeqqamik oqaloqateqarnermi angajoqqaatut 
oqartussaassuseqarneq pillugu inatsit malillugu ingerlanneqartussami illuatungiusoq ataaseq 
marluullutilluunniit najuussinnaanngitsut.” 
 
8. § 290, imm. 1-imi, ”imaluunniit angajoqqaatut oqartussaassuseqarneq” imatut 
allanngortinneqarpoq: ”, angajoqqaatut oqartussaassuseqarneq, meeqqap najugaa, meeqqsamik 
najorteqarneq, allatigut atassuteqarneq imaluunniit nunanut allanut angalanissamut akuersineq”. 
 
9. § 598, imm. 1-mi, imm. 3-p kingorna normutut nutaatut ikkunneqassaaq: 
 
”4) angajoqqaatut oqartussaassuseqarneq pillugu isumaqatigiissutit, eqqartuussivimmut, 
naalagaaffimmi ingerlatsivimmut imaluunniit naalagaaffiup sinniisaanut nalunaarutigineqarsimasut 
imaluunniit akuerineqarsimasut, meeqqap najugaa imaluunniit meeqqamik najorteqartarnissaq 
pillugu isumaqatigiissutit, eqqartuussivimmut, naalagaaffimmi ingerlatsivimmut imaluunniit 
naalagaaffiup sinniisaanut isumaqatigiissutaasimasut, kiisalu meeqqap najugaa imaluunniit 
meeqqamik najorteqartarneq pillugu isumaqatigiissutit, isumaqatigiissummi 
paatsuugassaanngitsumik aalajangerneqarsimappat tamanna naammassineqarnissaanut 
tunngaviusinnaasoq,”. 
Nr. 4-8 tamatuma kingorna nr. 5-9-nngorput. 
 
10. § 598, imm. 1, nr. 6-mi, nr. 7-inngortoq, allanngorpoq: ”nr. 5” ”nr. 6”-inngorpoq. 
 
11. § 598, imm. 6, aamma § 599, imm. 4-mi, oqaaseqatigiinni siullerni ”nr. 4-7” 
allanngortinneqassaaq  ”nr. 5-8”-nngortillugu. 
 
12. § 599, imm. 5, imatut oqaasertalerneqarpoq: 
 
”Imm. 5. Angajoqqaatut oqartussaassuseq, meeqqap najugaa aamma meeqqamik najorteqarneq 
pillugu isumaqatigiissutit aalajangiinerillu, tak. § 598, imm. 1, nr. 1-4, ingerlaannartumik 
naammassineqarsinnaapput, allamik isumaqatigiissuteqarsimanngippat imaluunniit 
aalajangiisoqarsimanngippat.” 
 
13. § 631, imm. 1, oqaaseqatigiit siullerni, ”aamma meeqqamik najorteqarsinnaatitaanerup 
ingerlanneqarnera” imatut allanngortinneqarpoq: ”, meeqqap najugaa aamma meeqqamik 
najorteqartarneq”. 
 
14. § 631, imm. 1-mi, oqaaseqatigiit aappaata kingorna ikkunneqarpoq: ”Meeqqap angajoqqaarinngisaanik 
najoqateqartarneq pinngitsaaliissummik akiliisitsinerit atorneqarnerisigut taamaallaat 
naammassineqarsinnaavoq.” 


15. § 631, imm. 2-mi, oqaaseqatigiit aappaanni ”meeqqamik najorteqarsinnaatitaanermik” imatut 
allanngortinneqarpoq ”meeqqamik najorteqarnermik”. 
 
16. § 631, imm. 3-mi, oqaaseqatigiit aappaanni, ”meeqqamik najorteqarsinnaatitaanermik” 
sumiiffinni marlunni imatut allanngortinneqarpoq ”meeqqamik najorteqartarnermik”. 
 
17. § 631-mi imm. 4-tut ikkunneqarpoq: 







 
”Imm. 4.  Meeraq, pisariaqartunik ukiulik inerisimasorlu, oqaloqateqarnermi nammineq 
isummaminik oqaaseqarnissaminut periarfissaqassaaq, tamanna meeqqamut ajoqusiinngippat. 
Meeqqamik oqaloqatiginnittoqarpat, meeqqanik paasisimalik imaluunniit kommunimut sinniisoq 
peqataassaaq. § 287 taamaaqataanik atorneqassaaq.” 
 
18. § 632, imm. 2-mi, oqaaseqatigiit siullianni aamma § 723, nr. 6-imi ”angajoqqaatut 
oqartussaassutsimik”-p kingorna ikkunneqassaaq: ”, meeqqap najugaanik”. 
 


§ 4 
 
Kalaallit Nunaanni Pinerluttulerinermik inatsimmi, inatsit nr. 306, 30. april 2008-meersumi, imatut 
allannguisoqarpoq: 
 
1. § 76-mi imm. 2-tut ikkunneqarpoq:   
 
”Imm. 2. Taamatuttaaq inatsisinik unioqqutitsilluni meeqqamik naalagaaffiup avataanut annissisoq 
eqqartuunneqassaaq.” 
 


§ 5 
 


Imm. 1. Inatsit 1. januar 2015-mi atuutilissaaq, taamaattorli imm. 2 tak.. 
Imm. 2. § 2, 3 aamma 4. 1. juli 2015-mi atulersinneqassapput. 
 


§ 6 
 


Ataatsimoorluni angajoqqaatut oqartussaassuseqarneq pillugu isumaqatigiissutit pillugit suliat 1. 
juli 2015 sioqqullugu suliassiissutigineqartut tamaasa eqqartuussiviit naammassillugit 
suliarisassavaat. 

Inatsisissatut siunnersuummut nassuiaatit 


 
Nassuiaatit nalinginnaasut 


 
1. Aallaqqaasiut tunuliaqutaalu 
 
Kalaallit Nunaanni ilaqutariinnut inatsiseqartitsinerup tamanut atatillugu naleqqussaasoqassasoq 
Namminersorlutik Oqartussat qinnutigaat. Naleqqussaanermut tassunga atatillugu angajoqqaat 
akisussaanerat pillugu inatsit Kalaallit Nunaannut atuutilersinneqarpoq. Inatsit taanna kunngip 
peqqussuteqarneratigut Kalaallit Nunaannut atuutilersinneqarpoq. Angajoqqaatut akisussaaneq 
pillugu inatsisip atuutilersinneqarnerali Kalaallit Nunaannut inatsisinik ataasiakkaanik 
allannguisoqarnissaanik pisariaqartitsivoq, pingaartumik Kalaallit Nunaanni eqqartuussisarnermik 
inatsimmi. Inatsisissatut siunnersuut manna inatsisit taakku allannguutaannik imaqarpoq. 
 
Naleqqussaanermut atasumik aamma inatsisissatut siunnersuummi matumani inuit marluk 
suiaassuseqatigiit aappariilerneri pillugit inatsit Kalaallit Nunaannut atuutilersinneqarpoq. Inatsit 
taanna kunngip peqqussutaatigut Kalaallit Nunaanni atuutilersinneqarpoq. Inatsisip 
atuutilersinneratigut aammattaaq piumasaqaataavoq aappariinnerup inatsisitigut sunniutai pillugit 
inatsisip Kalaallit Nunaanni atuutilerinneqarnerani allannguisoqassasoq. Inatsisissatut siunnersuut 
taanna allannguummik matuminnga imaqarpoq. 
 
2. Inatsisissatut siunnersuutip imaa siunertaalu 
 
2.1. Angajoqqaat akisusaanerat pillugu inatsit 
 







Angajoqqaatut oqartussaassuseqarneq aamma meeqqamik najorteqarneq pillugu Kalaallit 
Nunaannut maleruagassat nammineersinnaassuseqannnginneq aamma sernissuisussutitaaneq 
pillugu inatsimmi (namminersorsinnaanermik inatsit) peqqussut nr. 306, 14. maj 1993-imeersukkut 
Kalaallit Nunannut atuutilersinneqartumi nassaarineqarsinnaapput (matuma kingorna 
namminersorsinnaanermik peqqussut). Peqqussummi maleruagassat Kalaallit Nunaanni 
eqqartussisarnermik inatsimmi maleruagassanik tapertaqarput, tak. inatsit nr. 305, 30. april 2008-
meersoq, pingaartumik aappariilerneq aamma angajoqqaatut oqartussaassuseqarneq pillugu suliat 
pillugit kapitali 27-mik tapertaqarlutik. 
 
Kalaallit Nunaanni ilaqutariinnut inatsiseqartitsinermik tamanut atatillugu naleqqussaasoqarnerani 
inatsisit uku kunngip peqqussutaatigut Kalaallit Nunaannut atuutilersinneqarput: 


 Angajoqqaatut oqartussaassusermik aalajangiisarnerit il.il. nunat tamalaat 
naammassinnittarnerat pillugu inatsit nr. 793, 27. november 1990-meersoq (nunani 
tamalaani meeqqanik aallarussisarnerit), inatsisikkut nr. 387, 28. maj 2003-meersukkut, 
inatsisikkut nr. 434, 8. maj 2006-meersukkut aamma inatsisikkut nr. 500, 6. juni 2007-
meersukkut allanngortinneqartoq (matuma kingorna meeqqanik aallarussineq pillugu 
inatsit), tak. inatsimmik nalunaarut nr. 375, 6. april 2010-meersoq. 


 Meeqqanik illersuineq pillugu Haagimi isumaqatigiissut pillugu inatsit nr. 434, 8. maj 2006-
meersoq. 


 
Peqatigisaanik isumaqatigiissutit uku Kalaallit Nunaannut atuutilersinneqarput: 


 Nunani tamalaani meeqqanik aallarussisarnerit inuit saqitsaassutaasa inatseqartitaanerannut 
attuumassutaat pillugit Haagimi isumaqatigiissut 25. oktober 1980-meersoq (matuma 
kingorna Haagimi isumaqatigiissut 1980-meersoq). 


 Angajoqqaatut oqartussaassuseqarnermik aalajangiisarnernik akuersisarneq 
naammassinnittarnerlu pillugit europami isumaqatigiissut 20. maj 1980-meersoq (matuma 
kingorna Europarådip isumaqatigiissutaa 1980-meersoq). 


 Angajoqqaat akisussaaffiannut aamma meeqqanik illersuiniarluni iliuuseqarnermut 
tunngatillugu pisinnaatitaaneq, inatsisinik toqqaaneq, akuersineq, naammassinninneq 
suleqatigiinnerlu pillugit Haagimi isumaqatigiissut 19. oktober 1996-meersoq (matuma 
kingorna meeqqanik illersuineq pillugu Haagimi isumaqatigiissut) 


 
Inatsisit isumaqatigiissutillu taakku atuutilernerisa kingunerisaatut inatsisissatut siunnersuutikkut 
matumani siunnersuutigineqarpoq namminersorsinnaanermik inatsimmi angajoqqaatut 
oqartussaassuseqarneq aamma meeqqamik najorteqarneq pillugit maleruagassat 
atorunnaarsinneqassasut (siunnersuummi § 1), aamma Kalaallit Nunaanni eqqartuussisarnermik 
inatsimmi angajoqqaatut oqartussaassuseqarneq aamma meeqqamik najorteqarneq pillugu sulianik 
eqqartuussiviit suliarinninnerat pillugu maleruagassat allanngortinneqassasut, taamaalilluni 
angajoqqaatut oqartussaassuseqarneq pillugu inatsimmi il.il. maleruagassat imminnut 
naleqqutilerlutik (siunnersuummi § 3). Peqatigisaanik siunnersuutigineqarpoq Kalaallit Nunaanni 
pinerluttulerinermik inatsit ataasiakkaatigut allanngortinneqassasoq (siunnersuummi § 4).  
 
Kiisalu aappariilersarneq aappariigunnaartarnerlu pillugit inatsimmi ataasiakkaanik 
allannguuteqartitsisoqarpoq (matuma kingorna aappariilersarneq pillugu inatsit), kunngip 
peqqussutaatigut nr. 307, 14. maj 1993-meersukkut Kalaallit Nunaannut atuutilersinneqartumik 
(matuma kingorna aappariilersarneq pillugu peqqussut), taamaalilluni angajoqqaat 
akisussaanerannut peqqussummut naapertuuttumik averusernermi avivinnermilu angajoqqaatut 
oqartussaassusermik isummertoqartarunnaarluni. 







 
Kalaallit Nunaannut angajoqqaat akissussaanerannut inatsisip naleqqussarnerani pingaarnertut 
siunertaq tassaavoq angajoqqaatut oqartussaassuseqarneq, meeqqap najugaa, meeqqamik 
najorteqarneq il.il. pillugit suliani meeqqat inatsisitigut inissisimanerisa pitsaanerulersinnissaat. 
Naleqqussaaneq immikkoortunik pingaarnernik makkuninnga imaqarpoq: 


 Meeqqap angajoqqaanut marlunnut pisinnaatitaaffeqarnera angajoqqaat meeqqamut 
pisinnaatitaaffeqarnerat pinnagu angajoqqaat akisussaanerat pillugu aalajangiinerni tamani 
pingaarnerpaatinneqassaaq, meeqqamullu pitsaanerpaanersoq aallaavigalugu 
aalajangiisoqartassalluni. Ukiut apeqqutaatinnagit meeraq suliamut ilanngutitinneqassaaq, 
taamaalilluni taassuma isiginninnera erseqqissarneqarluni. 


 Angajoqqaat aallaaviatigut ataatsimoorlutik angajoqqaatut oqartussaassuseqarput, tamannalu 
taamaallaat atorunnaarsinneqarsinnaalluni meeqqamut pitsaanerpaamut meeqqap atugai 
pillugit angajoqqaat suleqatigiissinnaanngitsut ilimagineqarnissaanut tunngavissaqarpat. 


 Angajoqqaat meeqqaminnik timikkut attuillutik pillaasinnaatitaanerisa ilaat 
atorunnaarsinneqarpoq (”naveersisinnaatitaanerup” atorunnaarsinneqarnera). 


 Angajoqqaaq, angajoqqaatut oqartussaassuseqanngitsoq, meeqqap atugai pillugit 
meeqqerivimmiit, atuarfimmiit, isumaginnittoqarfimmiit aamma peqqinnissaqarfimmiit il.il. 
ilisimatinneqarnissamut pisinnaatitaaffeqalerpoq. 


 Meeqqap angajoqqaamini najugaqarfiginngisami najorteqarnissaanut angajoqqaat 
marluullutik akisussaaffeqarput, aamma najorteqarnermut atatillugu assartuinermut. 
Meeqqamik najorteqarneq imatut aaqqissuunneqarsinnaavoq meeraq assigiimmik 
angajoqqaamini marlunni najugaqarsinnaalluni (avitseqatigiinneq), meeqqamillu 
najorteqarneq killeqartinneqarsinnaalluni imaluunniit atorunnaarsinneqarsinnaalluni, 
tamanna meeqqamut pitsaanerpaappat. 


 Pisuni immikkuullarissuni aalajangerneqarsinnaavoq meeraq angajoqqaaminit 
allaanerusunik najorteqarnissamut pisinnaatitaaffeqartoq, assersuutigalugu aanaakkumini 
aataakkumini imaluunniit meeraq meeravissianngortinneqarsimappat aallaqqaammut 
qanigisamini. 


 Angajoqqaat akisussaanerat il.il. pillugit sulianik eqqartuussiviit suliarinninnerat Kalaallit 
Nunaanni eqqartuussisarnermik inatsimmi maleruagassat angajoqqaat akisussaanerannik 
inatsimmi maleruagassanik naleqqussarneqassapput, taanna Kalaallit Nunaannut 
atuutilersinneqassammat, tassunga ilanngullugu sulianik suliarinninnermi meeqqap 
ilanngutitinneqartarnerisa nukittorsarnissaat aamma meeqqap isiginninnerata 
erseqqissarnissaa siunertaralugu. 


 Angajoqqaat akisussaanerat pillugu nunani tamalaani suleqatigiinnermi siunissami Kalaallit 
Nunaat ilaalissaaq, tassunga ilanngullugu nunani tamalaani meeqqanik aallarussisarnernu 
tunngasuni. Tassunga atatillugu pinerluttulerinermik inatsit imatut allanngortinneqassaaq 
inatsisinik unioqqutitsilluni meeqqamik naalagaaffiup avataanut annissisoq 
pineqaatissinneqarsinnaasunngorlugu. 


 
2.2. Inuit marluk suiaassuseqatigiit aappariilernerat 
 
Kalaallit Nunaanni aappariilertarneq aappariigunnaartarnerlu pillugit inatsisip 
allanngortinneqarnissaanut Folketingimi siunnersuummik saqqummiussisoqarnissaa, taamaalilluni 
aappariit arnaqatigiit / anguteqatigiit oqaluffimmi katitittarnissaannut inatsisitigut tunngavissamik 
pilersitsisoqarnissaa siunertaralugu Kalaallit Nunaanni Inatsisartut isumaqatigiillutik 
aalajangiiffigisassatut siunnersuut 2010-mi Ukiuakkut ataatsimiinnermi akuersissutigaat, tassani 







Naalakkersuisut (Kalaallit Nunaanni Naalakkersuisut) peqquneqarlutik danskit naalakkersuisunut 
saaffiginnissuteqassasut. 
 
Aappariilertarneq aappariigunnaartarnerlu pillugit inatsisip, aappariinnerup inatsisitigut sunniutai 
pillugit inatsisip aamma eqqartuussisarnermik inatsisip allanngortinneqarnera aamma 
nalunaarsukkamik inooqatigiinneq pillugu inatsisip atorunnaarsinneqarnera (Inuit marluk 
suiaassuseqatigiit aappariilernerat) pillugu inatsit nr. 532, 12. juni 2012-meersukkut inuit marluk 
suiaassuseqatigiit aappariilernissaminnut periarfissaqalerput. Aappariilerneq pisortanit imaluunniit 
oqaluffimmi katititsinikkut pisinnaasoq, inuit marluk suiaassuseqatigiinngitsut aappariilernerisullu 
inatsisitigut sunniuteqarpoq, tassa danskit inatsisaanni aalajangersakkat aappaasup suiaassusianik 
aalajangerneqartumik aappariilernermi peqataasup aappaa pillugu immikkut maleruagassanik 
imaqartut, inuit marluk suiaassuseqatigiit aappariilertuni atorneqassanngimmata. Inatsit Kalaallit 
Nunaannut atuutinngilaq. 
 
Inatsisissatut siunnersuutikkut inuit marluk suiaassuseqatigiit aappariilersinnaanerat pillugu 
maleruagassat Kalaallit Nunaannut atuutilersinnissaannut pisariaqartut Kalaallit Nunaannut inatsisit 
allanngortinneqarput.  Matumani pineqarpoq aappariinnermi inatsisitigut sunniutit pillugit inatsisip 
(kingorna inatsisip sunniutai pillugit Kalaallit Nunaanni inatsit), tak. siunnersuummi § 2. Kalaallit 
Nunaanni atuutilersinneqarnera pillugu inatsisip allanngortinneqarnera. Inatsisip ilai allat kunngip 
peqqussutaatigut Kalaallit Nunaanni atuutilersinneqarput. 
 
Inuit marluk suiaassuseqatigiit aappariilersarnerat pillugu inatsisip Kalaallit Nunaanni 
atuutilersinneratigut inuit marluk suiassuseqatigiit Kalaallit Nunaanmni oqaluffinni imaluunniit 
kommunit allaffiini katissinnaalissapput.  
 
3. Angajoqqaatut oqartussaassuseqarneq, meeqqap najugaa, meeqqamik najorteqarneq il.il. 
(angajoqqaat akisussaanerannik inatsit) 
 
Namminersorsinnaanermik peqqussummi angajoqqaatut oqartussaassuseqarneq, 
meeqqap najugaa, meeqqamik najorteqarneq il.il. pillugit aamma angajoqqaat 
akisussaanerannik peqqussutissatut missingiummi Meeqqanut, Naligiissitaanermut, 
Akuliutitaanermut Isumaginninnermullu Ministereqarfimmit suliarineqartumi, 
inatsisissatut siunnersuummi matuma ilaani malitseqartitsinermi maleruagassat tulliuttumi 
allaaserineqarput. 
 
3.1. Inatsisit atuuttut – namminersorsinnaanermik peqqussut il.il. 
 
Angajoqqaatut oqartussaassuseqarneq aamma meeqqamik najorteqarneq pillugit Kalaallit 
Nunaannut maleruagassat namminersorsinnaanermik peqqussummi nassaarineqarsinnaapput. 
Peqqussut meeqqap najugaqarnera, meeqqamik allatigut atassuteqarneq, meeraq pillugu 
ilisimatitsineq aamma nunanut allanut angalanissamut akuersineq pillugu maleruagassanik 
imaqanngilaq. 
 
3.1.1. Angajoqqaatut oqartussaassuseqarneq 
 
Peqqussutip malitsigisaanik meeqqap angajoqqaavi ataatsimoorlutik angajoqqaatut oqartussaassuseqarput, 
meeqqap inunngornerani imminnut katissigimagunik imaluunniit kingusinnerusukkut aappariilersimagunik. 
Meeqqap inunngornerani angajoqqaat averusersimappata anaanaasoq kisimiilluni angajoqqaatut 







oqartussaassuseqarpoq, aappariit akornanni inooqatigiinneq aallarteqqinneqarsimanngippat. Angajoqqaat 
imminnut katissimanngippata anaanaasoq kisimiilluni angajoqqaatut oqartussaassuseqarpoq. Angajoqqaat, 
imminnut katissimanngitsut, imaluunniit averusersimasut, eqqartuussisup akuersineratigut 
isumaqatigiissinnaapput ataatsimoorlutik angajoqqaatut oqartussaassuseqalerniarlutik. 


Ataatsimoorlutik angajoqqaatut oqartussaassuseqartut angajoqqaat inooqatigiinngippata, imaluunniit taakku 
arlaata inooqatigiinneq atorunnaarsikkusuppagu, taakku arlaata piumasarisinnaavaa ataatsimoorluni 
angajoqqaatut oqartussaassuseqarneq atorunnaarsinneqassasoq. Angajoqqaat eqqartuussiviup 
akuersineratigut isumaqatigiissinnaapput taakkunani arlaat kina angajoqqaatut kisimiilluni 
oqartussaassuseqassanersoq. Angajoqqaat isumaqatigiinngippata, imaluunniit isumaqatigiissutertik 
akueriumanngippassuk, meeqqamut suna pitsaanerpaanersoq immikkut eqqarsaatigalugu angajoqqaat arlaat 
kina kisimiillu angajoqqaatut oqartussaassuseqassanersoq eqqartuussivimmit aalajangerneqassaaq. 


Averusernermi imaluunniit avivinnermi angajoqqaatut kina oqartussaassuseqassanersoq 
isummerfigineqassaaq. Angajoqqaat Naalagaaffiup Sinnisaata imaluunniit eqqartuussiviup akuersineratigut 
isumaqatigiissuteqarsinnaapput ataatsimoorlutik angajoqqaatut oqartussaassuseqarneq ingerlatiinnarniarlugu, 
imaluunniit taakku arlaat ataaseq kisimiilluni angajoqqaatut oqartussaassuseqassasoq. Angajoqqaat 
isumaqatigiinngippata, imaluunniit isumaqatigiissutertik akueriumanngippassuk, meeqqamut 
pitsaanerpaanersoq immikkut eqqarsaatigalugu angajoqqaat arlaat kina kisimiillu angajoqqaatut 
oqartussaassuseqassanersoq eqqartuussivimmit aalajangerneqassaaq. 


Angajoqqaatut oqartussaassuseqarneq eqqartuussisumit akuersineqartumik isumaqatigiissuteqarnikkut 
angajoqqaamut, angajoqqaatut oqartussaassuseqanngitsumut, imaluunniit allanut nuussinneqarsinnaavoq. 
Isumaqatigiissut akuerineqassaaq, meeqqamut pitsaanerpaasumut tamanna akerliunngippat. 


Angajoqqaat katissimanngitsut ataatsimoorlutik angajoqqaatut oqartussaassuseqanngippata, angajoqqaatut 
oqartussaassuseqarneq anaanaasumiit ataataasumut eqqartuussiviup aatsaat nuussinnaavaa allannguineq 
meeqqamut pitsaanerpaappat. Aalajangiinermi manna tikillugu ataataasup meeqqamut atassuteqarnera 
eqqarsaatigineqassaaq. 


Angajoqqaat ataatsimoorlutik angajoqqaatut oqartussaassuseqarpata, aappaalu toquppat, angajoqqaatut 
oqartussaassuseqarneq angajoqqaap aappaaniiginnassaaq. Toqusoqarnerani meeraq suli inuusumi 
najugaqanngippat, toqusoqarneranut atatillugu allap angajoqqaatut oqartussaassuseqarnissaq 
qinnutigisinnaavaa. Qinnuteqaat taamaallat akuerineqarsinnaavoq meeqqamut pitsaanerpaasumut 
eqqarsaatiginninneq angajoqqaatut oqartussaassuseqarneq angajoqqaap aappaaniiginnarnissaanut 
akerliuppat. Angajoqqaat arlaat kisimiillu angajoqqaatut oqartussaassuseqarpat, taannalu toquppat, 
imaluunniit allatigut toqusoqarneranik kinguneqarluni arlaannaalluunniit angajoqqaatut 
oqartussaassuseqarnani, kiap angajoqqaatut oqartussaassuseqarnissaanut meeqqamut pitsaanerpaasoq 
eqqarsaatigalugu aalajangiisoqassaaq. Angajoqqaat aappaat angajoqqaatut oqartussaassuseqarnissaq 
qinnutigippagu, qinnutigineqartoq akuerineqassaaq, meeqqamut pitsaanerpaasutut eqqarsaatigineqartoq 
tamatumunnga akerliunngippat. Tamanna pillugu aalajangiinerit eqqartuussivimmit aalajangerneqassapput. 


3.1.2. Meeqqamik najorteqarneq 


Meeqqap angajoqqaanut marlunnut atassuteqarnera allanngortinnginniarneqassaaq angajoqqaap 
angajoqqaatut oqartussaassuseqanngitsup meeqqamik najorteqarnissamut pisinnaatitaaffeqarneratigut. 
Meeqqamik najorteqarneq pillugu aalajangiinerit eqqartuussivimmit aalajangerneqassapput, meeqqamik 
najorteqarnerup aalajangersarnissaanut itigartitsisinnaasoq imaluunniit meeqqamik najorteqarneq pillugu 







aalajangiineq isumaqatigiissuteqarnerluunniit atorunnaarsinnaallugu, meeqqamut pitsaanerpaasussamut 
eqqarsaatiginninneq tapertaappat. Aalajangiinermi pingaartumik meeqqamut manna tikillugu angajoqqaap 
najorneqartup atassuteqarnera eqqarsaatigineqassaaq. 


3.1.3. Meeqqamik oqaloqateqarneq 


Meeraq aqqaneq marlunnik ukioqalersimappat, angajoqqaatut oqartussaassuseqarneq imaluunniit 
meeqqamik najorteqarneq pillugu suliami aalajangiisoqartinnagu aallaaviatigut meeqqamik 
oqaloqatiginnittoqassaaq. 


3.1.4. Angajoqqaatut oqartussaassuseq aamma meeqqamik najorteqarneq pillugu sulianik eqqartuussisup 
suliarinninnera 


Angajoqqaatut oqartussaassuseqarneq aamma meeqqamik najorteqarneq pillugu eqqartuussisup 
aalajangiineri aallaaviatigut eqqartuussutikkut aalajangiiffigineqassapput, Kalaallit Nunaanni 
eqqartuussisarnermik inatsit malillugu Nunatta eqqartuussivianut suliareqqitassanngortinneqarsinnaallutik. 
Angajoqqaatut oqartussaassuseqarneq pillugu isumaqatigiissutip akuerineqarnissaa pillugu 
aalajangiigallarnerit aamma itigartitsinerit eqqartuussutikkut aalajangiiffigineqassanngillat, taamatulli 
aalajangiinerit nunatta eqqartuussisuuneranut suliassanngortinneqarsinnaallutik. 


3.1.5. Sulinissaq pillugu isumaqatigiissutit 


Angajoqqaatut oqartussaassuseqartup meeqqap soqutigisai pisariaqartitaalu aallaavigalugit meeqqap inuttut 
atugai pillugit aalajangiisinnaanera meeqqap nammineq sulinissaq pillugu isumaqatigiissuteqarsinnaaneranut 
tamakkiisumik atuutinngilaq. Inersimasuunngitsoq aappanissimasoq taamaalilluni sulineq pillugu 
isumaqatigiissuteqarnissamut atorunnaarsitsinissamullu nammineq aalajangiisinnaavoq. 


Inersimasuunngitsoq angajoqqaatut oqartussaassuseqartumiit akuerineqarsimasoq nammineq 
suliffissarsisimappat, taamaalilluni nammineq imminut pilersorsinnaalerluni, inersimasuunngitsup, 15-nik 
ukioqartup, isumaqatigiissut naammineq aallaaviatigut atorunnaarsisinnaavaa, assingusumilu 
sulilersinnaalluni, angajoqqaatut oqartussaassuseqartumiit allamik aalajangiisoqarsimanngippat. 


Inersimasuunngitsup nammineerluni isumaqatigiissutigisimasaa sulinissaq pillugu isumaqatigiissut 
angajoqqaatut oqartussaassuseqartumit atorunnaarsinneqarsinnaavoq, inersimasuunngitsup perorsarnerata 
eqqarsaatigineqarnera imaluunnit atugarissaarnerata tamanna pisariaqartippagu. 


Kiisalu namminersorsinnaanermut peqqussummi sulinissaq pillugu isumaqatigiissutit pillugit maleruagassat 
atuutinngillat, ilinniartuunermut tunngasut pillugit immikkut maleruagassani allanik malitseqanngippata. 


 3.1.6. Angajoqqaatut oqartussaassuseqarneq aamma meeqqamik najorteqarneq pillugu nunani tamalaani 
isumaqatigiissutit 


Peqqussut malillugu danmarkimi naalakkersuisut angajoqqaatut oqartussaassuseqarneq aamma meeqqamik 
najorteqarneq pillugu danskit aamma nunani allani eqqartuussiviit maleruagassaasa akornanni pissutsit 
pillugit naalagaaffinnik allanik isumaqatigiissuteqarsinnaapput. Isumaqatigiissut Lovtidendemi nalunaarut 
malillugu Kalaallit Nunaanni atorneqarsinnaavoq. Aammattaaq isumaginninnermut, meeqqanut 
akuulernermullu ministeri angajoqqaatut oqartussaassuseqarneq aamma meeqqamik najorteqarneq pillugu 
danskit aamma nunani avannarlerni maleruagassat akornanni pissutsit pillugit maleruagassanik 
aalajangersaasinnaavoq. 







3.2. Ministereqarfiup isumaliutai 
 
Namminersorsinnaanermut inatsimmi angajoqqaatut oqartussaassuseqarneq aamma meeqqamik 
najorteqarneq pillugu inatsit nr. 387, 14. juni 1995-meersumi aalajangersakkat  ulloq 1. januar 
1996-mi atuutilersinneratigut Danmarkimi atorunnaarsinneqarput. Angajoqqaatut 
oqartussaassuseqarneq aamma meeqqamik najorteqarneq pillugu inatsit, Kalaallit Nunaannut 
atulersinneqanngitsoq, angajoqqaatut akisussaassusermut inatsisip 1. oktober 2007-mi 
atuutilersinneratigut atorunnaarsinneqarpoq, tak. inatsit nr. 499, 6. juni 2007-meersoq. 
 
Namminersorsinnaanermut peqqussummi angajoqqaatut oqartussaassuseqarneq aamma meeqqamik 
najorteqarneq pillugu aalajangersakkanut taarsiullugu angajoqqaat akisussaanerannut inatsit 
kunngip peqqussutaatigut Kalaallit Nunaannut atuutilersinneqarpoq, taamaattumillu taakku 
atorunnaarsinneqarnissaat siunnersuutigineqarpoq (siunnersuummi § 1). 
 
Angajoqqaat akisussaanerannik inatsisip atuutilersinnerata malitsigisaanik siunnersuutigineqarpoq 
Kalaallit Nunaanni eqqartuussisarnermik inatsit allanngortinneqassasoq, tak. siunnersuumi § 3. 
Aammattaaq aappariilersarnermut peqqussut allanngortinneqassasoq siunnersuutigineqarpoq, 
taamaalilluni angajoqqaat akisussaanerannik inatsit naapertorlugu averusernermi aamma 
avivinnermi angajoqqaatut oqartussaassusermut isummertoqartarunnaarluni. Allannguut taanna 
kunngip peqqussutaatigut atuutilersinneqarpoq. 
 


Angajoqqaat akisussaanerannik inatsisip imaa, kunngip peqqussuteqarneratigut Kalaallit Nunaannut 
atuutilersinneqartoq, tulliuttumi misissorneqassaaq. 


3.3. Angajoqqaat akisussaanerannik inatsit Kalaallit Nunaannut atuutilersinneqartussaq 
 
Meeqqanut, Naligiissitaanermut, Akuliutitaanermut Isumaginninnermullu Ministeri 
angjoqqaatut akisussaaneq pillugu inatsisip Kalaallit Nunaanni atuutilkersinnissaanut 
mislliuussisiorpoq. Inatsit Kalaallit Nunaanni atuutilersinneqassaaq allannguutit 
Kalaallit Nunaanni pissutsit naleqquttut allannguutigitillugit. Tassani pingaartumik 
makku pineqarput: 


 Aaqqissuusineq atuuttoq malillugu angajoqqaat oqartussaanerannik 
meeqqamillu najorteqarsinaanermik saqitsaassutit pillugit Kalaallit Nunaanni 
aalajangiisarnerat ingerlanneqaannassaaq. Kalaallit Nunaanni eqqartuussisarneq 
pillugu inatsimmi § 55 innersuussutigineqarpoq taannalu malillugu najukkami 
eqqartuussivik sulianik taamaattunik sallersaalluni oqartussaaffiussaaq. 
Taamaattorli aaqqissuusineq taanna annertusineqarpoq, imaalilugu tassalu 
eqqartuussiviit pisinnaasaannut ilanngunneqarput suliat meeqqap najugaanut 
allatullu attaveqartarnermut aamma nunanut allanut angalanissamut 
akuersisarnermut tunngasut. Aammattaaq Rigsombudsmandip pisinnaasai 
annertusitinneqarput tassalu angajoqqaatut oqartussaassuseq pillugu 
isumaqatigiissutit pillugit suliat suliarisarisarnissaanni aamma 
suliarineqarsinnaalissallutik isumaqatigiissutit suulluunniit aamma 
angajoqqaatut oqartussaanerup inummut isumaqatigiissummi ilanngutsumut 
aamma nuunneqarsinnaannera. Aammattaaq Rigsombusamnadip 
pisinnaasaannut ilannguneqarpoq paasitinneqarsinnaatitaajunnaarnermik suliat 
aalajangiiffigisarnissaat. Kalaallit Nunaannim eqqartuussiviit aamma 
Rigsombudsmandip akornanni pisinnaanernik taamaattunik agguataarinermi 







ilanngunneqarpoq angajoqqaatut akisussaassuseqarneq pillugu inatsimmi 
aalajangersakkat malillugit angajoqqaatut akisussaassusermik suliat tamarmik 
allaffissornikkut oqartussaasunit – naalaaffimmi ingerlatsivimmit – 
aallartinneqartarnissaanik aalajangersagaq Kalaallit Nunaanni 
atuutilersinneqassanngitsoq. 


 Meeqqamut ataataassutsip akuerineqartarneranut atatillugu ”isumassuinissamik 
akisussaassuseqarnermillu nalunaarut” aqqutigalugu ataatsimut angajoqqaatut 
oqartussaassuseqarnissamik isumaqatigiissuteqarsinnaaneq ullumikkut 
atuutilersinneqarsinnaanngilaq, imaammat meeqqat pillugit inatsit (inatsimmik 
nalunaarut nr. 1047, 8. november 2012-imeersoq kingusinnerusukkut 
allannguuteqartinneqartoq) malillugu ataataassutsip nalunaarsorneqartarneranut 
atatilluguuu nalunaarneq suli Kalaallit Nunaanni atuutilersinneqanngimmat. 


 Eqqartuussiviit Rigsombudsmandilu periarfissaqarput – pisussaatitaannatilli – 
meeqqat pillugit paasisimasalittut siunnersuinissaq imaluunniit saqitsaassummik 
isumaqatigiissitsiniarnissaq neqeroorutigissallugu. Tassani pissutaavoq 
inuiaqatigiit kalaallit neqeroorutip pinngitsoorani neqeroorutaalersinnissaanut 
pisarialimmik pisinnaatitsissuteqanngimmata. Tamannarpiaq pissutigalugu 
angajoqqaaq meeqqap najugaqarfigisaa pillugu malittarisassat 
atuutilersinneqassapput imaalillugu meeqqamik najorteqarnissaq pillugu 
ataatsimiinnissamut angajoqqaap najorneqartup naalagaaffimmi ingerlatsivik 
qinnuigisinnaallugu angajoqqaaq alla ataatsimiigiaqqoqqullugu aamma 
angajoqqaatut oqartussaassuseq, meqqqap najugaa najorteqarnissarluunniit 
pillugu angajoqqaajusut ataatsimiigiaqquneqarnissaannik meeqqap 
naalagaaffimmi ingerlatsivimmut qinnuiginnissinnaanera 
atuutilersinneqarsinnaanngilaq.  


 
3.3.1. Angajoqqaat oqartussaassuseqarnera meeqqamullu pitsaanerpaaq 
 


Meeqqat inuusuttullu 18-it inorlugit ukiullit angajoqqaanit oqartussaaffigineqarput, taakku 
aappariilersimanngippata. 
 
Angajoqqaatut oqartussaassuseqartoq meeqqamik isumassuissaaq aamma meeqqap soqutigisai 
pisariaqartitaalu aallaavigalugit meeqqap inuttut atugai pillugit aalajangiissalluni. Meeraq 
isumassorneqarnissamut toqqissisimanissamullu pisinnaatitaaffeqarpoq. Tamanna inuttaa ataqqillugu pissaaq 
aamma timaatigut pillaasoqartussaanani allatigulluunniit innarliisoqartussaanani. Taamaalilluni Kalaallit 
Nunaanni angajoqqaat meeqqaminnik timaatigut pillaasarnernik sunilluunniit atuisinnaanerat 
atorunnaarsinneqarpoq, soorlu tamanna Danmarkimi inatsit nr. 416, 10. juni 1997-ikkut pisoq. Tamatuma 
kingorna angajoqqaat meeqqaminnut timaatigut pillaasinnaanngillat, tamanna Kalaallit Nunaanni 
pinerluttulerinermi inatsit malillugu pineqaatissiinermik kinguneqartinneqarsinnaalluni. Taamaalilluni 
inatsimmi § 88, oqaaseqatigiinnit siullernit takuneqarsinnaavoq piaaraluni allap timaatigut ajoqusiisoq 
imaluunniit innarliisoq persuttaanerminut eqqartuunneqassasoq. 


Angajoqqaat ataatsimoorlutik angajoqqaatut oqartussaassuseqarpata meeqqap atugaanut tunngatillugu 
aalajangiinerit pingaaruteqartut angajoqqaat akornanni isumaqatigiissutiginissaat pisariaqarpoq. 
Angajoqqaarli meeqqaminik najugaqartitsisoq meeqqap ulluinnarni inuunerani pingaarnertigut atugai pillugit 
aalajangiisinnaavoq, tassunga ilanngullugu nunami sumi najugaqassanersoq. 


 







Angajoqqaat ataatsimoorlutik angajoqqaatut oqartussaassuseqarpata, angajoqqaatut oqartussaassuseqarneq 
pillugu isumaqatigiinngippata, meeqqap Danmarkimi imaluunniit Savalimmiuni isumaqatigiissutaasoq 
qaangerlugu sivitsorlugu nunamik qimatsinissaanut marluullutik akuersissapput, tassunga ilanngullugu 
Danmarkimut imaluunniit Savalimmiunut aallarneq, imaluunniit meeqqap nunami allamiinissaa, meeqqap 
najugaa imaluunniit nunanut allanut angalanissaanut akuersineq pillugu aalajangiisoqarsimanngippat. 


Peqqussut malillugu aalajangiinerit meeqqamut pitsaanerpaasoq aallaavigalugu aalajangerneqassapput, 
aamma meeqqamut tunngatillugu pissutsini tamani ukiui inerisimassusialu apeqqutaatillugu meeqqap 
nammineq isumaa eqqarsaatigineqassalluni. 


3.3.2. Angajoqqaatut oqartussaassuseqartut 
 


Meeqqap inunngornerani angajoqqaat imminnut katissimappata, imaluunniit kingusinnerusukkut 
aappariilersimappata, ataatsimoorlutik angajoqqaatut oqartussaassuseqarput. Meeqqap inunngornerani 
angajoqqaat averusersimappata anaanaasoq kisimiilluni angajoqqaatut oqartussaassuseqarpoq, angut 
averusersimasoq akuersisoqarneratigut imaluunniit eqqartuussutikkut meeqqap ataataatut isigineqanngippat. 
Meeqqap inunngornissaa sioqqullugu qaammatini kingullerni qulini angajoqqaat imminnut katissimappata 
ataatsimoorlutik angajoqqaatut oqartussaassuseqarput. 


Angajoqqaat imminnut katissimanngippata, anaanaasoq kisimiillu angajoqqaatut oqartussaassuseqarpoq, 
ataatsimoorlutik angajoqqaatut oqartussaassuseqarneq pillugu isumaqatigiissuteqarsimanngippata, tak. 
ataaniittoq. Aammattaaq angut akuersineq imaluunniit eqqartuussut malillugu meeqqamut ataataasutut 
isigineqarpat, meeqqap inunngornissaa sioqqullugu qaammatini kingullerni qulini angajoqqaat 
ataatsimoorlutik inuit allattorsimaffiani nalunaarsorneqarsimasumik najugaqarpata imaluunniit 
najugaqarsimappata angajoqqaat ingerlaannartumik ataatsimoorlutik angajoqqaatut oqartussaassuseqarput. 


Ataatsimoorluni angajoqqaatut oqartussaassuseqarneq ingerlaannassaaq, angajoqqaat inooqatiginnertik 
atorunnaarsikkaluarpassuk imaluunniit averuserpata imaluunniit avivippata. 


Angajoqqaat isumaqatigiissuteqarsinnaapput ataatsimoorlutik angajoqqaatut oqartussaassuseqassallutik, 
angajoqqaallu ataatsimoorlutik angajoqqaatut oqartussaassuseqartut, inooqatigiinngitsulli, 
isumaqatigiissinnaapput arlartik ataaseq kisimiilluni angajoqqaatut oqartussaassuseqassasoq. Kiisalu 
angajoqqaat isumaqatigiissuteqarsinnaallutik angajoqqaatut oqartussaassuseq angajoqqaap aappaaniit 
allamut nuunneqassasoq. Taamatut isumaqatigiissutit atuutissappata Naalagaaffiup Sinniisaanut 
nalunaarutigineqassapput. Angajoqqaatut oqartussaassuseq pillugu suliaq eqqartuussivimmi 
suliassanngortinneqarsimappat tassunga nalunaaruteqartoqassaaq. 


Angajoqqaat, ataatsimoorlutik angajoqqaatut oqartussaassuseqartut, inooqatigiinngitsullu, angajoqqaatut 
oqartussaassuseqarneq pillugu isumaqatigiinngippata, eqqartuussivik aalajangiissaaq ataatsimoorluni 
angajoqqaatut oqartussaassuseqarneq ingerlaannassanersoq, imaluunniit taakku arlaat kisimiillu 
angajoqqaatut oqartussaassuseqassanersoq. Meeqqamut pitsaanerpaamik meeqqap atugai pillugit 
angajoqqaat suleqatigiissinnaanngitsut isumaqartoqarpat aatsaat ataatsimoorluni angajoqqaatut 
oqartussaassuseqarneq eqqartuussivimmit atorunnaarsinneqarsinnaavoq. 


 







Angajoqqaamit angajoqqaatut oqartussaassuseqanngitsumiit noqqaasoqarneratigut eqqartuussivik 
aalajangersinnaavoq ataatsimoorluni angajoqqaatut oqartussaassuseqartoqassasoq, imaluunniit angajoqqaatut 
oqartussaassuseqarneq angajoqqaamut tassunga nuuneqassasoq. 


Angajoqqaatut oqaartussaassuseq Naalagaaffiup Sinniisaanit akuerineqartumik isumaqatigiissuteqarnikkut 
angajoqqaajunngitsunut allanut nuunneqarsinnaavoq. Angajoqqaatut oqartussaassuseq pillugu suliaq 
eqqartuussivimmut suliassanngortinneqarsimappat isumaqatigiissut eqqartuussivimmit akuerineqassaaq. 


Angajoqqaat ataatsimoorlutik angajoqqaatut oqartussaassuseqarpata, angajoqqaallu arlaat toquppat, 
angajoqqaatut oqartussaassuseq angajoqqaap aappaaniiginnassaaq. Toqusoqarnerani meeraq angajoqqaap 
aappaani najugaqarsimanngippat, toqusoqarneranut atatillugu inuk alla angajoqqaatut oqartussaassuseqarneq 
tiguniarlugu eqqartuussivimmut qinnuteqarsinnaavoq. Qinnutigisaq taamaallaat akuerineqarsinnaavoq 
angajoqqaatut oqartussaassuseqarneq angajoqqaat aappaaniiginnarnissaanut meeqqamut pitsaanerpaatut 
eqqarsaatiginninnermut akerliuppat. Toqusoqarnerani meeraq angajoqqaap aappaani najugaqarpat, taannalu 
angajoqqaatut oqartussaassuseqartumut toqutitsisuusimalluni, inuk alla angajoqqaatut oqartussaassuseq 
piumallugu eqqartuussivimmut noqqaasinnaavoq. Qinnutigisaq taamaallaat akuerineqarsinnaavoq meeraq 
eqqarsaatigalugu angajoqqaatut oqartussaassuseqarneq angajoqqaap aappaaniinnginnissaanut tamanna 
aalajangiisuuppat. 


Angajoqqaaq kisimiilluni angajoqqaatut oqaartussaassuseqarpat, taannalu toqulluni, imaluunniit 
toqusoqarneratigut arlaannaalluunniit angajoqqaatut oqartussaassuseqarnarni, meeqqamut 
pitsaanerpaanersoq eqqarsaatigalugu kina angajoqqaatut oqartussaassuseqassanersoq eqqartuussivimmi 
aalajangerneqassaaq. Angajoqqaap aappaata angajoqqaatut oqartussaassuseq qinnutigippagu noqqaaneq 
akuerineqassaaq, meeqqamut pitsaanerpaasoq eqqarsaatigisaq tamatumunnga akerliunngippat. 


Angajoqqaaq kisimiilluni angajoqqaatut oqartussaassuseqarpat, taannalu angajoqqaamut toqutsisuusimalluni 
inuk alla angajoqqaatut oqartussaassuseq piumallugu eqqartuussivimmut noqqaasinnaavoq. Qinnutigisaq 
taamaallaat akuerineqarsinnaavoq meeraq eqqarsaatigalugu angajoqqaatut oqartussaassuseqarneq 
angajoqqaap aappaaniinnginnissaanut tamanna aalajangiisuuppat. 


3.3.3. Meeqqap najugaa siumullu kalerriussineq 
 


Angajoqqaat ataatsimoorlutik angajoqqaatut oqartussaassuseqarpata, meerarli taakku arlaani sumi 
najugassanersoq isumaqatigiissinnaanngippata, tamanna eqqartuussivimmit aalajangerneqassaaq. Meeraq 
angajoqqaamini ataatsimi, nunani allani imaluunniit Danmarkimi imaluunniit Savalimmiuni najuaqartumi 
imaluunnit najugaqarnissamik kissaateqartumi najugaqarnissaa pillugu aalajangiineq eqqartuussivimmit 
aalajangerneqassaaq. 


Angajoqqaaq, meeqqap allami najugaqarneranik allanngortitserusuttoq nuunnissaq sioqqullugu 
kingusinnerpaamik sapaatit akunneri arfinillit sioqqullugit tamanna pillugu angajoqqaap aappaa 
nalunaarfigissavaa. Siumut kalerriinissaq naammassineqanngitsoq pineqaatissiissutaasinnaanngilaq, 
kisiannili angajoqqaatut oqartussaassuseqarneq il.il. pillugu suliami aalajangiiniarnermi pingaaruteqartutut 
ilaasinnaalluni. 


3.3.4. Meeqqamik najorteqarneq, nunanut allanut angalanissamut akuersineq, 
ilisimatinneqarnissamut pisinnaatitaaffik il.il. 
 







3.3.4.1. Meeqqamik najorteqarneq allatigullu atassuteqarneq 


Meeqqap angajoqqaavinut marlunnut atassuteqarnera meeqqap angajoqqaaminik najugaqarfiginngisaminik 
najorteqarnissamut pisinnaatitaaffeqarneratigut allanngortinniarneqanngilaq. Meeqqap angajoqqaaminik 
najugaqarfiginngisaminik najorteqarnissaanut angajoqqaat ataatsimoorlutik akisussaapput. Angajoqqaat 
marluullutik taamaattumik meeqqamik najorteqarnermut atatillugu meeqqap ingerlanneqarneranut 
ataatsimoorlutik akisussaapput, taamaattumik pisuni aalajangersuinnaq angajoqqaat assartuinermut 
akisussaaffiata agguarnera pillugu piumasaqaatinik eqqartuussivik aalajangersaasinnaalluni. 


Angajoqqaat arlaat ataaseq imaluunniit angajoqqaat marluullutik toqusimappata, imaluunniit 
angajoqqaajusoq ilisimaneqanngippat, noqqaasoqarneratigut meeqqap atassuteqarfigisaanut meeqqap 
qaninnerpaamik ilaqutaanik meeqqamik najorteqarnissamut eqqartuussivik aalajangersaasinnaavoq. 
Angajoqqaamik, meeqqap najugaqarfiginngisaanik najorteqanngippat imaluunniit killeqarluinnartumik 
najorteqarpat meeqqap atassuteqarfigisaanut meeqqap qaninnerpaamik ilaqutaanik meeqqamik 
najorteqarnissamut eqqartuussivik aalajangersaasinnaavoq. 


Meeraq meeravissiartaarineqarsimappat, meeqqap aallaqqaammut ilaqutaaniit noqqaasoqarneratigut 
taakkunannga meeqqamik najorteqarnissaq allatigulluunniit atassuteqarnissaq (assersuutigalugu 
oqarasuaatikkut oqaloqatigiinnerit il.il., tak. ataaniittoq) pisuni immikkuullarissuni eqqartuussivik 
aalajangersaasinnaavoq, meeraq meeravissiartaarnissaq sioqqullugu meeqqamik najorteqarnissap il.il. 
aalajangersarnissaa pillugu noqqaasumut meeqqamik najorteqarsimappat allatigulluunniit 
atassuteqarsimappat. Meeravissiartaarnermi meeravissiartaartup aamma meeqqap taassumaluunniit 
angajoqqaavisa akornanni qanittumik ilaqutariittoqarpat allatigulluunniit immikkut atassuteqartoqarpat 
aalajangersagaq immikkut maleruagassaqarpoq, tamatuma kingorna meeqqap aallaqqaammut ilaqutaaniit 
noqqaasoqarneratigut taakkunannga meeqqamik najorteqarnissamik allatigulluunniit atassuteqarnissamik 
eqqartuussivik aalajangersaasinnaavoq. Maleruagassaq taanna pingaartumik ”meeqqanut tunissutitut” 
taaneqartartunut tunngatinneqarpoq. Tamatumunnga tunuliaqutaavoq Kalaallit Nunaanni ilaqutaasunik 
qitornavissiartaartarneq Danmarkimi ilaqutaasumik qitornavissiartaartarnermit allaanerummat, tassa Kalaallit 
Nunaanni imaakkajuttarmat meeqqat inoorlat ilaqutaraiit iluanni aappariinnut meerartaarsinnaanngitsunut 
tunniunneqartarlutik. Meeqqat taamaattut ”meeqqatut tunissutitut” taaneqartarput. ”tunissutitut 
qitornavissiartaartarnerit” ”ammasumik” qitornavissiartaartartitsinerusarput meeraq peroriartornermini 
angajoqqaaqqaaminut ilaqutaasunullu attaveqartarluni, tassani ilanngullugit angajoqqaaqaaviusut 
qitornarisinnaasaat allat. § 20 a-p atuutilersinnerani aalajangersagaq nutaaq ilanngunneqarpoq 
qitornavissiartaarisaq qanigisarilluinnagaappat imaluunniit qitornavissiartaartut meerarlu allatut imaluunniit 
meeqqap angajoqqaavi immikkut ittumik attuumassuteqarpata (ilaqutaasumik qitornavissiartaarnermik 
taaneqartartoq) meeqqap ilaqutartaaqqaavisa immikkut ittumik pisoqartillugu qinnuteqareernerisigut 
najorteqarnissaq allatulluunniit attaveqarnissaq aaqqissuunneqarsinnaalluni (assersuutigalugu taakkununnga 
oqarasuaatikkut oqaloqatiginnittarnerit, allaffigeqatigiittarnerit il.il.) . Maleruagassaq malillugu ”immikkut 
pisoqartillugu” taamaallaat meeqqamik najorteqarnissamik aalajangersaasoqarsinnaasoq. Meeqqamik 
najorteqarnissaq pillugu aalajangersaanerup saniatigut meeqqamut pitsaanerpaassaaq (takujuk immikkortoq 
3.1), tamatuma pingaartumik kingunerisaanik, nalinginnaasumik meeqqamik najorteqarneq il.il. taamaallaat 
aalajangersaasoqarsinnaalluni, meeraq qinnuteqartorlu imminnut atassuteqarsimappata – meeravissiartaarneq 
sioqqullugu imaluunniit kingorna – atassuteqarnerlu taanna unitsinneqarsimalluni, aamma atassuteqarnerup 
ingerlatiinnarnissaa meeqqamut pingaaruteqarluni. Meeqqap ilaqutaanik amerlanernik najorteqarnissaanut 
aalajangersagaq akornusiinngilaq, eqqarsaatigineqassaarli saniatigut meeqqamik najorteqarnikkut 
aaqqissuussinernik amerlanernik peqarnissaq meeqqamut pitsaanerpaanersoq. 







Meeqqamik najorteqarnerup annertussusia ingerlanneqarneralu pillugu isumaqatigiinngitsoqarpat, 
noqqaasoqarneratigut tamanna pillugu eqqartuussivik aalajangiisinnaavoq tassungalu atatillugu 
aalajangersakkat pisariaqartinneqartut aalajangersarlugit. Meeqqap atugaanik aalajangersimasumik 
nalilersuineq aallaavigalugu meeqqamik najorteqarneq aalajangersarneqassaaq, tassunga ilanngullugit 
meeqqap ukiui ineriartorneralu, meeqqap najorteqarmut isumaa kiisalu najorteqarfiusut angajoqqaat aamma 
meeqqap manna tikillugu atassuteqarnerat. Piviusumi sapaatip akunnerata naanerani aamma ulluinnarni 
meeqqamik najorteqarnerit, sulinngiffeqarnermi meeqqamik najorteqarneq kiisalu juullimut ukiortaamullu 
atatillugu meeqqamik najorteqarnerit kiisalu kulturikkut upperisarsiornikkullu pisunut allanut atatillugu 
aalajangersarneqartarput. Meeqqamik najorteqarnermi atugassanik aalajangersaasoqarsinnaavoq, tassunga 
ilanngullugu tamanna nakkutigineqassanersoq assigisaaluunniit. 


Meeqqamik najorteqarnerup aalajangersarnissaa eqqartuussiviup itigartissinnaavaa aamma meeqqamik 
najorteqarneq pillugu aalangiineq isumaqatigiissulluunniit allanngortissinnaallugu 
atorunnaarsissinnaallugulu. Meeqqamik najorteqarnissamik itigartitsineq nalinginnaasumik pisarpoq 
angagoqqaat najorteqarfiusut meeqqamik persuttaasimappata imaluunniit allatigut killissamik 
qaangiisimappata, angajoqqaat akornanni annertuumik akerleriiffiusumik, imaluunniit angajoqqaat 
najorteqarfiusut atornerluinermik ajornartorsiuteqarpata imaluunniit tarnikkut ajornartorsiuteqarpata. 
Pingaartumik meeqqamik najorteqarnissamik itigartitsineq imaluunniit atorunnaarsitsineq pillugu 
aalajangiinernut atugassamik meeqqamik paasisimasaqartumik misissuisoqartitsinissaq tulluarsinnaavoq. 


Immikkut pisuni meeqqamik allatigut atassuteqarnissaq pillugu eqqartuussivik aalajangersaasinnaavoq 
soorlu oqarasuaatikkut oqaloqatigiinneq, allaqatigiinneq, elektronikkikkut allaqatigiinneq, assilissat 
assigisaaluunniit. 


Isumaginninnermi inatsisini tamanna pillugu maleruagassat malillugit meeraq angerlarsimaffiup avataanut 
inissinneqarsimappat peqqussummi meeqqamik najorteqarneq allatigullu atassuteqarneq pillugu 
aalajangersakkat atorneqassanngillat. 


3.3.4.2. Nunanut allanut angalanissamut akuersineq 


Ataatsimoortumik angajoqqaatut oqartussaassuseqartut angajoqqaat akornanni angajoqqaatut 
oqartussaassuseqarneq pillugu isumaqatigiinngittoqarpat angajoqqaap aappaata meeqqap nunanut allanut, 
Danmarkimut imaluunniit Savalimmiunut piffissami sivikitsumi ilagisinnaagaa pillugu eqqartuussivik 
aalajangiisinnaavoq. 


 


3.3.4.3. Meeraq pillugu ilisimatitsineq il.il. 


 


Angajoqqaaq, meeqqamut angajoqqaatut oqartussaassuseqanngitsoq, meeqqap atugai pillugit atuarfimmiit, 
meeqqerivinniit, isumaginnittoqarfimmiit peqqinnissaqarfimmiillu kiisalu napparsimavinnit 
namminersortunit, nakorsanit kigutillu nakorsaannit namminersortunit ilisimatinneqarnissamut 
pisinnaatitaaffeqarput. Angajoqqaaq taanna aamma meeqqap atugai pillugit allagaatinik tunineqarnissamut 
pisinnaatitaaffeqarpoq, taakku atuarfimmi meeqqerivimmilu nassaassaappata. Ilisimatinneqarnissamut 
pisinnaatitaaffik taanna apeqqutaatinnagu angajoqqaatut oqartussaassuseqartoq pillugu paasissutissanik 
isertuunneqartussanik tunniussisoqaqqusaanngilaq. 


Pisortat suliffiutaat il.il. pineqartut meeqqap atugai pillugit paasissutissanik allagaatinillu tunniussinissamut 
itigartitsisinnaapput, tamanna meeqqamut ajoqutaasinnaasoq isumaqarfigineqarpat. Tamanna pillugu 







aalajangiineq Kalaallit Nunaanni Isumaginninnermut Naammagittaalliiuuteqartarfimmut 
naammagittaalliuutigineqarsinnaavoq. 


Naalagaaffiup Sinniisaata immikkut pisuni angajoqqaatut oqartussaassuseqartumiit imaluunniit pisortat 
suliffiutaannit il.il. pineqartuniit noqqaasoqarneratigut meeqqap atugai pillugit allagaatit pillugit 
ilisimatinneqarnissamut tunniussinissamullu periarfissaqarnermik angajoqqaat arsaarsinnaavai. 


3.3.5. Aalajangiigallarnerit 


Angajoqqaatut oqartussaassuseqarneq pillugu suliap ingerlanerani noqqaasoqarneratigut angajoqqaatut 
oqartussaassuseqarnermik kina tunigallarneqarsinnaanersoq eqqartuussivik aalajangiisinnaavoq, imaluunniit 
angajoqqaat arlaanni sumi meeraq utaqqiisaasumik najugaqarsinnaasoq. Meeqqap najugaa pillugu suliap 
ingerlanerani noqqaasoqarneratigut angajoqqaat arlaanni sumi meeraq utaqqiisaasumik najugaqarsinnaasoq 
eqqartuussivik aalajangiisinnaavoq. Kiisalu angajoqqaatut oqartussaassuseqarneq, meeqqap najugaa, 
meeqqamik najorteqarneq allatigulluunniit atassuteqarneq pillugu suliap ingerlanerani meeqqamik 
najorteqarneq allatigulluunniit atassuteqarneq pillugu eqqartuussivik utaqqiisaasumik aalajangiisinnaavoq. 
Utaqqiisaasumik aalajangiineq atuuppoq inaarutaasumik isumaqatigiissuteqarnissap imaluunniit 
aalajangiinerup naammassineqarnissaata tungaanut. 


Angajoqqaat ataatsimoorlutik angajoqqaatut oqartussaassuseqarpata, aamma arlaata meeraq nunamit 
annissinnaappagu taamaalillunilu angajoqqaatut oqartussaassuseqarneq pillugu aalajangiinissaq sioqqullugu, 
isumaginninnermut, meeqqanut peqataalernermullu ministerip imaluunniit ministerip tamatumunnga 
piginnaatitaasup, angajoqqaat aappaat utaqqiisaasumik angajoqqaatut kisimiilluni 
oqartussaassuseqartussanngortissinnaavaa. 


Angajoqqaatut oqartussaassuseqartoq imaluunniit oqartussaassuseqartut marluullutik meeqqap inuttut atugai 
pillugit aalajangiinissamut akornuserneqarsimappata eqqartuussivik aalajangissaaq kina angajoqqaatut 
oqartussaassuseqassanersoq, akornutaasup atuunnerani. 


3.3.6. Sulianik suliarinninneq 


Angajoqqaatut oqartussaassuseqarneq, meeqqap najugaa imaluunniit meeqqamik najorteqarneq pillugu 
isumaqatigiinngittoqartillugu eqqartuussivik aamma Naalagaaffiup Sinnissaa angajoqqaanut meeqqanullu 
meeqqanik paasisimalimmik siunnersuisoqarnissaa imaluunniit akerleriinnermi 
isumaqatigiissitsiniartoqarnissaanik neqerooruteqarsinnaavoq, aamma meeqqanik paasisimasallit 
misissuinerannik il.il. aallartitsisinnaallutik. 


Angajoqqaatut oqartussaassuseqarneq, meeqqap najugaa imaluunnit meeqqamik najorteqarneq pillugit suliat 
ingerlanerini meeraq ilanngutitinneqassaaq, taamaalilluni taassuma isiginninnera immaqalu isumaa 
oqaatigineqarluni. Tamanna pisinnaavoq meeqqamik oqaloqateqarnikkut, meeqqanik paasisimasaqartut 
misissuinerisigut allatigulluunniit meeqqap isiginninneranik erseqqissaasumik. Tamanna atuutinngilaq, 
tamanna meeqqamut ajoqutaasinnaasutut isumaqarfigineqarpat, imaluunniit suliap qanoq ittuunera malillugu 
pisariaqanngitsutut isigineqarpat. 


Meeqqamik najorteqarnermut atatillugu meeqqap ingerlanneqarnissaanut angajoqqaat ataatsimoorlutik 
akisussaanerat pillugu suliat suliarinerinut atugassamik akileraartarnermut ingerlatsivimmi peqataasoq 
pillugu aningaasatigut paasissutissanut pisariaqartinneqartunut iserluni pissarsinissamut eqqartuussivik 
pisinnaatinneqarpoq. Aalajangersagarli taanna maannakkut atuutilersinneqarsinnaanngilaq, tassa taamatut 
iserfissamik pilersitsinissaq suli periarfissaanngimmat. 







Angajoqqaatut oqartussaassuseqarnerup, meeqqap najugaanik imaluunnit meeqqamik najorteqarnerup 
allatigulluunniit atassuteqarnerup allanngortinnissaa pillugu noqqaassut aallaaviatigut 
itigartinneqarsinnaavoq, pissutsit malunnaatilimmik allanngorsimanngippata. Tamatumani siunertaq 
tassaavoq angajoqqaatut oqartussaassuseqarneq il.il. pillugit suliat ingerlaartuarnissaasa 
pinngitsoortinnissaat, tassa suliani taamatut ittuni ilanngutittuarneqarnermikkut tamanna meeqqamut 
ajoqusiisinnaammat. 


Angajoqqaatut oqartussaassuseqarneq pillugu isumaqatigiissutit pillugit Naalagaaffiup Sinniisaata 
aalajangiineri isumaginninnermut, meeqqanut peqataalernermullu ministerimut 
naammagittaalliuutigineqarinnaapput. Ministeri ilaatigut angajoqqaatut oqartussaassuseqarneq pillugu 
sulianik Nalagaaffiup Sinniisaata suliarinninnera pillugu maleruagassanik aalajangersaasinnaavoq. 


3.3.7. Sulineq pillugu isumaqatigiissutit aamma nunani tamalaani isumaqatigiissutit 
 
Sulineq pillugu isumaqatigiissutit aamma nunani tamalaani isumaqatigiissutit pillugit 
namminersorsinnaanermik peqqussutip aalajangersagai (takuuk imm. 3.1.5 aamma 3.1.6) 
angajoqqaat akisussaanerannik peqqussummi sulineq pillugu isumaqatigiissutit aamma nunani 
tamalaani isumaqatigiissutit pillugit aalajangersakkanut oqaasertatigut allannguutinut 
naapertuupput. 
 
4. Angajoqqaat akisussaanerat, nunani tamalaani meeqqanik aallarussisarnerit il.il. pillugit nunani 
tamalaani suleqatigiinneq. 
 
4.1. Inatsisit atuuttut – Kalaallit Nunaanni eqqartuussisarnermik inatsit 
 
Kalaallit Nunaanni eqqartuussisarnermik inatsimmi § 283, imm. 2 malillugu danskit 
eqqartuussisarnermik inatsisaanni § 448 malillugu angajoqqaatut oqartussaassuseqarneq pillugu 
suliaq naalagaaffimmi maani (Danmark aamma Kalaallit Nunaat) sulissanngortinneqassanersoq 
aalajangerneqassaaq. Aalajangersagaq taanna malillugu – tassunga ilanngullugu tassani nunani 
tamalaani imm. 4-mi innersuussinerit, pingaartumik meeqqanik illersuineq pillugu Haagimi 
isumaqatigiissut (takuuk immikkoortoq 4.2.3 aamma 4.2.5) – eqqartuussiviit nunani tamalaani 
piginnaatitaanerannut meeqqap naalagaaffimmut atassuteqarnera pingaaruteqarpoq. Angajoqqaatut 
oqartussaassuseqarneq imaluunniit meeqqap najugaa pillugu suliaq taamaalilluni aallaaviatigut 
naalagaaffimmi maani suliassanngortinneqassaaq, meeraq maani najugaqarpat imaluunniit pisut 
ilaanni meeraq maani najugaqarsimappat, meeqqap najugaa imaluunniit maaniissimanera inatsisinik 
unioqqutitsilluni aallarussinikkut imaluunniit tigummigallaanikkut pilersinneqarsimanngippat. 
Amerlanertigut angajoqqaatut oqartussaassuseqarneq pillugu suliaq aamma maani naalagaaffimmi 
suliassanngortinneqarsinnaavoq, meeraq nunani allani inatsisit unioqqullugit aallarunneqarsimappat 
imaluunniit tigummineqarpat, aamma meeraq tamanna sioqqutilaarlugu maani najugaqarsimappat. 
 
Inatsimmi § 598, imm. 1, nr. 8 malillugu pinngitsaaliinerup naammassineqarnera ilaatigut 
pisinnaavoq eqqartuussivimmi aalajangiinerit tunngavigalugit, isumaqatigiissutit imaluunniit nunani 
tamalaani pisussaaffiit malillugit naalagaaffiup ilaani allani naammassineqarsinnaasut. Tamatuma 
ilaatigut kingunerisaanik Haagimi isumaqatigiissut 1980-imeersoq, Europarådip isumaqatigiissutaa 
1980-imeersoq imaluunniit Meeqqat illersorneqarnerat pillugu Haagimi isumaqatigiissut malillugu 
aalajangiinerit Danmarkimi naammassineqarsinnaasut aamma isumaqatigiissutit taakku 
tunngavigalugit aamma Kalaallit Nunaanni naammassineqarsinnaapput. Tamatumali 
kingunerinngilaa isumaqatigiissutini immikkoortut allat Kalaallit Nunaanni atorneqarsinnaasut, 







aamma Kalaallit Nunaanni oqartussanit aalajangiiffigineqartut aalajangiinerit taamaattumik 
isumaqatigiissutit tunngavigalugit naalagaaffinni isumaqatigiissummut ilaasuni allani 
naammassineqarsinnaanngillat. 
 
4.2. Haagimi isumaqatigiissut 1980-imeersoq, Europarådimi isumaqatigiissut 1980-umeersoq 
aamma Meeqqat illersorneqarnerat pillugu Haagimi isumaqatigiissut 
 
Haagimi isumaqatigiissut 1980-imeersoq aamma Europarådimi isumaqatigiissut 1980-imeersoq 
Danmarkimut naleqqiullugu 1991-imi atuutilerpoq meeqqanik aallarussinernut inatsisip 
atuutilersinneranut atatillugu, meeqqanilli illersuineq pillugu Haagimi isumaqatigiissut Meeqqanik 
illersuineq pillugu Haagimi isumaqatigiissut pillugu inatsisip 2011-mi atuutilersinneqarnerani 
atuutilerluni. 
 


Isumaqatigiissutit taakku akuerineqarnerini taakku Kalaallit Nunannut atuutinnginnissaat pillugu Danmarki 
nangaassuteqarpoq. 


Kalaallit Nunaanni ilaqutariinnut inatsiseqartitaanermik naleqqussaanermut atasumik meeqqanik 
aallarussisarnermi inatsit aamma meeqqat illersugaanerannut Haagimi isumaqatigiissut pillugu inatsit 
kunngip peqqussutaatigut Kalaallit Nunaannut atuutilersinneqarput. Peqatigisaanik taakkununnga atasut 
isumaqatigiissutit pingasut Kalaallit Nunaannut tunngatillugu nunamut nangaassutaasut utertinnerisigut 
Kalaallit Nunaannut atuutilersinneqarput. 


4.2.1. Haagimi isumaqatigiissut 1980-imeersoq 


Haagimi isumaqatigiissutip 1980-imeersup siunertaraa inatsisinut akerliusumik aallarunneqarsimasut 
imaluunniit naalagaaffimmi isumaqatigiissummut peqataasumi tigummigallarneqartut  erngertumik 
utertinneqarnissaasa qulakkeerneqarnissaat, aamma angajoqqaatut oqartussaassuseqartoq aamma 
attaveqatigiinneq naalagaaffimmi isumaqatigiissummut peqataasumi kinguneqarluartumik naalagaaffinni 
isumaqatigiissummut peqataasuni allani ataqqineqarnissaat isumagissallugu (aalajangersagaq 1, imm. 1). 
Meeqqamik aallarussineq imaluunniit tigummigallagaqarneq inatsisinut akerliusutut isigineqarpoq, tamanna 
aallarussineq imaluunniit tigummigallagaqarneq sioqqutilaarlugu meeqqap najugaani naalagaaffimmi 
inatsisit malillugit inummut, paaqqinniffimmut imaluunniit angajoqqaatut oqartussaassuseqartutut oqartussap 
allap pisinnaatitaaffiinut akerliuppat (aalajangersagaq 3). (Tulliuttumi ”aallarussineq” meeqqamik inatsisinut 
akerliusumik aallarussinermut imaluunniit tigummigallagaqarnermut ataatsimut taaguutitut atorneqarpoq). 
Isumaqatigiissut meeqqanut suli 16-nik ukioqalersimannngitsunut taamaallaat atuuppoq. 


Naalagaaffiit isumaqatigiissummut ilaasut tamarmik oqartussanik qitiusunik toqqaassapput. 
Qitiusumik oqartussat akunnerminni suleqatigiipput aamma isumaqatigiissummi siunertaq 
angujumallugu naalagaaffinni pineqartuni oqartussatut piginnaatinneqartut akornanni 
suleqatigiinneq siuarsarneqarpoq (aalajangersagaq 6 aamma 7). Suleqatigiinnermut tassunga 
atasumik qitiusumik oqartussat ilaatigut meeraq aallarussaasimasoq sumiinnersoq misissussavaat, 
nammineq kajumissuseqarnikkut meeqqap utertinneqarnissaa imaluunniit isumaqatigiissuteqarluni 
aaqqiisoqarneratigut pissarsiarinissaa qulakkeerlugu, meeqqap utertinneqarnissaanut inatsisitigut 
allaffissornikkulluunniit alloriarnerit aallartillugit, attaveqatigiinnerup naammassineqarnissaanut 
iliuuseqartoqassaaq piviusumillu ingerlannissaa qulakkeerneqassaaq kiisalu inatsisilerinikkut 







ikiorneqarnissap allatigullugu inatsisitigut ikiorserneqarnissap anguneqassaaq imaluunniit 
ajornannginnerulersinneqassalluni. 


Meeraq aallarunneqarsimappat, aamma, suliaq naalagaaffimmi isumaqatigiissummut peqataasumi meeqqap 
sumiiffigisaani aallartinneqarpat, aallarussinermiit ukioq ataaseq inorlugu piffissaq ingerlasimappat, meeraq 
ingerlaannartumik utertinneqassasoq oqartussat pisinnaatitaasut aalajangiissapput. Ukiumik ataatsimik 
piffissaliineq qaangerneqaraluartoq meeqqap utertinneqarnissaa pillugu oqartussat pisinnaatitaasut 
aalajangiissapput, meeraq avatangiisimini nutaani sungiussisimanngippat (aalajangersagaq 12). 


Meeqqamilli utertitsinissaq ilaatigut itigartinneqarsinnaavoq utertitsineq meeqqap timikkut tarnikkulluunniit 
ajoquserneqarnissaanik aarlerinartoqarpat, meeraq utertinneqarnissaminut pinaaserpat, aamma meeraq imatut 
ukioqalersimappat inerisimalersimappallu meeqqap isumaa eqqarsaatigineqartariaqarluni, imaluunniit 
meeqqamik utertitsineq inuit kiffaanngissuseqarnerannik pisinnaatitaaffiinillu illersuinermut naalagaaffimmi 
noqqaasumi tunngavinnut pingaaruteqartunut ataqatigiissinneqarsinnaanngippat (aalajangersagaq 13 aamma 
20). 


Naalagaaffimmi isumaqatigiissummut peqataasumi meeqqap aallarussaaffigisaani oqartussat pisinnaatitaasut 
inatsisinut akerliusumik aallarussisoqarsimasoq pillugu nalunaarummik pissarsisimagunik meeraq 
utertinneqassanngitsoq aalajangiisoqartinnagu meeraq pillugu angajoqqaatut oqartussaassuseq il.il. pillugit 
suliami aalajangiisinnaanngillat, inatsisinut akerliusumik aallarussineq pillugu nalunaarutip tigunerata 
kingorna piffissap naammaginartup iluani utertitsinissaq pillugu noqqaaneq tunniunneqarsimanngippat  
(aalajangersagaq 16). 


Naalagaaffimmi allami najugaqartumik meeqqamik attaveqatigiinnissaq pillugu aalajangiisoqarnissaanik 
noqqaaneq qitiusumik oqartussanut tunniunneqarsinnaavoq. Tamatuma naalagaaffimmi isumaqatigiissummut 
peqataasumi allami aalajangerneqartumik attaveqatigiinneq pillugu aalajangiinerup akuerineqarnissaanut 
nammassineqarnissaanullu pisussaaffeqarnissap kingunerissanngilaa, meeqqalli najugaqarfigisaani 
imaluunniit inissisimaffigisaani oqartussat attaveqatigiinnerup aalajangersarnissaa pillugu noqqaassutip 
suliarinissaanut pisussaaffilerneqassapput, noqqaassut allaffissornikkut suleqatigiinneq aqqutigalugu 
saqqummiunneqassappat. 


Naalagaaffimmi isumaqatigiissummut peqataasumi innuttaasut aamma inuit naalagaaffinni taakkunani 
najugaqartut isumaqatigiissutip atorneqarneranut tunngatillugu suliani naalagaaffimmi isumaqatigiissummut 
peqataasuni allani sumiluunniit inatsisitigut ikiorneqarnissamut inatsisitigullu siunnersorneqarnissamut 
pisinnaatitaaffeqarput, naalagaaffimmi tassani innuttaasut najugaqartullu assigalugit (aalajangersagaq 25). 


Isumaqatigiissut naalagaaffiit isumaqatigiissummut peqataasut akornanni taamaallaat atorneqarpoq, tassunga 
ilanngullugit nunami immikkoortut, inatsisinut akerliusumik aallarussinerit imaluunniit 
tigummigallagaqarnerit eqqarsaatigalugit, naalagaaffinni pineqartuni taakkualu nunat immikkoortuini 
taassuma atuutilersinneqarnerata kingorna pisunut (aalajangersagaq 35). 


Aalajangersagaq 37 malillugu isumaqatigiissut naalagaaffinnut taamanikkut 14-issaannik katersuunneranni 
Nunani Tamalaani Inuinnaat Inatseqartitaanerat pillugu Haagimi ataatsimeersuarnermi ilaasortaasimasunit 
atsiorneqarsinnaavoq. Tamatuma kinguneraa naalagaaffiit taakku isumaqatigiissummut akuersisinnaanerat, 
tamatumalu kingorna naalagaaffiit illugiillutik isumaqatigiissut malillugu suleqatigiinnissamut 
pisussaaffeqarlutik. Tamatuma saniatigut isumaqatigiissut ”naalagaaffimmit kimilluunniit allamit” 
akuerineqarsinnaavoq (aalajangersagaq 38). Taamatut akuersineq naalagaaffinnut akuersisut aamma 
naalagaaffiit isumaqatigiissummut peqataasut, akuersineq pillugu iliuuseqartussap nalunaarutaanik 







tigusinerup kingorna qaammatit arfinillit qaangiutsinnagit tassunga akerliliisimanngitsut akornanni pisunut 
taamaallaat sunniuteqarpoq. 


4.2.2. Europarådip isumaqatigiissutaa 1980-imeersoq 
 


Angajoqqaatut oqartussaassutsit pillugit aalajangiisarnerit najuisarnerillu naalagaaffiit allat 
isumaqatigiissummut peqataanngitsut akuerisarlugillu naammassisassagaat Europarådip isumaqatigiissutaani 
1980-imeersumi qulakkeerneqassasoq suliallu taama ittut nunani tamalaani suleqatigiissutigineqarnerat 
nukittorsarneqassasoq ilaatigut siunertarineqarpoq. 


Isumaqatigiissut meeqqanut 16-it inorlugit ukiulinnut, nammineq aalajangiinissamut 
pisinnaatitaaffeqanngitsunut atorneqarpoq, inatsit malillugu nunami najugaqarfigisaminni 
imaluunniit naalagaaffimmi innuttaaffimmi, imaluunniit inatsit malillugu naalagaaffimmi 
tigusisuusumi najugaqartunut (aalajangersagaq 1, litra a). 
 
Isumaqatigiissummi taaguut ”angajoqqaatut oqartussaassuseq pillugu aalajangiineq” aalaja-
ngiineruvoq oqartussanit aalajangiiffigineqartoq, meeqqap inuttaanik isumassuinermut 
tunngatillugu, tassunga ilanngullugu meeqqap sumi najugaqarnissaa pillugu imaluunniit meeqqamik 
attaveqatigiinneq pillugu aalajangiisinnaatitaaneq. Taaguut ”oqartussat” tassaavoq inatsisitigut 
allaffissornikkullu oqartussat (aalajangersagaq 1, litra b aamma c). 


Taaguummut ”inatsisinut akerliusumik aallarussineq”-mut ilaavoq meeqqamut angajoqqaatut 
oqartussaassuseq pillugu aalajangiisimanermut akerliusumik meeqqamik aallarussineq, aamma 
naalagaaffimmi isumaqatigiissummut peqataasumi naammassineqarsinnaasoq. Taaguummut 
”inatsisinut akerliusumik aallarussineq”-mut aamma ilaavoq meeqqamik attaveqatigiinnerup il.il. 
piffissap naanerani meeqqamik utertitsinngitsoorneq (aalajangersagaq 1, litra d). 


Naalagaaffiit isumaqatigiissummut ilaasut tamarmik oqartussanik qitiusunik toqqaassapput. 
Qitiusumik oqartussat akornamminni suleqatigiipput aamma naalagaaffinni pineqartuni oqartussatut 
piginnaatinneqartut akornanni suleqatigiinneq siuarsassallugu. Suleqatigiinnerup taassuma 
ilagisaatut qitiusumik oqartussat ilaatigut isumaqatigiissut malillugu noqqaassutinik tigusisassapput 
ingerlatitseqqillutillu (aalajangersagaq 3). 


Angajoqqaatut oqartussaassuseq pillugu aalajangiineq, naalagaaffimmi isumaqatigiissummut 
peqataasumi aalajangerneqartoq akuerineqassaaq aamma naalagaaffimmi pileqqaarfiani 
naammassineqarsinnaappat, naalagaaffimmi isumaqatigiissummut peqataasumi allami 
naammassineqassalluni (aalajangersagaq 7). 


Inatsisinut akerliusumik aallarussisoqarpat meeqqap angajoqqaatut oqartussaasumut 
utertinneqarnissaanut ingerlaannartumik qitiusumik oqartussat suliniuteqassapput. 
Piumasarineqarporli meeraq taassumalu angajoqqaavi piffissami naalagaaffimmi 
aalajangiiffigineqartumi suliap aallartinneqarnerani imaluunniit piffissami inatsisinut akerliusumik 
aallarussinermi – tamanna siusinnerusimappat – naalagaaffimmi pineqartumi taamaallaat 
innuttaasimassasut, meerarlu naalagaaffiup iluani najugaqarsimassasoq. Aammattaaq 
piumasarineqarpoq utertitsinissaq pillugu noqqaaneq inatsisinut akerliusumik aallarussinerup 







kingorna qaammatit arfinillit qaangiutsinnagit qitiusumik oqartussanut 
saqqummiunneqarsimassasoq (aalajangersagaq 8). 


Angajoqqaatut oqartussaasup aamma inuup allap akornanni attaveqatigiinnissaq pillugu 
isumaqatigiissuteqarpat, pisortatigoortumik oqartussanit piginnaatinneqartunit 
uppernarsarneqarsimasumik imaluunniit oqartussat attaveqatigiinnissaq pillugu aalajangiisimappata, 
meerarlu, nunanut allanut aallarunneqarnermi kingorna, piffissap isumaqatigiissutaasup naanissaa 
sioqqullugu angajoqqaatut oqartussaasumut utertinneqarsimanngippat, aalajangersagaq 8 malillugu 
meeraq tassunga utertinneqassaaq. 


   
Suliani, aalajangersagaq 8-mut ilaanngitsuni, aamma noqqaaneq inatsisinut akerliusumik 
aallarussinerup kingorna qaammatit arfinillit sioqqullugit qitiusumik oqartussanut 
tunniunneqarsimappat, akuersineq naammassinninnerlu pisuni erseqqinnerusumik allaaserineqartuni 
taamaallaat itigartinneqarsinnaavoq (aalajangersagaq 9). Tamanna ilaatigut atuuppoq 
”agginngitsoorneq pillugu eqqartuussisimaneq” pineqartillugu, eqqartuutitinniakkamullu 
aggeqqusissut nalunaarutigineqarsimanngippat imaluunniit allakkanik assingusunik 
tigusaqarsimanngippat, tamanna eqqartuutitinniakkap najugaqarfimminik isertuussineranik 
pissuteqanngippat, imaluunniit aallarussineq sioqqullugu naalagaaffimmi tigusisumi 
naammassineqarsinnaalluni aalajangiineq angajoqqaatut oqartussaassuseq pillugu aalajangiinermut 
akuerineqarsinnaanngippat. 


Aalajangersagaq 10, imm. 1 aamma imaqarpoq akuersinerup naammassinninnerullu 
itigartinnissanut tunngavinnik allanik: 


 Aalajangiinerup sunniuteqarnera naalagaaffimmi tigusisumi ilaqutariit meeqqaallu 
inatsisitigut atugaanni tunngavinnut pingaarutilinnut erseqqissumik 
akuerineqarsinnaanngilaq. 


 Aalajangiinerup sunniuteqarnera pissutsit allanngorsimasut pissutigalugit meeqqamut 
pitsaanerpaasumik akuerineqarsinnaajunnaarsimavoq. 


 Suliaq naalagaaffimmi pilerseqqaarfiani suliassanngortinneqarmat meeraq naalagaaffimmi 
tigusisumi innuttaavoq imaluunniit tassani najugaqarluni, aamma naalagaaffimmut 
pilerseqqaarfiusumut taamaaqataanik atassuteqarunnaarluni, imaluunniit meeraq 
naalagaaffimmi pilersitseqqaarfimmi aamma naalagaaffimmi tigusisumi innuttaasuuvoq 
aamma naalagaaffimmi tigusisumi najugaqarsimalluni. 


 Aalajangiineq naalagaaffimmi tigusisumi aalajangiinermut akuerineqarsinnaanngilaq, 
imaluunniit naalagaaffimmi tassani naammassineqarsinnaalluni. 


 
Itigartitsinissamut tunngaviit taakku aamma attaveqatigiinneq pillugu aalajangiinernut atuupput. 
Naalagaaffimmili tigusisumi oqartussat piginnaatinneqartut attaveqatigiinnerup annertussusia 
ingerlanneqarneralu pillugit aalajangiisinnaanermut (aalajangersagaq 11). 


Naalagaaffimmi isumaqatigiissummut peqataasumi allami angajoqqaatut oqartussaassuseq pillugu 
aalajangiinerup akuerineqarnissaa imaluunniit naammassineqarnissaa pillugu noqqaaneq allakkanik 
arlalinnik ilaqarsinnaavoq, tassunga ilanngullugu aalajangiinerup assilinera aamma aggeqqusinerup 







il.il. nalunaarutiginera pillugu uppernarsaat, agginngitsoorneq pillugu eqqartuussineq pineqarpat 
(aalajangersagaq 13). 


Naalagaaffimmi tigusisumi oqartussat piginnaatinneqartut aallaaviatigut meeraq tusarniassavaat, 
pissutsit allanngorsimasut pissutigalugit aalajangiinerup sunniuteqarnera meeqqamut 
pitsaanerpaasumik akuerineqarsinnaajunnaarnera innersuussutigalugu akuersineq imaluunniit 
naammassinninneq itigartinneqassanersoq pillugu aalajangiisoqassappat (aalajangersagaq 15). 


4.2.3. Meeqqanik illersuineq pillugu Haagimi isumaqatigiissut 
 
Meeqqanik illersuineq pillugu Haagimi isumaqatigiissutip siunertaraa meeqqap inuttaanik 
imaluunniit pisuussutaanik illersuineq nunani tamalaani pissutsini nukittorsassallugu, tassunga 
ilanngullugu meeqqat nunanut arlalinnut atassutillit meeqqatut nunamut ataasiinnarmut 
atassuteqartutulli taamattulli sunniuteqartigisumik illersorneqarnissaat qulakkeerneqassalluni. 
Isumaqatigiissut suliassaqarfinni ukunani atorneqarpoq: 


 Angajoqqaat akisussaanerat (angajoqqaatut oqartussaassuseq, meeqqap najugaqarfia aamma 
meeqqamik najorteqarneq il.il.). 


 Sinniisuutitaqarneq. 
 Meeqqanik angerlarsimaffiup avataanut inissiineq. 


 
Suliassaqarfinni taakkunani isumaqatigiissut pingaartumik makku pillugit maleruagassaqarpoq: 


 Nunat tamalaat pisinnaatitaanerat. 
 Inatsisinik toqqaaneq – sulianik isumaqatigiissummut ilaasunik aalajangiinermi inatsisip 


sorliup atorneqarnissaanik aalajangiineq. 
 Inatsisit suut malillugit angajoqqaatut akisussaaneq ”inatsisit suut” malillugit 


nalilersorneqassanersoq aalajangersarlugu. 
 Aalajangiinerit akuerineqarneri naammassinninnerillu (iliuutsinik illersuineq). 
 Naalagaaffinni isumaqatigiissummut peqataasuni qitiusumik oqartussat il.il. aqqutigalugit 


oqartussat akornanni suleqatigiinneq. 
 
Isumaqatigiissut tulliuttumi erseqqinnerusumik nassuiarneqartoq meeqqanut suli 18-nik 
ukioqalersimanngitsunut atorneqarpoq. 
 


Nunani tamalaani pisinnaatitaaneq pillugu isumaqatigiissummi maleruagassanut aallaavigineqartoq 
tassaavoq meeqqap nalinginnaasumik najugaqarfigisaani naalagaaffimmi isumaqatigiissummut 
peqataasumi oqartussat meeqqap inuttaanik imaluunniit pisuussutaanik illersuinissamut 
iliuuseqarnissamut pisinnaatitaanera (aalajangersagaq 5). Aammattaaq meeqqat qimaasimasut il.il. 
inissisimaffigisaani naalagaaffimmi isumaqatigiissummut peqataasumi oqartussat illersuillutik 
iliuusissanik aalajangiinissamut pisinnaatitaapput (aalajangersagaq 6). 
 
Inatsisinut akerliusumik meeqqamik aallarussisoqartillugu imaluunniit 
tigummigallartitsisoqartillugu, aallarussineq imaluunniit tigummigallaaneq sioqqutitsiarlugu 
nalinginnaasumik najugaqarfigisaani naalagaaffimmi isumaqatigiissummut peqataasumi oqartussat 
pisinnaatitaaffik pigiinnassavaat. Tamannali atuutinngilaq meeraq naalagaaffimmi allami 
nalinginnaasumik najugaqalersimappat, aamma angajoqqaatut oqartussaassuseqartut erseqqissumik 
imaluunniit aallarussineq imaluunniit tigummigallaaneq  oqaasertaleragu naammagiinnarpassuk 
(aalajangersagaq 7). 







 
Isumaqatigiissummi meeqqap inuttaanik imaluunniit pisuussataanik illersuinissaq pillugu suliami 
peqataasut pisinnaatitaaneq pillugu isumaqatigiissuteqarnissaannut periarfissiisoqanngilaq, sulialli 
taamatut ittut suliarinissaannut pisinnaatitaaneq pisut ilaanni naalagaaffimmi isumaqatigiissummut 
peqataasumi oqartussamit pisinnaatitaasumiit naalagaaffimmut isumaqatigiissummut peqataasumi 
allami oqartussanut nuunneqarsinnaavoq (aalajangersagaq 8 aamma 9). 
 
Nukinginnartunik pisoqartillugu meeqqap imaluunniit pisuussutaasa sumiiffigisaani naalagaaffimmi 
isumaqatigiissummut peqataasumi oqartussat illersuinissamut pisariaqartunik iliuuseqarnissanut 
tamanut aalajangiinissamut pisinnaatitaaffeqarput (aalajangersagaq 7 aamma 11). 
 
Naalagaaffimmi isumaqatigiissummut peqataasumi oqartussat aappariinneq pillugu suliaqartut 
(amerlanertigut averuserneq imaluunniit avivinneq pillugu suliaq) pisuni aalajangersimasuni 
aappariit ataatsimoorlutik meeraata illersorneqarnissaanut iliuusissanik aalajangiisinnaapput, naak 
meeraq naalagaaffimmi pineqartumi nalinginnaasumik najugaqanngikkaluartoq (aalajangersagaq 
10). Tassanili tunngavigineqassalluni ilaatigut tamatumunnga naalagaaffimmi inatsisinik 
tunngaveqarnissaq – Kalaallillu Nunaanni tamatumunnga inatsiseqarnani. 
 
Naalagaaffinni isumaqatigiissummut peqataasuni oqartussat isumaqatigiissummut ilaasunik sulianik 
aalajangiinerni aallaaviatigut nammineq naalagaaffimminni inatsisit atortarpaat (aalajangersagaq 
15). 
 
Inatsisip malitsigisaanik angajoqqaatut akisussaanermik tunniussineq imaluunniit 
atorunnaarsitsineq meeqqap nalinginnaasumik naalagaaffimmi najugaqarfigisaani inatsimmut 
maleruutiinnassaaq, aamma taanna naalagaaffiuppat isumaqatigiissummut peqataanngitsoq 
(aalajangersagaq 16 aamma 20). Tassani angajoqqaatut akisussaaneq allanngortinneqanngilaq, naak 
meeraq naalagaaffimmut allamut nuukkaluartoq. Inatsisip toqqarneqartup atorneqarnera taamaallaat 
itigartinneqarsinnaavoq inatsimmik taassuminnga atuineq meeqqamut pitsaanerpaasussaq 
eqqarsaatigalugu inatsisitigut tunngavinnut pingaarnernut erseqqissumik tamanna akerliuppat 
(aalajangersagaq 22). 
 
Naalagaaffik isumaqatigiissummut ilaasoq isumaqatigiissummut ilaasut iliuutsit akuerissavai, 
aamma naalagaaffimmi isumaqatigiissummut peqataasumi allami aalajangiiffigineqartut. Meeqqap 
inuttaanik pisuussutaanilluunniit illersuiniarluni iliuuserisaq tassaanerusarpoq aalajangiineq 
(aalajangersagaq 23). Akuersinissarli ilaatigut itigartinneqarsinnaavoq iliuusissaq oqartussanit 
iliuusissamik aalajangiinissamut pisinnaatitaaffeqanngitsumit aalajangiiffigineqarsimappat, meeraq 
tusarniaqqaarnagu aalajangiineq aalajangerneqarsimappat, imaluunniit naalagaaffimmi 
noqqaaffigineqartussami inatsitigut tunngavinnut pingaaruteqartunut akuersineq erseqqissumik 
akerliuppat, meeqqaamut pitsaanerpaasussaq eqqarsaatigalugu. 
 
Iliuuserisaq aalajangersagaq 23 malillugu akuerineqartussaq naalagaaffimmi pineqartumi 
naammassineqarnissaa siunertaralugu naalagaaffimmi isumaqatigiissummut peqataasumi 
pinngitsaaliissutaasinnaasutut nalunaarutigineqassaaq, iliuusissap akuerineqarnissaanut 
itigartitsinissamut piumasaqaatit qulaani taaneqartut naammassineqarsimappata. Iliuusissaq 
pinngitsaaliissutaasussap naammassineqarnera naalagaaffimmi noqqaaffigineqartumi inatsisit 
malillugit pissaaq (aalajangersagaq 26 aamma 28). 
 







Isumaqatigiissummi peqquneqartut qitiusumik oqartussat sulianik isumaginnittussanik qitiusumik 
oqartussanik naalagaaffiit isumaqatigiissummi peqataasut toqqaassapput. Naalagaaffik nunanik 
namminersortunik arlalinnik immikkoortoqarpat qitiusumik oqartussanik ataatsimik 
amerlanerusunik toqqaasinnaavoq (aalajangersagaq 29). Qitiusumik oqartussat akornimminni 
suleqatigiissapput aamma naalagaaffinni pineqartuni oqartussat pisinnaatitaasut akornanni 
suleqatigiinneq siuarsarlugu (aalajangersagaq 30). Qitiusumik oqartussat aamma meeqqap 
inuttaanik imaluunniit pisuussutaanik illersuineq pillugu isumaqatigiissutinik siuarsaassapput, 
meeqqap illersorneqartariaqarneranik takussutissaqalerpat meeqqap sumiinneranik qulaajaanermi 
ikiuutissallutik, kiisalu isumaqatigiissut malillugu noqqaassutinik il.il. tigusissallutik 
ingerlatitseqqissatillu (aalajangersagaq 31). 
 
Allaffissornikkut suleqatigiinnermut tassunga ilaasunik isumaqatigiissut paasissutissanik 
paarlaasseqatigiinnissaq pillugu maleruagassanik imaqarpoq. Taamaattorli tamanna meeqqap 
inuttaanik pisuussutaanilluunniit ulorianartorsiortitsissappat imaluunniit meeqqap ilaqutaanik 
ilungersunartumik akornutaasinnaappat paasissutissanik paarlaasseqatigiittoqassanngilaq. Taakku 
saniatigut paasissutissanik paarlaasseqatigiinneq naalagaaffiup inatsisaanik malinnissaaq 
(aalajangersagaq 34-37). 
 
Meeqqap nalinginnaasumik najugaqarfigisaani imaluunniit illersuinissamut iliuuseqarnissamut 
aalajangiiffiusumi nalaagaaffimmi isumaqatigiissummut peqataasumi oqartussat angajoqqaatut 
oqartussaassuseqartumiit il.il. noqqaasoqarneratigut uppernarsaammik tunniussisoqarsinnaavoq, 
pineqartoq iliuuseqarnissamut sutigut piginnaatitaasoq, aamma pineqartumut sunik 
piginnaatitsisoqarnersoq tassani allanneqarsimassalluni (aalajangersagaq 40). 
 
Isumaqatigiissut taamaallaat naalagaaffimmi aalajangiiffigineqartunut iliuusissanut atuuppoq, 
isumaqatigiissut naalagaaffimmi pineqartumut naleqqiulluni atortuulersinneqarsimappat, aamma 
taassuma atulersinnerata kingorna iliuusissanut akuerineqartunut naammassinninnerlu naalagaaffiup 
iliuusissamik aalajangiiffiusup aamma naalagaaffiup noqqaassummik nassiffiusimasup akornannut 
naleqqiullugu (aalajangersagaq 53). 
 
Isumaqatigiissut naalagaaffinnut taamanikkut 18.-issaannik katersuunneranni Nunani Tamalaani 
Inuinnartut pisinnaatitaaffiit pillugit Haagerimi ataatsimeersuarnermi ilaasortaasimasunit 
atsiorneqarsinnaavoq. Aalajangersakkap kinguneraa naalagaaffiit taakku isumaqatigiissummut 
akuersisinnaanerat, tamatumalu kingorna naalagaaffiit illugiillutik isumaqatigiissut malillugu 
suleqatigiinnissamut pisussaaffeqarlutik (aalajangersagaq 57). Tamatuma saniatigut isumaqatigiissut 
”naalagaaffimmit kimilluunniit allamit” akuerineqarsinnaavoq (aalajangersagaq 58). Taamatut 
akuersineq naalagaaffinnut akuersisut aamma naalagaaffiit isumaqatigiissummut peqataasut, 
akuersineq pillugu iliuuseqartussap nalunaarutaanik tigusinerup kingorna qaammatit arfinillit 
qaangiutsinnagit tassunga akerliliisimanngitsut akornanni pisunut taaamalaat sunniuteqarpoq 
(aalajangersagaq 63, litra b). 
 
4.2.4. Meeqqanik aallarussisarnernut inatsit 


 


Meeqqanut, naligiissitaanermut, akulerutitaanermut isumaginninnikkullu pissutsinut ministeri Kalaallit 
Nunaanni ilaqutariit inatsiseqartitaanerisa naleqqussarneranut atasumik meeqqanik aallarussisarnernut 
inatsisip Kalaallit Nunaannut atortuulersinneqarnissaa pillugu peqqussummut missingersuusiorpoq, 







taamaalilluni meeqqanik aallarussisarnernut inatsit atuutilersinneqarluni, inatsisini ukunani allannguinerit 
malillugit allannguuteqartoq: 


 Angajoqqaatut oqartussaassusermik aalajangiisarnerit il.il. nunat tamalaat naammassinnittarnerat 
pillugu inatsisip allanngortinnera pillugu inatsit nr. 387, 28. maj 2003-meersoq (nunani tamalaani 
meeqqanik aallarussisarnerit), danmarkimi naalagaaffimmi innuttaasunut il.il. passi pillugu inatsit, 
nunanut allamiunut inatsit aamma aappariilertarneq aappariigunnaartarnerlu pillugit inatsit 
(Meeqqanik aallarussinermi il.il. inatsitigut siunnersorneqarneq). 


 Meeqqat illersorneqarnerat pillugu Haagimi isumaqatigiissut pillugu inatsit nr. 434, 8. maj 2006-
imeersoq. 


 Angajoqqaat akisussaaffiat pillugu inatsisip malitsigisaanik inatsisini aalajangersakkat 
assigiinngitsut allanngortinneri pillugit inatsit nr. 500, 6. juni 2007-imeersoq (Angajoqqaatut 
oqartussaassuseqarneq aamma pinngitsaaliinikkut naammassinninneq pillugu eqqartuussivimmi 
sulianik suliarinninneq). 


Inatsisit taakku kalaallit nunaanni pissutsinut naapertuuttunik allannguuteqartillugit Kalaallit Nunaannut 
atuutilersinneqarput. 


Meeqqanik aallarussisarnernut peqqussut angajoqqaatut oqartussaassuseq pillugu, meeqqap sumi 
najugaqarnera pillugu, kiisalu meeqqamik najorteqarneq pillugu, Europarådimi isumaqatigiissut 1980-
meersoq malillugu naalagaaffimmi Kalaallit Nunaata suleqatigisaani aalajangiinernut Kalaallit Nunaanni 
akuerineqarneri naammassineqarnerilu pillugu suliani atorneqarpoq. Peqqussut aamma inatsisit unioqqullugit 
Kalaallit Nunaannukaanneqarsimasut imaluunniit inatsisit unioqqullugit tigummigallarneqartut 
utertinneqarneri pillugit suliani atorneqarpoq, aallarussineq imaluunniit tigummigallaaneq sioqqutilaalugu 
Haagimi isumaqatigiissut 1980-imeersoq malillugu naalagaaffimmi Kalaallit Nunaata suleqatigisaani meeraq 
najugaqarsimappat. 


Peqqussummi § 3 malillugu qitiusumik oqartussanik toqqaasoqassaaq, pingaartumik isumaqatigiissutinut 
taakkununnga marlunnut naleqqiullugu saaffiginnissutinik tigusisartussaq ingerlatitseqqittussarlu, tassunga 
ilanngullugu nunanit allaniit noqqaassutit eqqartuussivinnut imaluunniit allaffeqarnikkut oqartussamut 
attuumassuteqartumut ingerlateqqillugit. Tamatuma saniatigut qitiusumik oqartussat naalagaaffinni 
isumaqatigiissummut peqataasuni allani qitiusumik oqartussanik suleqateqassaaq. Isumaginninnermut, 
Meeqqanut Peqataalernermullu ministeriaqarfik Danmark sinnerlugu qitiusutut oqartussatut 
toqqarneqarsimavoq, ministeriaqarfillu aamma naatsorsuutigineqarluni Kalaallit Nunaat sinnerlugu qitiusutut 
oqartussatut toqqarneqassasoq. 


Meeqqanik aallarunneqarsimasunik nunat allamiut aalajangiinerinik utertitsinernillu akuersineq pillugu 
isumaqtigiissutini taakkunani marlunni piumasaqaatit peqqussutissatut missingiummi tulluarsarlugit 
ilanngunneqarput. Europarådimi isumaqatigiissummi 1980-imeersumi aalajangersakkanut 17-21-mut (takuuk 
qulaaniittoq) aamma Haagimi isumaqatigiissummut 1980-imeersumi aalajangersakkanut 11, 12 aamma 20-
mut (takuuk qulaaniittoq) innersuussisoqarpoq. 


Peqqussummi § 18 malillugu isumaqatigiissutini taakkunani marlunni ilaasut suliat, aallaaviatigut Kalaallit 
Nunaanni eqqartuussisarnermik inatsimmi kapitali 46-mi aamma 47-mi maleruagassat malillugit 
suliarineqassapput, tak. inatsisissatut siunnersuummi § 3-mi allanngortinneqartutut siunnersuutigineqartoq. 







Peqqussut isumaqatigiissut malillugu eqqartuussiviit sulianik suliarinninnerat pillugu aalajangersakkanik 
imaqarpoq, aalajangersakkanut taakku tapertaasunik. 


Isumaqatigiissutinut ilaasumik noqqaassut Kalaallit Nunaanni eqqartuussivimmut saqqummiunneqassaaq, 
taanna aalajangiinerup akuerineqarnissaanik imaluunniit meeqqap utertinneqarnissaa pillugu 
aalajangiissalluni. Akuersinissamut imaluunniit utertitsinissamut piumasaqaatit naammassineqarsimappata, 
eqqartuussummi naammassiniaasartumit naammassineqarnissaanut eqqartuussiviup suliaq 
ingerlateqqissavaa, tak. Kalaallit Nunaanni eqqartuussisarnermik inatsimmi § 597, imm. 3 (§ 12). 


Suliap suliarinerata nalaani eqqartuussummi naammassiniaasartoq Kalaallit Nunaanni eqqartuussisarnermik 
inatsimmi tamanna pillugu maleruagassat malillugit meeqqamik oqaloqateqassaaq (§ 631, imm. 4-mi 
aalajangersakkatut nutaatut siunnersuutigineqartoq, tak. siunnersuummi §34, nr. 17), eqqartuussivillu - 
eqqartuussummi naammassiniaasartumit saqqummiussisoqarneratigut – aalajangersinnaalluni meeraq 
angajoqqaat arlaanni inissinneqassasoq imaluunniit isumaginninnermi oqartussat peqqusinerisigut 
sumiiffimmi arlaannut attuumassuteqanngitsumi, tamanna pisariaqartinneqarpat (§§ 16 aamma 17). 


Noqqaassummik tunniussisimasumut eqqartuussinermi nammineq sinnerlugu pisinnaatitsisoqarsinnaavoq. 
Pisinnaatitaasumut akissarsiat il.il. pillugit aalajangiineq akeqanngitsumik ingerlatsisoqarnissaanik 
nalunaarsimanerit assigalugu maleruagassat taakku malillugit aalajangiisoqassaaq, tak. Kalaallit Nunaanni 
eqqartuussisarnermik inatsimmi kapitali 21, (§ 18). 


Meeqqamik utertitsisoqarnissaa pillugu noqqaassut saqqummiunneqarsimappat noqqaasut 
suliarineqarsimatinnagu angajoqqaatut oqartussaassuseqarneq imaluunniit meeqqap najugaa pillugu suliami 
Kalaallit Nunaanni aalajangiisoqarsinnaanngilaq (§ 19). Aammattaaq angajoqqaatut oqartussaassuseqarneq 
aamma meeqqap najugaa pillugu eqqartuussivik aalajangiisinnaanngilaq, qitiusumik oqartussanit 
ilisimatitsisoqarpat meeraq inatsisinik unioqqutitsilluni Kalaallit Nunaanniittoq, meeqqap utertinneqarnissaa 
pillugu noqqaassummik tunniussisoqarsimatinnagu. Tamannali atuutinngilaq taamatut noqqaassummik 
saqqummiussinissamut naammattumik piffissaqarsimappat. 


Kalaallit Nunaanni najugaqartumik, aamma nunanut allanut aallarunneqarsimasumik imaluunniit tassani 
tigummigallarneqartumik meeqqamik utertitsinissaq pillugu noqqaassut qitiusumik oqartussanut 
tunniunneqarsinnaavoq, noqqaanerlu tassanngaanniit meeqqap sumiiffigisaani isumaqatigiissummut 
ilaasumut naalagaaffimmi qitiusumik oqartussanut ingerlateqqinneqassalluni. Meeqqamik utertitsinissaq 
pillugu apeqqut Haagimi isumaqatigissut 1980-imeersoq, Europarådimi isumaqatigiissut 1980-imeersoq 
imaluunniit meeqqanik illersuineq pillugu Haagimi isumaqatigiissut kiisalu nunami pineqartumi inatsisit 
malillugit aalajangiiffigineqassaaq. 


Meeraq naalagaaffimmut, isumaqatigiissutit taakku malillugit Kalaallit Nunaata suleqatiginngisaanut 
aallarunneqarsimappat, meeqqap utertinneqarnissaa pillugu suliamik isumaginninneq Nunanut Allanut 
ministeriaqarfimmit isumagineqassaaq. 


Meeraq Kalaallit Nunaanni najugalik aallarunneqarsimappat imaluunniit nunani allani 
tigummigallarneqarpat, tassunga ilangullugu nuna isumaqatigiissummi suleqatigisanut ilaanngitsoq, 
isumaginninnermut, meeqqanut peqataalernermullu ministeri aalajangersinnaavoq iliuuserisaq inatsisinut 
naapertuutinngitsoq. Ataatsimoorluni angajoqqaatut oqartussaassuseqarnerup atorunnaarsinnissaa pillugu 
suliap ingerlanerani tamanna pillugu aalajangiineq eqqartuussivinnit aalajangerneqassaaq (§ 20). 







Meeqqamut, inatsisit unioqqullugit Kalaallit Nunaanniit nunanut allanut aallarunneqarsimasumut imaluunniit 
nunani allani inatsisit unioqqullugit tigummineqartumut angajoqqaatut oqartussaassuseqartumut 
isumaginninnermut, meeqqanut peqataalernermullu ministeri inatsisitigut siunnersuisinnaavoq, meeqqap 
utertinneqarnissaa siunertaralugu eqqartuussivikkut iliuuseqarnermut atatillugu aningaasartuutinut 
matussutissatut. Tamatuma saniatigut immikkut pisoqartillugu meeqqap utertinneqarnissaa siunertaralugu 
eqqartuussivitsigut iliuuseqarnernt atatillugu aningaasartuutinut matussutissanut inatsisitigut 
ikiuisoqarsinnaavoq, naak piumasaqaatit taakku naammassineqarsimanngikkaluartut (§ 20 a). Inatsisitigut 
ikiorneqarnermiipput pingaartumik eqqartuussissorisumut, angalanermut nutserisoqarnermut kiisalu suliami 
aningaasartuutinut, nunani allani illuatungerisamik pineqartut akiliutissaanut aningaasartuutit (§ 20 b). 


Inatsisitigut siunnersorneqarnissamut neriorsuut utertinneqarsinnaavoq tunngavigineqartut paasineqarpata 
atuukkunnaartut imaluunniit atorunnaarsimappata (§ 20 c). 


Isumaginninnermut, meeqqanut peqataalernermullu ministeri eqqartuussinermi nammineq sinnerluni 
pisinnaatitaasunik toqqaassaaq, meeqqanik aallarussineq pillugu suliani angajoqqaatut 
oqartussaassuseqartumit atorneqartussatut ministerimit inassutigineqarsinnaasut (§ 20 d). 


Meeqqanik aallarussisarnernut inatsisip atuutilersinneqarnerani taamanikkut namminersorsinnaanermut 
inatsimi aalajangersakkamik ikkussisoqarpoq, taanna malillugu meeqqap nunamik qimatsisinaaneranut 
angajoqqaat marluullutik akuersisinnaallutik, taakku marluullutik ataatsimoorlutik angajoqqaatut 
oqartussaassuseqarpata aamma taakku arlaat kisimiilluni meeqqamut angajoqqaatut 
oqartussaassuseqassanersoq isumaqatigiinngissutigippassuk. Aalajangersagaq taanna angajoqqaat 
akissussaanerat pillugu inatsimmi § 3, imm. 2-mi ingerlateqqinneqarpoq, aalajangersagarlu angajoqqaat 
akisussaanerannut peqqussummilluuni. 


Meeqqanik aallarussissarnernut inatsisip atuutilersinneqarnerani pillaasarnermi inatsimmi § 215 
allanngortinneqarpoq, taamaalilluni inatsisinik unioqqutitsilluni meeqqamik nunamiit aallaarussineq 
pillarneqaataasussaalerluni. Aalajangersagaq aamma taamaattoq Kalaallit Nunaanni pinerluttulerinermik 
inatsimmi ikkunneqassasoq siunnersuutigineqarpoq, tak siunnersuummi § 4. 


4.2.5. Meeqqanik illersuineq pillugu Haagimi isumaqatigiissut pillugu inatsit 


Meeqqanut, naligiissitaanermut, akulerutitaanermut isumaginninnikkullu pissutsinut ministeri Kalaallit 
Nunaanni ilaqutariissutimut inatsisit naleqqussarneranut atasumik meeqqanik illersuineq pillugu Haagimi 
isumaqatigiissut pillugu inatsisip Kalaallit Nunaannut atuutilersinneqarnissaa pillugu peqqussummut 
missingersuusiorpoq, taamaalilluni inatsit Kalaallit Nunaanni pissutsinut naapertuuttunik 
allannguuteqartillugu Kalaallit Nunaannut atuutilersinneqarluni. 


Peqqussummi § 1, imm. 1 malillugu meeqqanik illersuineq pillugu Haagimi isumaqatigiissummi 
aalajangersakkat Kalaallit Nunaannur atuupput. Isumaqatigiissummi aalajangersakkat taamaalilluni Kalaallit 
Nunaanni inatsisinut ilaalerput. Tamatuma kingunerisaanik suliami ataatsimi, isumaqatigiissummut ilaasumi, 
aamma isumaqatigiissummut ilaasumi naalagaaffimmut allamut pisariaqartutigut atassuteqartumi, nunani 
tamalaani piginnaatitsinernut attuumassuteqartut apeqqutit, inatsinik toqqaanerit kiisalu aalajangiinernik 
akuersineq naammassinninnerlu isumaqatigiissummi aalajangersakkat malillugit aalajangiiffigineqassapput. 


Isumaqatigiissummi aalajangersakkat Kalaallit Nunaata aamma Savalimmiut kiisalu Kalaallit Nunaata 
aamma Danmarkip akornanni akornanni pissutsinut atuutinngillat. 







Peqqussummi § 2 malillugu pingaartumik qitiusumik oqartussanik suleqateqarnikkut meeqqanut, 
naligiissitaanermut, akulerutitaanermut isumaginninnikkullu pissutsinut ministeri toqqaassaaq, pingaartumik 
isumaqatigiissummut ilaasunik peqqussutinik saaffiginnissutinik tigusisartussanik ingerlatitseqqittussanillu. 
Isumaqatigiissummi aalajangersakkanut 29-32 innersuussisoqarpoq, takuuk qulaaniittoq. 
Isumaginninnermut, meeqqanut peqataalernermullu ministeri qitiusumik oqartussat sulinerat pillugu 
maleruagassanik aalajangersaasinnaavoq, aamma – Naalakkersuisunut ilaasortamik tassunga 
attuumassuteqartumik isumasiuereernikkut  meeqqanik (angerlarsimaffiup avataanut inissiineq) imaluunniit 
danmarkimi ministeri tassunga attuumassutilik (sinniisuutitaqarnermut tunngatillugu inatsisinik 
atortitsinermut ministeri) – qitiusumik oqartussap suliaasa ilai oqartussanut allanut suliassanngortissinnaavai. 


Isumaginninnermut, Meeqqanut Peqataalernermullu ministeriaqarfik Danmark sinnerlugu qitiusutut 
oqartussatut toqqarneqarsimavoq, qitiusutullu oqartussaanermi suliat allanut suliassanngortissimanagit. 
Ministeriaqarfik aamma naatsorsuutigineqarluni Kalaallit Nunaat sinnerlugu qitiusutut oqartussatut 
toqqarneqassasoq. 


Peqqussutip atuuffia tunngaviatigut isumaqatigiissutip atuuffianut naapertuuppoq (takuuk 
immikkoortoq 4.2.3), piviusumilli naatsorsuutigineqarluni peqqussut annerusumik angajoqqaat 
akisussaanerat pillugu suliani atorneqassasoq (angajoqqaatut oqartussaassuseqarneq, meeqqap 
najugaa aamma meeqqamik najorteqarneq il.il.). 
 


Isumaqatigiissummut ilaasut angajoqqaat akisussaanerat pillugu suliat Kalaallit Nunaanni 
eqqartuussisarnermik inatsimmi kapitali 46-mi aamma 47-mi maleruagassat malillugit aallaaviatigut 
eqqartuussivinnit suliarineqassapput, soorlu inatsisissatut siunnersuummi § 3-mi allanngortinneqassasoq 
siunnersuutigineqartoq. Maleruagassanut taakkununnga tapertaasunik isumaqatigiissut malillugu sulianik 
eqqartuussiviit suliarinnittarnerat pillugu aalajangersakkanik missingersuut imaqarpoq. 


Missingersuut malillugu isumaqatigiissummi aalajangersagaq 8 aamma 9 malillugit piginnaatitsinermik 
nuussineq pillugu aalajangiinernik eqqartuussiviit aalajangiisarput (§ 3). 


Kalaallit Nunaanni Eqqartuussivik aalajangiinermigut isumaqatigiissummut ilaasumi naalagaaffimmi allami 
aalajangiiffigineqartumik aaqqissummik akuersinissaq pillugu aalajangiisarpoq. Aamma Kalaallit Nunaanni 
Eqqartuussivik taamatut aalajangiinerup naammassineqarnissaanut nalunaaruteqarnissamik aalajangiisarpoq. 
Kalaallit Nunaanni Eqqartuussivik isumaqarpat, peqataasoq inatsisilerinikkut ikiorneqaqqaarnani, suliami 
taamatut ittumi illersorneqarsinnaasumik suliaqarsinnaanngitsoq, pineqartumut eqqartuussinermi nammineq 
sinnerluni pisinnaatitaasumik eqqartuussivik pissarsisinnaavoq. Kalaallit Nunaanni eqqartuussisarnermik 
inatsimmi § 254, imm. 1, nr. 3, imm. 3 naapertorlugu peqataasup akeqanngitsumik ingerlatitseqqinnissamut 
piumasaqaatit naammassisimanngippagit, sinniisuutitamut atatillugu aningaasartuutit naalagaaffiup karsianut 
taarsigassanngorlugit peqataasoq eqqartuussivimmit peqquneqassaaq (§§ 4 aamma 5). Aalajangiinerup 
akuerineqarnissaanik noqqaaneq imaluunniit aalajangiinerup naammassineqarnissaanik nalunaaruteqarneq 
allakkatiguussaaq aamma aalajangiinerup allanneqarneranik ilaqassalluni (§ 6). 


Aalajangiineq naammassineqarsinnaasutut nalunaarutigineqarpat Kalaallit Nunaanni eqqartuussisarnermik 
inatsimmi kapitali 46-mi aamma 47-mi pinngitsaaliinikkut naammassinninneq pillugu maleruagassat 
nalinginnaasut malillugit naammassineqarsinnaavoq, soorlu inatsisissatut siunnersuummi § 3-mi 
allanngortinneqartussatut siunnersuutigineqartoq. 


5. Kalaallit Nunaanni eqqartuussisarnermik inatsit 







 
5.1. Inatsisit atuuttut 
 
Kalaallit Nunaanni eqqartuussisarnermik inatsimmi § 54, nr. 6 malillugu Kalaallit Nunaanni 
angajoqqaatut oqartussaassuseqarneq pillugu suliat eqqartuussiviit ataaniipput. 
Namminersorsinnaanermik peqqussut malillugu angajoqqaatut oqartussaassuseqarneq aamma 
meeqqamik najorteqarneq pillugu suliat eqqartuussivinnit suliarineqartarput. Averusernerit 
imaluunniit avivinnerit pillugit sulianik Naalagaaffiup Sinniisaata suliarinninneranut atatillugu 
angajoqqaat suli ataatsimoorlutik angajoqqaatut oqartussaassuseqassanersut imaluunniit taakku 
arlaat ataaseq angajoqqaatut oqartussaassuseqassanersoq pillugu Naalagaaffiup Sinniisaa 
isummertussaavoq. 
 
Meeqqamut akilersuutit inatsimmi § 279 malillugu eqqartuussivimmit aalajangersarneqartarput, 
tamanna averusernermut imaluunniit avivinnermut eqqartuussummut atasumik pippat imaluunniit 
inooqatigiinnerup atorunnaarsinneqarnerani meeqqanut kina angajoqqaatut 
oqartussaassuseqassanersoq pillugu aalajangiinermut atatillugu. Pisuni allani meeqqanut akilersuutit 
eqqartuussisumit aalajangersarneqartarput. 
 
Angajoqqaatut oqartussaassuseqarneq aamma meeqqamik najorteqarneq pillugit sulianik Kalaallit 
Nunaanni Eqqartuussivinni suliarinninneq pillugu maleruagassat Kalaallit Nunaanni 
eqqartuussisarnermik inatsimmi kapitali 27-mi (§§ 280-291) takuneqarsinnaapput. Maleruagassat 
angajoqqaatut oqartussaassuseqarneq aamma meeqqamik najorteqarneq pillugit 
namminersorsinnaanermik peqqussutip maleruassaanut atatillugit isigineqassapput. 
 
Inatsimmi § 280-miipput suliat qanoq ittut kapitali 27-mi maleruagassat malillugit 
suliarineqarnissaat pillugu erseqqinnerusnik aalajangersakkat. Aalajangersakkami nr. 2-6 
angajoqqaatut oqartussaassuseqarneq aamma meeqqamik najorteqarneq pillugu sulianut 
assigiinngitsunut tunngasuupput. 
 
Inatsimmi § 283, imm. 2 malillugu angajoqqaatut oqartussaassuseqarneq imaluunniit meeqqap 
najugaa pillugu suliaq naalagaaffimmi maani (Danmark aamma Kalaallit Nunaat) 
suliassanngortinneqarsinnaanersoq Danmarkimi eqqartuussisarnermik inatsimmi § 448 f malillugu 
aalajangiiffigineqassaaq. Tassunga atatillugu Danmarkimi eqqartuussisarnermik inatsimmi § 448 f-
imit takuneqarsinnaavoq meeqqap naalagaaffimmut attuumassuteqarnera eqqartuussiviit nunani 
tamalaani piginnaatitaanerannut aalajangiisuuvoq. Angajoqqaatut oqartussaassuseqarneq il.il. 
pillugu suliaq taamaalilluni aallaaviatigut maani nunami suliassanngortinneqarsinnaavoq, meeraq 
maani najugaqarpat imaluunniit pisut ilaanni meeraq maaniissimappat, meeqqap najugaqarnera 
maaniinneraluunniit inatsisinik unioqqutitsisumik aallarunneqarneratigut imaluunniit 
tigummigallarneratigut pilersinneqarsimanngippat. Amerlanertigut angajoqqaatut 
oqartussaassuseqarneq il.il. suliaq naalagaaffimmi maani suliassanngortinneqarsinnaavoq, meeraq 
inatsisit unioqqullugit nunanut allanukaanneqarsimappat imaluunniit nunani allani 
tigummigallarneqarpat, aamma meeraq tamanna sioqqutilaarlugu maani najugaqarsimappat. § 448 
f-imi aalajangersakkat naalagaaffimmik allamik isumaqatigiissuteqarnikkut 
saneqqunneqarsinnaapput. Tamanna pivoq meeqqat illersorneqarnerat pillugu Haagimi 
isumaqatigiissut pillugu inatsisikkut aamma meeqqat illersorneqarnerat pillugu Haagimi 
isumaqatigiissutikkut, immikkoortoq 4.2.3 aamma 4.2.5 naap. 
 







Angajoqqaatut oqartussaassuseqarneq pillugu suliaq suliassanngortitap najugaani 
eqqartuussisoqarfimmi suliassanngortinneqassaaq, tak. Kalaallit Nunaanni eqqartuussisarnermik 
inatsimmi § 284, imm. 1. Suliassanngortinneqartoq maani naalagaaffimmi najugaqanngippat 
suliassiisup najugaani eqqartuussisoqarfimmi suliaq suliassanngortinneqassaaq, tak. imm. 2. 
Illuatungeriit arlaannaalluunniit maani naalagaaffimmi najugaqanngippata inatsisinik 
atortitsinermut ministerip aalajangigaani eqqartuussivimmi suliaq suliassanngortinneqassaaq, tak. 
imm. 3. 
 
Aamma inatsimmi § 286-p malitsigisaanik pisut ilaatigut angajoqqaatut oqartussaassuseqarneq 
pillugu siusinnerusukkut suliami atuutsinneqarsimasut, piviusumik eqqartuussutaasimasut, 
nutaamik suliassiinissamut tunngavittut atorneqarsinnaanngillat. 
 
Tamatuma saniatigut inatsimmi § 287 malillugu eqqartuussivik aalajangiisinnaavoq 
namminersorsinnaanermut peqqussutikkut Kalaallit Nunaanut atuutilersinneqarsimasoq 
namminersorsinnaanermik inatsimmi § 25 malillugu ingerlanneqartussamut meeqqamik 
oqaloqateqarnermik illuatungerisaq ataaseq imaluunniit marluullutik najuussinnaanngillat. 
Aalajangersagaq taanna malillugu angajoqqaatut oqartussaassuseqarneq imaluunniit meeqqamik 
najorteqarneq pillugu suliami aalajangiisoqarnissaa sioqqullugu aallaaviatigut tamanna pillugu 
meeqqamik oqaloqatiginnittoqassaaq, meeraq aqqaneq marlunnik ukioqalersimappat. Tamanna 
meeqqamut ajoqusiisinnaasoq imaluunniit aalajangiinissamut pingaaruteqassanngitsoq 
isumaqartoqarpat oqaloqateqarnissaq pinngitsoortinneqarsinnaavoq. 
 
Kiisalu inatsimmi § 290, imm. 1-imit takuneqarsinnaavoq ilaatigut angajoqqaatut 
oqartussaassuseqarneq pillugu suliaq peqataasup toqunerata kingorna 
suliassanngortinneqarsinnaanngitsoq. Eqqartuussutissaq nalunaarutigineqanngitsoq peqataasut 
arlaat toquppat suliaq unitsinneqassaaq, imm. 2 naap. 
 
Kalaallit Nunaanni eqqartuussisarnermik inatsimmi § 598-mi aalajangersarneqarpoq 
pinngitsaaliinikkut naammassinninniaaq ilaatigut uku tunngavigalugit pisinnaasoq: 
  


- eqqartuussutit aalajangiinerillu Kalaallit Nunaanni eqqartuussiviit imaluunniit pisortat 


oqartussaatitaasa allat eqqartuussutigisimasaat imaluunniit aalajangiinerisimasaat, taakkualu 


aalajangiineri inatsit naapertorlugu naammassiniarneqarsinnaasut (§ 598, imm. 1, nr. 1) aamma 


isumaqatigiisitsinerit pisortat oqartussaatitaannut isumaqatigiissutaasimasut (§ 598, imm. 1, nr. 


2, oqaaseqatigiit siulliit), 


- eqqartuussutit, aalajangiissutit aalajangiinerillu eqqartuussivinnit imaluunniit pisortat 
oqartussaatitaannit naalagaaffiup ilaata sinneraniittunit eqqartuussutaasimasut imaluunniit 
aalajangiinerusimasut, aalajangiinerit pinngitsaaliinikkut tassani 
naammassiniarneqarsinnaasut, aamma isumaqatigiinnerit pisortatut oqartussaatitaanut 
pineqartunut isumaqatigiissutaasimasut (§598, imm. 1, nr. 3), aamma 


- eqqartuussivimmi aalajangiinerit, isumaqatigiissutit imaluunniit nunat tamalaat akornanni 
pisussaaffiit allat naapertorlugit naalagaaffiup ilaani allami 
naammassinninniarneqarsinnaasut (§598, imm. 1, nr. 8). 


 
Aamma inatsimmi § 599, imm. 5-ip malitisigisaanik angajoqqaatut oqartussaassuseqarneq 
imaluunniit meeqqamik najorteqarsinnaatitaaneq pillugu aalajangersakkat, eqqartuussutikkut 







aalajangiivigisat imaluunniit eqqartuussivimmit imaluunniit naalagaaffimmi ingerlatsivimmit 
imaluunniit naalagaaffiup sinnissaanit akuerineqarsimasut, ingerlaannaq 
naammassinninniarneqarsinnaapput, taamaassananili aalajangiinermi naammassisinniarneqartumi 
allatut aalajangersaasoqarsimappat 
 
Angajoqqaatut oqartussaassuseqarneq aammalu meeqqamik najorteqarsinnaatitaaneq pillugit 
aalajangersakkat naammassiniarneqarsinnaapput pinngitsaaliinikkut akiliisitsissuteqartarnermik atuinikkut 
imaluunniimmi pissaanermik atuinikkut inatsimmi § 631, imm. 1 naap. Eqqartuussutinik 
naammassinninniaasartoq naammassinninniaanermi periaasissaminik toqqaaniarnermi piumasaqartup 
noqqaassutaanik pinngitsoorani malinnittussaanngilaq. Naammassinninniaaneq pisinnaassanngilaq 
meeqqap tarnimigut timimigulluunniit peqqissusaa tamatumuuna navianartorsiorujussuartinneqassappat. 
Nalornisooruteqarnerni eqqartuussutinik naammassinninniaasartoq naammassinninniaanermik 
kinguartitsisinnaavoq immikkut paasisimasallip nalunaarutaanik piniartoqareernissamut. 


 
Inatsimmi § 631, imm. 2 malillugu eqqartuussutinik naammassinninniaasartoq inummik 
nakerisarsiortuunngitsumik aggersaasinnaavoq, immaqa kommunip sinniisuutitaanik, suliassap 
suliarineqarnerani meeqqamut iluaqusiissutissanik isumaginnittussamik. Eqqartuussutinik 
naammassinninniaasartoq pissutsit naapertuutigalugit meeqqamik tunniussinissaq imaluunniit 
najorteqarsinnaatitaanermik ingerlassinissaq pillugu piffissami sivikinnerusumi 
kinguartitsigallarsinnaavoq. 
 
Kiisalu inatsimmi § 632, imm. 2, oqaaseqatigiit siullernit takuneqarsinnaavoq taamatulli 
atortuutinneqassaaq eqqartuussutinik naammassinninniaasartup ikiuunnissaa pisariaqaleraangat 
angajoqqaatut oqartussaassutsimik sernissuisuusoqartitsinermillu atortitsiniarnermi kiisalu meeqqap 
najorallagassaanut tunngatillugu isumaginninnermi ataatsimiititaliap aalajangiinerinik 
atortitsiniaanermi. Naammassinninniaaneq pisassaaq § 631 malillugu. 
 
Kalaallit Nunaanni angajoqqaatut oqartussaassuseqarneq pillugu suliat akitsuuserneqassanngillat, 
tak. Kalaallit Nunaanni eqqartuussisarnermik inatsimmi § 716, nr. 3. Taamaaqataanik angajoqqaatut 
oqartussaassuseqarneq qitornamillu najorteqarsinnaatitaanermut tunngatillugu eqqartuussutinik 
naammassinninniaanernut assigisaa atuuppoq, tak. inatsimmi § 723, nr. 6. 
 
5.2. Naalakkersuisut isumaliutaat 
 
Soorlu immikkoortoq 2.1-imi eqqaaneqartoq angajoqqaatut oqartussaassuseqarneq najorteqarnerlu 
pillugit suliani meeqqanut inatsisitigut inissisimanerit pitsaanerulersinniarlugit Kalaallit Nunaanni 
angajoqqaat akisussaanerannut inatsit naleqqussarneqarpoq, tassunga ilanngullugu angajoqqat 
akisussaanerannut inatsisip atuutilersinneratigut aamma namminersorsinnaanermut peqqussummi 
angajoqqaatut oqartussaassuseqarneq najorteqarnerlu pillugit kaptiali 2-p atorunnaarsinneratigut. 
 
Angajoqqaat akisussaanerannut inatsit suliat assigiinngitsut arlallit Kalaallit Nunaanni ullumikkut 
ilisimaneqanngitsut pillugit aalajangersakkanik imaqarpoq, taamaattumillu Kalaallit Nunaanni 
eqqartuussisarnermik inatsimmi kapitali 27-mi maleruagassanut ilaanatik. Aammattaaq angajoqqaat 
akisussaanerannik peqqussutissamut missingiummi siunniunneqarpoq suliani assigiinngitsuni 
pineqartuni amerlanerni suliarinninneq eqqartuussivinnut inissinneqarsimalluni, tak. immikkoortoq 
3.3. Tamatuma kingunerisaanik angajoqqaatut oqartussaassuseqarneq il.il. pillugit kiisalu 
aalajangiinernik pinngitsaaliinikkut naammassinninniaanerit aamma angajoqqaatut 







oqartussaassuseqarneq il.il. pillugit isumaqatigiissutit Kalaallit Nunaanni eqqartuussisarnermik 
inatsimmi maleruagassat allanngortinneqartariaqarput. 
 
Aammattaaq ilaatigut angajoqqaatut oqartussaassuseqarneq pillugu suliani sumiiffinni 
eqqartuussiviit piginnaatitaanerat pillugu Kalaallit Nunaanni eqqartuussisarnermik inatsimmi § 284-
mi aalajangersagaq allanngortinneqartariaqarpoq, taamaalilluni – eqqartuussiviit nunani tamalaani 
piginnaatitaanerannut atuuttut assigalugit – meeqqap najugaqarfia aallaavigineqalerluni angajoqqaat 
aallaavigineqarnatik. Kalaallit Nunaanni eqqartuussisarnermik inatsimmi eqqartuussiviit sumiiffinni 
piginnaatitaanerat pillugu maleruagassat taamaalillutik Danmarkimi eqqartuussisarnermik 
inatsimmi maleruagassanut naapertuutilissapput. 
 
5.3. Aaqqissuussineq siunnersuutigineqartoq 
 
Kalaallit Nunaanni eqqartuussisarnermik inatsimmi § 54, nr. 6-mi aamma § 716, nr. 3-mi 
aalajangersakkat naatsorsuutigineqarpoq inatsimmi kapitali 27-mut qulequttami taaneqartut suliat 
suusinnaasut tamarmik ilaasut, tassa aappariilerneq aamma angajoqqaatut oqartussaassuseqarneq 
pillugu suliat, tak. inatsimmi § 280, nr. 1-9-mi suliat assigiinngitsut erseqqinnerusumik 
taagorneqarneri. § 54, nr. 6-mi aamma § 716, nr. 3-mi aalajangersakkat taamaalillutik aamma suliat 
assigiinngitsut nutaat ilaassasut naatsorsuutigineqarpoq, inatsisissatut siunnersuummi 
siunnersuutigineqarluni angajoqqaatut oqartussaassuseqarneq pillugu suliat ilanngunneqassasut. 
Tamanna tunngavigalugu siunnersuutigineqarpoq aalajangersakkat allanngortinneqassanngitsut. 
 
Akerlianilliu siunnersuutigineqarluni inatsimmi § 279 aamma § 723, imm. 6 allanngortinneqassasut, 
taamaalilluni aalajangersakkat siunissami taamaallaat angajoqqaatut oqartussaassuseqarneq aamma 
meeqqamik najorteqarneq pillugu sulianik imaqassanngitsut, kisianni meeqqap najugaa pillugu 
sulianik. 
 
Aammattaaq siunnersuutigineqarpoq Kalaallit Nunaanni eqqartuussivinni angajoqqaatut 
oqartussaassuseqarneq aamma meeqqamik najorteqarneq pillugu sulianik suliarinninneq pillugu 
Kalaallit Nunaanni eqqartuussisarnermik inatsimmi kapitali 27-mi aalajangersakkat arlallit 
allanngortinneqassasut, taamaalillni maleruagassat taakku siunissami angajoqqaatut 
oqartussaassuseqarneq aamma meeqqamik najorteqarneq pillugu sulianut taamaallaat atuutissanatik, 
kisianni aamma meeqqap najugaa, meeqqamik najorteqarnermit allaanerusumik allanik 
atassuteqarneq aamma nunanut allanut angalanernut akuersineq pillugu suliat ilaalissallutik. 
 
Tamatuma saniatigut siunnersuutigineqarpoq inatsimmi § 284-mi suliani taakkunani eqqartuussiviit 
sumiiffinni piginnaatitaanerat pillugu aalajajangersagaq nutaaq ikkunneqassasoq (soorlu imm. 2-
mi), taamaalilluni angajoqqaatut oqartussaassuseq il.il. pillugit suliat aallaaviatigut meeqqap 
najugaqarfigisaani eqqartuussivimmi suliassanngortinneqarsinnaallutik. Meeraq naalagaaffimmi 
maani najugaqanngippat sumiiffimmi piginnaatitaasoq maleruagassat atuuttut malillugit 
aalajangiissaaq. Taamaattoqartillugu suliassanngortinneqartup najugaani eqqartuussivimmi suliaq 
suliassanngortinneqassaaq. Suliassanngortinneqartoq naalagaaffimmi maani najugaqanngippat 
suliaq suliassanngortitsisup najugaani eqqartuussivimmi suliassanngussaaq. Illuatungeriit 
arlaannaalluunniit naalagaaffimmi maani najugaqanngippat, inatsisinik atortitsinermi ministerip 
aalajangigaani eqqartuussivimmi suliaq suliassanngortinneqassaaq. Aappariilerneq pillugu sulianut 
sumiiffinni piginnaatitaaneq pillugu maleruagassat allanngortinneqassanngitsut 
siunnersuutigineqarpoq. 
 







Angajoqqaat akisussaanerannut peqqussutissatut missingiut meeqqap angajoqqaavinit 
allaanerusunik najorteqarnissap aalajangersarnissaanut periarfissiisoqarpoq. Pinngitsaaliinikkut 
naammassinninniaanermut naleqqiullugu siunnersuutigineqarpoq taamatut najorteqarneq 
pinngitsaaliinikkut akiliisitsinerit atornerisigut naammassiniarneqassasoq, pissaanermik 
atuinikkuunngitsoq. 
 
Kiisalu siunnersuutigineqarpoq Meeqqap Pisinnaatitaaffii pillugit Naalagaaffiit Peqatigiit 
isumaqatigiissutaat 20. november 1989-imeersoq (Meeqqat pillugit isumaqatigiissut), ulloq 11. maj 
1993-imi sunniuteqalersumik Kalaallit Nunaannut atuutilersinneqartoq naapertorlugu angajoqqaatut 
oqartussaassuseqarneq il.il. pillugit aalajangiinerup imaluunniit isumaqatigiissutip 
pinngitsaaliinikkut naammassiniarneqarnera pillugu suliamut atatillugu meeqqap isummaminik 
oqaaseqarsinnaanera Kalaallit Nunaanni eqqartuussisarnermik inatsimmit erseqqissumik 
takuneqarsinnaalissasoq. Aalajangersakkap siunnersuutigineqartup, Danmarkimi 
eqqartuussisarnermik inatsimmi § 537, imm. 2, oqaaseqatigiinnut siullernut aappaanullu 
naapertuuttup kingunerisaanik meeraq pisariaqartunik ukiulik perorsimasorlu, oqaloqateqarnermi 
nammineq isummaminik oqaaseqarnissaminik periarfissaqassasoq, tamanna meeqqamut 
ajoqusiinngippat. Meeraq oqaloqatigineqarpat meeqqamik paasisimasalik imaluunniit kommunimut 
sinniisoq peqataassaaq. Tassunga atatillugu immikkoortoq 3.3.1-imut innersuussisoqarpoq. 
Oqaloqateqarneq angajoqqaatut oqartussaassuseqarneq il.il. pillugit sulianik oqaloqateqarnertik 
ingerlanneqassasoq naatsorsuutigineqarpoq, oqaloqateqarnerup pinngitsaaliinikkut 
naammassinninniaanermut atatillugu ingerlanneqarneranut naleqqussaasoqarluni. Soorlu 
inatsisissatut siunnersuummi § 3, nr. 7-mi allanngortinneqartussatut siunnersuutigineqartoq, 
Kalaallit Nunaanni eqqartuussisarnermik inatsimmi § 287 oqaloqateqarnernut taakkununnga 
atorneqassasoq. Tamatuma kingunerisaanik eqqartuussummik naammassitsiniaasartoq 
aalajangiisinnaavoq illuatungerisaq ataaseq marluullutilluunniit oqaloqateqarnermi 
najuussinnaanngitsut, aamma eqqartuussummik naammassitsiniaasartoq, suliami 
aalajangiisoqarnissaa sioqqullugu, oqaloqateqarnerup imarisaanik illuatungerisanik 
ilisimatitsissaaq, tamanna eqqarsaatigisassanut ilaatitsinnginnermut pissutaasunut akerliunngippat. 
 
Kiisalu siunnersuutigineqarpoq pinngitsaaliinikkut naammassinninniaanerit pillugit Kalaallit 
Nunaanni eqqartuussisarnermik inatsimmi aalajangersakkat allanngortinneqassasut, taamaalilluni 
maleruagassat siunissami aamma meeqqap najugaa pillugu aalajangiinernut isumaqatigiissutinullu  
atuutilerlutik. 
 
6. Pinerluttulerinermi inatsit 
 
6.1. Inatsisit atuuttut 
 
Kalaallit Nunaanni pinerluttulerinermi inatsit kapitali 17-mi (§§ 73-76) ilaqutariinni pissutsini 
pinerluuteqarneq pillugu aalajangersakkanik imaqarpoq. 
 
Pinerluttulerinermi inatsimmi § 76 angajoqqaatut oqartussaassuseqarnermik sumiginnaanermut 
tunngasuuvoq. Aalajangersakkami aalajangersarneqarpoq angajoqqaatut oqartussaassuseqarnermik 
sumiginnaasoqarpat, inuup 18-t inorlugit ukiullip angajoqqaavi imaluunniit alla oqartussaq 
imaluunniit isumaginnittoq sumiginnaasoq imaluunniit pineqartoq taamatut oqartussaasoq 
imaluunniit isumaginnittoq sumiginnaasoq eqqartuunneqassaaq. 
 







Aalajangersagaq malillugu meeqqamut taamatut oqartussaassuseqanngitsut angajoqqaat 
allalluunniit oqartussaassusianik imaluunniit isumassuinerannik sumiginnaaneq 
pinerluuteqarneruvoq. Sumiginnaaneq meeqqap angajoqqaavisa arlaannit pippat aalajangersagaq 
taamaalilluni taamaallaat atuussinnaavoq angajoqqaap aappaa kisimiilluni angajoqqaatut 
oqartussaassuseqarpat, tassunga ilanngullugu utaqqiisaasumik. Akerlianilli aalajangersagaq 
meeqqap anngajoqqaavinut atorneqassanngilaq, taakku ataatsimoorlutik angajoqqaatut 
oqartussaassuseqarpata, aamma angajoqqaatut oqartussaassuseqarneq pillugu angajoqqaat 
isumaqatigiissimanngippata. 
 
Angajoqqaatut oqartussaassuseqarnermik sumiginnaaneq assersuutigalugu pisinnaavoq meeraq 
angajoqqaatut oqartussaassuseqartoq akuersiteqqaarnagu manna tikillugu najugaqarfigisaaniit 
nuutsinneqarpat imaluunniit peerneqarpat, imaluunniit meeraq piffissamut 
isumaqatigiissutaasimasut utertinneqanngippat. Tamanna atuuppoq meeraq namminerisaminit 
imaluunniit namminerinngisaminik oqartussaasumit taassuminnga sumiginnaanera 
apeqqutaatinnagu. 
 
Danmarkimi pinerluttulerinermi inatsit § 215, imm. 1-imi aalajangersagaqarpoq Kalaallit Nunaanni 
pinerluttulerinermi inatsimmi § 76-imut assigusumik. Tamatuma saniatigut Danmarkimi 
pinerluttulerinermi inatsimmi § 215, imm. 2 inatsisit unioqqullugit meeqqamik nunamiit annissisoq 
pinerluuteqarpoq. Kalaallit nunanni pinerluttulerinermi inatsit danmarkimi pinerluttulerinermi 
inatsimmi § 215, imm. 2-mut assigusumik aalajangersagaqanngilaq. 
 
6.2. Naalakkersuisut isumaliutaat 
 
Angajoqqaat akisussaanerannik inatsisip Kalaallit Nunaanut atuutilersinneratigut ataatsimoorluni 
angajoqqaatut oqartussaassuseqarneq pillugu inatsimmi § 3-mi maleruagassat siunissami aamma 
Kalaallit Nunaannit atorneqarsinnaapput. Soorlu immikkoortoq 3.3.3-mi qulaani allaaserineqartoq 
tamatuma ilaatigut kinguneraa angajoqqaat ataatsimoorlutik angajoqqaatut oqartussaassuseqarpata 
aamma angajoqqaatut oqartussaassuseqarneq pillugu isumaqatigiinngippata meeqqap nunamik 
qimatsinissaanut marluullutik akuersissapput, tassunga ilanngullugu Danmarkimut imaluunniit 
Savalammiunut aallarneq, meeqqap nunani allani, Danmarkimi imaluunniit Savalimmiuni 
najugaqarnissaa imaluunniit angalanissaa pillugu isumaqatigiissut pigineqanngippat. Aamma 
meeqqap nunani allaniinnera, Damarkimiinnera imaluunniit Savalimmiuniinnera 
isumaqatigiissutaasoq, naatsorsuutigisaasoq imaluunniit aalajangerneqarsimasoq qaangerlugu 
sivitsorneqarnissaanut akuersissut pigineqassaaq. 
 
Meeqqap nunamik qimatsisinnaaneranut angajoqqaap aappaanit akuersissummik 
pissarsiniarnissaanut pisussaaffimmik angajoqqaap unioqqutitsinera, tassunga ilanngullugu Kalaallit 
Nunaanniit Danmarkimut imaluunniit Savalimmiunut aallarnera, pinerluttulerinermi inatsimmi § 
76-mi aalajangersagaq malillugu pinerluttuliornerunngilaq, tassa aalajangersagaq taanna qulaani 
immikkoortoq 6.1-mi taaneqartutut angajoqqaanut angajoqqaatut oqartussaassuseqartunut 
atorneqanngimmat. 
 
Taamaattorli angajoqqaat akisussaanerannut peqqussummi akuersinissamut maleruagassamut 
akerliusumik meeqqamik nunamut allamukaassisoq angajoqqaanut pinerluttulerinermi inatsimmi 
aaqqiinerit atorneqarnissaat periarfissaasariaqarpoq. Taamaalilluni tassani pingaartumik meeqqat 
inatsisit unioqqullugit nunanut allanukaannissaat pitsaaliorneqarnissaata eqqarsaatiginissaa 







pingaartinneqassaaq, aamma angajoqqaatut oqartussaassuseqarneq pillugu isumaqatigiinngissutinik 
aaqqiinernut maleruagassat tuuttut taamaalillutik avaqqunneqarlutik. 
 
Akerlianilli angajoqqaat akisussaanermut peqqussummi akuersinissamut maleruagassaamut 
akerliusumik meeqqap inatsisit unioqqullugit Kalaallit Nunaanniit Danmarkimukaannera 
imaluunniit Savalimmiunukaannera pinerluttuliornerusariaqanngilaq. Pisuni taamatut ittuni 
angajoqqaat akisussaanermut peqqussummi akuersinermi maleruagassamik unioqqutitsineq inuit 
saqitsaassutaannut inatsisaatigut aaqqiiffiginiarneqarnera naammassaaq. 
 
6.3. Aaqqiissutissaq siunnersuutigineqartoq 
 
Siunnersuutigineqarpoq pinerluttulerinermi inatsimmi meeqqamik inatsisinik unioqqutitsilluni 
naalagaaffimmiit annissineq pinerluttuliornerusoq pillugu aalajangersakkamik nutaamik 
ikkussisoqassasoq. 
 
Aalajangersagaq siunnersuutigineqartoq malillugu, angajoqqaat ataatsimoorlutik angajoqqaatut 
oqartussaasseqartut aamma angajoqqaatut oqartussaassuseqarneq pillugu isumaqatigiinngippata, 
angajoqqaap aappaa taamaaliornissamut akuerineqarsimanani, imaluunniit meeraq nunani allani 
najugaqarsinnaasoq imaluunniit nunanut allanut angalasinnaasoq pillugu aalajangiisoqarsimatillugu, 
angajoqqaaq meeraq ilagalugu nunanut allanukarpat pinerluttuliornerussasoq. Nunani allani 
sivikitsumik feeriarneq aamma aalajangersakkamut ilaatinneqassaaq. Akerlianilli angajoqqaaq, 
angajoqqaatut oqartussaassuseqartoq, meeqqani ilagalugu Danmarkimukarpat imaluunniit 
Savalimmiunukarpat tamanna pinerluttuliornerussanngilaq. 
 
Aalajangersakkamut siunnersuutigineqartumut ilaassanngilaq angajoqqaaq, angajoqqaatut 
oqartussaassuseqartoq, isumaqatigiissutaasoq, naatsorsuutigisaq imaluunniit aalajangersagaq 
qaangerlugu meeqqap nunami allamiinnerminik sivitsuineq. Danmarkimi pillaasarnermi inatsimmi 
§ 215, imm. 2-mi pisut taamatut ittut ilaatinneqanngillat. 
 
Inatsisissatut siunnersuummut § 4-imut tassangalu nassuiaatinut innersuussisoqarpoq. 
 
7. Inuit marluk suiaassuseqatigiit aappariilernerat 
 
7.1. Inatsisit atuuttut – nalunaarsukkamik inooqatigiinneq pillugu inatsit 
 
Kalaallit Nunaanni nalunaarsukkamik inooqatigiinneq pillugu maleruagassaq nalunaarsukkamik 
inooqatigiinneq pillugu inatsisip nalunaarsukkamik inooqatigiinneq il.il. pillugu inatsisip 
allanngortinneqarnera pillugu Kalaallit Nunaannut atuutilersinnera pillugu peqqussutikkut nr. 375, 
15. maj 2009-meersukkut allanngortinneqartumi nassaarineqarsinnaavoq (matuma kingorna 
inooqatigiinnermut peqqussut). 
 
Peqqussut malillugu inuit marluk suiaassuseqatigiittut inooqatigiinnertik nalunaarsortissinnaavaat. 
Nalunaarsukkamik inooqatigiinneq aallaaviatigut aappariinnertut inatsisitigut sunniuteqarpoq, 
inatsimmili aalajangersakkat, aappariilernermut aappaariinnullu tunngasut, nalunaarsukkamik 
inooqatigiinnermi aamma nalunaarsukkamik inooqatigiittunut taamaaqataanik atorneqassapput. 
Taamaattorli meeravissiartaarnermut inatsimmi, peqqussutikkut nr. 410, 21. april 2010-mi Kalaallit 
Nunaannut atuutilersinneqartumi, (matuma kingorna meeravissiartaarnernut peqqussut), aappariit 
pillugit maleruagassat nalunaarsukkamik inooqatigiinnermut atorneqanngillat, nalunaarsukkamik 







inooqatigiiusup aapparisap meeraanik meeravissiartaarsinnaanera eqqaassanngikkaanni 
(qitornassamik meeravissiartaarneq), nunamit allamiit meeravissiartaarneq pineqanngippat. 
 
Aammattaaq aappariit pillugit ataatsimoorluni angajoqqaatut oqartussaassuseqarneq pillugu 
namminersorsinnaanermik peqqussummi maleruagassat nalunaarsukkamik inooqatigiinnermut 
atorneqanngillat. Kiisalu taassuma suiaassusianik aalajangerneqartumik aappariinnermi aappaasup 
aappaa pillugu immikkut maleruagassanik inatsimmi aalajangersagaqarpoq nalunaarsukkamik 
inooqatigiinnermut atorneqanngitsunik, soorlu aamma nunani tamalaani isumaqatigiissutini 
aalajangersakkat nalunaarsukkamik inooqatigiinnermi atorneqanngitsut, isumaqatigeeqataasoq 
tamatuma akuersisimanngippat. 
 
Aappariilernermut peqqussummi aappariilerneq pillugu maleruagassat taamaaqataanik 
nalunaarsukkamik inooqatigiinnermi atorneqarput, oqaluffimmi katitinneqarneq pillugu 
maleruagassat eqqaassanngikkaanni. Taamaattorli Kalaallit Nunaanni nalunaarsukkamik 
inooqatigiilernissamut piumasaqaataavoq aappariit arlaat ataaseq Kalaallit Nunaannut imaluunniit 
Danmarkimut attuumassuteqarnissaa (Kalaallit Nunaanni imaluunniit Danmarkimi najugaqarnissaa 
imaluunniit danskisut naalagaaffimmi innuttaalluni il.il.). 
 
Aappariilernermi peqqussummi aamma Kalaallit Nunaanni eqqartuussisarnermik inatsimmi 
averuserneq aamma avivinneq il.il. pillugit maleruagassat taamaaqataanik nalunaarsukkamik 
inooqatigiinnerup atorunnaarsinnerani atorneqarput. Nalunaarsukkamik inooqatigiilerneq Kalaallit 
Nunaanni pilersinneqartoq taamaattoq Kalaallit Nunaanni atorunnaarsinneqarsinnaavoq, naak 
inooqataasut arlaannaalluunniit Kalaallit Nunaanni najugaqanngikkaluartoq. 
 
Naalagaaffimmik allamik isumaqatigiissuteqarnikkut imaluunniit isumaginninnermut, meeqqanut 
peqataalernermullu ministeri nalunaarsukkamik inooqatigiilerneq pillugu Kalaallit Nunaanni 
aamma nunani allani inatsisit akornanni pissutsit pillugit maleruagassanik aalajangersaasinnaavoq. 
 
7.2. Inuit marluk suiaassuseqatigiit aappariilernerat 
 
Inuit marluk suiaassuseqatigiit aappariilersinnaanerat aappariilersarneq aappariigunnaartarnerlu 
pillugu inatsisip, aappariinnerup inatsisitigut sunniutai pillugit inatsisip aamma 
eqqartuussisarnermik inatsisip allanngortinnerisigut aamma nalunaarsukkamik inooqatigiinneq 
pillugu inatsisip (Inuit marluk suiaassuseqatigiit aappariilernerat) atorunnaarsinnera pillugu inatsit 
nr. 532, 12. juni 2012-imeersukkut Danmarkimi atulersinneqarpoq, aamma aappariilernerit taamatut 
ittut inatsisitigut sunniutaanik aalajangersaasoq. Inatsit ulloq 15. juni 2012-imi 
atuutilersinneqarpoq. 
 
Inuit marluk suiaassuseqatigiit aappariilersinnaanerat aappariilernermik inatsisip, aappariinnerup 
inatsisitigut sunniutai pillugit inatsisip (matuma kingorna inatsisit sunniuteqarnerannik inatsit) 
aamma eqqartuussisarnermik inatsisip allanngortinnerisigut aamma inooqatigiinnermik inatsitsip 
atorunnaarsinneratigut naammassineqarpoq. 
 
Aappariilernermik inatsimmi § 1 nutaaq ikkunneqarpoq, tassani aalajangersarneqarluni inatsit inuit 
marluk suiaassuseqatigiinngitsut aamma inuit marluk suiaassuseqatigiit aappariilernerani 
atorneqartoq. Aammattaaq inatsimmi kingunerisanik ataasiakkaani allannguisoqarpoq, 
aalajangersarneqarlunilu nunani tamalaani isumaqatigiissutini aalajangersakkat inuit marluk 







suiaassuseqatigiit aappariilerneranni atorneqassanngitsut, isumaqatigiittut tamatumunnga 
isumaqataanngippata. 
 
Inatsisitigut sunniuteqarnermi inatsimmi aalajangersagaq ikkunneqarpoq, tamatuma kingorna 
taassuma suiaassusianik aalajangerneqartumik aappariinnermi aappaasup aappaa pillugu immikkut 
maleruagassanik inatsimmi aalajangersagaqarpoq nalunaarsukkamik inooqatigiinnermut 
atorneqanngitsunik. Kiisalu nunani tamalaani isumaqatigiissutini aalajangersakkat inuit marluk 
suiaassuseqatigiit aappariilernerani atorneqanngitsut, isumaqatigeeqataasoq tamatuma 
akuersisimanngippat. 
 
Peqatigisaanik averuserneq avivinnerllu pillugit sulianik suliarinnissinnaanermut nunat tamalaat 
piginnaatitaanerat pillugu eqqartuussisarnermik inatsimmi § 448 c-mi aalajangersagaq 
aalajangersakkamik ilaneqarpoq, tamatuma kingorna inuit suiaassuseqatigiit aappriilernerat pillugu 
suliaq naalagaaffimmi maani suliarineqarsinnaalerluni, maani aappariilersimappata aappariillu 
arlaannaalluunniit nunami danskinut naapertuuttumik inuit suiaassuseqatigiit aappariilersinnaanerat 
pillugu inatsiseqartumi najugaqarpat. 
 
Kiisalu nalunaarsukkamik inooqatigiinneq pillugu inatsit atorunnaarsinneqarpoq, taamaattorli 
inooqatigiittunut ulloq 15. juni 2012 sioqqullugu nalunaarsorneqarsimasunut suli atuutissalluni. 
 
Kiisalu nalunaarsukkamik inooqatigiinneq pillugu inatsit malillugu inooqatigiilerneq, inooqatigiit 
kissaatigisaat malillugu aappariilernertut kommunalbestyrelsimi allanngortinneqarnissaanut 
periarfissaq ikkunneqarpoq. 
 
Inatsisikkut inooqatigiit suiaassuseqatigiit nalunaarsukkamik inooqatigiinnermut taarsiullugu 
aappariilernissaminnut periarfissaqalerput, inuit marluk suiaassuseqatigiinngitsut aappariilersimasut 
assigalugit taamaaqataanik inatsisitigut sunniuteqalerlutik, tassunga ilanngullu oqaluffimmi 
imaluunniit pisortanit katitinneqarneq. 
 
Inatsit Kalaallit Nunaannut atuutsinneqanngilaq, eqqartuussisarnermi inatsisip 
allanngortinneqarnera eqqaassanngikkaanni kunngip peqqussuteqarneratigut tamakkiisumik 
ilaannakuusumilluunniit Kalaallit Nunaannut atuutilersinneqarsinnaavoq, Kalaallit Nunaanni 
pissutsinut naapertuuttunik allannguuteqarlutillugu. 
 
Inuit marluk suiaassuseqatigiit aappariilernerat pillugu inatsit peqatigalugu ilagiinnut naalagaaffiup 
tapersersugaanut ilaasortaaneq, ilagiinnut tunngasutigut kiffartuussineq palaseqarfimmulu 
atajunnaarneq pillugu inatsit, tak. inatsimmik nalunaarut nr. 572, 17. juni 2009-meersoq, 
allanngortinneqarpoq, taamaalilluni ilagiinni palasi inuit marluk suiaassuseqatigiittut 
katitinngitsoortissinnaallugit aamma inuit suiaassuseqatigiittut aappariilersillugit oqaluffimmi 
katitinnissaasa nalunaarutiginngitsoorlugit. Ilagiinnut naalagaaffiup tapersersugaanut ilaasortaaneq, 
ilagiinnut tunngasutigut kiffartuussineq palaseqarfimmulu atajunnaarneq pillugu inatsit nr. 531, 12. 
juni 2012-meersumut innersuussisoqarpoq (Inuit marluk suiaassuseqatigiit katitinnginnissaannut 
palasit pisinnaatitaanerat). Inatsit taanna aamma ulloq 15. juni 2012-mi Danmarkimut 
atuutilersinneqarpoq. Inatsit Kalaallit Nunaannut atuutinngilaq, aamma Kalaallit Nunaannut 
atuutilersinneqarsinnaanngilaq, tassa suliassaqarfik ”Ilagiit aamma ilagiinnit allaanerusumik 
upperisalinnik tunngasut” Namminersorlutik Oqartussanit tiguneqarnikuummat. 
 
7.3. Ministereqarfiup isumaliutai 







 
Kalaallit Nunaanni ilaqutariinnermutt inatsisit naleqqussarneranut atasumik aamma 2010-mi 
Inatsisartut aalajangiinerisa naammassineqarnissaanut siunnersuutigineqarpoq inuit marluk 
suiaassuseqatigiit aappariilernerat pillugit inatsisit Kalaallit Nunaannut atuutilersinneqassasut. Inuit 
marluk suiaassuseqatigiit aappariilersarnerat pillugit inatsisit kunngip peqqussutaatigut 
atuutilerinneqarpoq. Taamaattorli inatsisit sunniutaat pillugit inatsisip aamma 
eqqartuussisaarnermik inatsisip allannguutaasa Kalaallit Nunaanni atuutilersinissaannut inatsisitigut 
tunngavissaqanngilaq. 
 
Taamaattumik siunnersuutigineqarpoq Kalaallit Nunaanni inuit marluk suiaassuseqatigiit 
aappariilernissaannut periarfissap eqqunneqarnissaanut pisariaqartut aappariilernermi inatsisip 
aamma inatsisitigut sunniutit pillugit inatsimmi allannguutit inatsisissatut siunnersuut manna 
aqqutigalugu naammassineqarput. 
 
Averuserneq avinnerlu pillugit suliat suliarinissaannut nunat tamat pisinnaatitaanerat pillugu 
eqqartuussisarnermik inatsimmi § 448 c-p allannguuteqartinneranut ataatillugu oqaatigineqassaaq 
Kalaallit Nunaanni eqqartuussisarnermik inatsisip taamaaqataanik allnnguiffiginissaat 
pisariaqanngimmat.Tassani pissutaavoq Kalaallit Nunaanni eqqartuussisarnermik inatsimmi § 283, 
imm. 1 malillugu danskit eqqartuussisarnermi inatsisaanni § 448 C malillugu apapariinneq pillugu 
suliap aalajangiiffigineqarnissaa naalagaaffimmi maani (Danmarkimi Kalaallillu Nunaanni) 
suliassanngortinneqarsinnaasoq. 
 
Maluginiarneqarpoq Inatsisartut 2013-imi ukiakkut ataatsimiinnerminni Kalaallit Nunaanni 
ilageeqarnermut inatsimmi allannguutissatut siunnersuut isumaqatigiissutigineqarluni 
akuerineqartoq, ilaatigut palasit ataasiakkaat palasitut paasinninnerannut akerliusunik oqaluffimmi 
iliuuseqarnissamut peqataannginngissamut palasit il.il. periarfissinneqarlutik. Inatsisartut 
siunnersuut pillugu isumaliutissiissutaanni ilaatigut allassimavoq siunnersuutikkut ”Kalaallit 
Nunaanni oqaluffinni pissutsit pisariaqartut isumagineqartut taamaalilluni aappariit 
suiaassuseqatigiittut oqaluffimmi katitinneqarsinnaalerlutik.” 
 
7.4. Aaqqiissutissatut siunnersuutigineqartoq 
 
Siunnersuutigineqarpoq Kalaallit Nunaanni inatsisit sunniutaat pillugit inatsimi aalajangersagaq 
ilanngunneqassasoq, tassalu  inatsimmi maleruagassanik immikkut ittunik 
aalajangersagaqartoqartillugu inuit marluk suiaassuseqatigiit aappariilerneranni aappaasup 
suliaassusiata aalajangernissaani taakkua atorneqartassanngitsut. 
 
Kalaallit Nunaanni inatsisitigut sunniutit pillugit inatsimmi aalajangersagaq ikkunneqarpoq, 
taamaalilluni taassuma suiaassusianik aalajangerneqartumi aappariinni illuatungerisaq pillugu 
immikkut maleruagassanik imaqartumi inatsimmi aalajangersakkat inuit marluk suiaassuseqatigiit 
aappariilerneranni atorneqarnatik. Tamanna pingaartumik meeqqat inatsisitigut inissisimanerat 
pillugu Kalaallit Nunaanni ataataassuseq pillugu inatsimmi nr. 197, 16. juni 1962-meersumi 
aalajangersakkanut tunngasuuvoq. Inatsimmi aamma aalajangersagaq ikkunneqarpoq, tamatuma 
kingorna aalajangersakkat taakku marluk ikkunneqarnerisigut nunani tamalaani isumaqatigiissutini 
aalajangersakkat inuit marluk suiaassuseqatigiit aappariilernerani atorneqarnatik, 
isumaqatigiissuteqartut tamatumunnga isumaqataanngippata. Inooqatigiinnermut inatsimmut 
naleqqiullugu tamatuma ilaatigut kinguneraa meeravissiartaarnermi peqqussummi aamma 







angajoqqaat akisussaanerannik peqqussummi aappariit pillugit maleruagassat inuit marluk 
suiaassuseqatigiit aappariilerneranni tamakkiisumik atorneqarsinnaallutik. 
 
8. Naligiissitaanermut tunngasutigut kingunissai 
 
Kalaallit Nunaanni angajoqqaat akisussaanerannut inatsisip naleqqussarneranut siunertaq 
pingaarneq tassaavoq angajoqqaatut oqartussaassuseqarneq, meeqqap najugaa, meeqqamik 
najorteqarneq il.il. pillugit suliani meeqqanut tamanut inatsisitigut inissisimanerup 
pitsaanerulersinnissaa. Tamatuma ilaatigut kinguneraa angajoqqaat akisussaanerat pillugu suliani 
pingaarneq tassaassammat meeqqap angajoqqaaminut marlunnut pisinnaatitaaffia tassanilu 
pineqarnani angajoqqaat meeqqamut pisinnaatitaaffiat, angajoqqaat imminnut katissimanerat 
katissimannginneralluunniit, aamma najugaqatigiissimanersuulluunnit apeqqutaatinnagu. 
 
Naleqqussaanikkut angajoqqaat katissimanngitsut, najugaqatigiittut, meeqqamut ataatsimoorlutik 
angajoqqaatut ingerlaannartumik oqartussaassuseqalissapput, aamma angajoqqaat 
inooqatigiinngitsut katissimanngitsut ataatsimoorlutik angajoqqaatut oqartussaassuseqarnermik 
isumaqatigiissuteqarnissaat ajornannginnerulissalluni. Suliani isumaqatigiinngissutaasuni 
aallaaviusoq tassaassaaq angajoqqaat ataatsimoorlutik angajoqqaatut oqartussaassuseqarnissaat, 
aallaavigisarlu taanna taamaallaat saneqqunneqarsinnaalluni angajoqqaat meeqqamut 
pitsaanerpaasussamut naleqqiullugu meeqqap atugai pillugit suleqatigiissinnaanngippata. 
 
Aammattaaq meeraq angajoqqaaminut marlunnut atassuteqarnissaminut pisinnaatitaaffeqarpoq, 
angajoqqaat imminnut katissimanerat imaluunniit najugaqatigiissimanerat apeqqutaatinnagu, 
aamma meeraq siusinnerusukkut angajoqqaamut pineqartumut atassuteqarsimanngippat. 
 
Angajoqqaat akisussaanerannut Kalaallit Nunaanni inatsisip atuutilersinnerani angajoqqaatut 
oqartussaassuseqarneq aamma meeqqamik najorteqarneq eqqarsaatigalugu angutit arnallu 
akornanni aamma angajoqqaat katissimasut aamma katissimanngitsut akornanni naligiissumik 
inissisimaneq annertusineqarpoq. 
 
Inuit marluk suiaassuseqatigiit aappariilernerat pillugu siunnersuutikkut aappariit 
tamakkiingajattumik naligiissinneqalerput suiaassusaat apeqqutaatinnagu. 
 
Tamanna tunuliaqutaralugu inatsisissatut siunnersuut nalilerneqarpoq naligissiitaanikkut 
ajunngitsumik kinguneqassasoq. 
 
9. Aningaasatigut allaffissornikkullu pisortanut kingunissai 
 
Inatsisissatut siunnersuut Danmarkimi oqartussanut aningaasatigut allaffissornikkulluunniit 
kinguneqassanngilaq. 
 
10. Aningaasaqarnikkut allaffissornikkulluunniit inuussutissarsiortunut il.il.kingunissai 
 
Inatsisissatut siunnersuut aningaasaqarnikkut allaffissornikkuulluunniit inuussutissarsiortunut 
kinguneqassanngilaq. 
 
11. Allaffissornikkut innuttaasunut kingunissai 
 







Kalaallit Nunaanni angajoqqaat akisussaanerannut inatsisip naleqqussarnera angajoqqaatut 
oqartussaassuseqarneq pillugu angajoqqaat isumaqatigiissutaannik suliarinninnermik 
pisariinnerulersitsissaaq. Aammattaaq naleqqussaarneq ataatsimoortumik angajoqqaatut 
oqartussaassuseqarnermik pilersitsinissamut allanngortitsinnginnissamillu angajoqqaanut 
pitsaanerusumik periarfissiissaaq. Peqatigisaanik naleqqussaaneq angajoqqaat, angajoqqaatut 
oqartussaassuseqarnermut peqataanngitsut, meeraq pillugu ilisimatinneqarnissamut 
periarfissinneqassassapput. 
 
Kiisalu aappaariit suiaassuseqatigiittut nalunaarsukkamik inooqatigiilernermut taarsiullugu 
aappariilernissamut periarfissaqassallutik inuit marluk suiaassuseqatigiinngitsut aappariilersut 
assigalugit taamaaqataanik inatsisitigut sunniuteqalertussamik. 
 
12. Avatangiisitigut kingunissai 
 
Inatsisissatut siunnersuut avatangiisitigut kinguneqartitsissanngilaq. 
 
13. EU-mi inatsisinut atuumassutsit 
 
Inatsisissatut siunnersuut EU-mi inatsisinut tunngasunik imaqanngilaq. 
 
14. Oqartussat kattuffiillu il.il. tusarniaaffigineqartut. 
 
Inatsisissatut siunnersuummut missingiut 18. november 2013-imiit 16. december 2013-imut   
ukuani tusarniaatigineqarsimavoq: Naalakkersuisut (Naalakkersuisut Siulittaasuata 
Naalakkersuisoqarfia), Kalaallit Nunaanni Biskoppi, Kalaallit Nunaanni Naalagaaffiup Sinniisaa, 
Kalaallit Nunaanni Nunap eqqartuussivia, Kalaallit Nunaanni Eqqartuussivik, Domstolsstyrelsen, 
Den Danske Dommerforening, Kredsdommerforeningen, Dommerfuldmægtigforeningen, 
Domstolenes Tjenestemandsforening, HK/Danmark, HK Landsklubben Danmarks Domstole, SIK, 
Kalaallit Nunaanni Politimesteri, Rigsadvokaten, Rigspolitiet, Foreningen af Offentlige Anklagere, 
Grønlands Politiforening, Politiforbundet i Danmark, Nunatsinni Advokatit (Grønlandske 
Advokater), Danske FAMILIEadvokater, Foreningen af Advokater og Advokatfuldmægtige, 
Advokatrådet, Danske Advokater, Landsforeningen af Forsvarsadvokater, Forsvarerforeningen i 
Grønland, Institut for Menneskerettigheder, Retspolitisk Forening, Retssikkerhedsfonden, LGBT 
Danmark, Børnerådet, Børnesagens Fællesråd, Børns Vilkår, Mødrehjælpen, Red Barnet Danmark, 
Institut for Menneskerettigheder, Kvinderådet, Et barn to forældre, Foreningen Far til Støtte for 
Børn og Forældre, Familiens Forening, Landsforeningen Børn og Samvær, Landsorganisationen af 
Kvindekrisecentre (LOKK), Mandecentret, Center for Familieudvikling, Barnets Tarv, Barnets Tarv 
Nu aamma Daspcan – Dansk Selskab til Forebyggelse af Børnemishandling og Omsorgssvigt. 
 
15. Eqikkaanermi immersugaq 
 


   Kingunii 
pitsaasut/aningaasartuutit 
annikinnerulernerat


Ajortumik 
kinguneqarnera/aningaasartuutit 
annertunerulernerat 


Naalagaaffimmut, 
kommuninut nunallu 
immikkoortuinut 
aningaasatigut kingunissai


Soqanngilaq  Soqanngilaq 







Pisortanut allaffissornikkut 
kingunissai 


Soqanngilaq  Soqanngilaq 


Inuussutissarsiortunut 
aningaasatigut kingunissai


Soqanngilaq  Soqanngilaq 


Inuussutissarsiortunut 
allaffissornikkut kingunissai 


Soqanngilaq  Soqanngilaq 


Innuttaasunut 
allaffissornikkut kingunissai 


Angajoqqaatut 
oqartussaassuseqarneq pillugu 
isumaqatigiissutit 
suliarisarnerisa 
pisariinnerulernerat. 
Ataatsimoorluni angajoqqaatut 
oqartussaassuseqarnerup 
pilersinnissaa 
allanngortinnginnissaanullu 
periarfissaq. 
Angajoqqaat, angajoqqaatut 
oqartussaasseqarnermut 
peqataanngitsut, meeraq pillugu 
ilisimatinneqarnissamut 
periarfissaqalernerat. 
Aappaariit suiaassuseqatigiittut 
nalunaarsukkamik 
inooqatigiilernermut 
taarsiullugu aappariilernissamut 
periarfissaqassallutik inuit 
marluk 
suiaassuseqatigiinngitsut 
aappariilersut assigalugit 
taamaaqataanik inatsisitigut 
sunniuteqalertumik. 
 


Soqanngilaq 


Avatangiisitigut kingunissai  Soqanngilaq Soqanngilaq
EU-mi inatsisinut 
attumassutit 


Inatsisissatut siunnersuut EU-mi inatsinut tunngasunik imaqanngilaq 


 
 


Inatsisissatut siunnersuummi aalajangersakkanut ataasiakkaanut oqaaseqaatit 
 


§ 1-imut 
 
Nr. 1-5-imut  
 
Ilaatigut angajoqqaatut oqartussaassuseqarneq, meeqqap najugaa aamma meeqqamik 
najorteqartarneq allatullu attaveqatigittarneq pillugit suliarinnittarnermik aalajangiisarnermillu 
aalajangersakkat angajoqqaat akisussaaffiat pillugu inatsisip atuutilersinnerata malitsigisaanik 
tamanna pillugu namminersorsinnaanermik peqqussummi Kalaallit Nunaanni aalajangersakkat 







atuuttut atorunnaarsinneqarput, taakku nassuiaatini nalinginnaasuni immikkoortoq 3.1-imi aamma 
3.3-mi allaaserineqarput. 
 
Nr. 2-mut 
 
Angajoqqaatut oqartussaassuseqarneq pillug inatsip ilaatigut meeqqat sulinissamik il.il. 
isumaqatigiissuteqarsinnaanerannik imallip atuutilersinneqarneratigut tamanna pillugu 
namminersorsinaaneq pillugu inatsimmi §§ 33-35-imi aalajangersakkat atuuttut 
atorunnaarsinneqarput, taakku nassuiaatini nalinginnaasuni immikkoortoq 3.1-imi aamma 3.3-mi 
allaaserineqarput. 
 
Nr. 3-mut 4-mullu 
 
Angajoqqaatut oqartussaassuseqarneq pillugu inatsisip tamatumalu kingunerisaanik Kalaallit 
Nunaanni eqqartuussisarneq pillugu inatsimmi ilaatigut angajoqqaatut oqartussaassuseqarneq, 
meeqqap najugaa aamma meeqqamik najorteqartarneq allatullu attaveqatigittarneq pillugit sulianik 
eqqartuussiviit suliarinnittarnerat pillugu aalajangersakkanik imallip atuutilersinneqarneratigut 
namminersorsinnaanermik peqqussummi § 63-imi angajoqqaatut oqartussaassuseqarneq aamma 
najorteqartarneq pillugit kredsdommerip suliarinnittarnera pillugu aalajangersakkat atuuttut 
atorunnaarsinneqarput. Nassuiaatini nalinginnaasuni immikkoortoq 3.1 aamma 5 
innersuussutigineqarput. 
 
Nr. 5-imut 
 
Angajoqqaatut oqartussaassuseqarneq pillugu inatsisip tamatumalu kingunerisaanik angajoqqaatut 
oqartussaassuseqarneq, meeqqap najugaa aamma meeqqamik najorteqartarneq allatullu 
attaveqatigittarneq pillugit sulianik nunat tamat isumaqatigiissutaasa atuutilersinneqarneratigut 
namminersorsinnaanermik peqqussummi § 68-imi angajoqqaatut oqartussaassuseqarneq pillugu 
aalajangersakkat atuuttut allanngortinneqarput, imaalillugu angajoqqaatutu oqartussaassuseqarneq 
najorteqartarnerlu ilaajunnaarsinneqarlutik. Nassuiaatini nalinginnaasuni immikkoortoq 3.1 aamma 
5 innersuussutigineqarput. 
 
 
 


 
§ 2 


Aappariilernermik peqqussut 
 
Nr. 1, 2, 6 aamma 7-mut (Kapitali 1-imut aamma 7-mut qulequtaq kiisalu §§ 1, 1 a aamma 58) 
 
Aappariilernermik peqqussummi kapitali 1 atuuttoq siunnersuutigineqarpoq aamma inatsisip 
atuuffianik aalajangersaasumik aalajangersakkamik imaqassasoq. Aappariilerneq manna tikillugu 
aalajangersimasumik isumaqarneq malillugu aappariinnut suiaassuseqatigiinngitsunut 
naatsorsuussaasimavoq. Inuit suiaassuseqatigiittut aappariilernissaannik periarfissiinissaq 
siunertaralugu inatsimmi siunnersuutigineqarpoq taanna inuit marluk suiaassuseqatigiinngitsut 
aamma inuit marluk suiaassuseqatigiit akornanni aappariilernernut atorneqassasoq. Inatsisip 
atuuffia pillugu taamatut aalajangersagaq kapitali 1-ip aallartinnerani § 1-imi nutaami 
ikkunneqassasoq siunnersuutigineqarpoq, tak. inatsisissatut siunnersuummi § 2, nr. 2. Taamaalilluni 







pisortanit katitsinikkut imaluunniit ilagiinni imaluunniit upperisarsiortuni akuerineqartuni 
oqaluffimmi katititsinikkut inuit marluk suiaassuseqatigiit aappariilernissaat periarfissaalerpoq. 
 
§ 2, nr. 1-imi siunnersuutigineqarpoq peqqussummi kapitali 1-imut qulequtaq annertusineqassasoq 
aamma ilanngunneqarluni ”peqqussutip atuuffia”. Inunnut 18-it inorlugit ukiulinnut aappariinnermi 
patsisissaatitat pillugit peqqussummut § 1-imi atuuttut allanngortinnagit ingerlateqqinneqassapput, 
matumali kingorna § 1 a-nngussallutik. § 1 a nutaap imaa pillugu Folketingstidende 1968-69 tapeq 
A, qup. 866-imut innersuussisoqarpoq. 
 
Inooqatigiinnermut peqqussummi § 4, imm. 2 malillugu nunani tamalaani isumaqatigiissutini 
aalajangersakkat nalunaarsukkamik inooqatigiinnermi atorneqanngillat, isumaqatigiissuteqartut 
tamatumunnga isumaqataanngippata. Peqqussut atorunnaarsinneqarmat, aalajangersagarlu 
ingerlateqqinneqassasoq siunnersuutigineqarmat aalajangersakkap taamaaqataanik 
aappariilersarnermut peqqussummi ikkussisoqarnissaa pisariaqarpoq. Siunnersuutigineqarpoq 
aalajangersagaq § 58-mi nutaatut ikkunneqassasoq. Aalajangersakkap oqaasertaata allanngortinnera 
imarisaatigut pingaaruteqanngilaq. Aalajangersagaq siunnersuutigineqarpoq peqqussummi kapitali 
7-mi ikkunneqassasoq, tassani qulequtaq taamaattumik imatut allanngortinneqassaaq; 
”Atortuulersitsinermi aalajangersakkat, nunani tamalaani pissutsit il.il.” 
 
Nalinginnaasumik nassuiaatini immikkoortoq 7-mut innersuussisoqarpoq. 
 
Nr. 3-5-mut (§§ 34, 38 aamma 54) 
 
Aappariilersarnermut peqqussummi § 34, imm. 2 malillugu averusernermut imaluunniit 
avivinnermut akuersineq taamaallaat nalunaarutigineqarsinnaavoq akuersisoqarneratigut 
averusernissaq imaluunniit avivinnissaq aappariit kissaateqarlutik isumaqatigiippata aamma 
piumasaqaatinut aalajangersimasunut isumaqataappata. Tassani ilaatigut pineqarpoq § 38, tassani 
aalajangersarneqarluni averusernermut imaluunniit avivinnermut atatillugu meeqqamut 
angajoqqaatut oqartussaassuseqarnermi atortuutinneqassapput namminersorsinnaassuseqarneq 
pillugu Kalaallit Nunannut inatsisini maleruagassat. Averusernermi avivinnermilu maleruagassat 
taakku malillugit angajoqqaatut oqartussaasseqarnermut isummertoqassaaq. Angajoqqaat 
akisussaanerannut peqqussut malillugu averusernermi avivinnermilu angajoqqaatut 
oqartussaassuseqarnermut isummertoqartussaanngimmat siunnersuutigineqarpoq § 38 
atorunnaarsinneqassasoq, aamma § 34, imm. 2-mi § 38-mut innersuussineq peerneqarluni. Kiisalu 
siunnersuutigineqarpoq § 54, imm. 4 atorunnaarsinneqassasoq. Aalajangersagaq taanna malillugu 
averuserneq imaluunniit avivinneq pillugu suliami isummertoqassaaq kina angajoqqaatut 
oqartussaassusiligaassanersoq, peqqussutip ulloq 1. juli 1993-mi atuutilersinneqarnera sioqqullugu, 
kingusinnerusukkut averusernermi imaluunnit avivinnermi atuuttussaanngitsumik angajoqqaatut 
oqartussaassuseqarneq pillugu isumaqatigiittoqarsimappat imaluunniit aalajangiisoqarsimappat. 
 
Nalinginnaasumik nassuiaatini immikkoortoq 3.3.1-imut innersuussisoqarpoq. 
 


 § 2-mut 
 
Nr. 1-imut  
 
Siunnersuut malillugu inuit marluk suiaassuseqatigiit aappariilernerat nalunaarsukkatut 
inooqatigiilernittulli inatsisitigut sunniuteqartussaammat pisariaqarpoq inuit marluk 







suiaassuseqatigiit aappariilernerannut naleqqiullugu tamanna pillugu aalajangersakkat atuuttut 
ingerlateqqinneqarnissaat. Aalajangersakkat taakku ullumikkut inooqatigiinnermut peqqussummi § 
4-mi nassaarineqarsinnaapput. Peqqussummi § 4, imm. 3 malillugu taassuma suiaassusianik 
aalajangerneqartumik aappariilernermi illuatungerisaq ataaseq pillugu immikkut maleruagassanik 
imaqartumi inatsimmi aalajangersakkat nalunaarsukkamik inooqatigiinnermi atorneqanngillat, 
aamma § 4, imm. 4 malillugu nunani tamalaani isumaqatigiissutini aalajangersakkat 
nalunaarsukkamik inooqatigiinnermi atorneqanngillat, isumaqatigiissuteqaqataasimasoq 
tamatumunnga akuersisimanngippat. Siunnersuutigineqarpoq aalajangersakkat taakku inuit marluk 
suiaassuseqatigiit aappariilernerannut atasumik ingerlateqqinneqassasoq, Kalaallit Nunaanni 
inatsisitigut sunniutai pillugit inatsimmi aalajangersakkamik ikkussisoqarneratigut (§ 64), tamatuma 
kingorna taassuma suiaassusianik aalajangerneqartumik aappariilernermi illuatungerisaq ataaseq 
pillugu immikkut maleruagassat inuit marluk suiaassuseqatigiit aappariilerneranni atorneqarnatik, 
aamma nunani tamalaani isumaqatigiissunit aalajangersakkat inuit marluk suiaassuseqatigiit 
aappariilernerat atorneqarnatik, isumaqatigiissuteqataasimasoq tamatumunnga akuersisimanngippat. 
 
Inooqatigiinneq pillugu peqqussummi § 4, imm. 1-imi aamma 2-mi aalajangersakkat malillugit 
meeravissiartaarneq aamma angajoqqaatut oqartussaassuseqarneq pillugit maleruagassat 
nalunaarsukkamik inooqatigiinnut tamakkiisumik atuutinngillat. Maleruagassat taakku inuit marluk 
suiaassuseqatigiit aappariilerneranni tamakkiisumik atuuttussaammata siunnersuutigineqarpoq 
aalajangersakkat taakku marluk ingerlateqqinneqassanngitsut. 
 
Nalinginnaasumik nassuiaatini immikkoortoq 7-mut innersuussisoqarpoq. 
 


§ 3-mut 
 
Nr. 1-imut  
 
§ 297-mi aalajangersagaq atuuttoq malillugu meeqqamut akilersuutit eqqartuussivimmit 
aalajangersarneqartarput, tamanna averusernermut imaluunniit avivinnermut eqqartuussummut 
atatillugu pippat imaluunniit inooqatigiinnerup atorunnaarsinnerani kiap meeqqamut angajoqqaatut 
oqartussaassuseqassaneranik aalajangiinermut atatillugu. Pisuni allani meeqqamut akilersuutit 
eqqartuussisumit aalajangersarneqassapput. 
 
Angajoqqaatut oqartussaassuseqarneq pillugu aaqqissuussinermi kapitali 2 malillugu siunissami 
aallaaviusussaaq tassaalissaaq ataatsimoortumik angajoqqaatut oqartussaassuseqartoqarnissaa 
inooqatigiinnerup atorunnaarsinneqarnera, averuserneq imaluunniit avivinneq apeqqutaatinnagu. 
Aaammattaaq siunissami peqqussummi § 17 malillugu meeqqap najugaa pillugu immikkut 
suliaqartoqartassaaq.  
 
Tamanna tunuliaqutaralugu siunnersuutigineqarpoq meeqqanut akilersuutinik aalajangersaaneq 
pillugu § 297-mi aalajangersagaq aamma meeqqap najugaa pillugu suliani atorneqartassasoq. 
Tamatuma saniatigut aalajangersakkap nutaamik oqaasertalerneratigut oqaatsit atorneqartut 
allanngortinneqarput. 
 
Nassuiaatini nalinginnaasuni immikkoortoq 3.3.1.5-mut aamma 5.3-mut innersuussisoqarpoq. 
 
 
 







Nr. 2-mut 
 
Aalajangersakkami atuuttumi § 280-imi aalajangersarneqarpoq, appariinneq imaluunniit 
angajoqqaatut oqartussaassuseqarneq pillugu suliat pillugit inatsimmi kapitali 27-imi malittarisassat 
malillugit suliat suut suliarineqassanersut. Aalajangersagaq malillugu ilaatigut tassani pineqarput 
angajoqqaatut ataatsimut oqartussaassuseqarnerup (nr. 2) atorunnaarsinneqarnera pillugu suliat, 
angajoqqaajusut meeqqanut ataatsimut oqartussaasuseerunneratigut (nr. 3) anaanaasup 
angajoqqaatut oqartussaanera ataataasumut nuunneqarnera pillugu suliat, angajoqqaatut 
oqartussaassuseqartup toquneratigut ( nr. 4) angajoqqaatut oqartussaassuseq pillugu 
aalajangiisarnerit pillugit suliat, angajoqqaatut oqartussaassuseq (nr. 5) pillugu isumaqatigiissutip 
aalajangiinerulluunniit allanngortinneqarnera pillugu suliat aamma angajoqqaamik, angajoqqaatut 
oqartussaassuseqanngitsumik najorteqartarneq pillugu suliat (nr. 6). 
 
Siunnersuutigineqarpoq inatsimmi § 280, imm. 1, nr. 2-6 imatut oqaasertalerneqassasoq, 
angajoqqaatut oqartussaassuseqanerneq (nr. 2) pillugu suliat, meeqqap najugaa (nr. 3) suliat, 
najorteqartarneq (nr. 4) pillugu suliat, allatut attaveqartarneq (nr. 5) pillugu suliat aamma nunanut 
allanut angalanissamik akuerinerqartarneq (nr. 6) pillugu suliat siunissami suliarineqartalissasut 
aappariinneq aamma angajoqqaatut oqartussaassuseqarneq pillgu suliat pillugu inatsimmi kapitali 
27 -imi aaljangsarkkat malillugit.  
 
Ilaatigut angajoqqaatut oqartussaassuseqaneq pillugu aalajangersakkanut atuuttunut tunngatillugu 
oqaatitigut allannguisoqarpoq. Tamatuma saniatigut ilaatigut allannguisoqarpoq angajoqqaatut 
akisussaanermik aaqqissuussinermi malittarisassat allanngortinnerisigut suliat nutaat arlallit 
ilanngunneqarput. Taamaalilluni eqqartuussiviit siunissami aamma suliarisalissavaat suliat 
immikkut ittut, tassalu meeqqap najugaa pillugu suliat, najorteqartarnerinnaanngitsumik allatulli 
attaveqartarneq pillugu suliat aamma angajoqqaatut oqartussaassuseqarnermik aaqqissuussinermi 
malittarisassat malillugit nunanut allanut angalanissamik akuersisarneq. Aamma tamatuma 
kingunerisaanik angajoqqaatut oqartussaassuseqarnermik suliat pillugu malittarisassanut 
ilanngunneqarput suliat aallat taakkununnga tunngasut.  
 
Nalinginnaasumik nassuiaatini immikkoortoq 5-mut aamma 5.3-mut innersuussisoqarpoq. 
 
Nr. 3-mut  
 
§ 283, imm. 2-p allanngortinnissaanik siunnersuut anjagoqqaatut oqartussaassuseqarnermik 
aaqqissuusinermi malittarisassat kingunerisaannik meeqqap najugaa, meeqqamik najorteqarnermit 
allaanerusumik atassuteqarneq aamma nunanut 1allanut angalanernut akuersineq pillugu immikkut 
sulianik siunissami eqqartuussiviit aamma suliaqartalernissaasa kinguneraa, taamaattumik suliat 
taakku aalajangersakkani eqqaaneqarlutik. Peqatigisaanik aalajangersagaq allanngortinneqassasoq 
siunnersuutigineqarpoq taamaalilluni meeqqamik najorteqarneq pillugu suliat aamma 
eqqaaneqarlutik. Tamatuma kingorna aalajangersagaq aamma aalajangersakkamut ilaasunik suliat 
assigiinngitsut tamakkiisumik taagorneqarneranik imaqassaaq. 
 
Nalinginnaasumik nassuiaatini immikkoortoq 5-mut aamma 5.3-mut innersuussisoqarpoq. 
 
Nr. 4-mut  
 







§ 283, imm. 1-p allanngortinnissaanik siunnersuut angajoqqaatut oqartussaassuseqarneq, meeqqap 
najugaa, meeqqamik najorteqarneq, allatut atassuteqarneq imaluunniit nunanut allanut 
angalanissamut akuersineq pilugu suliani sumiiffimmi piginnaatinneqarneq pillugu § 284-mi imm. 
2-p nutaap ikkunneqarnera pillugu siunnersuummi § 3. imm. 5-ip kinguneraa. Imm. 1 aappariinneq 
pillugu suliani siunissami aallaaviujuaannassaaq unnerluutigineqartup najugaani eqqartuussivimmut 
suliassanngortitsinermi, akerlianilli angajoqqaatut oqartussaassuseqarneq pillgu suliani, meeqqap 
najugaa pillugu suliani, najorteqartarneq pillugu suliani, allatut attaveqartarneq aamma nunanut 
allanut angalanissamut akuerineqartarneq pillugu suliani siunissami inatsit aallaavigineqartassaaq 
suliaq meeqqap najugaani suliarineqartassalluni. Siunnersuut pillugu nassuiaatini § 3, nr. 5 (§284, 
imm. 2) innersuussutigineqarpoq. 
 
Nassuiaatini nalinginnaasuni Immikkoortoq 5 aamma 5.3 innersuussutigineqarput. 
 
Nr. 5-mut  
 
§ 284 atuuttoq malillugu angajoqqaatut oqartussaassuseqarneq pillugu suliat aallaaviatigut 
suliassanngortinneqartup najugaani eqqartuussivimmi suliassanngortinneqassapput. 
 
Aalajangersakkap allanngortinnissaanut siunnersuutigineqartup kingunerisaanik angajoqqaatut 
oqartussaassuseqarneq il.il. pillugit suliani angajoqqaat najugarisaat aallaavigineqarnani meeqqap 
najugaa aallaavigineqassaaq. Angajoqqaatut oqartussaassuseqarneq il.il. pillugit suliani sumiiffinni 
eqqartuussiviit piginnaatitaanerat pillugu maleruagassat siunnersuutigineqarpoq imm. 2-mi nutaami 
malittarisassaqartinneqassasoq, tamatuma kingorna eqqartuussiveqarfimmi meeqqap 
najugaqarfigisaani eqqartuussivimmi suliat taakku aallaaviatigut suliarineqartalerlutik. 
 
Meeraq maani naalagaaffimmi najugaqanngippat sumiiffimmiffimmi piginnaatitaaneq pillugu 
maleruagassat atuuttut malillugit aalajangerneqassaaq, tassa § 284, imm. 1, taannalu imamigut 
(takuuk § 3, nr. 4) allanngortinneqassanngitsoq siunnersuutigineqarluni aamma aappariilerneq 
pillugu suliani suli aallaavigineqartassalluni, aamma § 284, imm. 2 aamma 3, 
siunnersuutigineqarluni imm. 3-mi aamma 4-mi aalajangersakkat allannguuteqarnagit 
ingerlateqqinneqassasut siunnersuutigineqarluni. Suliassanngortinneqartoq maani naalagaaffimmi 
najugaqanngippat suliassiisup najugaani eqqartuussivimmi suliaq suliassanngortinneqarsinnaavoq, 
aamma illuatungeriit arlaannaalluunnit maani naalagaaffimmi najugaqanngippat inatsisinik 
atortitsinermut ministeri aalajangiissaaq suliaq eqqartuussivimmi sumi suliarineqassanersoq. 
 
Nalinginnaasumik nassuiaatini immikkoortoq 5-mut aamma 5.3-mut kiisalu inatsisissatut 
siunnersuummi § 3, nr. 4-mut nassuiaatinut innersuussisoqarpoq (§ 284, imm. 1). 
 
Nr. 6-mut  
 
§ 286-p allanngortinnissaanik siunnersuut meeqqap najugaa, meeqqamik najorteqarnermit 
allaanerusumik atassuteqarneq aamma nunanut allanut angalanernut akuersineq pillugu immikkut 
sulianik siunissami eqqartuussiviit aamma suliaqartalernissaasa kinguneraa, taamaattumik suliat 
taakku aalajangersakkani eqqaaneqarlutik. Peqatigisaanik aalajangersagaq allanngortinneqassasoq 
siunnersuutigineqarpoq taamaalillu meeqqamik najorteqarneq pillugu suliat aamma 
eqqaaneqarlutik. Tamatuma kingorna aalajangersagaq aamma aalajangersakkamut ilaasunik suliat 
assigiinngitsut tamakkiisumik taagorneqarneranik imaqassaaq. 
 







Nalinginnaasumik nassuiaatini immikkoortoq 5-mut aamma 5.3-mut innersuussisoqarpoq. 
 
 
Nr. 7-mut  
 
§ 287-imi oqaaseqatigiinni siullerni aalajangersagaq atuuttoq malillugu eqqartuussiviup 
aalajangersinnaavaa inooqatigiit aappaata marluullutilluunniit meeqqamik oqaloqateqarneq 
nammineersinnaassuseqarnermik inatsimmi § 25 malillugu pisussaq najuuffigissanngikkaat. 
 
§ 287, oqaaseqatigiinni siullerni allannguutissatut siunnersuutigineqartoq, 
nammineersinnaassuseqarnermnik inatsimmi § 25-imik Kalaallit Nunaanni atuutilersitsisuusoq  
angajoqqaat akisussaanerannik inatsisip atuutilersinneratigut namminersorsinnaanermut 
peqqussummi angajoqqaatut oqartussaassuseqarneq aamma meeqqamik najorteqarneq pillugu 
maleruagassat atorunnaarsinnerisa kinguneraat. Angajoqqaatut oqartussaassuseqarneq il.il. pillugit 
sulianut atatillugu meeqqamik oqaloqateqarneq siunissami namminersorsinnaanermik peqqussut 
malinnagu kisianni angajoqqaat akisussaanerannik peqqussut malillugu ingerlanneqartalissaaq. 
 
Angajoqqaatut akissussaassuseqarnermik aaqqissuussineq malillugu meeraq ilaatinneqartassaaq 
angajoqqaatut oqartussaassuseqarneq pillug suliani. Meeqqap anjugaa najortewqartarnerluunniit 
pilluugu suliani, meeqqap isiginneriaasia isumaalu tusarneqarsinnaaqqullugit. Tamanna ilaatigut 
pisinnaavoq meeqqap oqaloqatigineqartarneratigut. Taamaattorli suliami meeqqap toqqaannartumik 
ilaatinnneqarnissaanik pisussaatitaaneq atuutissanngilaq isumaqartoqarpat tamanna meeqqamut 
ajoqusiisinnaassasoq imaluunniit suliami pisut malillugit tamanna pisariaqanngitsutut sigineqarpat. 
 


 
Nalinginnaasumik nassuiaatini immikkoortoq 3.3.6-mut, 5-mut aamma 5.3-mut 
innersuussisoqarpoq. 
 
Nr. 8-mut  
 
§ 290, imm. 1-imi allannguutissatut siunnersuutigineqartoq meeqqap najugaa, meeqqamik 
najorteqarnermit allaanerusumik atassuteqarneq aamma nunanut allanut angalanernut akuersineq 
pillugu immikkut sulianik siunissami eqqartuussiviit aamma suliaqartalernissaasa kinguneraa, 
taamaattumik suliat taakku aalajangersakkani eqqaaneqarlutik. Peqatigisaanik 
siunnersuutigineqarpoq aalajangersakkat allanngortinneqassasut, taamaalilluni aamma meeqqamik 
najorteqarneq pillugu suliat eqqaaneqarlutik. 
 
Tamatuma nassatarisussaavaa inooqatgaasup toquneratigut meeqqap najugaa, najorteqartarneq, 
allatut attaveqartarneq imaluunniit nunanut allanut angalanissamik akueriasaasarneq pillugit suliat 
eqqartuussivikkut suliassanngortinneqarsinnaanngillat. 
 
Nalinginnaasumik nassuiaatini immikkoortoq 5-mut aamma 5.3-mut innersuussisoqarpoq. 
 
Nr. 9-mut  
 
§ 598-mi allanneqarpoq suna tunngavigalugu pinngitsaaliissummik naammassinninniaaneq 
pisassasoq. 
 







§ 598, imm. 1-imi normumik nutaamik (nr. 4) ikkussisoqarnissaa siunnersuutigineqarpoq. 
Siunnersuut siullermik meeqqap najugaa pillugu siunissami isumaqatigiissusiortoqarsinnaanerata 
kinguneraa. Aappaatut nr. 4-mik nutaamik siunnersuutigineqartukkut angajoqqaatut 
oqartussaassuseqarneq, meeqqap najugaa aamma meeqqarmik najorteqarneq pillugu 
isumaqatigiissutit pingitsaaliinikkut naammassinninniaanissamut erseqqissumik 
tunngavissiisoqarpoq. 
 
Angajoqqaatut oqartussaassuseqarneq pillugu isumaqatigiissutit aalajangersagaq 
siunnersuutigineqartoq malillugu pinngitsaaliinikkut naammassinniarneqarsinnaalissapput, taakku 
eqqartuussivimmut, naalagaaffimmi ingerlatsivimmut imaluunniit naalagaaffiup sinniisaanut 
nalunaarutigineqarsimappata imaluunniit taakkunannga akuerineqarsimappata. Aammattaaq 
meeqqap najugaa imaluunniit meeqqamik najorteqarneq pillugu isumaqatigiissutit 
pinngitsaaliinikkut naammassiniarneqarsinnaapput, taakku eqqartuussivimmut, naalagaaffimmi 
ingerlatsivimmut imaluunniit naalagaaffiup sinniisaanut isumaqatigissutigineqarsimappata 
imaluunniit isumaqatigiissummi paatsuugassaanngitsumik aalajangersarneqarsimappat 
naammassinninniaanermut tunngavittut iluaqutaasussaasut. 
 
Naalagaaffimmi ingerlatsivimmut innersuussinermi aamma taaguutip ”naalagaaffiup sinniisaa”-nik 
atuinerup qulakkiissavaa angajoqqaatut oqartussaassuseqarneq, meeqqap najugaa imaluunniit 
meeqqamik najorteqarneq pillugu isumaqatigiissutit pinngitsaaliinikkut naammassiniarneqassasut, 
taakku Danmarkimi imaluunniit Kalaallit Nunaanni imaluunniit Savalimmiuni 
isumaqatigiissutaasimanerat apeqqutaatinnagu. 
 
Angajoqqaatut oqartussaassuseqarneq, meeqqap najugaa aamma meeqqarmik najorteqarneq pillugu 
eqqartuussiviit, naalagaaffimmi ingerlatsiviup imaluunniit naalagaaffiup sinniisaata aalajangiineri 
(suli) § 598, imm. 1, nr. 1-3 malillugit pinngitsaaliinikkut naammassineqarsinnaanerat inatsimmi 
allanngortinniarneqanngilaq, tassa allanngortinnginnissaa siunnersuutigineqarmat, tak. tassunga 
aamma § 599, imm. 5, inatsisissatut siunnersuummi § 3, nr. 12-mi ilaasoq. 
 
Nalinginnaasumik nassuiaatini immikkoortumut 5-mut aamma 5.3-mut kiisalu inatsisissatut 
siunnersuummut § 3, nr. 11-14-imut, 18-imut aamma 19-imut nassuiaatinut innersuussisoqarpoq, (§ 
598, imm. 6, § 599, imm. 4 aamma 5, § 631, imm. 1, § 632, imm. 2, oqaaseqatigiit siulliit aamma § 
723, nr. 6). 
 
Nr. 10-mut 
 
§ 598, imm. 1, nr. 6-imut, nr. 7-inngortumut, pinngitsaaliinikkut naammassinninniaaneq pillugu § 
598, imm. 1-imi nr. 4-tut nutaatut ikkunneqarnissaa pillugu siunnersuutip malitsigisaanik tamanna 
allannguineruvoq, tak. inatsisissatut siunnersuummi § 3, nr. 9. 
 
Nalinginnaasumik nassuiaatini immikkoortoq 5-mut aamma 5.3-mut kiisalu inatsisissatut 
siunnersuummi § 3, nr. 12-14-imut aamma 18-imut nassuiaatinut innersuussisoqarpoq, 
(§ 599, imm. 5, § 631, imm. 1, § 632, imm. 2, oqaaseqatigiit siulliit aamma § 723, nr. 6). 
 
Nr. 11-imut 
 
§ 598, imm. 6-imut aamma § 599, imm. 4, oqaaseqatigiinnut siullernut atatillugu 
pinngitsaaliissummik nammassinnittarneq pillugu § 598, imm- 1-imi nr. 4-mik nutaamik 







ikkussisoqarnissaanik siunnersuutip kingunerisaanik kingunissat allannguuteqartinneqarput, tak. 
Siunnersuummi § 3, nr. 9. 
 
Innersuussutigineqarput nassuiaatini nalinginnaasuni immikkoortoq 5 aamma 5.3 aamma 
siunnersuummut nassuiaatini § 3, nr. 9, 12-14 aamma 18, (§598, imm. 1, nr. 4, § 599, imm. 5, § 
631, imm. 1, § 632, imm. 2, oqaaseqatigiit siulliit aamma § 723, nr. 6). 
 
Nr. 12-mut  
 
§ 599, imm. 5-imi aalajangersagaq atuuttoq malillugu angajoqqaatut oqartussaassuseqarneq 
imaluunniit najorteqarsinnaatitaaneq, eqqartuussivikkut aalajangerneqartoq imaluunniit 
eqqartuussivimmit imaluunniit naakagaaffimmi ingerlatsivimmit rigsombudsmandimilluunniit 
akuersissutigineqartoq, piaarnerpaamik naammassitinneqarsinnaavoq, naammassitinniagaq pillugu 
aallamik aalajangersaasoqarsimanngippat. 
 
Angajoqqaatut akisussaassuseqarnermik aaqqissuussineq malillugu meeqqap najugaa, 
eqqartuussivimmit, naalagaaffimmi ingerlatsivimmit imaluunniit rigsombudsmandimit 
akuerissutigisassaanngitsoq pillugu angajoqqaat isumaqatigiissuteqarsinnaapput. § 599, imm-5-ip 
allanngortinnissaanik siunnersuutip kingunerisaanik meeqqap najugaa pillugu siunissami immikkut 
ittumik isumaqatigiissuteqartoqarsinnaalerpoq aalajangiisoqarsinnaalerlunilu, taamaattumillu 
isumaqatigiissutit taamaattut aalajangersakkami taaneqartariaqarput. Peqatigitillugu 
aalajangersakkmi taaneqartariaqarpoq angajoqqaatut akisussaassuseqarnermik aaqqissussinikkut 
siunissami meeqqap najugaa pillugu aalajangiisoqarsinnaalersoq. 
 
Allannguutissatut siunnersuutigineqartukkut aamma meeqqap najugaa pillugu isumaqatigiissutit 
aalajangiinerillu ingerlaannartumik naammassineqarsinnaalissapput, isumaqatigiissummit 
aalajangiinermilluunniit naammassineqartussatut kissaatigineqartumi alla takuneqarsinnaanngippat. 
 
Nalinginnaasumik nassuiaatini immikkoortoq 5-imut aamma 5.3-mut kiisalu inatsisissatut 
siunnersuummi § 3, nr. 9-mut, 11-13-imut, 14 aamma 18-imut aamma 19-imut innersuussisoqarpoq 
(§ 598, imm. 1, nr. 4, § 598, imm. 6, § 599, imm. 4, oqaaseqatigiit siulliit, § 631, imm. 1, aamma § 
723, nr. 6). 
 
Nr. 13-mut  
 
§ 631, imm. 1, oqaaseqatigiit siulliit allanngortinnissaanut siunnersuutigineqartut 
pinngitsaaliinikkut naammassineqartussamik meeqqap najugaa pillugu siunissami immikkut 
aalajangiisarnissat kinguneraat, tassunga ilanngullugu eqqartuussummik naammassisitsiaarnerit 
isumaginissaat. Aalajangersakkat oqaasertaat taamaattumik allanngortinneqassasut 
siunnersuutigineqarpoq, taamaalilluni meeqqap najugaa pillugu aalajangiinerit aamma ilaalerlutik. 
 
Allannguutissatut siunnersuutigineqartup kingunerisaanik angajoqqaatut oqartussaassuseqarneq 
aamma meeqqamik najorteqarneq pillugit aalajangiinerni maleruagassat assigalugit meeqqap 
najugaa pillugu immikkut aalajangiinerit siunissami pinngitsaaliinikkut 
naammassiniarneqartalissapput (§ 631, imm. 1), tassunga ilanngullugu eqqartuussummik 
naammassisitsiaarnerit isumaginissaat (§ 632, imm. 2), aamma meeqqap najugaa pillugu 
aalajangiinernut tunngasunik eqqartuussummik naammassisitsiaarnerit isumaginissaat 
akitsuuteqartinneqartussaanatik (§ 723, nr. 6) – angajoqqaatut oqartussaassuseqarneq aamma 







meeqqamik najorteqarneq pillugu aalajangiinernut atuuttut assigalugit. Taakku saniatigut 
siunnersuutigineqarpoq oqaasertaanik allannguisoqassasoq. 
 
Nalinginnaasumik nassuiaatini immikkoortoq 3.3-mut, 5-imut aamma 5.3-mut kiisalu inatsisissatut 
siunnersuummi § 3, nr. 9-mut, 11-mut, 12-imut aamma 18-imut aamma 19-imut 
innersuussisoqarpoq (§ 598, imm. 1, nr. 4, § 598, imm. 6, § 599, imm. 4 aamma 5, § 632, imm. 2, 
oqaaseqatigiit siulliit aamma § 723, nr. 6). 
 
Nr. 14-imut 
 
§ 631, iim.1-imi oqaaseqatigiit pingajuattut siunnersuutigineqartoq nutaaq meeqqap 
angajoqqaaniinnaanngitsoq aammali allanik najorteqarnissamut siunissami periarfissaqalernermut 
attuumassuteqarpoq. Angajoqqaatut akisussaassuseqarnermik aaqqissuusinermi §§ 20 aamma 20 a 
innersuussutigineqarput. Aalajangersagassatut siunnersuutigineqartoq malillugu 
najorteqarsinnaaneq taamaattoq taamaallaat naammassineqarsinnaavoq pinngitsaaliissummik 
akiliisitsisarnerit atorlugit, kisianni pissaanermik ingerlaannartumik atuinertaqanngitsumik. 
Tamatuma assigaa danskit eqqartuussisarnermik inatsisaanni § 536, imm. 2-mi malittarisassat. 
 
Innersuussutigineqarput nassuiaatini nalinginnaasuni immikoortut 3.3, 5 aamma 5.3 aamma 
siunnersuummut nassuiaatini § 3, nr. 9, 11, 12 aamma 18, (§ 598, imm. 1, nr. 4, § 598, imm. 6, § 
599, imm. 4 aamma 5, § 632, imm. 2, oqaaseqatigiit siulliit aamma § 723, nr. 6). 
 
Nr. 15-imut  
 
§ 631, imm. 2-p, oqaaseqatigiit aappaata allanngortinnissaanut siunnersuutigineqartut 
oqaasertaanik allannguinerupput. 
 
Nr. 16-imut 
 
§ 631, imm. 2-p, oqaaseqatigiit aappaata allanngortinnissaanut siunnersuutigineqartut 
oqaasertaanik allannguinerupput. 
 
Nr. 17-mut  
 
§ 631, imm. 4-mi aalajangersakkamik nutaamik siunnersuummi inatsimmit erseqqissumik 
takuneqarsinnaalissaaq Meeqqat Pisinnaatitaaffii pillugit Naalagaaffiit Peqatigiit isumaqatigiissutaat 
20. november 1989-imeersoq (Meeqqanut isumaqatigiissut) naapertorlugu, ulloq 11. maj 1993-imi 
Kalaallit Nunaannut atuutilersinneqartumi angajoqqaatut oqartussaassuseqarneq il.il. pillugit 
aalajangiinerup isumaqatigiissutilluunniit pinngitsaaliinikkut naammassineqarnissaa pillugu suliap 
ingerlanerani meeraq isummamik oqaaseqarsinnaasoq. Aalajangersakkap siunnersuutigineqartup, 
Danmarkimi eqqartuussisarnermik inatsimmi § 537, imm. 2, oqaaseqatigiinnut siullernut 
aappaannullu naapertuuttup kingunerisaanik meeraq, pisariaqartunik ukiulik inerisimasorlu, 
oqaloqateqarnermi nammineq isummaminik saqqummiussinissaminut periarfissaqassaaq, tamanna 
meeqqamut ajoqusiinngippat. Malittarisassaq meeqqamik oqaloqateqartarnerit pillugit 
angajoqqaatut akisussaassuseqarnermik aaqqissuussinermi§§ 5 aamma § 33-imut 
attuumassuteqartillugit paasineqassapput. Meeqqamik oqaloqatiginnittoqarpat meeqqamik 
paasisimasalik imaluunniit kommunip sinniisaa peqataassaaq. Nalinginnaasumik nassuiaatini 
immikkoortoq 3.3.6-mut aamma innersuussisoqarpoq. 







 
Oqaloqateqarneq naatsorsuutigineqarpoq angajoqqaatut oqartussaassuseqarneq il.il. pillugit suliat 
ingerlanerannisulli oqaloqateqarnertut ingerlanneqassasoq, pinngitsaaliinikkut 
naammassinninniaanermut atatillugu oqaloqateqarnerup ingerlanneqarneranut 
naleqqussaasoqarluni. Siunnersuutigineqarpoq Kalaallit Nunaanni eqqartuussisarnermik inatsimmi 
§ 287, inatsisissatut siunnersuummi § 3, nr. 7-mi allanngortinneqassasoq, oqaloqateqarnerni 
taakkunani taamaaqataanik atorneqassasoq. Tamatuma kingunerisaanik eqqartuussummik 
naammassisitsiniaasartoq aalajangersinnaavoq illuatungerisaq ataaseq marluullutilluunniit 
oqaloqateqarnermik najuutissanngitsut, aamma eqqartuussummik naammassitsisiniaasartoq, suliap 
aalajangiiffiginissaa sioqqullugu, oqaloqateqarnerup imarisaanik illuatungeriit ilisimatissinnaavai, 
tamanna eqqarsaatigisanut, peqataatitsinnginnermut tunngavigineqartunut akerliunngippat. 
 
Nalinginnaasumik nassuiaatini immikkoortoq 5-imut aamma 5.3-mut kiisalu inatsisissatut 
siunnersuummi § 3, nr. 7-imut innersuussisoqarpoq  (§ 287, oqaaseqatigiit siulliit). 
 
Nr. 18-imut  
 
§ 632, imm. 2 oqaaseqatigiit siulliit malillugit meeqqap najugaanut tunngatillugu angajoqqaatut 
oqartussaassuseqartup, sinniisuutitaqarneq aamma isumaginninermut ataatsimiititaliap 
aalajangiineri eqqartuussummik naammassisitsiniaasumit eqqortinniarneqassapput 
pinngitsaaliinikkut naammassinninniaanissamut nalinginnaasumik tunngaveqanngikkaluartumik, 
pisinnaatitaasup pisussaaffeqartumut piumasaqaatini uppernarsarsinnaappagu imaluunniit 
ilimanarulersissinnaappagu. § 631 malillugu naammassinniaasoqassaaq. § 723, nr. 6 malillugu 
angajoqqaatut oqartussaassuseqarnermut aamma meeqqamik najorteqarnermut tunngatillugu 
eqqartuussummik naammassinninniaarnerit akitsuuteqanngillat. 
 
Aalajangersakkat taaneqartut allanngortinnissaannik siunnersuutigineqartut pinngitsaaliinikkut 
naammassiniarneqartussanik meeqqap najugaa pillugu immikkut siunissami 
aalajangiisoqartarnissaata kinguneraa, tassunga ilanngullugu eqqartuussummik 
naammassinninniaarnerup isumagineqarnera. Aalajangersakkat oqaasertaat taamaattumik 
allanngortinneqassapput, taamaalilluni taakku aamma siunissami meeqqap najugaa pillugu 
aalajangiinernut ilaalerlutik. 
 
Allannguutissatut siunnersuutignineqartut kingunerisaannik meeqqap najugaa pillugu aalajangiinerit 
siunissami angajoqqaatut oqartussaassuseqarneq aamma meeqqamik najorteqarneq pillugu 
aalajangiinerni maleruagassat assigalugit pinngitsaaliinikkut naammassiniarneqartassapput (§ 631, 
imm. 1), tassunga ilanngullugu eqqartuussummik naammassinninniaarnerup isumagineqarnera (§ 
632, imm. 2) aamma angajoqqaatut oqartussaassuseqarnermut aamma meeqqamik najorteqarnermut 
tunngatillugu eqqartuussummik naammassinninniaarnerit akitsuuteqanngillat (§ 723, nr. 6)  - 
angajoqqaatut oqartussaassuseqarneq aamma meeqqamik najorteqarneq pillugu aalajangiinernut 
atuuttut assigalugit. 
 
Nalinginnaasumik nassuiaatini immikkoortoq 5-mut aamma 5.3-mut kiisalu inatsisissatut 
siunnersuummi § 3, nr. 9-mut aamma 11-14-imut innersuussisoqarpoq  (§ 598, imm. 1, nr. 4, § 598, 
imm. 6, aamma § 599, imm. 4 aamma 5, aamma § 631, imm. 1).   
 


§ 4-mut 
 







 
Nr. 1-imut  
Kalaallit Nunaanni pinerluttulerinermi inatsimmi § 76 malillugu angajoqqaatut 
oqartussaassuseqarnermik sumiginnaasoqarpat, inuup 18-it inorlugit ukiullip angajoqqaavi 
imaluunniit alla oqartussaq imaluunniit isumaginnittoq sumiginnaasoq imaluunniit pineqartoq 
taamatut oqartussaasoq imaluunniit isumaginnittoq sumiginnaasoq eqqartuunneqassaaq. 
 
Aalajangersagaq meeqqamut taamatut oqartussaassuseqanngitsut angajoqqaat allalluunniit 
oqartussaassusianik imaluunniit isumassuineranik sumiginnaanermut atorpoq. Sumiginnaaneq 
meeqqap angajoqqaavisa arlaannit pippat aalajangersagaq taamaalilluni taamaallaat atuussinnaavoq 
angajoqqaap aappaa kisimiilluni angajoqqaatut oqartussaassuseqarpat, tassunga ilanngullugu 
utaqqiisaasumik. Akerlianilli aalajangersagaq meeqqap angajoqqaavinut atorneqassanngilaq, taakku 
ataatsimoorlutik angajoqqaatut oqartussaassuseqarpata, aamma angajoqqaatut 
oqartussaassuseqarneq pillugu angajoqqaat isumaqatigiissimanngippata. 
 
Siunnersuutigineqarpoq angajoqqaatut oqartussaassuseqarnermik sumiginnaasoqarneq pillugu 
aalajangersakkami imm. 2-mik nutaamik ikkussisoqassasoq, tassani aalajangersarneqarluni 
inatsisinik meeqqamik naalagaaffimmiit unioqqutitsilluni annissisoq aamma 
pineqaatissinneqartassasoq. 
 
Aalajangersagaq malillugu meeqqamik naalagaaffimmiit annissineq pinerluttuliornerussaaq, 
tamanna angajoqqaat amma inunnut 18-it inorlugit ukiulinnut pineqartup oqartussaanera pillugu 
inatsit malillugi inatsisinik unioqqutitsineruppat. 
 
Tamanna isumaqarpoq angajoqqaat akisussaanerannik inatsisip Kalaallit Nunaanut 
atuutilersinneratigut angajoqqaatut oqartussaassuseqarneq pillugu inatsimmi § 3-mi 
maleruagassanik unioqqutitsineruppat, meeqqap nunanut allanut ilagineqarnera 
pinerluttuliornerussaaq. Taamaalilluni angajoqqaat ataatsimoorlutik angajoqqaatut 
oqartussaassuseqarpata aamma angajoqqaatut oqartussaassuseqarneq pillugu isumaqatigiinngippata, 
meeqqap nunamik qimatsinissaanut angajoqqaap aappaa akuersisimanngippat, imaluunniit nunami 
allami najugaqarnissaa imaluunniit angalanissaa pillugu isumaqatigiissut pigineqanngippat tamanna 
pinerluttuliornerussaaq. Akerlianilli angajoqqaap angajoqqaatut oqartussaassuseqartoq, 
angajoqqaatut akisussaanermik inatsimmi § 3-mut akerliusumik isumaqatigiissutaasoq, 
naatsorsuutigisaq imaluunniit aalajangersarneqarsimasoq qaangerlugu meeqqap nunami 
allamiinnera sivitsorpagu tamanna pinerluttuliornerussanngilaq. 
 
Aalajangersagaq angajoqqaaq piffissami sivisunerusumi meeraq ilagalugu nunami allamiippat 
imaluunnit nunasippat taamaallaat atuutinnaarani aamma meeraq nunani allani feeriarnermi 
imaluunniit piffissami sivikitsumi ilagineqarpat atuutissaaq, tamanna angajoqqaat amma inunnut 
18-it inorlugit ukiulinnut pineqartup oqartussaanera pillugu inatsit malillugu inatsisinik 
unioqqutitsineruppat. 
 
Imm. 2-mi siunnersuutigineqartumi meeqqap inatsisit unioqqullugit Kalaallit Nunaanniit 
Danmarkimut imaluunniit Savalimmiunut anninneqarnera ilaanngilaq. Taamaattumik angajoqqaaq, 
angajoqqaatut oqartussaassuseqartoq, inatsisit unioqqullugit meeqqani Danmarkimut imaluunnit 
Savalimmiunut ilagippagu tamanna pinerluttuliornerunngilaq. 
 
Nalinginnaasumik nasssuiaatini immikkoortoq 3.3.1-imut aamma 6-mut innersuussisoqarpoq. 







 
§§ 5-imut 


 
Siunnersuutigineqarpoq § 5, imm. 1-imi inatsimmi allannguutit inuit marluk suiaassuseqatigiit 
aappariilersarnerannut tunngasoq, (Kalaallit Nunaanni inatsisit sunniutaat pillugit inatsisip 
allanngortinneqarnerani § 2), 1. Januar 2015-imi atuutilersinneqassasoq. 
 
§ 5, imm. 2-imi siunnersuutigineqarpoq angajoqqaat akisussaanerat pillugu inatsimmi allannguutit ulloq 1. 
januar 2015-mi atuutilersinneqassasut. Uani pineqarput angajoqqaatut oqartussaassuseqarneq pillugu 
aalajangersakkat aamma nammineersinnaassuseqarnermik aaqqissuussinermi (§ 1) najorteqartarneq pillugit 
aalajangersakkat atorunnaarsinneqarnerat kiisalu Kalaallit Nunaanni eqqartuussisarnermik inatsimmi aamma 
Kalaallit Nunaanni pinerluttulerineq pillugu inatsimmi (§§ 3 aamma 4) allannguutit.  Peqatigisaanik 
angajoqqaat akisussaanerannut inatsit, meeqqanik aallarussisarnermik inatsit aamma meeqqat 
illersorneqarnerat pillugu Haagimi isumaqatigiissut tassungalu atasut isumaqatigiissutit pillugit inatsit 
Kalaallit Nunaannut kunngip peqqussutaatigut atuutilersinneqarput. Tamatuma pingaartumik kinguneraa 
angajoqqaat akisussaanerannik peqqussut aamma meeqqanut, taassuma atuutilernissaa sioqqullugu 
inunngorsimasunut atorneqassasoq, aamma peqqussut aamma Kalaallit Nunaanni eqqartuussisarnermik 
inatsimmi allannguutit (siunnersuummi § 3) aamma angajoqqaatut oqartussaassuseqarneq aamma 
meeqqamik najorteqarneq pillugu suliani ingerlasuni atorneqarsinnaasoq. 


Taamaattorli meeqqat 1. juli 2015-imi kingusinnerusukkuulluunniit inunngorsimasut eqqarsaatigalugit 
angajoqqaatut akisussaassuseqarnermik aaqqissuussinermi angajoqqaat oqartussaanerat pillugu 
aalajangersakkat marluk kisimik malinneqassapput. Tassani pineqarpoq meeqqap inunngunnginnerani 
qaammatini kingullerni 10-ni angajoqqaat katissimatillugit isumamik angajoqqaatut 
oqartussaassuseqalersarmata imaluunniit akuerisaaneq eqqartuussinerluunniit malillugit angut meeqqamut 
ataataasutut isigineqarpat aamma meeqqap inunngornissaa qaammatinik 10-nik sioqqullugu angajoqqaajusut 
inuit nalunaarsorsimaffianni ataatsimut najugaqarpata najugaqarsimappataluunniit. 


Kalaallit Nunaanni pinerluttulerineq pillugu inatsisip allanngortinnissaa pillugu siunnersuummi § 5 
eqqarsaatigalugu oqaatigineqassaaq pinerluttulerineq pillugu inatsimmi § 3 malillugu iliuutsini tamani inatsit 
malinneqassammat inatsisip atuutilereerneratigut eqqartuussutini, kisiannili inatsisip atuutilinnginnerani 
iliuutsinut tunngatillugu siusinnerusukkut oqartuussinerup kingorna aalajangiineq sakkortunerussanngitsoq. 
Imaappoq, inatsisip atuutilereerneratigut unioqqutitsisoqarsimatillugu pinerluttulerinermik inatsimmi § 76, 
imm. 2-mi aalajangersakkap nutaap siunnersuutigineqartup unioqqutinnerani iliuusissat taamaallaat 
aalajangerneqarsinnaapput. 


§ 6-imut 


Nassuiaatini nalinginnaasuni immikkoortoq 3.3-mi nassuiaatigineqartutut Kalaallit Nunaannim 
angajoqqaatut akisussaassuseqarnermut tunngasuni namminersorsinnaatitaanermik periaasiliussat 
attatiinnarneqassapput, taamaattorli angajoqqaatut oqartussaassuseqarneq pillugu isumaqatigiissutrit pillugit 
suliat suliarinissaannut Rigsombudsmandip pisinnaatitaanera annetusitinneqarpoq pisut tamaasa taaneqartut 
ilanngullugit, tassani aamma ilanngullugu angajoqqaatut oqartussaassuseq inummut pingajuusumut 
isumaqatigiissummi ilaanngitsumut nuunneqartarnera. Taamaattumik § 6-imi siunnersuutigineqarpoq 
angajoqqaatut oqartussaassuseq pillugu isumaqatigiissutit 1. juli 2015 tikitsinnagu eqqartuussivimmut 
suliassanngortinneqartut pillugit suliat nukinginnartut tamarmik eqqartuussiviup naammassillugit 
suliarisassagai. Sulia taakku angajoqqaatut akisussaassuseqarnermik aaqqissuussineq malillugu 







sulairineqartassapput alajangiiffigineqartassallutillu aamma Kalaallit Nunaanni eqqartuussiaarneq pillugu 
inatsit siunersuutikkut § 3-kkut allanngoertinneqartoq malillugu suliarineqartassapput 
aalajangiiffigineqartassallutillu. 


 


 


 


 


 


   







Ilanngussaq 1 
 


Inatsisissatut siunnersuut inatsimmut atuuttumut sanilliullugu 
 
 § 1 


 
Namminersorsinnaanermik inatsitmmi 
peqqussut nr. 306, 14. maj 1993-meersukkut 
Kalaallit Nunannut atuutilersinneqartumi imatut 
allannguisoqarpoq: 
 


Kapitali 2 
Angajoqqaatut oqartussaassuseqarneq 
§ 5. Meeqqat inuusuttullu 18-it inorlugit ukiullit 
angajoqqaanit oqatussaaffigineqartussaapput, 
aappanereersimanngikkunik. 
 
Angajoqqaatut oqartussaassuseqarnerup isu-
maa 
§ 6. Angajoqqaatut oqartussaassusillip meeraq 
isumagisaraa, aammalu meeqqap soqutigisai 
pisariaqartitaalu tunngavigalugit meeqqamut 
namminermut tunngasut aalajangiiffigisassara-
lugit. 
  Imm. 2. Angajoqqaatut oqartussaassuseqarneq 
pisussaaffiussaaq meeqqap timikkut tarnikkullu 
peqqarniitsuliorfigineqatsaaliornissaanut al-
latulluunniit taassumunnga nikanarsaataasumik 
pineqatsaaliuinissamut. 
  Imm. 3. Angajoqqaat meeqqamik an-
ingaasatigut isertittagaanik taassuma pilersor-
nissaanut naleqquttumik aammalu namminneq 
meeqqamillu pissutsiminnut naaprtuuttumik 
atuisinnaapput. 
 
Angajoqqaatut oqartussaassutsimik pigisallit 
§ 7. Angajoqqaat meeqqap inunngornerani im-
minnut katissimagunik imaluunniit kingusinne-
rusukkut katittussaagunik ataatsimoorlutik anga-
joqqaatut oqartussaassuseqarput. Angajoqqaalli 
meeqqap inunngornerani averusersimaqqagunik 
anaanaasoq kisimiilluni angajoqqaatut 
oqartussaassuseqarpoq aappariit pineqartut 
inooqatigeeqqilernianngippata. 
  Imm. 2. Angajoqqaat imminnut katissiman-
ngikkunik anaanaasoq kisimiilluni anga-
joqqaatut oqartussaassuseqarpoq. 
 


1. Kapitali 2 atorunnaarsinneqarpoq. 







Ataatsimut angajoqqaatut oqartussaas-
suseqarnermik isumaqatigiissut 
§ 8. Angajoqqaat imminnut katissimanngikku-
nik imaluunniit averusersimasut kredsimi 
eqqartuussiviup akuersissuteqarneratigut isu-
maqatigiissutigisinnaavaat ataatsimut anga-
joqqaatut oqartussaassuseqarnissartik. Isu-
maqatigiissut akuersissutigineqartassaaq 
meeqqamut pitsaanerpaasussanut akerliunngik-
kaangat. 
 
Ataatsimut angajoqqaatut oqartussaas-
suseqarnerup atorunnaarnera 
§ 9. Angajoqqaat ataatsimut oqartussaas-
suseqartut inooqatigiinngikkunik, imaluunniit 
arlaata inooqatigiinneq atorunnaarsinnial-
ersaarpagu. Tamarmik immikkut pi-
umasaqaatigisinnaavaat ataatsimut anga-
joqqaatut oqartussaassuseqarnerup atorun-
naarsinneqarnissaa. 
  Imm. 2. Anagjoqqaat kredsimi eqqartuus-
sivimmik akuersisitsinikkut isumaqatigiis-
sutigisinnaavaat arlamik sorliup kisimiilluni 
angajoqqaatut oqartussaassuseqarnissaa. Isu-
maqatigiissut akuersissutigineqartassaaq 
meeqqamut pitsaanerpaasussanut akerliunngik-
kaangat. 
  Imm. 3. Aappariit isumaqatigiinngippata, ima-
luunniit isumaqatigiissutaat akuersissutigi-
umaneqanngippat, kredsimi eqqartuussiviup 
meeqqamut pitsaanerpaasussat immikkut siani-
galugit aalajangissavaa angajoqqaat arlaata 
sorliup kisimiilluni oqartussaassuseqarnissaa. 
 
Averuserneq avivinnerlu 
§ 10. Averusernerni avivinnerniluunniit aalajan-
giiffiginiarneqartassaaq angajoqqaatut 
oqartussaassusseqarnerup kimut pisassanngorti-
taanissaa, tamanna siusinnerusukkut isu-
maqatigiissutigineqarsimanngippat imaluunniit 
aalajangiiffigineqareersimanngippat. 
  Imm. 2. Angajoqqaat Naalagaaffiup 
Sinniisaanik imaluunniit kredsimi eqqartuus-
sivimmik akuersisitsinikkut isumaqatigiis-
sutigisinnaavaat ataatsimut angajoqqaatut 
oqartussaassuseqaannarnissartik, imaluunniit 
arlamik kisimiilluni angajoqqaatut oqartussaas-
suseqarnissaa. Isumaqatigiissut akuersissutigi-







neqartassaaq meeqqamut pitsaanerpaasussanut 
akerliunngikkaangat. Akuersissuteqartuussaaq 
Naalagaafiup Sinniisaa, averuserneq avivinner-
luunniit allagartakkat uppernarsaatikkut pi-
simappat, taamaanngippallau eqqartuussivik. 
  Imm. 3. Angajoqqaat isumaqatigiinngippata 
imaluunniit isumaqatigiissutaat akuersissutigi-
umaneqanngippat kredsimi eqqartuussviup 
meeqqamut pitsaanerpaasussat immikkut siani-
galugit aalajangissavaa  angajoqqaat arlaata 
sorliup kisimiilluni oqartussaassuseqartitaanis-
saa. 
 
Inooqatigeeqqilerneq 
§ 11. § 9 imaluunniit § 10 malillugu isu-
maqatigiissutigineqarsimappat aalajangiiffigi-
neqarsimappalluunniit angajoqqaat arlaata ki-
simiilluni angajoqqaatut oqartussaassuseqarnis-
saa, taava ataatsimoorluni oqartussaas-
suseqarneq atuutileqqilissaaq, angajoqqaat ka-
tissimasut, aamma averusersimasut, 
inooqatigeeqqilersimappata imaluunniit 
inooqatigiiginnarpata. Angajoqqaat 
kisermaajugunik imaluunniit avinnerugunik 
ataatsimut angajoqqaatut oqartussaassusileqqin-
neqartussaanngillat tamanna pillugu § 8 malil-
lugu isumaqatigiissusiorsimanngikkunik. 
 
Isumaqatigiissuteqarnikkut angajoqqaatut 
oqartussaassutsimik allamut nuussineq 
§ 12. Angajoqqaatut oqartussaassuseqarneq 
isumaqatigiissutikkut kredsimi eqqartuussivim-
mit akuerisakkut nuunneqarsinnavoq anga-
joqqaat arlaannut angajoqqaatut oqartussaas-
suseqnngitsumut, imaluunniit allanut. Isu-
maqatigiissut akuersissutigineqartassaaq 
meeqqamut pitsaanerpaasussanut akerliun-
ngippat. Angajoqqaatut oqartussaassuseqarneq 
aappariinnut, ilanngullugulu angajoqqaajusut 
arlaannut taassumalu aapparisaanut, pi-
sussaaffinngrtinneqarsinnaavoq. 
 
Angajoqqaatut oqartussaasseqarnermik 
eqqartuussivikkut allamut nuussineq 
§ 13. Angajoqqaat katissimanngitsut ataatsimut 
angajoqqaatut oqartussaassuseqanngippata, tak. 
§ 7, imm. 2, kredsimi eqqartuussiviup anga-
joqqaatut oqartussaassuseqarneq anaanaasumiit 







ataataasumut kisermaassanngortissinnaavaa, 
taamatut  allannguinissaq meeqqamut 
pitsaanerpaassappat. Aalajangiinermi pin-
gaartinneqassaaq ataataasup meeqqamut taman-
na tikillugu qanoq atassuteqartiginera. 
 
Toqukkutqimaguttoqareerneratigut anga-
joqqaatut oqartussaassuseqarneq  
§ 14. Angajoqqaat ataatsimut angajoqqaatut 
oqartussaassuseqarsimappata aappaalu toqulluni 
taava angajoqqaatut oqartussaassuseqarneq aap-
paata pigiinnassavaa. Meeraq toqusoqarnerani 
qimataasuni najorneqartuunngippat alla 
toqusoqarneranut atatillugu qinnuigi-
neqarsinnaavoq angajoqqaatut oqartussaassusi-
ligaajumalluni. Qinnuteqaat aatsaat akuer-
saarneqarsinnaavoq meeqqamut 
pitsaanerpaasussatigut pingaartitassat 
oqartussaassuseqarnerup qimataasumii-
ginnarnissaanut akerliuppata. 
  Imm. 2. Angajoqqaat arlaat kisimi anga-
joqqaatut oqartussaassuseqarsimappat toqul-
lunilu, imaluunniit toqukkut qimaguttoqarnerani 
arlaannaalluunniit angajoqqaatut oqartussaas-
suseqarsimanngippat taava kiap angajoqqaatut 
oqartussaassusiligaanissaa aalajangerneqassaaq 
meeqqamut pitsaanerpaasussat tunngavigalugit. 
Angajoqqaat arlaat toqusoqarneratigut 
qimataasoq oqartussaassusiligaanissamik qin-
nuteqarpat qinnuteqaat akuerineqassaaq 
meeqqamut pitsaanerpaasussanut taamaasiorneq 
akerliunngippat. 
  Imm. 3. Angajoqqaatut oqartussaassuseqarneq 
aappariinnut peqatigiinnikkut pisussaaffin-
ngortinneqarsinnaavoq, aamma angajoqqaajusut 
arlaannut qimataasumut taassumalu aapparisaa-
nut. 
  Imm. 4. Imm. 1-3 malillugit aalajangiinerit 
kredsimi eqqartuussivimmit aalajangiiffigi-
neqartassapput. 
 
§ 15. Angajoqqaatut oqartussaassuseqarnermik 
piginnittuusut siuninnaaniit nalunaarutiger-
eersinnaavaat toqugunik kina angajoqqaatut 
oqartussaassusiligaasariaqarnersoq. Siumut 
nalunaarut taammaattoq malinneqartassaaq 
meeqqamut pitsaanerpaasussanut akerliunngik-
kaangat. Taamaattorli toqukkut qimataasup § 14 







malillugu salliutitassaanera artortuutinneqassaaq 
akerlianik nalunaaruteqartoqarnera 
apeqqutaatinnagu. 
 
Angajoqqaatut oqartussaassuseqarneq pillugu 
isumaqatigiissutinik aalajangiinernillu allan-
nguineq 
§ 16. Angajoqqaatut oqartussaassuseqarneq 
isumaqatigiissutikkut eqqartuussivikkulluunniit 
angajoqqaat arlaannut kisimiilluni pisussaaffil-
inngortitaasimappat kredsimi eqqartuussiviup 
aappaanut nuussinnaavaa taamaasiornissaq 
meeqqamut pitsaanerpaasussat tunngavigalugit, 
pingaartumik pissutsit annertuumik allan-
nguuteqarsimanerat pissutigalugu, piumasa-
rineqassappat. 
  Imm. 2. Imm. 1 aamma atuutissaaq ataataasoq 
suliassap § 13 malillugu aalajangiiffiginiarnera-
ni tapersersorneqarsimanngippat. 
  Imm. 3. § 12 malillugu isumaqatigiissut ima-
luunniit § 14 malillugu aalajangiineq kredsimi 
eqqartuussivimmit allanngortinneqarsinnaavoq 
paasissutissat imm. 1-imi taagorneqartut malil-
lugit. 
 
Angajoqqaatut oqartussaassuseqarneq pillugu 
aalajangiigallarnerit 
§ 17. Angajoqqaatut oqartussaassuseqarneq 
pillugu eqqartuussivimmut suliassiisoqarpat, 
kredsimi eqqartuussiviup qinnuigineqarneq ma-
lillugu aalajangersinnaavaa kiap angajoqqaatut 
oqartussaassusiligaagallarnissaa. Aalajangiineq 
pisassaaq meeqqamut pitsaanerpaasussat tun-
ngavigalugit. Aalajangiineq atuutissaaq 
eqqartuussiviup nalunaarutigineqarnissaa atuut-
tussanngortinneqarsimasoq tikillugu, atorun-
naassallunilu suliassaq unitsinneqarpat ima-
luunniit itigartitsissutigineqarpat. 
 
§ 18. Angajoqqaat ataatsimut angajoqqaatut 
oqartussaassuseqarpata aammalu taakkua arlaata 
meeqqamik naalagaaffimmit annissiniarnissaa 
tamatumuunalu angajoqqaatut oqartussaasse-
qarnermik aalajangiinermut akornusiinissaa 
aarlerinaateqassappat taava Naalagaaffiup 
Sinniisaata angajoqqaat arlaat kisimiittutut 
oqartussaassusilerallarsinnaavaa. 
 







§ 19. Anvgajoqqaatut oqartussaassillip 
toqoreerneratigut oqartussaassuseqarnerup kred-
simi eqqartuussivimmi aalajangiiffiginiarnerani, 
tak. §  14,  eqqartuussiviup aalajangersinnaavaa 
kiap angajoqqaatut oqartussaassusilerallar-
neqarnissaa. Aalajangiineq atuutissaaq anga-
joqqaatut oqartussaassuseqarneq pillugu aala-
jangiinerup, atuuttussanngortinneqarsinnaasup, 
nalunaarutigineqarnissaa tikillugu. 
 
§ 20. Angajoqqaatut oqartussaassusermik pigi-
salik imaluunniit pigisallit tamarmik meeqqap 
inuttut atugarisai pillugit aalajngiiniarnissami 
akornusigaasimappata kredsimi eqqartuussiviup 
aalajangersinnaavaa angajoqqaatut oqartussaas-
suseqarnerup akornutaasut atuukkallartut kimut 
pisassanngortinneqarnissaa. 
 
§ 21. §§ 17-20 malillugit aalajangiigallarneq 
allanngortinneqarsinnaavoq tamanna 
meeqqamut pitsaanerpaassappat. 
 
Meeqqamut najorteqarsinnaatitaaneq 
§ 22. Meeqqap angajoqqaaminut tamanut atas-
suteqarnera allanngutsaaliorneqassaaq, anga-
joqqaatut oqartussaassuseqarnermi peqataan-
ngitsup meeqqamik najorteqarallarsinnaatitaan-
neratigut. 
 
§ 23. Qanoq annertutigisumik meeqqamik na-
jorteqarallarsinnaaneq taamaasiortarnissarlu 
kredsimi eqqartuussiviup qinnuigineqarneq ma-
lillugu aalajangiiffigissavaa tamatumunngalu 
atasumik pisariaqartinneqartunik aalajanger-
saavigisinnaallugu. 
  Imm. 2. Kredsimi eqqartuussiviup meeqqamik 
najorteqarsinnaatitaanerup aalajangiiffiginissaa 
itigartitsissutigisinnaavaa aammalu najorteqaral-
larsinnaanermik aalajangiineq imaluunniit isu-
maqatigiissut allanngortissinnaallugu atorun-
naarsissinnaalluguluunniit, meeqqamut 
pitsaanerpaasussat taamaasiornissaq pisari-
aqartissappassuk. Aalajangiinermi pingaartinne-
qarneruassaaq pineqartup meeqqamut tamanna 
tikillugu qanoq atassuteqarfigineqarsimanera. 
 
§ 24. Anhgajoqqaatut oqartussaassuseqarnermik 
suliassaq kredsimi eqqartuussivikkut aalajangi-







iffiginiarneqassappat kredsimi eqqartuussiviup 
angajoqqaatut oqartussaassusilik pillugu su-
liassap ingerlannerani qinnuigineqarneq malil-
lugu meeqqamik najorteqarsinnaatitaaneq 
utaqqisaagallartumik aalajangiiffigissavaa § 23-
mi maleruagassat malillugit. Aalajangiineq atu-
utissaaq angajoqqaatut oqartussaassuseqarneq, 
atuuttussanngortinneqarsinnaasoq, pillugu aala-
jangiisoqarnissaata imaluunniit isumaqatigiis-
suteqartoqarnissaata tungaanut. 
 
Sulianik suliarinnittarneq 
§ 25. Meeraq 12-nik ukioqalereersimappat ana-
joqqaatut oqartussaassuseqarneq imaluunniit 
meeqqamik najorteqartarsinnaaneq pillugu su-
liassaq aalajangiiffigineqalersinnagu meeraq 
pineqartoq tamatuminnga oqaloqatigineqassaaq. 
Oqaloqatigineqarnissaali pinngitsoortinne-
qarsinnaavoq tamanna meeqqamut ajoqusi-
iginnartussatut imaluunniit aalajangiinermut 
pingaaruteqanngitsutut isumaqarfigineqas-
sappat. 
 
§ 26. Kredsimi eqqartuussivik § 12 imaluunniit 
§ 14, imm. 2, malillugit aalajangiisoqarsinnagu 
angajoqqaat arlaat angajoqqaatut oqartussaas-
suseqaqataanngitsoq uppernarsaatitut 
oqaaseqaateqartissavaa, tamanna meeqqamut 
annertuumik ajoqusiisinnaasorinanngippat ima-
luunniit suliassamut pissutissaqanngitsumik 
kinguarsaataaginnassanngippat. 
 
§ 33. Ukiumigut inortoq aappanereersimasoq 
kiffartuuteqarnissamik allamilluunniit inuup 
nammineerluni suliaqarnissaanik aalajanger-
saaqatiginninnissamik tamatumalu atorunnaar-
nissaanik nammineq aalajangiissaaq. 
  Imm. 2. Ukiumigut inortoq angajoqqaatut oqar-
tussaatitaasumit akuerineqarluni nammineerluni 
kiffartuutissarsisimaguni allamilluunniit nam-
mineq suliassarsisimaguni tamatumuunakkut 
imminut pilersorsinnaalerluni taamatut aalajan-
gersaaqatigiinneq 15-nik ukioqalereersimaguni 
nammineq atorunnaarsissinnaavaa tamatumalu 
assinganik suliassarsisinnaalluni angajoqqaatut 
oqartussaatitaasoq allamik aalajangi-
gaqanngippat. 
 


2. §§ 33-35 atorunnaarsinneqarput  







§ 34. Kiffartuuteqarnissamik allamilluunniit 
inuup nammineerluni suliassqarnissaanik aala-
jangersaagaqatigiinneq ukiumut inortup nammi-
neerluni akuerisimasaa angajoqqaatut oqar-
tussaassuseqartup atorunnaarsisinnaavaa uki-
umigut inortup perorsarneqarnissaa inuulluar-
nissaaluunniit isumagalugu tamanna pisariaqar-
tinneqarpat. Atorunnaarsitsinerli pisassaaq 
ajornanngippat naleqquttumik siumut oqaatige-
reerlugu, naapertuulluarsorineqassappallu 
peqatigisaa naleqquttumik taarsiiffigineqarsin-
naavoq. 
 
§ 35. Ilinniartoqarneq pillugu inatsisit immikkut 
maleruagassartaat atortuuinnassapput. 
§ 63. Kredsimi eqqartuussiviup § 9, imm. 3, § 
10, imm. 3, § 13, § 14, § 16 aamma § 23 malil-
lugit aalajangiinerit eqqartuussutikkut aalajangi-
inerussapput. 
  Imm. 2. § 8 imaluunniit § 12 malillugu aala-
jangersaaqatigiinneq kredsimi eqqartuussiviup 
akuersissutigiumanngippagu suliassaq landsret-
timut ingerlateqqinneqarsinnaavoq. § 31, imm. 
1, § 55 aamma § 59, tak. § 31, imm. 1, malil-
lugit sernissuisuunerup utertinneqarnissaanik 
kredsdommerip aalajangiinera landsdommeri-
mut ingerlateqqinneqarsinnaavoq. Piffissaq 
landsrettimut imaluunniit landsdommerimut 
ingerlatitseqqinnissamut periarfissaatitaasoq 
sapaatip akunnerinik 2-nik sivisussuseqarpoq. 
 


3. § 63, imm. 1, atorunnaarsinneqarpoq. 
Kingorna imm. 1 imm. 1-nngorpoq. 
 
4. § 63, imm. 2, 1. aamma oqaaseqatigiit aap-
paat, imm. 1 oqaaseqatigiit siullinngortoq aam-
ma oqaaseqatigiit aappaalersoq, atorun-
naarsinneqarput. 
 
 


 § 2 
Aappariinnerup inatsisitigut sunniutai pillugit 
inatsimmi nr. 150, 31. marts 1993-meersumi, imatut 
allannguisoqarpoq: 
 


 1. § 63-mi nr. 20-sut ikkunneqassaaq: 
 
”20. § 53-ip § 63-isiliulersup kingorna 
ikkunneqassaaq: 
    ”§ 64. Inatsimmi aalajangersakkat, aappaasup 
suiaassusianik aalajangerneqartumik 
aappariilernermi peqataasup aappaa pillugu 
immikkut maleruagassanik imaqartut, inuit marluk 
suiaassuseqatigiit aappariilertuni 
atorneqassanngillat. 
    Imm. 2. Nunani tamalaani isumaqatigiissutini 
aalajangersakkat inuit marluk suiaassuseqatigiit 
aappariilernerini atuutinngillat, 
isumaqatigiissummut peqataasut tassunga 







tapersersuinngippata.” 
 


 § 3 
 
Eqqartuussisarneq pillugu Kalaallit Nunaannut 
inatsimmi, inatsit nr. 305, 30. april 2008-
meersumi, inatsit nr. 1388, 23. december 2012-
mi allanngortinneqartumi aamma inatsit nr. 740, 
25 juni 2014-imeersumi imatut allannguisoqar-
poq: 
 


§ 279. Meeqqamut akilersuutissat 
eqqartuussivimmit aalajangersarneqartassapput 
averusernissamik  
imaluunniit avinnissamik eqqartuussummut 
atatillugu imaluunniit angajoqqaat 
inooqatigiikkunnaarneranni sorliup meeqqanut 
angajoqqaatut 
oqartussaassuseqartinneqarnissaanik 
aalajangiinermut atatillugu tamanna 
pissagaangat. Pisuni allani meeqqamut 
akilersuutissat eqqartuussisumit 
aalajangerneqartassapput.  
Imm. 2. Eqqartuussisoq 
akilersuutisisinnaatitaasumiit imaluunniit 
akilersuisussaasumiit noqqaavigineqarnikkut 
akilersuutinik sukkulluunniit 
allannguuteqartitsisinnaavoq.  
 


1. § 279, imm. 1, oqaaseqatigiit siulliit, imatut 
oqaasertalerneqassapput: 


 
”Meeqqamut akilersuutit averuserneq 


imaluunniit avivinneq pillugu eqqartuussummut 
atatillugu imaluunniit meeraq pillugu 
angajoqqaatut oqartussaassuseq pillugu 
imaluunniut meeqqap najugaa pillugu 
eqqaartuussummut atatillugu eqqartuussivimmi 
aalajangersarneqarsinnaavoq.” 
 
 
 
 
 
 


§ 280. Immikkoortumi matumani malittarisassat 
malillugit suliarineqartassapput  
1) averuserneq, avinneq imaluunniit 
aappariinnermik atorunnaarsitsineq pillugu 
suliassat,  
2) angajoqqaatut 
oqartussaassuseqaqatigiinnerup 
atorunnaarsinneqarnissaanik suliassat,  
3) angajoqqaat angajoqqaatut 
oqartussaassuseqaqatigiitsinnagit angajoqqaatut 
oqartussaassuseqarnerup anaanaasumiit 
ataataasumut nuunnissaanik suliassat,  
4) angajoqqaatut oqartussaassusillip toqunerani 
oqartussaassuseqarnemik aalajangiinerit pillugit 
suliassat,  
5) angajoqqaatut oqartussaassuseqarneq pillugu 
isumaqatigiissummik imaluunniit 
aalajangiinermik allannguuteqartitsinissamik 
suliassat,  


2. § 280, nr. 2-6, imatut oqaasertalerneqassaaq: 
 
”2) angajoqqaatut oqartussaassuseqarneq 
pillugu suliat, 
3) meeqqap najugaa pillugu suliat, 
4) meeqqamik najorteqarneq pillugu suliat, 
5) allatut atassuteqarneq pillugu suliat, 
6) nunanut allanut angalanissamut akuersineq 
pillugu suliat,”. 
 







6) angajoqqaat arlaata angajoqqaatut 
oqartussaassuseqaqataanngitsup meeqqaminik 
najorteqartarsinnaaneranik suliassat,  
7) averusernermi, avinnermi imaluunniit 
aappariinnermik atorunnaarsitsinermi 
atugassarititaasunik allannguuteqartitsinissaq 
imaluunniit akerliliineq pillugu imaluunniit 
averusernermi, avinnermi imaluunniit 
aappariinnermik atorunnaarsitsinermi pigisanik 
agguataarinissaq pillugu 
isumaqatigiissutaasunik akerliliineq pillugu 
aappariit akornanni suliassat,  
8) averusersimanerup atuunneranik imaluunniit 
atorunnaarsimaneranik aalajangiiffiginiagassatut 
aappariit akornanni suliassat, aamma  
9) illuatungeriit aappariiunerisa imaluunniit 
aappariiunnginnerisa 
aalajangiiffiginiarnissaanik suliassat.  
 
§ 283. Danskit eqqartuussisarnermik 
inatsisaanni § 448 c malillugu 
aalajangerneqartassaaq aappariinnermik 
suliassaq naalagaaffimmi maani (Danmarkimi 
imaluunniit Kalaallit Nunaanni) 
suliassiissutaassanersoq.  
Imm.2. Danskit eqqartuussisarnermik 
inatsisaanni § 448 f malillugu 
aalajangerneqartassaaq angajoqqaatut 
oqartussaassuseqarnermik suliassaq 
naalagaaffimmi maani (Danmarkimi imaluunniit 
Kalaallit Nunaanni) suliassiissutaassanersoq.  
 


3. § 283, imm. 2-mi, ”angajoqqaatut 
oqartussaassuseqarneq”-p kingorna 
ikkunneqassaaq: ”meeqqap najugaa, meeqqamik 
najorteqarneq, allatigut atassuteqarneq 
imaluunniit nunanut allanut angalanissamut 
akuersineq”. 
 


§ 284. Suliassaq suliassanngortitap najugaani 
eqqartuussivikkut suliassiissutaassaaq.  
Imm. 2. Suliassanngortitaq naalagaaffimmi 
maani najugarisami eqqartuussivimmik 
suliassiivissaqanngippat suliassiissuteqartup 
najugaani eqqartuussivik 
suliassiissuteqarfiussaaq.  
Imm. 3. Illuatungeriit arlaannaallunniit 
naalagaaffimmi maani najugaanni 
eqqartuussivimmik 
suliassiissuteqarfissaqanngippat suliassaq 
inatsiseqarnermut ministerip suliassiivissatut 
aalajangigaa aqqutigalugu 
suliassiissutigineqassaaq.  
 


4. § 284, imm. 1-mi, ”Suliaq” kingorna 
ikkunneqassaaq: ”aappariinneq pillugu”. 
 
5. § 284-mi imm. 1-ip kingorna immikkoortoq 
nutaaq ikkunneqassaaq: 
 
”Imm. 2. Angajoqqaatut oqatussaassuseq, 
meeqqap najugaa, meeqqamik najorteqarneq, 
allatut atassuteqarneq imaluunniit nunanut 
allanut angalanissamut akuersineq pillugu suliaq 
meeqqap najugaqarfigisaani eqqartuussivimmi 
suliassanngortinneqassaaq. Meeraq 
naalagaaffimmi maani najugaqanngippat, imm. 
1, 3 aamma 4 taamaaqataanik atuutissapput.” 
Imm. 2 aamma 3 tamatuma kingorna imm. 3 
aamma 4-nngorput. 







 
§ 286. Pissutsit, aappariinneq imaluunniit 
angajoqqaatut oqartussaassuseqarneq pillugu 
siornatigut suliaasimasumi 
eqqartuussuteqarfigineqarsimallutik 
atuutsinneqarsimasut imaluunniit 
atuutsinneqarsinnaasimasut, nutaamik 
suliassiissuteqarnermi tunngavigisassatut 
atorneqarsinnaanngillat. 
 


6. § 286-mi ”imaluunniit angajoqqaatut 
oqartussaassuseqarneq” imatut 
allanngortinneqarpoq: ”, angajoqqaatut 
oqartussaassuseqarneq, meeqqap najugaa, 
meeqqamik najorteqarneq, allatigut 
atassuteqarneq imaluunniit nunanut allanut 
angalanissamut akuersineq”. 
 


§ 287. Eqqartuussiviup aalajangersinnaavaa 
illuatungiusup aappaa imaluunniit illuatungeriit 
marluullutik meeqqamik 
oqaloqatiginninnissami, 
namminersorsinnaanermik inatsimmi § 25 
malillugu pisussami, najuutissanngitsut. Sulias-
saq aalajangiiffigineqalersinnagu illuatungeriit 
oqaloqatigiissutaasimasunik ilisimatinneqassap-
put, tamanna najuutinngitsoortitsinermi tunng-
avigisanut akerliussanngippat.  
 


7. § 287, oqaaseqatigiit siuliit, imatut oqaaserta-
lerneqarput: 
 
”Eqqartuussivik aalajangersinnaavoq angajoq-
qaatut oqartussaassuseqarneq pillugu inatsit 
malillugu ingerlanneqartussami meeqqamik 
oqaloqateqarnermik illuatungiusoq ataaseq mar-
luullutilluunniit isiginnaarsinnaanngillat.” 
 


§ 290. Aappariinneq imaluunniit angajoqqaatut 
oqartussaassuseqarneq pillugu suliassaq 
illuatungiusup toqunerata kingorna 
suliassiissutaasinnaanngilaq.  
Imm. 2. Eqqartuussut nalunaarutigineqartinnagu 
illuatungeriit arlaat toquppat suliassaq 
unitsinneqassaaq.  
 


8. § 290, imm. 1-mi, ”imaluunniit angajoqqaatut 
oqartussaassuseqarneq” imatut 
allanngortinneqarpoq: ”, angajoqqaatut 
oqartussaassuseqarneq, meeqqap najugaa, 
meeqqamik najorteqarneq, allatigut 
atassuteqarneq imaluunniit nunanut allanut 
angalanissamut akuersineq”. 
 


§ 598. Pinngitsaaliinikkut 
naammassinninniaaneq pisinnaavoq makku 
tunngavigalugit  
1) eqqartuussutit aalajangiinerillu Kalaallit 
Nunaanni eqqartuussiviit imaluunniit pisortat 
oqartussaatitaasa allat eqqartuussutigisimasaat 
imaluunniit aalajangiinerisimasaat, taakkualu 
aalajangiineri inatsit naapertorlugu 
naammassiniarneqarsinnaasut,  
2) isumaqatigiisitsinerit pisortat 
oqartussaatitaannut nr. 1-imi taaneqartunut 
isumaqatigiissutaasimasut, aamma 
isumaqatigiisitsinerit aappariilertarneq 
aappariigunnaartarnerlu pillugit Kalaallit 
Nunaanni inatsit naapertorlugu atugassarititat 
isumaqatigiinniutaaneranni 
isumaqatigiissutigineqarsimasut,  
3) eqqartuussutit, aalajangiissutit 
aalajangiinerillu eqqartuussivinnit imaluunniit 


9. § 598, imm. 1-mi, imm. 3-p kingorna 
normutut nutaatut ikkunneqassaaq: 
 
”4) angajoqqaatut oqartussaassuseqarneq 
pillugu isumaqatigiissutit, eqqartuussivimmut, 
naalagaaffimmi ingerlatsivimmut imaluunniit 
naalagaaffiup sinniisaanut 
nalunaarutigineqarsimasoq imaluunniit 
akuerineqarsimasoq, meeqqap najugaa 
imaluunniit meeqqamik najorteqarnissaq pillugu 
isumaqatigiissutit, eqqartuussivimmi, 
naalagaaffimmi ingerlatsivimmi imaluunniit 
naalagaaffiup sinniisaani 
isumaqatigiissutaasimasut, kiisalu meeqqap 
najugaa imaluunniit meeqqamik najorteqarneq 
pillugu isumaqatigiissutit, isumaqatigiissummi 
paatsuugassaanngitsumik 
aalajangerneqarsimappat tamanna 
naammassineqarnissaanut 







pisortat oqartussaatitaannit naalagaaffiup ilaata 
sinneraniittunit eqqartuussutaasimasut 
imaluunniit aalajangiinerusimasut, 
aalajangiineri pinngitsaaliinikkut tassani 
naammassiniarneqarsinnaasut, aamma 
isumaqatigiinnerit pisortatut oqartussaatitaanut 
pineqartunut isumaqatigiissutaasimasut,  
4) qularnaveeqqusiilluni taarsigassarsinermi 
allagartat, pigisanik qularnaveeqqusiinermut 
aamma ajunaaruteqartitsinnginnissamik 
allagartanut tunngassuteqartillugit, taamaallaalli 
akiitsut annertussusaat aammalu piffissap 
akileereerfissap atuutilersimanera akiitsulimmit 
nassuerutigineqarsimatillugu imaluunniit 
pissutsinit erseqqissumik 
takuneqarsinnaatillugu,  
5) akiitsut akilerneqareertussat pillugit 
eqqartuussinertaqanngitsumik allaganngorlugit 
isumaqatigiisitsinerit, isumaqatigiissutaasumi 
erseqqissumik aalajangerneqarsimagaangat 
tamanna naammassinninniaanermut 
tunngaviutinneqarsinnaasoq,  
6) akiitsut allagartaat, nr. 5-imi pineqanngitsut, 
naammassinninniaanermut 
tunngaviutinneqarsinnaasoq allagartami 
erseqqissumik aalajangerneqarsimagaangat,  
7) akiitsukkanut uppernarsaatit, akiitsukkat 
pillugit inatsisitigut piumasaqaatinut 
tunngasuuppata, aammalu checkit, 
utertitseqqussutinut tunngasuuppata, aamma  
8) eqqartuussivimmi aalajangiinerit, 
isumaqatigiissutit imaluunniit nunat tamalaat 
akornanni pisussaaffiit allat naapertorlugit 
naalagaaffiup ilaani allami 
naammassinninniarneqarsinnaasut.  
Imm. 2. Pinngitsaaliinikkut 
naammassinninniaaneq aammattaaq 
pisinnaavoq aningaasatigut piumasaqaatinut 
makkununnga tunngatillugu:  
1) taarsigassarsiat uterteqquneqartut imaluunniit 
illuummik pigisanilluunniit 
nuunneqarsinnaasunik 
qularnaveeqqusiussaqarluni pisortaniit 
taarsigassarsiat erniaat,  
2) ininik attartornermut akiliutissat aammalu 
kiassarnermut, sarfamut, imermut 
eqqaavilerinermullu akiliutissat pisortaniit 
akileqquneqartut  


tunngaviusinnaasoq,”. 
Nr. 4-8 tamatuma kingorna nr. 5-9-nngorput. 
 
10. § 598, imm. 1, nr. 6-mi, nr. 7-nngortoq, 
allanngorpoq: ”nr. 5” ”nr. 6”-nngorpoq. 
 
11. § 598, imm. 6, aamma § 599, imm. 4-mi, 
oqaaseqatigiinni siullerni ”nr. 4-7”  ”nr. 5-8”-
imut allanngortinneqarput. 
 







3) Inatsisartut inatsisaat imaluunniit Inatsisartut 
peqqussutaat naapertorlugu pisortanut 
akileraarutissat akitsuusiussassallu,  
4) pilersuutitut akilersuutit, Kalaallit Nunaanni 
pisortaqarfimmit aalajangerneqarsimasut, 
akileqqusat,  
5) Akilersuutinik akilersuinissamik 
piumasaqaatit, Danmarkimi statsforvaltningimit 
imaluunniit Savalimmiuni rigsombudsmandimit 
aalajangersakkat,  
6) akileraarutitigut akitsuusiussatigullu 
piumasaqaatit, naalagaaffiup ilaani allami 
pinngitsaaliinikkut 
naammassinninniarneqarsinnaasut,  
7) § 627 malillugu aningaasat taarsiissutissat  
8) piumasaqaatit, Kalaallit Nunaata avataani 
oqartussaasunit aalajangiinerit naapertorlugit 
pilersimasut, Namminersornerullutik Oqartussat 
nunami allami oqartussaasoq 
isumaqatigiissuteqarfigalugu taamatut 
ikiorsiinissamik pisussaatitaappata. 
Imm. 3. Aningaasatigut piumasaqaatit 
aammattaaq pinngitsaaliinikkut 
naammassiniarneqarsinnaapput, tamanna 
suliassaqarfiit Namminersornerullutik 
Oqartussanut atasut pillugit inatsisartut 
inatsisaasigut imaluunniit inatsisartut 
peqqussutaasigut aalajangersarneqarsimappat.  
Imm. 4. Aammattaaq piumasaqaatit, 
naalagaaffiup ilaani allami pilersinneqartut 
tassanilu inatsisit atuuttut naapertorlugit 
qularnaveeqqusiissuteqarfiusinnaasut, pillugit 
qularnaveeqqutissatut 
arsaarinnittoqarsinnaavoq.  
Imm. 5. Aamma pinngitsaaliinikkut 
naammassinninniaaneq atortinneqarsinnaavoq 
kimulluunniit pisassaminut 
sallunaveeqqutaatilimmut.  
Imm. 6. Imm. 1, nr. 4-7-imi taaneqartunik 
pisoqartillugu kikkulluunniit, allakkiamut 
atsiornermikkut akiitsulittut, 
akiliussisussamaataasutut imaluunniit 
qularnaveeqqusiisutut imminnut 
pisussanngortissimasut, 
naammassinninniaavigineqarsinnaapput.  
	
§ 599. Eqqartuussutit 
naammassinninniarneqarsinnaapput 


12. § 599, imm. 5, imatut oqaasertalerneqarpoq: 
 







suliareqqitassanngortitsinissamut 
piffissarititaasoq, 
suliareqqitaassanngortitsisoqarani, 
qaangiussimappat, tak. § 496, taamaassananili 
eqqartuussivik eqqartuussuteqarsimasoq 
imaluunniit nunatta eqqartuussisuuneqarfia 
suliassami suliareqqitassanngortitami allatut 
aalajangiisimappat. Suliareqqitassanngortitsineq 
taamaasiornissamut piffissarititaasoq 
qaangiutereersoq akueritinniarneqarpat nunatta 
eqqartuussisuuneqarfiata aalajangersinnaavaa 
naammassinninniaanissaq 
kinguartinneqassasoq.  
Imm. 2. Aalajangiinerit ingerlaannaq 
naammassinninniarneqarsinnaapput, 
aalajangiinermi allatut 
aalajangiisoqarsimanngippat.  
Imm. 3. Isumaqatigiisitsinikkut 
isumaqatigiissutit, § 598, imm. 1, nr. 2-mi 
taaneqartut, naammassinninniarneqarsinnaapput 
piumasaqaat akilerneqareersimasussaappat, 
taamaattoqassananili isumaqatigiisitsinikkut 
isumaqatigiissummi allatut 
aalajangiisoqarsimappat.  
Imm. 4. Allakkiatigut uppernarsaatissat § 598, 
imm. 1, nr. 4-7-mi taaneqartut tunngavigalugit 
piffissaq naammassinninniaavissaq ullormiit, 
akiliutissamik akiliiffissaagaluamiit 
aallarnersumik ullunik 14-inik 
sivisussuseqassaaq, taamaassananili allagartani 
allatut aalajangiisoqarsimappat. Taamaattorli 
naammassinninniaanissamut piffissarititaasoq 
ulluinnarnik sisamanik sivikinnerusoq 
isumaqatigiissutigineqarsinnaanngilaq.  
Imm. 5. Angajoqqaatut oqartussaassuseqarneq 
imaluunniit meeqqamik 
najorteqarsinnaatitaaneq pillugu 
aalajangersakkat, eqqartuussutikkut 
aalajangiivigisat imaluunniit eqqartuussivimmit 
imaluunniit statsforvaltningenimit imaluunniit 
rigsombudsmandimit akuerineqarsimasut, 
ingerlaannaq 
naammassinninniarneqarsinnaapput, 
taamaassananili aalajangiinermi 
naammassisinniarneqartumi allatut 
aalajangersaasoqarsimappat.  
Imm. 6. Piumasaqaatit § 598, imm. 2 
imaluunniit 3 naapertorlugit 


”Imm. 5. Angajoqqaatut oqartussaassuseq, 
meeqqap najugaa aamma meeqqamik najor-
teqarneq pillugu isumaqatigiissutit aalajangiine-
rillu, tak. § 598, imm. 1, nr. 1-4, ingerlaan-
nartumik naammassineqarsinnaapput, allamik 
isumaqatigiissuteqarsimanngippat imaluunniit 
aalajangiisoqarsimanngippat.” 
 







naammassinninniarneqarsinnaasut pillugit 
piffissaq naammassinninniaavissaq 
naammassinninniaanermik suliassamik 
ilisimatinneqareernermiit ullunik arfineq-
marlunnik sivisussuseqassaaq, tak. § 604.  
	
§ 631. Angajoqqaatut oqartussaassuseqarneq 
aammalu meeqqamik najorteqarsinnaatitaaneq 
pillugit aalajangersakkat 
naammassiniarneqarsinnaapput 
pinngitsaaliinikkut akiliisitsissuteqartarnermik 
atuinikkut imaluunniimmi pissaanermik 
atuinikkut. Eqqartuussutinik 
naammassinninniaasartoq 
naammassinninniaanermi periaasissaminik 
toqqaaniarnermi piumasaqartup 
noqqaassutaanik pinngitsoorani 
malinnittussaanngilaq. Naammassinninniaaneq 
pisinnaassanngilaq meeqqap tarnimigut 
timimigulluunniit peqqissusaa tamatumuuna 
navianartorsiorujussuartinneqassappat. 
Nalornisooruteqarnerni eqqartuussutinik 
naammassinninniaasartoq 
naammassinninniaanermik 
kinguartitsisinnaavoq immikkut paasisimasallip 
nalunaarutaanik piniartoqareernissamut.  
Imm. 2. Eqqartuussutinik 
naammassinninniaasartoq inummik 
nakerisarsiortuunngitsumik aggersaasinnaavoq, 
immaqa kommunip sinniisuutitaanik, suliassap 
suliarineqarnerani meeqqamut 
iluaqusiissutissanik isumaginnittussamik. 
Eqqartuussutinik naammassinninniaasartoq 
pissutsit naapertuutigalugit meeqqamik 
tunniussinissaq imaluunniit 
najorteqarsinnaatitaanermik ingerlassinissaq 
pillugu piffissami sivikinnerusumi 
kinguartitsigallarsinnaavoq.  
Imm. 3. Pinngitsaaliinikkut akiliisitsisarneq 
atorneqassappat suliassaq najukkami 
eqqartuussivimmut saqqummiunneqassaaq, 
tassani ullormoortumik imaluunniit sapaatip 
akunneranoortumik akiliisitsissutinik, meeqqap 
tunniunneqarnissaa tikillugu 
akilerneqartartussanik, 
aalajangiiffiginnittoqassaaq. Meeqqamilli 
najorteqarsinnaatitaanermik ingerlatsinissaq 
pillugu aalajangersakkanik 


13. § 631, imm. 1, oqaaseqatigiit siullerni, 
”aamma katerisimaarsinnaatitaanerup 
ingerlanneqarnera” imatut 
allanngortinneqarpoq: ”, meeqqap najugaa 
aamma meeqqamik najortqarneq”. 
 
14. § 631, imm. 1-mi, oqaaseqatigiit aappaa 
kingorna ikkunneqarpoq: ”Meeqqap 
angajoqqaarinngisaanik meeqqamik 
najorteqarneq pinngitsaaliinikkut akiliutiut 
atorneqarnerisigut taamaallaat 
naammassineqarsinnaapput.” 
 
15. § 631, imm. 2-mi, oqaaseqatigiit aappaanni 
” meeqqamik najorteqarsinnaatitaaneq” imatut 
allanngortinneqarpoq ” meeqqamik 
najorteqarnerup”. 
 
16. § 631, imm. 3-mi, oqaaseqatigiit aappaanni 
sumiiffinni marlunni ” meeqqamik 
najorteqarsinnaatitaaneq” imatut 
allanngortinneqarpoq ” meeqqamik 
najorteqarnerup”. 
 
17. § 631-mi imm. 4-tut ikkunneqarpoq: 
 
”Imm. 4. Meeraq, pisariaqartunik ukiulik 
perorsimasorlu, oqaloqateqarnermi nammineq 
isummaminik oqaaseqarnissaminut 
periarfissaqassaaq, tamanna meeqqamut 
ajoqusiinngippat. Meeqqamik 
oqaloqatiginnittoqarpat, meeqqanik paasisimalik 
imaluunniit kommunimut sinniisoq 
peqataassaaq. § 287 taamaaqataanik 
atorneqassaaq.” 
 







naammassinninniaanermi ataasiaannartumik 
akiliisitsissutissanik aalajangiisoqarsinnaavoq, 
piffissami erseqqinnerusumik taasami 
najorteqarsinnaatitaanermik atuinissaq pillugu 
aalajangersagaq malinneqanngippat 
akilerneqartussanngortussanik.  
 
§ 632. § 628-mi taaneqartutut pigisatigut 
piumasarisat eqqartuussutinik 
naammassinninniaasartumit pinngitsaaliinikkut 
naammassiniarneqarsinnaapput pisarnertut 
pinngitsaaliinermi tunngavigisassanik 
atuinngikkaluarluni eqqartuussutinik 
naammassinninniaasartup sulissuteqarneratigut, 
pisassallip akiliisitsisarnermut 
eqqartuussivimmi uppernarsarsinnaappagu 
imaluunniit qularutissaajunnaarsippagu 
pisussaaffilimmiit pisassaqarluni.  
Imm. 2. Imm. 1 taamatulli atortuutinneqassaaq 
eqqartuussutinik naammassinninniaasartup 
ikiuunnissaa pisariaqaleraangat angajoqqaatut 
oqartussaassutsimik 
sernissuisuusoqartitsinermillu atortitsiniarnermi 
kiisalu meeqqap najorallagassaanut 
tunngatillugu isumaginninnermi 
ataatsimiititaliap aalajangiinerinik 
atortitsiniaanermi. Naammassinninniaaneq pi-
sassaaq § 631 malillugu.  
 


18. § 632, imm. 2-mi aamma § 723, nr. 6-imi, 
”angajoqqaatut oqartussaassuseqarneq”-p 
kingorna ikkunneqassaaq: ”, meeqqap najugaa”. 
 


§ 723. Eqqartuussutinik 
naammassinninniaanerit makku 
akitsuuserneqartassanngillat  
1) pinerlunnernik suliassani akiliisitsissutit, 
naliliutit arsaarinnissutaasimasut suliassamilu 
aningaasar-tuutit, pisortanit 
akilersinniarneqartut,  
2) akitsuutit aamma suliassami aningaasartuutit, 
eqqartuussiviit akilersinniagassaat,  
3) piumasaqaatit illuatungiusumit, nammineq 
aningaasartuutiginngisamik 
eqqartuussisulersuussisumit, pisassat,  
4) piumasaqaatit naalagaaffimmi atorfilittut 
tjenestemandimit peqquneqarnikkut taassuma 
suliassiissu-taata suliarineqarnerani 
pisassanngortitat,  
5) innuttaasut piumasaqaataat pinerlunnernik 
suliassap pisortatigoortumik suliarineqarnerani 
aalajanger-neqartut,  


 
 







6) angajoqqaatut oqartussaassuseqarneq 
qitornamillu najorteqarsinnaatitaaneq, aamma  
7) pinngitsaaliinikkut tuniniaanermi 
piginnittuulersumut allagartaliuussineq.  
 
 § 4 


 
Pinerluttulerineq pillugu Kalaallit Nunaannut 
inatsimmi, inatsit nr. 306, 30. april 2008-
meersumi, imatut allannguisoqarpoq: 
 


§ 76. Angajoqqaatut oqartussaassuseqarnermik 
sumiginnaasutut eqqartuunneqassaaq 
kinaluunniit angajoqqaat imaluunniit allap 
susassaqartup inummut 18-it inorlugit 
ukioqartumut oqartussaanerannik 
isumaginnittussaanerannilluunniit 
sumiginnaatitsisoq, imaluunniit pineqartup 
oqartussaanermik isumaginninnermilluunniit 
taamaattumik sumiginnaaneranut ikiuisoq.  
 


1. § 76-mi imm. 2-tut ikkunneqarpoq:   
 
”Imm. 2. Taamatuttaaq inatsisinik 
unioqqutitsilluni meeqqamik naalagaaffiup 
avataanut annissisoq eqqartuunneqassaaq.” 
 


 § 5 
Imm. 1. Inatsit 1. januar 2015-mi atuutilissaaq, 
taamaattorli imm. 2 tak.. 
Imm. 2. § 2, 3 aamma 4. 1. juli 2015-mi 
atulersinneqassapput.  
 


 § 6 
 
Angajoqqaatut oqartussaassuseqarneq pillugu 
isumaqatigiissutit 1. juli 2015 tikitsinnagu 
suliassanngortinneqartut pillugit suliat tamaasa 
eqqartuussiviit naammassillugit suliarisassavaat. 

MISSINGIUT 
 


Naalisagaq 
una pillugu 


Eqqartuussisarneq pillugu inatsisip aamma inatsisit allat 
assigiinngitsut (meeqqanut inatsisip allallu kingunerisaannik 


allannguutit) aamma aappariilersarnerup aappariigunnaartarnerullu 
aamma inatsisit allat assigiinngitsut (Ilaqutariit 


inatsiseqartitaaneranni il.il. maleruagassat pisariillisaaviginerisa) 
allanngortinneqarnerannik inatsisip Kalaallit Nunaanni 


atuutilersinneqarnissaanik peqqussut  
 
 


1. Aallaqqaasiut 
 
Kalaallit Nunaanni Namminersornerullutik Oqartussat kissaateqarnerisigut Kalaallit Nunaanni 
ilaqutariit inatsiseqartitaanerata nalimmassarneqarneranut ilaatillugu angajoqqaatut 
oqartussaanermik inatsit Kalaallit Nunaanni atuutilersinneqarpoq. Matumani 
innersuussutigineqarpoq angajoqqaatut oqartussaassuseqarnermik inatsisip (angajoqqaatut 
oqartussaassuseqarnermik peqqussutip) naalisagartallip Kalaallit Nunaanni 
atuutilersinneqarnissaanik peqqussutissatut missingiut.  
 
Tamatuma kingunerisaanik aappariilersarneq aappariigunnaartarnerlu pillugit inatsimmi, 
peqqussutikkut  nr. 307, 14. maj 1993-imeersukkut (aappariinneq pillugu peqqussutikkut) Kalaallit 
Nunaanni atuutilersinneqartumi averusernermi avinnermilu angajoqqaatut oqartussaassutsip 
pinngitsoorani isummerfigineqarnissaa pillugu aalajangersakkat atorunnaarsinneqassapput.  
Matumani innersuussutigineqarput Eqqartuussisarneq pillugu inatsisip aamma inatsisit allat 
assigiinngitsut (meeqqanut inatsisip allallu kingunerisaannik allannguutit) aamma 
aappariilersarnerup aappariigunnaartarnerullu aamma inatsisit allat assigiinngitsut (Ilaqutariit 
inatsiseqartitaaneranni il.il. maleruagassat pisariillisaaviginerisa) allanngortinneqarnerannik 
inatsisip Kalaallit Nunaanni atuutilersinneqarnissaanik peqqussummut naalisaatissatut missingiut. 
Missingiut taanna tulliuttumi nassuiarneqarpoq. 
 
2. Inatsisit atuuttut 
 
Aappariinneq pillugu peqqussummi § 34, imm. 2 malillugu averusernissaq avinnissarluunniit 
pillugu akuersineq taamaallaat nalunaarutigineqarsinnaavoq aappariit akuerineqarnikkut 
averusernissamik avinnissamilluunniit kissaateqarnertik aamma tamatumani atugassaatitaasut ilaat 
isumaqataaffigippatigik. Tassani ilaatigut pineqarpoq § 38, tassani aalajangersarneqarmat 
averusernermi avinnermiluunniit meeqqat pillugit angajoqqaatut oqartussaassuseqarnermi Kalaallit 







Nunaanni namminersorsinnaatitaanermut inatsimmi maleruagassat atuutissasut.  Maleruagassat 
taakku malillugit averusernermi avinnermilu angajoqqaatut oqartussaassuseqarneq 
isummerfigineqassaaq.  
 
3. Angajoqqaatut oqartussaassuseqarnermik inatsisip atuutilersinneqarnera pissutigalugu 
appariinnermik peqqussutip allannguutissaanik peqqussutissatut missiliuut 
 
Angajoqqaatut oqartussaassuseqarnermik peqqussut malillugu averusernermi avinnermilu 
angajoqqaatut oqartussaassuseqarneq isummerfigineqartussaanngilaq. Taamaattumik 
siunnersuutigineqarpoq aappariinnermik peqqussummi § 38 atorunnaarsinneqassasoq aamma 
peqqussummi § 34, imm. 2-mi § 38-imut innersuussaq piissasoq. 
 
4. Atuutilersitsineq il.il. 
 
Angajoqqaatut oqartussaassuseqarneq pillugu inatsisip atuutilersinneqarnera pissutigalugu 
appariinnermik peqqussutip allanngortinneqarnissaanik peqqussut, angajoqqaatut 
oqartussaassuseqarnermik peqqussummut attuumassuteqarluinnarpoq, taannalu aamma Kalaallit 
Nunaanni ilaqutariit inatsiseqartitaaneranni inatsit il.il. assigiinngitsut allanngortinnissaannik 
inatsisissatut siunnersuummut attuumassuseqarluinnarluni (Angajoqqaatut 
oqartussaassuseqarnermik inatsisip aamma inuit marluk suiaassuseqatigiit aappariilersarnerat 
pillugu inatsisip Kalaallit Nunaanni atuutilersinneqarnerisa kingunerisaanik allannguutit).     
Inatsisissatut siunnersuut taanna siunersuutigineqarpoq angajoqqaatut oqartussaassuseqarnermut 
inatsimmut ulloq 1. juli 2015-imi atuutilersinneqartussamut tunngatillugu.  
 
5. Tusarniaaneq 
 
Inatsissatut siunnersuut qulaani pineqartoq innersuussutigineqarpoq. 

MISSINGIUT 
 


Eqqartuussisarneq pillugu inatsisip aamma inatsisit allat 
assigiinngitsut (meeqqanut inatsisip allallu kingunerisaannik 


allannguutit) aamma aappariilersarnerup aappariigunnaartarnerullu 
aamma inatsisit allat assigiinngitsut (Ilaqutariit 


inatsiseqartitaaneranni il.il. maleruagassat pisariillisaaviginerisa) 
allanngortinneqarnerannik inatsisip Kalaallit Nunaanni 


atuutilersinneqarnissaanik peqqussut  
 
UAGUT MARGRETHE AAPPAAT, Guutip saammaanneragut Danmarkip 
Dronningia, nalunaarpugut:  
 
Eqqartuussisarneq pillugu inatsimmi  nr. 461, 7. juni 2001-imeersumi  § 11, imm. 2,1 aamma 
inatsisit allat assigiinngitsut (meeqqanut inatsisip allallu kingunerisaannik allannguutit) aamma 
aappariilersarnerup aappariigunnaartarnerullu aamma inatsisini allani assigiinngitsuni inatsimmi nr. 
446, 9. juni 2004-imeersumi § 12, imm. 2,2  (Ilaqutariit inatsiseqartitaaneranni il.il. maleruagassat 
pisariillisaaviginerisa) allanngortinneqarnerannik inatsisip Kalaallit Nunaanni 
atuutilersinneqarnissaanik peqqussut naapertorlugit, aalajangersarneqarpoq: 
 
 


§ 1  
 
Aappariilersarneq aappariigunnaartarnerlu pillugit inatsimmi, peqqussutikkut  nr. 
307, 14. maj 1993-imeersukkut Kalaallit  Nunaanni atuutilersinneqartumi, 
peqqussutikkut nr. 321, 26. april  1996-imi aamma peqqusutikkut nr. XX, YY-
mersukkut 20153, allannguuteqartinneqartumi, makku allannguutigitinneqassapput:    
 
1.  § 34,imm. 2, oqaaseqatigiit  siullianni,  piissaaq ”38,”.  


                                                 
1 Aalajangersagaq imatut  oqaaser taqar t inneqarpoq: ”§§ 2 ,  3 ,  5  aamma 6 kunngip  
peqqussutaat igut  a tuut i lers inneqarsinnaavoq Saval immiuni aamma Kalaal l i t  Nunaanni a l laassut i t  
Saval immiuni aamma Kalaal l i t  Nunaanni  p issuts i t  immikkut  i t tu t  tunngavigalugi t  
a l laassut ig i t i l lugi t .”  
2 Aalajangersagaq imatut  oqaaser taqar t inneqarpoq: ”§§ 1-3  aamma 5-8 kunngip peqqussutaat igut  
a tuut i lers inneqarsinnaavoq Saval immiuni  aamma Kalaal l i t  Nunaanni  a l laassut i t  Saval immiuni 
aamma Kalaal l i t  Nunaanni p issuts i t  immikkut  i t tu t  tunngavigalugi t  a l laassut ig i t i l lugi t .”  
3 Aamma takuuk Angajoqqatut  akisussaassueqarneq pi l lugu inats is ip  Kalaal l i t  Nunaanni 
a tuut i ler inneqarnerata  kingunerisaanik appari inneq pi l lugu inats is ip  al lannguutaasa Kalaal l i t  
Nunaanni  a tuut i lers inneqarnissannik peqqussutissatut  missi l iuut i tu t  sul iar ineqarpoq.   







 
2.  § 38  atorunnaarsinneqassaaq.  
 


§ 2 
 
Peqqussut atuutilerineqarpoq ulloq 1. juli  2015.   

Namminersorsinnaanermik inatsisip, aappa-
riilersarneq aappariigunnaartarnerlu pillugu 
inatsisip, eqqartuussisarneq pillugu Kalaallit 


Nunaannut inatsisip inatsisillu allat assigi-
inngitsut allanngortinneqarneri pillugit 
inatsimmut siunnersuut (Angajoqqaatut 


oqartussaassuseqarneq pillugu inatsisip (an-
gajoqqaatut oqartussaassuseqarneq pillugu 
inatsit, meeqqanik aallarussisarnerit pillugit 


inatsit il.il.) aamma inuit marluk suiaas-
suseqatigiit aappariilerneri pillugit inatsit 


Kalaallit Nunaannut atuutilersinnerisa malit-
sigisaanik allannguinerit) tassungalu atasut 


peqqussutit il.il.) pillugu ilisimatitsineq 
 
 


1. Oqartussat kattuffiillu tusarniaaffigineqartut 
 
Meeqqat, Naligiissitaaneq, Peqataalernermut Isumaginninnermullu Ministeri-
aqarfik ulloq 18. november 2013-imi siunnersuutit uku tusarniutigalugit nassi-
uppai: 
 Namminersorsinnaanermik inatsisip, aappariilersarneq aappariigunnaartar-


nerlu pillugu inatsisip, eqqartuussisarneq pillugu Kalaallit Nunaannut 
inatsisip inatsisillu allat assigiinngitsut allanngortinneqarneri pillugit 
inatsimmut siunnersuut (Angajoqqaatut oqartussaassuseqarneq pillugu 
inatsisip (angajoqqaatut oqartussaassuseqarneq pillugu inatsit, meeqqanik 
aallarussisarnerit pillugit inatsit il.il.) aamma inuit marluk suiaas-
suseqatigiit aappariilerneri pillugit inatsit Kalaallit Nunaannut atuutilersin-
nerisa malitsigisaanik allannguinerit) 


 Angajoqqaat akisussaanerannik inatsisp Kalaallit Nunaannut atuutilersin-
nera pillugu peqqussutip eqikkarnera 


 Angajoqqaatut oqartussaassusermik aalajangiisarnerit il.il. nunat tamalaat 
naammassinnittarnerat pillugu inatsisip Kalaallit Nunaannut atuutilersin-
neqarnera pillugu peqqussut eqikkaanerlu (nunani tamalaani meeqqanik 
aallarussisarnerit) 

 Meeqqat illersorneqarnerat pillugu Haagimi isumaqatigiissut pillugu 
inatsisip Kalaallit Nunaannut atuutilersinneqarnera pillugu peqqussut 
eqikkaanerlu 


 Aappariilersarneq aappariigunnaartarnerlu pillugu inatsisip allanngu-
utaanik inatsisip ilaasa, aappariinnerup inatsisitigut sunniuteqarnera pil-
lugu inatsisip aamma eqqartuussisarneq pillugu inatsisip aamma nalunaar-
sukkamik inooqatigiinneq pillugu inatsisip atorunnaarsinneqarneranik 
inatsisip Kalaallit Nunaannut atuutilersinneqarneri pillugit peqqussut eqik-
kaanerlu (Inuit marluk suiaassuseqatigiit aappariilernerisa kingunerisaanik 
nalunaarsukkamik inooqatigiinneq pillugu inatsimmik peqqussutip atorun-
naarsinneqarnera) 


 Nunani tamalaani meeqqanik aallarussisarnerit inuit saqitsaassutaasa 
inatsiseqartitaanerannut attuumassutaat pillugit Haagimi isumaqatigiissut 
25. oktober 1980-imeersoq pillugu eqikkaaneq 


 Angajoqqaat akisussaaffiannut aamma meeqqanik illersuiniarluni 
iliuuseqarnermut tunngatillugu pisinnaatitaaneq, inatsisinik toqqaaneq, 
akuersineq, naammassinninneq suleqatigiinnerlu pillugit Haagimi 
isumaqatigiissut 19. oktobari 1996-meersoq pillugu eqikkaaneq 


 Angajoqqaatut oqartussaassuseq pillugu aalajangiinerit akuerineqartarnerat 
naammassineqartarnerallu pillugu europamiut isumaqatigiissutaat 20. maj 
1980-imeersoq pillugu eqikkaaneq  


 
Siunnersuutit ulloq 18. november 2013-imi oqartussanut kattuffinnullu il.il. 
ukununnga tusarniutigalugit nassiunneqarput: 
Naalakkersuisut (Naalakkersuisut Siulittaasuata Naalakkersuisoqarfia), Kalaal-
lit Nunaanni Biskopi, Kalaallit Nunaanni Naalagaaffiup Sinniisaa, Kalaallit 
Nunaanni nuna tamakkerlugu eqqartuussivik, Kalaallit Nunaanni Eqqartuussi-
vik, Domstolsstyrelsen, Den Danske Dommerforening, Kredsdommerforenin-
gen, Dommerfuldmægtigforeningen, Domstolenes Tjenestemandsforening, 
HK/Danmark, HK Landsklubben Danmarks Domstole, SIK, Kalaallit Nunaan-
ni Politimesteri, Rigsadvokaten, Rigspolitiet, Foreningen af Offentlige Ankla-
gere, Grønlands Politiforening, Politiforbundet i Danmark, Nunatsinni Advoka-
tit, Danske FAMILIEadvokater, Foreningen af Advokater og Advokatfuld-
mægtige, Advokatrådet, Danske Advokater, Landsforeningen af Forsvarsadvo-
kater, Forsvarerforeningen i Grønland, Institut for Menneskerettigheder, Rets-
politisk Forening, Retssikkerhedsfonden, LGBT Danmark, Meeqqat pillugit 
Siunnersuisoqatigiit, Børnesagens Fællesråd, Børns Vilkår, Mødrehjælpen, Red 
Barnet Danmark, Institut for Menneskerettigheder, Kvinderådet, Et barn to 
forældre, Foreningen Far til Støtte for Børn og Forældre, Familiens Forening, 
Landsforeningen Børn og Samvær, Landsorganisationen af Kvindekrisecentre 
(LOKK), Mandecentret, Center for Familieudvikling, Barnets Tarv, Barnets 
Tarv Nu og Daspcan – Dansk Selskab til Forebyggelse af Børnemishandling og 
Omsorgssvigt. 
 


2. Tusaniaanermi akissutit tiguneqartut 
 
Meeqqanut, Naligiissitaanermut, Peqataalernermut Isumaginninnermullu Mini-
steriaqarfik oqartussanit kattuffinniillu il.il. ukunannga tusarniaanermi akissuti-
nik tigusaqarpoq, tassunga ilanngullugit kattuffiit il.il. tusarniaanermut ilaatin-
neqanngitsut: 
 
Inuit Pisinnaatitaaffii pillugit Kalaallit Nunaanni Siunnersuisoqatigiit, Kalaallit 
Nunaanni Meeqqat Illersuisuat (MIO), Meeqqat pillugit Siunnersuisoqatigiit, 
Meeqqat Inuunerissut – Bedre Børneliv (MIBB), Kalaallit Nunaanni Ataatat 







Qupperneq 3  14-it 
Dokument:  f:\faelles\2014_em\punkter_naalakkersuisut\pkt16_em2014_forældreansvarsloven_bf_bilag 9_gr.doc 


Pimoorussisut, Domstolsstyrelsen, Rigspolitiet, Kalaallit Nunaanni Isumagin-
ninnermi Naammagittaalliuuteqarfik, Kalaallit Nunaanni Biskopi, HK Lands-
klubben, Institut for Menneskerettigheder, Naalakkersuisut Siulittaasuata 
Naalakkersuisoqarfia Naalakkersuisut sinnerlugit, LGBT Danmark, Advokat-
rådet, Grønlands Politi, Kalaallit Nunaanni nuna tamakkerlugu eqqartuussivik, 
Kalaallit Nunaanni Eqqartuussivik aamma Nunatsinni Advokatit.   
 


3. Naalakkersuisut 
 
Inuit marluk suiaassuseqatigiit oqaluffimmi katitinneqarnissaannut periarfissap 
eqqunneqarnissaa pillugu aalajangiiffigisassatut siunnersuut Inatsisartunit 
akuerineqartoq inatsisissatut siunnersuutikkut inuit marluk suiaassuseqatigiit 
aappariilersarnerat pillugu inatsisip atuutilersinneratigut piviusunngortinneqar-
nera naammagisimaarlugu Naalakkersuisut Siulittaasuata Naalakkersuisoqarfia 
Naalakkersuisut sinnerlugit oqarpoq. Naalakkersuisut Siulittaasuata Naalak-
kersuisoqarfiali isumaqarpoq pissusissamisuussasoq inuit marluk suiaassuse-
qatigiit aappariilersimasut taamaaqataanik meeravissiartaarnissamut periarfis-
saqartariaqartut. 
 
Angajoqqaat akisussaanerannut peqqussummut tunngatillugu Naalakkersuiso-
qarfiup siunnersuutigaa meeqqap meeravissianngortinneqarsimasup aamma 
meeqqap aallaqqaammut qanigisaasa akornanni najorteqarneq imaluunniit al-
latigut atassuteqarneq pillugu angajoqqaat akisussaanerannik inatsimmi § 20 a-
mi aalajangersagaq Kalaallit Nunaanni Naalakkersuisut kissaateqarnerisigut 
Kalaallit Nunaanni meeravissiartaarnermi immikkut ileqqunut naleqqussarne-
qassasoq. Kalaallit Nunaanni Naalagaaffiup Sinniisaa tassunga atatillugu ilisi-
matitsivoq Kalaallit Nunaanni ilaqutariinni meeravissiartaarnerit Danmarkimi 
ilaqutariinni meeravissiartaarnerniit allaanerusut, tassa Kalaallit Nunaanni ileq-
quummat meeqqat inoorlaat ilaqutariit iluanni aappariinnut nammineq meerar-
taarsinnaanngitsunut tunniunneqartarneri. Meeqqat taakku taaneqartarput 
”meeqqat tunissutit”. Taamatut ”meeqqanik tunissutinik meeravissiartaarneq” 
tassaavoq meeravissiartaarnerit ”ammasut”, meeraq alliartornermini aamma 
angajoqqaavimminut taakkulu qanigisaannut aamma atassuteqartarluni, tassu-
nga aamma ilanngullugit angajoqqaaviit meerarisinnaasaat allat. Peqatigisaanik 
Naalakkersuisoqarfimmit siunnersuutigineqarpoq inatsimmi § 22-p Kalaallit 
Nunaanni atuutilersinnera meeqqap aallaqqaammut qanigisaaniit noqqaassute-
qartoqarneratigut immikkut pisuni meeqqamik najorteqarneq allatigulluunniit 
atassuteqarnissamik ilaneqartoq. 
 
Kalaallit Nunaanni pinerluttulerinermi inatsimmi § 76-p allanngortinneqarnis-
saanut siunnersuummut tunngatillugu Naalakkersuisoqarfiup siunnersuutigaa 
Kalaallit Nunaanniit Danmarkimut meeqqamik aallarussineq pinerluttulior-
ninngortinneqassasoq Kalaallit Nunaata aamma Danmarkip akornanni ungasin-
nerujussuaq pissutigalugu tamatumalu malitsigisaanik angalanermi aningaa-
sartuutit annertoorujussuuneri pissutigalugit meeqqap aamma angajoqqaap 
aallanngitsup akornanni attaveqarunnaarnerannik aallarussineq piviusumik 
kinguneqartarmat. 
 
Kiisalu Naalakkersuisoqarfimmit uparuarneqarpoq ilaqutariit inatsiseqartitaa-
nerat suli tamakkiisumik Kalaallit Nunaannut nutarterneqarsimanngitsoq, nu-
tarterneqarnissaalu sapinngisamik siuartinneqassasoq Naalakkersuisoqarfiup 
noqqaassutigalugu. Naalakkersuisoqarfimmit immikkut tikkuarneqarpoq 
meeqqanut inatsit, angajoqqaat akisussaanerannut inatsimmut ilaatigut atas-
suteqartoq, suli aamma Kalaallit Nunaannut atulersinneqarsimanngimmat. 







Qupperneq 4  14-it 
Dokument:  f:\faelles\2014_em\punkter_naalakkersuisut\pkt16_em2014_forældreansvarsloven_bf_bilag 9_gr.doc 


 
Oqaaseqaatit: 
 
Inuit marluk suiaassuseqatigiit aappariilersarnerat pillugu inatsisip Kalaallit 
Nunaannut atuutilersinneratigut taamatut aappariilernerit aappariinnernut, aap-
pariit assigiinngitsumik suiaassuseqartut, sutigut tamatigut naligiissinneqarput, 
tassunga ilanngullugu meeravissiartaarnermut inatsimmut attuumasut. Inatsisis-
samut siunnersuummi nassuiaatinut nalinginnaasunut, imm. 7-mut innersuus-
sisoqarpoq. 
 
Meeqqap meeravissianngortinneqarsimasup aamma meeqqap aallaqqaammut 
qanigisaasa akornanni najorteqarneq imaluunniit allatigut atassuteqarneq pil-
lugu angajoqqaat akisussaanerannik inatsimmi § 20 a-mi aalajangersagaq Ka-
laallit Nunaanni Naalakkersuisut kissaateqarnerisigut Kalaallit Nunaanni mee-
ravissiartaarnermi immikkut ileqqunut naleqqussarneqassaaq. Kalaallit Nu-
naanni Naalagaaffiup Sinniisaa tassunga atatillugu ilisimatitsivoq Kalaallit 
Nunaanni ilaqutariinni meeravissiartaarnerit Danmarkimi ilaqutariinni meera-
vissiartaarnerniit allaanerusut, tassa Kalaallit Nunaanni ileqquummat meeqqat 
inoorlaat ilaqutariit iluanni aappariinnut nammineq meerartaarsinnaanngitsunut 
tunniunneqartarneri. Meeqqat taakku, aappariit meeraqanngitsunit meeravissia-
rineqartut, taaneqartarput ”meeqqat tunissutit”. Taamatut ”meeqqanik tunis-
sutinik meeravissiartaarneq” tassaavoq meeravissiartaarnerit ”ammasut”, me-
eraq alliartornermini aamma angajoqqaavimminut taakkulu qanigisaannut 
aamma atassuteqartarluni, tassunga aamma ilanngullugit angajoqqaaviit meera-
risinnaasaat allat. § 20 a-p atuutilersinneratigut aalajangersagaq nutaaq 
ilanngunneqarpoq, tamatuma kingorna qanigisani meeravissiartaarnermi 
imaluunniit meeravissiartaartup aamma meeqqap imaluunniit taassuma an-
gajoqqaavisa akornanni immikkut attuumassuteqartuni (ilaqutariinni meeravis-
siartaarnermik taaneqartartuni) meeqqap aallaqqaammut qanigisaaniit noqqaas-
suteqartoqarneratigut immikkut pisuni meeqqamik najorteqarneq allatigulluun-
niit atassuteqarnissaq aalajangersarneqarsinnaalluni (assersuutigalugu oqara-
suaatikkut oqaloqateqartarneq, allaqatigiittarneq il.il.) 
 
 
Kalaallit Nunaanni pinerluttulerinermut inatsimmi § 76-mi allannguutissatut 
siunnersuutigineqartoq eqqarsaatigalugu inatsisissatut siunnersuummi nassu-
iaatini nalinginnaasuni, imm. 6.2-mi takuneqarsinnaavoq naalakkersuisut isu-
maat malillugu angajoqqaat akisussaanerannut inatsimmi § 3-mi akuersisarner-
mik maleruagassap Kalaallit Nunaannut atuutilersinneranut atatillugu angajoq-
qaanut, akuersinermut maleruagassamut akerliusumik meeqqamik nunamut 
allamukaassisunut pinerluttulerinermi inatsimmi pineqaatissiisarnerit ator-
neqarsinnaasariaqartut. Tassani pingaartumik meeqqat inatsisit unioqqutillugit 
nunanut allanukaattarnerisa pitsaaliorneqarnissaat eqqarsaatigineqarpoq, aam-
ma maleruagassat angajoqqatut oqartussaassuseqarneq pillugu isumaqatigiin-
ngissutinik aaqqiiniarnermi atuuttut taamaaliornikkut avaqqunniarneqarlutik. 
Aalajangersagaq siunnersuutigineqartoq malillugu, angajoqqaat ataatsimoorlu-
tik angajoqqaatut oqartussaasseqartut aamma angajoqqaatut oqartussaas-
suseqarneq pillugu isumaqatigiinngippata, angajoqqaap aappaa taamaaliornis-
samut akuerineqarsimanani, imaluunniit meeraq nunani allani najugaqarsin-
naasoq imaluunniit nunanut allanut angalasinnaasoq pillugu aalajangiisoqarsi-
matillugu, angajoqqaaq meeraq ilagalugu nunanut allanukarpat pinerluttulior-
nerussasoq. Nunani allani sivikitsumik feeriarneq aamma aalajangersakkamut 
ilaatinneqassaaq. Aalajangersagaq siunnersuutigineqartoq malillugu akerlianilli 
angajoqqaat akisussaanermut peqqussummi akuersinissamut maleruagassamut 
akerliusumik meeqqap inatsisit unioqqutillugit Kalaallit Nunaanniit Danmar-

kimukaannera imaluunniit Savalimmiunukaannera pinerluttuliornerusari-
aqanngilaq. Naalakkersuisut isumaqarput pisuni taamatut ittuni angajoqqaat 
akisussaanermut peqqussummi akuersinermi maleruagassamik unioqqutitsineq 
inuit saqitsaassutaat pillugit inatsisitigut aaqqiiffiginiarneqarnera naammas-
sasoq. 
 
Soorlu inatsisissatut siunnersuummi nassuiaatinit naliginnaasunit, imm. 1-imit 
takuneqarsinnaasoq Kalaallit Nunaanni ilaqutariinnut inatsiseqartitsinerup 
naleqqussaasoqarneranut atatillugu angajoqqaat akisussaanerat pillugu inatsit 
aamma inuit marluk suiaassuseqatigiit aappariilersarnerat pillugu inatsit Ka-
laallit Nunaannut atuutilersinneqarput. Tassani aamma meeqqanut inatsimmi 
ataataassuseq pillugu maleruagassat ilaapput. Naalakkersuisut arajutsinngilaat 
naleqqussaaneq sapinngisamik siusissukkut isumagineqarnissaa kissaatigine-
qartoq. 
 


4. Inatsisissatut siunnersuummut oqaaseqaatit 
 
4.1. Oqaaseqaatit nalinginnaasut 
 
Nuna tamakkerlugu Kalaallit Nunaanni eqqartuussivik, Kalaallit Nu-
naanni Eqqartuussivik, Kalaallit Nunaanni Politiit, HK Landsklubbi, 
Rigspolitiet aamma Domstolstyrelsen inatsisissamut siunnersuummut 
oqaaseqaateqanngillat. 
 
Meeqqat pillugit Siunnersuisoqatigiit ilisimatitsipput piginnaatitaanerat Ka-
laallit Nunaannut atuutinngitsoq, siunnersuisoqatigiillu taamaattumik siunner-
summut aalajangersimasunik oqaaseqaatissaqarnatik. 
 
Inuit Pisinnaatitaaffii pillugit Institutti isumaqarpoq suliat pineqartut iluanni 
inatsisit naleqqussarneqarnerat pitsaasuusoq. 
 
Inuit Pisinnaatitaaffii pillugit Kalaallit Nunaanni Siunnersuisoqatigiinnit 
oqaatigineqarpoq meeqqat inatsisitigut isumannaatsuunerat nukittorsarneqar-
toq, tassa meeqqat pisinnaatitaaffii pillugit NP isumaqatigiissutaannit (matuma 
kingorna Meeqqat pillugit isumaqatigiissut) pissutsit arlallit peqqussutit siun-
nersuutigineqartut aqqutigalugit isumannaarneqarmata. Tamatuma saniatigut 
siunnersuisoqatigiit ilaatigut Kalaallit Nunaanni Meeqqat Illersuisuannit tusar-
niaanermi akissummut innersuussipput, tak. imm. 4.2. 
 
4.2. Angajoqqaat akisussaanerannut inatsisip atuutilersinnera 
 
Kalaallit Nunaanni Meeqqat Illersuisuata nalinginnaasumik angajoqqaat 
akisussaanerannut peqqussutip kingunerisaanik meeqqanut tunngasut nutarte-
riffigineqarnerat naammagisimaarpaa. Tamanna Kalaallit Nunaanni meeqqat 
atugaasa pitsaanerusumik alloriarnerannut annertuvoq pingaaruteqarlunilu, 
taannalu Meeqqat pillugit isumaqatigiissummi pingaarutillit arlalissuit ilan-
ngullugit, taamaalilluni meeqqat inatsisitigut isumannaatsuunerat annertusil-
lugu. 
 
Peqqussummi § 19-mi oqaatigineqartumut meeqqat angajoqqaamik najugaqar-
figinngisaminik najorteqarnissamut pisinnaatitaaffeqarnera Meeqqat Illersuisu-
annit tapersersorneqarpoq. Meeqqat Illersuisuata oqaatigaa tamanna angajoq-
qaamut pisinnaatitaaffiunngitsoq imaluunniit meeqqamut pisussaaffiunngitsoq. 
Peqqussut malillugu aalajangiinerit meeqqamut pitsaanerpaasoq aallaavigalugu 

isummerfigineqartarnissaat, meeraq pillugu pissutsini tamani meeqqap nammi-
neq isumai eqqarsaatigalugit aalajangiiffigineqartassasut, aamma angajoqqaatut 
oqartussaassuseqarneq, meeqqap najugaa imaluunniit meeqqamik najorteqar-
neq pillugu suliani meeqqap ilanngutitinneqartarnissaa pillugu aalajangersakkat 
(§§ 4, 5 aamma 34) angajoqqaanik persuttaasartunik najorteqarnissaq pillugu 
aalajangiinernut illersuinernik imaqartutut isigineqarput. Tassunga atatillugu 
suliani peqqussummut ilaasuni meeqqap ilaatinneqarnissaanik § 34-mi pingaar-
tumik ukiutigut piumasaqarfiunngitsumik pisussaaffik Meeqqat Illersuisuannit 
tapersersorneqarpoq. 
 
Peqqussummi § 20 a-mi meeqqanik meeravissiartaarineqarsimasunik najorte-
qarneq Kalaallit Nunaanni immikkut meeravissiartaarnermi ileqqunut naleq-
qussaasoqartariaqarnera Kalaallit Nunaanni naalakkersuisunut Meeqqat Iller-
suisuat isumaqataavoq, aamma § 22-mi meeqqap angajoqqaaviinit ilaqutaasa 
immikkut pisoqartillugu meeravissiartaarnerup kingorna meeqqamik najorte-
qarneranik allaanerusumik allatigut atassuteqarnissaq pillugu noqqaasoqarsin-
naanera ikkunneqartariaqartoq, tak. imm. 3. 
 
Kiisalu Meeqqat pillugit isumaqatigiissummi aalajangersakkap 19-ip ilanngun-
neqarnissaanut pisariaqartitsisunik aalajangersakkanik peqqussut imaqarnersoq 
Meeqqat Illersuisuat nalornivoq. Aalajangersagaq taanna malillugu naalagaaf-
fiit peqataasut timikkut tarnikkulluunniit persuttaanernut il.il. sunulluunniit 
tamanut meeqqap illersorneqarnissaanut inatsisitigut, allaffissornikkut, 
inooqataanikkut ilinniartitaanikkullu qanoq iliornissamut naleqquttunik tama-
nik piareersaateqassapput. Meeqqat Illersuisuatali arajutsinngilaa aalajangersa-
gaq aamma angajoqqaat akisussaanerannik inatsimmit allaanerusunik inatsisi-
nik allanik sammisaqarmat. 
 
Meeqqat Inuunerissut – Bedre Børneliv (MIBB) nuannaarutigivaat Kalaallit 
Nunaanni angajoqqaat akisussaanerannik inatsisip atuutilersinneratigut siunni-
unneqarmat angajoqqaat akisussaanerat pillugu aalajangiinerit meeqqamut 
pitsaanerpaasoq aamma meeqqap isiginninnera aallaavigalugu isummerfigi-
neqartassammata. Tamatuma saniatigut MIBB-mit nuannaarutigineqarpoq 
atuutilersitsinikkut aalajangerneqarmat angajoqqaat marluullutik aallaaviatigut 
ataatsimoorlutik angajoqqaatut oqartussaassuseqarlutik naligiimmata. 
 
MIBB isumaqanngilaq angajoqqaajulluarnissamut piginnaaneq angajoqqaat 
suiaassusiannit aalajangerneqartartoq, kisiannili meeqqaminik isumassuinermit 
pingaartumik tunngaveqartoq. Inatsisissatut siunnersuut pingaarnertigut siunni-
ussaqarpoq angajoqqaat aallaaviatigut angajoqqaatut oqartussaassuseqarneq 
avissagaat. Taamaattumik MIBB-mit tupigusuutigineqarpoq angajoqqaat 
avippata imaluunniit meeqqap inunngornerani inooqatigiinngippata anaanaasoq 
ingerlaannartumik angajoqqaatut oqartussaassuseqalissasoq, MIBB-llu kaam-
mattuutigaa meeqqap inunngornerani angajoqqaat marluullutik ataatsimoorlu-
tik angajoqqaatut oqartussaassuseqassasut. 
 
Angajoqqaat akisussaanerat pillugu suliani suliarinninnermi meeqqap ilanngu-
titinneqartarnissaa pillugu ajungitsumik siunniussat MIBB-mit tikilluaqqune-
qarluarput, MIBB-milli isiginiarneqarluni tamanna piviusumik qanoq naam-
massineqassanersoq, Kalaallit Nunaanni isumaginninnikkut aaqqissuussineq 
annertoorujussuarmik suliassatigut tatisimaneqarnikkut, annikitsunik piginnaa-
saqarnikkut aningaasakilliornikkullu unamminartoqartillugu. 
 
MIBB isumaqanngilaq angajoqqaat akisussaanerat pillugu suliani suliarinnin-
nermi meeqqat oqartussanit ilanngutitinneqarnissaat § 34, imm. 2-mi naammat-

tumik qulakkeerneqartoq. Tassunga atatillugu meeqqap nammineq isummami-
nik oqaaseqarnissamut pisinnaatitaaffia pillugu meeqqat pillugit isumaqatigiis-
summi aalajangersagaq 13 MIBB-mit eqqaasissutigineqarpoq. 
 
Angajoqqaat inooqatigiinngippata angajoqqaat akornanni suleqatigiilluarneq 
meeqqap ingerlalluarneranut pingaaruteqartoq MIBB-mit akuerineqarpoq. 
Meeqqap angajoqqaamik meeqqaminik najugaqateqanngitsumik najorteqarsin-
naanerata angajoqqaat marluullutik qulakkeerisarnissaannut MIBB tunngavia-
tigut isumaqataavoq. Taamaattorli meeqqamik najorteqarsinnaatitaaneq meeq-
qap pisariaqartitai pinnagit angajoqqaalli eqqarsaatigalugit aalajangiisoqartar-
nissaa aarlerissutigalugu. MIBB-p taamaattumik inassutigaa meeqqap pisari-
aqartitai aallaavigalugit angajoqqaat akornanni meeqqamik najorteqarnissaq 
isumaqatigiissutigineqartassasoq. 
 
Kalaallit Nunaanni Ataatat Pimoorussisunit isorineqarluinnarpoq ingerlaan-
nartumik ataatsimoorluni angajoqqaatut oqartussaassuseqarneq pillugu peqqus-
summi aalajangersagaq peqqussutip atuutilersinnera sioqqullugu inunngortunut 
meeqqanut atuutissanngitsoq. Tamatuma kingunerissavaa ataatat ataatsimoor-
luni angajoqqaatut oqartussaassuseqarnerup pilersinneqarnissaa pillugu eqqar-
tuussivikkut suliassanngortitsisariaqarnerat. Kiisalu Ataatat Pimoorussusisut 
isumaqarput meeqqat naligiissinneqartariaqartut, peqqussutip atuutilersinnera 
sioqqullugu kingornaluunniit inunngorsimanersut apeqqutaatinnagu. Periarfis-
satut Ataatat Pimoorussisut siunnersuutigaat ataatsimoorlutik angajoqqaatut o-
qartussaassuseqarnerup pilersinneqarnera pillugu eqqartuussiviit ”allaffissor-
nikkut” aalajangiisariaqartut, ataataasup noqqaassuteqarnera taamaallaat tun-
ngavigalugu. 
 
Peqqussut malillugu suliani piviusumik meeqqamut pitsaanerpaasut qanoq 
eqqartuussivinnit eqqarsaatigineqassanersoq Ataatat Pimoorussisunit apeq-
qutigineqarpoq. Tamatumunnga pissutaavoq ullumikkut meeqqamik najor-
teqarnermik aaqqissuussinerup ilusilernissaanut ilitsersuuteqannginnera, 
tamannalu eqqartuussivinnit ”taqamut annertuutigut suliarineqartarmata”, tassa 
eqqartuussisut inuinnaasut qaqutikkut ”meeqqat pillugit nutaaliaasumik ilsi-
masaqartarmata”. Naalagaaffimmi ingerlatsivinnut atortut najoqqutassiat aam-
ma Kalaallit Nunaanni atuutsinnissaat eqqarsaatigineqartariaqarpoq imaluunniit 
Kalaallit Nunaanni eqqartuussivinnut najoqqutassaliortoqarluni. Tassunga ata-
tillugu Ataatat Pimoorussisut apeqqutigaat angajoqqaajusoq najugaqarfiusoq 
akerleriinnissamik eqqarsaasersunnginnissaa qanoq qulakkeerneqarsinnaaner-
soq, aamma taamatut pisoqartillugu meeqqamut pitsaanerpaasoq qanoq qulak-
keerneqassanersoq. 
 
Meeqqamik najorteqarnermut tunngatillugu Kalaallit Nunaanni Ataatat Pimoo-
russisut allapput kalaallit nunaanni eqqartuussivinni piffissami immikkut sivi-
suumik suliarinnittarnerit meeqqamik najorteqarnissamik aaqqissuussinerup 
sukkasuumik pilersinneqarnissaanut akornusiisoq, angajoqqaap najorteqar-
tussap aamma meeqqap akornanni atassuseqarnissamik qulakkeerisinnaasoq. 
Suliamik suliarinninneq taanna annertuumik sivikillisinneqassaaq, meeqqap 
pisariaqartitaanut tamanna iluaqutaassappat. Taamaattoqanngippat angajoq-
qaanik marlunnik atassuteqarnerup isumassuinerullu qulakkeerneqarnissaa 
pillugu Meeqqat pillugit isumaqatigiissummi piumasaqaatip eqqortin-
neqannginnissaa Ataatat Pimoorussisut isumaat malillugu aarlerinarpoq. Ataa-
tat Pimoorussisut taamaattumik siunnersuutigaat eqqarsaatigineqassasoq Kalaa-
llit Nunaanni eqqartuussiviit suli meeqqamik najoteqarneq pillugu sulianik 
suliarinnittassanersut, imaluunniit meeqqamik najorteqarneq pillugu sulianik 
suliarinninneq Naalagaaffiup Kalaallit Nunaanni Sinniisaanut nuunneqassaner-

soq, soorlu Danmarkimi naalagaaffimmi ingerlatsivik meeqamik najorteqarneq 
pillugu sulianik suliarinnittuusoq. Kalaallit Nunaanni eqqartuussiviit meeqqa-
mik najorteqarneq pillugu sulianik suli suliarinnittassappata eqqarsaatigineqart-
ariaqarpoq suliat taakku allaffissornikkut aalajangiiffigineqarsinnaanersut. Ul-
lumikkut meeqqamik najorteqarneq pillugu suliap suliarinissaanut qaammatit 
pingasut ingerlasinnaammata immikkut eqqarsaatigineqartariaqarpoq meeqqa-
mik najorteqarneq pillugu aalajangiigallarnerit eqqartuussinissamut piareersaa-
neq sioqqullugu allaffissornikkut aalajangiiffigineqarsinnaanersut. 
 
Nunatsinni Advokatit isumaqarput Kalaallit Nunaanni angajoqqaat akisussaa-
nerannut inatsisip nalinginnaasumik atuutilersinnera pitsaasuusoq angajoqqaat 
oqartussaassuseqarnerat il.il. pillugu suliani meeqqat inatsisitigut inissisimane-
risa pitsaanerulersinnissaat pingaarnertigut siunertarineqarmat peqatigisaanillu 
angajoqqaat piumaffigineqarlutik meeqqaminnut ataatsimoorlutik akisussaassa-
sut. 
 
Nunatsinni Advokatit isumaqarput ataatsimoorluni angajoqqaatut oqartussaas-
suseqarneq pillugu maleruagassat pitsaasuusut, siunnersuutigaluguli ataatsi-
moorluni angajoqqaatut oqartussaassuseqarnerup atorunnaarsinneratigut (§ 11) 
angajoqqaat meeqqamut pitsaanerpaamik suleqatigiissinnaanersut aamma su-
leqatigiikkusunnersut naliliinissamut annertunerusumik inissaqartitsisoqas-
sasoq. Nunatsinni Advokatit aamma uparuarpaat angajoqqaat ataatsimoorlutik 
angajoqqaatut oqartussaassuseqartut akornanni isumaqatigiittoqarnissaanik 
piumasaqaammi (§ 3) angajoqqaamut meeqqamik najugaqartitsisumut 
meeqqap najugaqarnera ilaatinneqanngitsoq. Kalaallit Nunaanni isorartune-
rujussuit timmisartorlunilu angalanerit akisunerujussui eqqarsaatigalugit 
meeqqap illoqarfimmut/nunaqarfimmut allamut nuunnerani angajoqqaap aap-
paa aalajangeeqataatinneqartariaqartoq. Taamaattoqanngippat angajoqqaat 
marluullutik meeqqamik atassuteqarnissaasa qulakkeerneqarnissaa pillugu 
inatsimmi siunertarineqartut atorunnaarsinneqassapput. Peqatigisaanik siun-
nersuutigineqarpoq angajoqqaatut oqartussaassuseqarneq pillugu angajoqqaat 
isumaqatigiissutaat atuuttuutinniarlugu Naalagaaffiup Sinniisaanut imaluunniit 
eqqartuussivimmut nalunaarutigineqassanngitsoq, akuerineqassallutilli. 
 
Meeqqap najugaqarnera pillugu aalajangiinerit (§ 17) meeqqap pisariaqartitai 
aallaavigalugit aalajangiiffigineqartarnissaat erseqqissarneqassasoq Nunatsinni 
Advokatit kissaatigaat, tassunga ilanngullugu Kalaallit Nunaata iluani aamma 
Kalaallit Nunaata aamma Danmarkip akornanni angallannikkut unamminartut. 
Peqatigisaanik nuunnermi kalerriinissaq pillugu piumasaqaatip (§ 18) saneq-
qunneqarnera pineqaatissiissutaasariaqarluni. 
 
Nunatsinni Advokatit isumaqarput meeqqat ataasiakkaat pisariaqartitaat aallaa-
vigalugit meeqqamik najorteqarnermik aaqqissuussinerit naleqqussarnissaannut 
periarfissat aallaaviatigut ajunngitsuusariaqartut. Taamaattorli avitseqatigiilluni 
aaqqissuussinernik aalajangersaanissamut periarfissat angajoqqaanut tamanna 
pillugu isumaqatigiittunut killeqartinneqartariaqarpoq. Aammattaaq siunner-
suutigineqarpoq angajoqqaap, meeqqap najugaqarfigisaata, meeqqamik najor-
teqarneq pillugu ataatsimiinnissamut angajoqqaap aappaata aggersarnissaanut 
naalagaaffimmi ingerlatsiviup peqquneqarnissaanut (inatsimmi § 19, imm. 4) 
Kalaallit Nunaannut atuutilersinneqartariaqarpoq. Kiisalu angajoqqaat akisus-
saanerannik inatsimmi maleruagassat malillugit meeqqamik najorteqarnissap 
aalajangersarnissaanut angajoqqaat periarfissaqartariaqarlutik (§ 24). Akerlia-
nilli meeqqamik meeravissiartaamik najorteqarnissaq pillugu aalajangersagaq 
(§ 20 a) Kalaallit Nunaannut atuutilerinneqassanngilaq, tassa aalajangersagaq 
meeqqap meeravissiartaarnerup kingorna ilaqutariit meeravissiartaartut ilaanera 

pillugu eqqarsaammut tunngaviusumik akerliummat. Kiisalu siunnersuutigine-
qarpoq meeqqap ilisimatinneqarnissaa pillugu suliani naammagittaalliornissaq 
pillugu aalajangersagaq ilisimatitsisinnaatitaaneq pillugu aalajangersakkamut 
(§ 23) toqqaannartumik ikkunneqassasoq. 
 
Sulianik suliarinninnermi maleruagassanut tunngatillugu Nunatsinni Advokatit 
siunnersuutigaat meeqqanik oqaloqateqarnerit meeqqanik paasisimasallip na-
juutsinnagu ingerlanneqartassanngitsut (§ 34), tassa ilinniagaqarsimallutik suli-
amik ilisimannittut meeqqat isumaginissaat oqaloqatiginissaallu pingaaru-
teqarmat. Peqatigisaanik angajoqqaatut oqartussaassuseqarneq, meeqqap naju-
gaa imaluunniit meeqqamik najorteqarneq pillugu angajoqqaanik ataatsimiigi-
aqqusinissamut naalagaffimmi ingerlatsivimmut meeqqap qulinik ukioqalersi-
masimasup noqqaasinnaanera pillugu aalajangersagaq Kalaallit Nunaanni 
atuutilersinneqartariaqarpoq, ajornanngippat naleqqussarlugu, qulaani meeqqat 
pillugit tak. peqatigisaanik Nunatsinni Advokatit siunnersuutisaat angajoqqaa-
tut oqartussaassuseqarneq il.il. pillugit suliat suliarinissaannut piginnaatitaaneq 
Kalallit Nunaanni allaffissornikkut oqartussanut nuunneqarsinnaanersoq 
eqqarsaatigineqassaaq – Danmarkimisut – aaqqiinernik, sukumiisunik, 
eqaatsunik allan-ngortinneqarsinnaasunillu tunniussisinnaasumut. Kiisalu siun-
nersuutigineqarpoq meeqqamik najorteqarneq pillugu sulianik suliarinninnisa-
mut itigartitsinissamut periarfissaq ilaneqassasoq aamma angajoqqaatut oqar-
tussaassuseqarneq aamma meeqqap najugaa pillugu suliat (§ 39) ilanngun-
neqarlutik. 
 
Advokatit siunnersuisoqatigiivi Nunatsinni Advokatit tusarniaanermi akis-
sutaanut eqqaanartunik akissuteqarsimapput. 
 
Inuit Pisinnaatitaaffii pillugit Instituttimit malugineqarpoq inatsisissatut 
siunnersuummit takuneqarsinnaasoq eqqartuussiviit aamma Naalagaaffiup Sin-
niisaa angajoqqaat akisussaanerannik inatsisip atuutilersinneratigut meeqqamik 
paasisimasalittut siunnersuinermi imaluunniit akerleriittut isumaqatigiilersin-
nissaannut neqerooruteqarnissamut periarfissaqalissasut – tamannalu pisussaaf-
fiunani, tassa inuiaqatigiit kalaallit tamatuma pinngitsoorani atugaalernissaanut 
pisariaqartunik piginnaasaqanngimmata. Instituttip inassutigaa meeqqamik 
paasisimasalittut siunnersuinerup aamma akerleriittut isumaqatigiilersinnis-
saannut pinngitsoorani atugaalersinnissaanut pisariaqartunik piginnaasanik 
ineriartortitsisoqarsinnaanersoq ingerlaavartumik nalilersorneqassasoq. 
 
Isumaginninnermi Naammagittaalliuuteqarfik meeraq pillugu paasissutis-
sanik tunniussinissamik aamma meeqqap atugaa pillugu allagaatinik tunniussi-
nissamik itigartitisinerit (§ 23) Naammagittaalliuuteqarfimmut suliassanngor-
tissinnaanerinut oqaaseqaateqanngilaq. Naammagittaalliuuteqarfiup naatsor-
suutigaa suliassat ikittuinnaassasut. Naammagittaalliuuteqarfiup malugeqquaa 
meeraq aalajangersimasoq pillugu kina angajoqqaatut oqartussaassuseqarner-
soq pillugu paasitinneqarnissaq akuttunngitsumik naammagittaalliuuteqarfim-
mut pisariaqartarsimasoq. Soorunami aamma tamanna kommuninut atuuppoq. 
Naammagittaalliuuteqarfiup taamaattumik apeqqutigaa meeraq pillugu kina 
angajoqqaatut oqartussaassuseqarneq Inuit Allattorsimaffianni allanneqarnis-
saanut periarfissaqarnersoq. 
 
Oqaaseqaatit: 
 
Meeqqat Inuunerissunit – Bedre Børneliv (MIBB), Nunatsinni Advokatinit 
aamma Kalaallit Nunaanni Ataatat Pimoorussisunit tusarniaanermi akissutit 
angajoqqaat akisussaanerannut inatsimmut, Kalaallit Nunaannut atuutilersin-

neqartussatut siunnersuutigineqartumut oqaaseqaatinik arlalinnik imaqarput. 
Tassani pineqarput: 


 Meeqqap anaanaa meeqqammut angajoqqaatut oqartussaassuseqarpoq, 
erninermini meeqqap ataataanut katissimanngikkuni imaluunniit naju-
gaqatiginngikkuniuk. 


 Meeqqamik najorteqarneq angajoqqaat akornanni isumaqatigiinnera-
tigut pissaaq.  


 Ingerlaannartumik ataatsimoorluni angajoqqaatut oqartussaassuse-
qarneq pillugu maleruagassat meeqqanut peqqussutip atuutilernissaa 
sioqqullugu inunngortunut atuutinngilaq. 


 Ataatsimoorluni angajoqqaatut oqartussaassuseqarnerup atorunnaarsin-
nerani angajoqqaat suleqatigiinnerat. 


 Meeqqap najukkaminit nuunnerani oqartussaaqatigiinneq, ataatsimoor-
luni angajoqqaatut oqartussaassuseqartillugu. 


 Meeqqap najugaa pillugu aalajangiinerit meeqqap pisariaqartitaa aal-
laavigalugu aalangerneqartarnissaannik erseqqissaaneq, tassunga 
ilanngullugu angallannikkut pissutsit. 


 Aveqatigiilluni aaqqissuussinerit tamanna pillugu angajoqqaat isumaqa-
tigiinnerinut killeqartinneqassapput. 


 Angajoqqaat akisussaanerannut inatsimmi maleruagassat malillugit 
meeqqamik najorteqarneq pillugu aalajangersaanissamut angajoqqaat 
periarfissaqartariaqarput, naak meeraq angerlarsimaffiup avataanut 
inissinneqarsimagaluartoq. 


 Meeqqap ilisimatinneqarnissaa pillugu suliani kina naammagittaallior-
fiussanersoq pillugu ilisimatitsineq ilisimatitsisussaatitaaneq pillugu 
aalajangersakkamut ikkunneqartariaqarpoq. 


 Meeqqamik oqaloqateqarnerit meeqqamik paasisimasalik peqataatinna-
gu ingerlanneqartariaqanngilaq. 


 
Inatsisissatut siunnersuummi tassungalu atasuni peqqussummi siunertaq tassaa-
voq angajoqqaat akisussaanerannik inatsisip Kalaallit Nunaannut atuutilersin-
nissaa, kalaallit nunaanni pissutsit kingunerisaanik allannguuteqartillugit. Ma-
leruagassat allannguutissatullu siunnersuutit taaneqartut kalaallit nunaanni pis-
sutsinut tunngasuunngillat, taamaattumillu Meeqqanut, Naligiissitaanermut, 
Peqataalernermut Isumaginninnermullu Ministeriaqarfik isumaqarnani allan-
nguutissattut siunnersuutigineqartut naammassineqarnissaannut tunngavissa-
qanngitsoq. Angajoqqaat akisussaanerannut peqqussut malillugu sulianut atatil-
lugu angallanneq pillugu oqaaseqaatinut tunngatillugu maluginiarneqarpoq 
naalagaaffimmi ingerlatsivik angajoqqaat akisussaanerannut inatsit malillugu 
sulianik suliarinnittartoq, illuatungiusoq nunani allani najugaqarpat. Sivisuu-
mik, ajornakusoortumik akisuumillu assartuineq taamaalilluni immikkut kalaal-
lit nunaanni pissusiunngilaq. 
 
Meeqqat timikkut tarnikkulluunniit persuttarneqarnerinut il.il. nalinginnaasu-
mik illersorneqarneri angajoqqaat akisussaanerannut inatsisip toqqammaviata 
avataaniittoq Meeqqanut, Naligiissitaanermut, Peqataalernermut Isumaginnin-
nermullu Ministeriaqarfik Meeqqat Illersuisuannut isumaqataavoq. 
 
Namminersorsinnaanermik peqqussut malillugu angajoqqaatut oqartussaassu-
seqarneq aamma meeqqamik najorteqarneq pillugit aalajangiinerit ilaatigut 
meeqqamut suna pitsaanerunersoq malillugu aalajangiiffigineqartarput, suliani 
taakkunani aalajangiinissaq sioqqullugu meeqqamik oqaloqatiginnittoqarsimas-
salluni, meeraq aqqaneq marlunnik ukioqalersimappat. Kalaallit Nunaanni a-
ngajoqqaat akisussaanerannik inatsisip atuutilersinnerani angajoqqaatut oqar-

tussaassuseqarnerup il.il. pillugit aalajangiinerit meeqqamut pitsaanerpaasoq 
aallaavigalugu aalajangerneqartassapput, aamma meeqqap isiginninnera -   
meeraq qanorluunniit ukioqaraluarpat – suliap suliarinerani ilanngunneqassal-
luni. Taamaalilluni angajoqqaatut oqartussaassuseqarneq il.il. pillugit Kalaallit 
Nunaanni sulianik suliarinninerni tunngaviusumik allannguisoqassanngilaq. 
tassunga atatillugu oqaatigineqassaaq meeqqap isummaminik oqaaseqarnissaa 
pillugu Meeqqat pillugit isumaqatigiissummi aalajangersagaq 13 Kalaallit Nu-
naanni atuummat, aamma namminersorsinnaanermik peqqussummi angajoq-
qaatut oqartussaassuseqarneq pillugu sulianik suliarinninneq pillugu aalaja-
ngersakkat atuuttut Meeqqat pillugit isumaqatigiissut naapertorlugu aqunneqas-
sallutik. 
 
Meeqqanut, Naligiissitaanermut, Peqataalernermut Isumaginninnermullu Mini-
steriaqarfik angajoqqaat akisussaanerannik inatsit malillugu suliat naalagaf-
fimmi ingerlatsiviup suliarinnittarnissaa pillugu naalagaaffimmi ingerlatsivim-
mut ilitsersuusiorsimavoq. Kalaallit Nunaanni angajoqqaat akisussaanerannik 
inatsisip atuutilersinneranut atatillugu ilitsersuutit taakku Kalaallit Nunaanni 
eqqartuussivinnit aamma Naalagaaffiup Kalaallit Nunaanni Sinniisaanit pissar-
siarineqarsinnaapput. 
 
Soorlu inatsisissatut siunnersuummut nassuiaatinit nalinginnaasunit, imm. 3.2-
mit takuneqarsinnaasoq meeqqanik paasisimasallit siunnersuinissaat imaluun-
niit akerleriinnik isumaqatigiissitsiniaanerit pillugit neqeroorutip pinngitsoorani 
atorneqalernissaanut inuiaqatigiit kalaallit pisariaqartunik piginnaasaqanngillat. 
Tamanna pissutigalugu angajoqqaap, meeqqap najugaqarfigisaata, meeqqamik 
najorteqarneq pillugu ataatsimiinnissamut angajoqqaap aappaata aggersarnis-
saanut naalagaaffimmi ingerlatsiviup peqquneqarnissaa, aamma angajoqqaatut 
oqartussaassuseqarneq, meeqqap najugaa imaluunniit meeqqamik najorteqar-
neq pillugu angajoqqaat ataatsimiigiaqquneqarnissaannut meeqqap nalagaaf-
fimmi ingerlatsivimmut noqqaasinnaanera pillugu maleruagassat atuutilersin-
neqanngillat. Meeqqanut, Naligiissitaanermut, Peqataalernermut Isumaginnin-
nermullu Ministeriaqarfik meeqqanik paasisimasallit siunnersuinissaat aamma 
akerleriinnik isumaqatigiissitsiniaanermik neqerooruteqarnissamut oqartussat 
pisussaaffilerneqarnissaasa eqqunneqarnissaata eqqarsaatiginissaanut piareer-
simavoq, kingusinnerusukkut tamatumunnga tunngavimmik pilersitsisoqarpat. 
 
Angajoqqaat akisussaanerannik peqqussutissamut missingiummi § 39 malillu-
gu meeqqamik najorteqarnerup allanngortinnera pillugit noqqaanerit kisimi-
unngitsoq kisianni aamma angajoqqaatut oqartussaassuseqarnerup, meeqqap 
najugaanik imaluunniit allatut atassuteqarnerup allanngortinnera pillugu noq-
qaanerit itigartinneqarsinnaapput, pissutsit malunnaatilimmik allanngorsi-
manngippata. 
 
Soorlu inatsisissatut siunnersuummi nassuiaatinit nalinginnaasunit, imm. 3.2-
mit takuneqarsinnaasoq aaqqissuussineq atuuttoq, taanna malillugu Kalaallit 
Nunaanni eqqartuussiviit, angajoqqaatut oqartussaassuseqarneq aamma 
meeqqamik najorteqarneq pillugu isumaqatigiinnginnernik aalajangiisarnerit 
atatiinnarneqassasoq siunnersuutigineqarpoq. Taamaalilluni siunniunneqanngi-
laq angajoqqaat akisussaanerannik inatsisip atuutilersinneratigut angajoqqaat 
akisussaanerannut tunngasuni oqartussaassutsip aaqqissugaanera tunngaviusu-
mik allanngortinneqassasoq. Kalaallit Nunaanni eqqartuussiviit, Naalagaaffiup 
Kalaallit Nunaanni Sinniisaata aallallu allaffeqarfinni oqartussat akornanni 
piginnaasaannik agguaaneq pillugu apeqqut taamaalilluni Kalaallit Niunaanni 
ilaqutariit inatsiseqartitaanerata naleqqussaqqinnerani ilanngunneqassaaq, 
taamaattorli tak. imm. 3. 

Angajoqqaat akisussaanerannik peqqussummut missingiummi § 29 malillugu 
meeqqamik najorteqarneq pillugu suliap ingerlanerani eqqartuussivik utaq-
qiisaasumik najorteqarneq allatigulluunniit atassuteqarneq pillugu aalajangii-
sinnaavoq. Aalajangersagaq taanna ilaatigut ajornartorsiutaalersinnaasut naa-
pinnissaannut periarfissiivoq, meeqqamik najorteqarnerup aalajangernissaa 
pillugu qinnuteqaammik suliarinninneq sivitsussappat. Taamatut pisuni utaq-
qiisaasumik meeqqamik najorteqarnerup aalajangersarnerani meeqqap anga-
joqqaamik, meeqqap najugaqarfiginngisaanik atassuteqarnerup pilersinneqar-
nissaa imaluunniit allanngortinnginnissaa isumagineqassaaq, suliap suliarinera-
ta nalaani. Anguniagaq taanna anguniarlugu pisariaqarpoq meeqqamik najor-
teqarneq pillugu sukkasuumik aalajangiisoqarnissaa, utaqqiisaasumilluunniit. 
Pingaarnertut eqqartuussinissaq sioqqullugu utaqqiisaasumik meeqqamik na-
jorteqarnissaq pillugu eqqartuussivik taamatut aalajangiisinnaavoq. 
 
Meeqqanik meeravissiartaanik najorteqarnernermut tunngatillugu imm. 3-mi 
oqaaseqaatinut innersuussisoqarpoq. 
 
4.3. Naveersisinnaatitaanerup atorunnaarsinnera  
 
Meeqqat Inuunerissut – Bedre Børneliv (MIBB) aamma Kalaallit Nunaan-
ni Meeqqat Illersuisuata Kalaallit Nunaanni angajoqqaat akisussaanerannik 
inatsisip atuutilersinneratigut naveersisinnaatitaanerup atorunnaarsinneqarnera 
nuannaarutigaat. Advokatit siunnersuisoqatigiivi isumaqarput naveersisin-
naatitaanerup atorunnaarsinneqarnera meeqqanut kalaallinut pitsaasuusoq. 
 
Kalaallit Nunaanni meeqqat tamaasa sinnerlugit Meeqqat pillugit Siunner-
suisoqatigiit assut nuannaatigaat naveersisinnaatitaanerup angajoqqaat akisus-
saanerannik inatsisip atuutilersinneratigut kiisami atorunnaarsinneqarmat. 
 
Nunatsinni Advokatit allapput naveersisinnaatitaanerup atorunnaarsinneqar-
nera meeqqanut kalaallinut ajunngitsuusoq. Nunatsinni Advokatilli oqaatigaat 
angajoqqaat persuttaasartut pillaasarnermi inatsisitigut malersorneqarsinnaane-
rat meeqqap angajoqqaaminit persuttarneqarnermigut tarnikkut sunniutaanik 
allanngortitsinngitsoq. Taamatut pisuni meeqqat oqaloqatissaminnik amigaa-
teqarput. Taamaattumik siunnersuutigineqarpoq naveersisinnaatitaanerup 
atorunnaarsinnera Danmarkimi naalagaaffimmi ingerlatsivimmit pilersinne-
qarsimasut assigalugit meeraqatigiinnik pilersitsisoqarnissaa pillugu kommu-
ninut piumasaqarnermik malitseqassasoq. 
 
Oqaaseqaat: 
 
Meeraqatigiinnik pilersitseqqullugit kommunit peqquneqarnissaat pillugu 
apeqqut angajoqqaat akisussaanerannik inatsisip toqqammaviata avataaniippoq 
aamma Namminersorlutik Oqartussat ataanniilluni. 
 
4.4. Pinerluttulerinermi inatsisip allanngortinnera 
 
Kalaallit Nunaanni Meeqqat Illersuisuata Naalakkersuisut Siulittaasuata Naa-
lakkersuisoqarfia assigalugu siunnersuutigaa Kalaallit Nunaanni pinerluttuleri-
nermi inatsimmi § 76 allanngortinneqassasoq, taamaalilluni Kalaallit Nunaan-
niit Danmarkimut meeqqamik aallarussinerit aamma pinerluttuliorninngortin-
neqarlutik. 
 
Oqaaseqaat: 

Imm- 3-mi oqaaseqaatinut innersuussisoqarpoq. 
 
4.5. Inuit marluk suiaassuseqatigiit aappariilerneri pillugu inatsisip 
Kalaallit Nunaanni atuutilersinnera 
 
Kalaallit Nunaanni Biskoppip suiaassuseq apeqqutaatinnagu aappariilersar-
nerup eqqunneqarnera eqqarsaatigalugu allannguineq tusaatissatut tiguaa tassu-
ngalu atatillugu oqaatigalugu Kalaallit Nunaanni Ilagiit pillugit inatsit, § 14, 
imm. 2-3, ulloq 2014-mi januarip aallaqqaataani allannguutit atuutilersinnerisa 
kingorna palasip ajoqilluunniit oqaluffimmi iliuuseqarnissamut peqataanissa-
mulluunniit ilaannginnissamut periarfissiisoqarpoq. Siunissami inuit marluk 
suiaassuseqatigiit oqaluffimmi katitinneqarnissaannut periarfissat eqqarsaati-
galugit 2014-p upernaani katititsinermi ritualit nutaat piareersarneqassasut. 
 
Inuit Pisinnaatitaaffii pillugit Kalaallit Nunaanni Siunnersuisoqatigiit inuit 
marluk suiaassuseqatigiit aappariilernerat pillugu inatsisip Kalaallit Nunaannut 
atuutilersinneqarnera pillugu aalajangiinermut naammagisimaarinnipput. 
 
LGBT Danmarkip naammagilluinnarpaa Kalaallit Nunaanni ilaqutariit 
inatsiseqartitaanerisa naleqqussarfigineqarnissaat pillugu Namminersorlutik 
Oqartussat noqqaasimanerat, tassunga ilanngullugu inuit marluk suiaas-
suseqatigiit aappariilersarnerat pillugu inatsisip Kalaallit Nunaannut atuutiler-
sinneqarnera. Ilaatigut kalaallit nunaanni innuttaasut inatsisitigut inissisimane-
rat pitsaanerulersinneqarpoq, ilaatigut naalagaaffeqatigiinni immikkoortut ilu-
anni assigiis-saarisoqarluni. 
 
4.6. Meeqqat pillugit inatsisip Kalaallit Nunaannut atuutilersin-
neqarnera 
 
Kalaallit Nunaanni Meeqqat Illersuisata tupigusuutigaa meeqqat inatsisitigut 
inissisimanerat pillugu Kalaallit Nunaanni inatsimmi ataataassuseq pillugu ma-
leruagassat sooq angajoqqaat akisussaanerannik inatsisip naleqqussarnera 
peqatigalugu naleqqussarneqarsimannginnersut.  
 
LGBT Danmarkip malugeqquvaa Danmarkimi aappariilersarneq pillugu inat-
sit 2012-mi inuit marluk suiaassuseqatigiit aappariilersarnerisa eqqunneqarne-
rani suiaassuseqarneq apeqqutaajunnaarsinneqarmat. Aappariilersarnerit taakku 
inatsisitigut sunniutai aatsaat 2013-imi inissinneqarput, ilaatigut anaanaaqataa-
neq pillugu maleruagassat eqqunneqarnerisigut, meeqqat pillugit inatsisip, me-
eravissiartaarneq pillugu inatsisip, eqqartuussisarnermik inatsisip inatsisillu 
allat allanngortinneri pillugit inatsit nr. 652, 12. juni 2013-imeersoq naapertor-
lugu. Inatsimmi § 10, imm. 2 naapertorlugu taanna tamakkiisumik ilaannakuu-
sumilluunniit Kalaallit Nunaannut atuutilersinneqarsinnaavoq, periarfissarli 
taanna siunnersuutini tusarniaanermi matumani ilaasuni iluaqutigineqanngilaq. 
LGBT Danmarkimit naammaginartinneqanngilaq imatut pisoqarpat meeqqat 
Kalaallit Nunaanni suiaassuseqatigiinnik angajoqqaaqartut meeravissiartaar-
nermut inatsisip ataaniilerpata, Danmarkimili meeqqat pillugit inatsimmiillutik 
– tassa suiaassuseqatigiillutik ilaqutariit Danmarkimut naleqqiullutik Kalaallit 
Nunaanni ajornerujussuarmik inissisimalissapput. Nuna tamakkerlugu 
peqatigiiffik isumaqanngilaq Kalaallit Nunanani ilaqutariit inatsiseqartitaa-
nerannik naleqqussaaneq naammattoq, anaanaaqataaneq pillugu maleruagassat 
Kalaallit Nunaannut atuutilersinneqanngippata. 

